
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ 
(ᑐᓄᓂᖅ) 

 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᑎᑭᕋᕐᔪᐊᖅ) 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᓚᒍ ᐊᓚᕋᓚᒃ ᒪᑐᐃᕐᓂᖓᓄ ᑐᒃᓯᐊᖁᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᓚᐅᖏᓂᑦᑎᓐᓂ ᐃᓚᒋᔭᐅᔪᑦ ᒪᓕᒐᓕᐅᕐᕕᒻᒥ ᓇᖏᖁᔭᒃᑲ ᐊᒻᒪ ᐅᔾᔨᓱᕐᓗᑎ 1ᒥᓂᔅᒥ 
ᓂᐱᖃᖏᑲᐃᓐᓇᕐᓗᑎ ᐃᖅᑲᐅᒪᓗᒋ ᑎᓴᒪᑦ ᐃᓚᒋᔭᐅᔪᑦ ᐸᓖᓯᒃᑯᓂ ᑐᖁᓚᐅᖅᑐᑦ ᐃᖅᑲᓇᐃᔭᖅᑐᑎ ᒫᑦᓯ 3-ᒥ. 
 
ᖁᔭᓐᓇᒦᒃ. ᐃᖏᒋᑦᓯ. ᑲᑎᒪᒃᔪᑎᒃᓴᓅᕐᓗᑕ. ᐃᓚᖓ 2 ᐊᖓᔪᖅᖄᑉ ᐅᖃᐅᓯᒃᓴᖏ. ᐊᖓᔪᖅᑳ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 079 - 2(2): ᓯᓚᕐᔪᐊᒥ ᐋᓐᓂᐊᓯᐃᖅᑎᓄ ᐃᓕᓴᕆᔭᐅᓂᖏ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᐋᓐᓂᐊᖅᑐᓕᕆᔨᒃᑯᑦ ᓯᓚᕐᔪᐊᕐᒥ ᐃᓕᑕᕆᔭᐅᓯᒪᔪᓂᒃ ᐋᓐᓂᐊᓯᐅᖅᑎᑖᕋᓱᐊᕐᓂᖓ 
ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᕐᒪᑦ. 
 
ᓅᕖᕝᕙᐅᑉ ᓄᙳᐊᓂ 2004-ᒥ ᒪᕐᕉᓐᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᒡᒐᑐᖅᑏᓐᓂᒃ ᑳᓐᑐᕌᖃᖅᑎᐸᑦᑕᑎᓐᓄᑦ, 
ᑐᕆᐅᓪᒪᓐ ᑖᓚᓐᑦ ᕇᓱᐊᔅ ᒍᕉᑉ, ᐱᓕᐲᓄᑦ ᐊᒻᒪᓗ ᐃᓐᑎᐊᒧᑦ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑦᑎᓪᓗᑕ. 
 
ᑕᒪᓐᓇ ᐃᓕᑕᕆᔭᐅᓯᒪᔪᓂᑦ ᐋᓐᓂᐊᓯᐅᖅᑎᓂᒃ ᐊᐅᓪᓚᑎᑦᑎᓂᖅ ᐊᐅᓚᓂᖃᑦᑎᐊᖅᓯᒪᕗᖅ ᒫᓐᓇᒧᑦ ᐊᒻᒪᓗ 
ᐃᖅᑲᓇᐃᔭᕈᓐᓇᖅᑐᓂᒃ ᐃᖅᑲᓇᐃᔭᓕᖅᑎᑦᑎᓇᓱᐊᖅᑐᑕ ᒪᓕᑦᑐᒋᑦ ᐃᖅᑲᓇᐃᔭᖅᑎᖃᕆᐊᖃᕐᓂᕗᑦ 
ᐋᓐᓂᐊᓯᐅᖅᑎᓂᒃ ᐃᓕᑕᕆᔭᐅᓯᒪᔪᓂᒃ ᓰᑏᕝᕙ 2005-ᒧᑦ. 
 
>>ᐸᑦᑕᑐᖅᑐᑦ 
 
ᐃᖅᑲᐃᑎᒋᐊᕈᒪᕙᒃᑲ ᑲᑎᒪᔩᑦ ᑕᒪᓐᓇ ᓯᓚᕐᔪᐊᕐᒥ ᐃᓕᑕᕆᔭᐅᓯᒪᔪᓂᒃ ᐋᓐᓂᐊᓯᐅᖅᑎᓂᒃ 
ᐃᖅᑲᓇᐃᔭᓕᖅᑎᑦᑎᓂᖅ ᐃᓚᒋᕚ ᓯᓚᕐᔪᐊᕐᒥ ᐊᒥᒐᖅᓴᓗᐊᖅᑎᓪᓗᑕ ᐋᓐᓂᐊᓯᐅᖅᑎᓂᒃ ᐃᓕᑕᕆᔭᐅᔾᔪᑎᓕᓐᓂᑦ. 
ᓄᖅᑲᖅᑕᐃᓕᑎᑦᑎᓇᓱᐊᕐᓂᖅ ᒫᓐᓇᐅᔪᖅ ᐋᓐᓂᐊᓯᐅᖅᑎᑎᓐᓂᑦ, ᐊᒻᒪᓗ ᑲᓇᑕᒥ ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᖅ 
ᑲᔪᓯᕗᖅ ᐅᕙᑦᑎᓐᓄᑦ ᓯᕗᓪᓕᐅᔾᔭᐅᖁᔭᐅᔪᓂᑦ ᖁᑦᑎᓂᖅᓴᐅᖃᑕᐅᓪᓗᓂ. 

ᑕᕝᕙᐅᓪᓗᓂᑦᑕᐅᖅ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕋᔅᓴᖅ 
ᐃᓕᓐᓂᐊᕐᓂᕐᒥᓂᒃ ᐱᔭᕇᓚᐅᖅᑑᒃ ᒪᕐᕉᓪᓗᑎᒃ ᓯᕗᓪᓕᖅᐹᒃ ᐃᓅᒃ ᐋᓐᓂᐊᓯᐅᖅᑏᒃ ᐃᓕᑕᕆᔭᐅᔾᔪᑎᖃᖅᑑᒃ 
ᐊᐃᐳᕈ 2004-ᒥ ᐊᒻᒪᓗ ᒪᕐᕈᑲᓐᓃᒃ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓂᐊᖅᑐᑎᒃ ᐋᓐᓂᐊᓯᐅᖅᑎᐅᓂᕐᒧᑦ ᔫᓂ 2005-
ᒥ. 
 
ᐊᖓᔪᖅᑳᖃᕐᕕᒐ ᐱᓇᓱᐊᕐᓂᖃᖅᐳᖅ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥᐅᓂᑦ ᐋᓐᓂᐊᖅᑐᓕᕆᔨᕈᖁᔨᓪᓗᑎᒃ 
ᑲᔪᓯᑦᑎᐊᖁᓪᓗᒍ ᐋᓐᓂᐊᖅᑕᐃᓕᑎᑦᑎᓇᓱᐊᕐᓂᕐᒥᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 181 - 2(1): ᓇᑦᑎᓕᕆᓂᖅ ᓄᓇᕗᒻᒥ 
  
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᑐᓵᖅᑲᐅᔭᕐᓂᑦ ᓈᓚᐅᑎᒃᑯᑦ 
ᐱᕙᓪᓕᐊᔪᑎᒍᑦ ᐅᓪᓛᖅ. ᐱᔾᔪᑎᖃᖅᑐᖅ ᓇᑦᑎᓕᕆᓂᕐᒥᑦ ᐊᒻᒪᓗ ᑐᓵᖅᑲᐅᔭᕗᑦ ᐅᓪᓛᖅ ᓈᓚᐅᑎᒃᑯᑦ 
ᑐᓴᕈᒥᓇᓗᐊᖅᑲᐅᙱᒻᒪᑦ. ᐅᖃᐅᓯᕆᔪᒪᖅᑲᐅᒐᒃᑯ ᒪᓕᒐᓕᐅᕐᕕᒻᒥ ᖃᓄᖅ ᐃᓄᐃᑦ ᐊᑐᖃᑦᑕᕐᒪᖔᑕ ᓇᑦᑎᐅᑉ 
ᕿᓯᖓᓂᑦ ᐊᓐᓄᕌᔅᓴᓕᐅᕐᓂᕐᒧᑦ ᐊᒻᒪᓗ ᓂᕿᔅᓴᖃᕐᓂᕐᒧᑦ. ᐱᒻᒪᕆᐅᒻᒪᑕ ᐃᓄᓐᓄᑦ. ᑕᐅᓴᒐᓴᓐᓂᑦ ᑕᐅᓴᒐᓴᓐᓂᑦ 
ᐊᕐᕌᒍᓂᑦ ᐊᑐᖅᓯᒪᓕᕋᑦᑎᒍ ᑭᓯᐊᓂ ᐃᓛᓐᓂᒃᑯᑦ ᐃᓱᒫᓘᑎᒋᔭᐅᕙᒻᒪᑕ ᓯᓚᑖᓃᑦᑐᓄᑦ ᓄᓇᕗᑦ. 
 
ᐅᕙᖓ ᓄᓇᓕᖁᑎᖓᓐᓂ ᐊᒻᒪᓗ ᐊᓯᖏᓐᓂᑦ ᓄᓇᓕᓐᓂᑦ ᓄᓇᕗᒻᒥ ᑕᒪᓐᓇ ᖁᐊᖅᓵᕐᓇᖅᑰᖅᑲᐅᒻᒪᑕ 
ᑐᓴᕆᐊᖓ. ᓂᕆᕙᒃᑲᑦᑕ ᐱᔭᑦᑎᓐᓂᑦ ᓄᓇᒦᓐᖔᖅᑐᓂᒃ, ᐃᓚᒋᓪᓗᓂᒋᑦ ᓇᑦᑏᑦ, ᕿᒪᐃᕙᓐᓇᑕ ᑭᓱᑯᑦᑎᖏᓐᓂᑦ. 
ᐃᒻᒪᖃ ᐅᖅᓱᒥᑦ ᕿᒪᐃᕌᕐᔪᑉᐸᑉᐳᒍᑦ ᑭᓯᐊᓂᓕ ᑭᓱᑯᑦᑎᓕᒫᖏᑦ ᐱᔭᐅᕙᑉᐳᑦ ᓂᕿᒃᓴᕐᒧᑦ ᐊᒻᒪᓗ ᕿᓯᖓ 
ᐊᓐᓄᕌᒃᓴᕐᒧᑦ. ᑕᒪᓐᓇ ᐃᓅᓯᕆᒐᑦᑎᒍ. ᓂᕿᑦᑎᐊᕙᒻᒪᕆᐅᓪᓗᓂᓗ. 
 
ᐱᒋᐊᕐᓂᖓᓂ ᑮᓇᐅᔭᓕᐅᖃᑦᑕᓚᐅᕋᑦᑕ ᕿᓯᕐᓄᑦ ᐊᒻᒪᓗ ᓂᕿᖏᑦ ᐸᔪᑎᖅᑕᐅᕙᓚᐅᖅᐳᑦ ᐃᓚᒌᓄᑦ 
ᓂᕿᔅᓴᕆᔭᐅᓂᐊᖅᑐᑎᒃ. ᐸᔪᑦᑕᐅᕙᑦᑐᑎᓪᓗ ᑕᐃᒃᑯᐊ ᐊᔪᖅᓴᓂᖅᓴᐃᑦ ᓄᓇᓕᒻᒥᐅᑦ ᐃᓚᒌᑦ. 
 
ᑕᑯᓯᒪᒐᒪ ᐱᐅᒋᙱᑕᒻᒪᕆᓐᓂᑦ ᑕᓚᕖᓴᒃᑯᑦ, ᐃᓄᐃᑦ ᐱᓂᕐᓗᒃᑐᑦ ᐆᒪᔪᓂᒃ ᐊᒻᒪᓗ ᐃᑭᑕᐅᕙᑦᑐᑎᒃ. ᐃᓚᖏᑦ 
ᐃᑭᒐᓐᓂᖏᑦᑐᒻᒪᕆᐊᓘᒻᒪᑕ. ᐅᖃᖅᑎ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒃᓯᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪ. ᑲᔪᓯᒋᑦ, ᑲᑦᑐᒃ. 
 
ᑲᒃᑐᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐅᖃᕈᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᕝᕙᓂ ᑲᑎᒪᕕᒻᒥ ᑕᑯᓯᒪᒐᒪ 
ᐆᒪᔪᓂᒃ ᐱᓂᕐᓗᒃᑕᐅᔪᓂᒃ ᑕᓚᕖᓴᒃᑯᑦ ᐅᑎᖃᑦᑕᕐᒪᑦ ᓄᓇᒧᑦ, ᐃᒪᐃᖃᑦᑕᕋᑦᑕᓕᒃ ᐃᑭᑦᑐᑎᒍ, ᐃᑭᖃᑦᑕᖏᑕᕗᑦ 
ᐃᓚᖏᑦ ᐱᑦᔮᖏᑕᕗᑦ. 

ᐃᓄᑦᑐᑦ ᐆᒪᔪᐃᒎᖅ, ᕿᒪᐃᒍᑦᑕ ᓂᕆᔾᔮᓐᖏᑕᑦᑎᓐᓂᒃ, ᖃᐅᔨᒪᔪᒍᑦ ᓂᕆᔭᐅᓂᐊᕐᒪᑦ ᐃᕙᔭᕋᖅᑎᓄᑦ. 
ᓄᓇᖁᑎᒋᔭᕗᑦ ᓄᓇᓲᒨᒃᑲᓐᓂᓲᖑᒻᒪᑦ, ᑭᓯᐊᓂᓕ ᐃᓗᕕᖅᐸᑦᑕᕗᑦ, ᐃᑭᑎᑦᓯᓲᖑᓐᖏᑦᑐᒍᑦ ᓂᕆᔾᔮᓐᖏᑕᕗᑦ. 
 
ᓂᐅᕕᐊᒃᓴᑦ ᒪᑯᐊ ᓲᕐᓗ ᓇᑦᑎᒥᓃᑦ ᐊᒻᒪᓗ ᑕᐃᒪ ᐱᕙᓪᓕᐊᔪᓕᕆᔩᑦ ᐊᐱᖅᓱᖃᑦᑕᖅᑐᑎᒃ ᐊᖓᔪᖅᑳᖓᓐᓂᒃ 
ᐊᕙᑎᓕᕆᔨᒃᑯᑦ. ᐊᐱᖅᓱᑲᓐᓂᕐᓂᐊᕐᕋᒪ ᐅᖃᐅᓯᒃᑯᑦ ᐊᐱᖅᑯᑎᖃᓕᕈᑦᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 182 - 2(2): ᐃᓕᑕᖅᓯᓂᖅ ᐊᑯᓂᒃ ᐱᔨᑦᑎᖅᑐᓄᑦ ᑐᓂᕐᕈᑎᑎᒍᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᖃᕈᒪᓪᓗᖓ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᐱᓕᕆᔨᓂᒃ ᓂᕈᐊᖅᑎᒋᓯᒪᔭᒃᑲ ᐱᔨᑦᑎᕐᓂᕆᔭᖏᓐᓄᑦ ᐊᒻᒪᓗ ᐱᓕᕆᐊᖃᕐᓂᕐᖏᓐᓄᑦ ᐱᓕᕆᐊᕐᒥᓂᒃ. 
 
ᐅᓐᓅᓚᐅᖅᑐᖅ ᖁᓕᑦ ᓂᕈᐊᖅᑎᒋᓯᒪᔭᒃᑲ ᐃᓕᑕᕆᔭᐅᓚᐅᕐᒪᑕ ᓇᓪᓕᐅᓂᖅᓯᐅᖅᑐᖃᑦᑎᓪᓗᒍ ᖁᓪᓗᖅᑑᒥ 
ᐊᑯᓂᐊᓗᒃ ᐱᔨᑦᑎᕐᓂᕆᔭᖏᓐᓄᑦ ᓄᓇᕗᑦ ᒐᕙᒪᒃᑯᓐᓂ. ᐊᑖᓂᐅᖏᑦᑐᖅ 6-ᓯ ᐱᓕᕆᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐃᓕᑕᕆᔪᒪᓪᓗᒋᑦ: 
ᑕᐃᐊᓇ ᐊᑲᓇ, ᐃᖅᑲᓇᐃᔭᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐋᒡᓂᔅ ᐋᓕᓐ, ᐃᖅᑲᓇᐃᔭᖅᑐᖅ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᓄᑦ, ᒫᓂᑲ ᐊᒡᕼᐊᐃᑦᑐᖅ, ᐊᕙᑎᓕᕆᓂᕐᒥ, ᑖᒻ ᒪᓂ, 
ᐃᓕᓐᓂᐊᖅᑐᓕᕆᔨᒃᑯᑦ, ᐊᓚᕋᓚᒃ ᐲᑕᓴᓐ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᐊᒻᒪᓗ ᕋᓱᓪ 
ᓯᐊᐳᑦ ᑕᓪᓕᒪᓄᑦ ᐊᑯᓂᒃ ᐱᔨᑦᑎᕐᓂᖏᓐᓄᑦ ᑐᓂᒃᕈᑎᑖᖅᑐᑦ. 
 
ᕼᐃᐊᓚᓐ ᐊᑲᓇ, ᐹᐳᕋ ᕼᐋᕐᕕ ᐊᒻᒪᓗ ᒪᐃᕕᔅ ᒨᓪᒍᕈᐅ ᑐᓂᔭᐅᓚᐅᖅᑐᑦ 15-ᓄᑦ ᐊᕐᕌᒍᓄᑦ ᐱᔨᑦᑎᓂᖏᓐᓄᑦ. 
 
ᐊᒻᒪᓗ ᒥᓕ ᖁᓕᒃᑖᓇ, ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒃᓱᒻᒪᕆᐊᓗᒃ ᐱᓕᕆᖃᑦᑕᖅᓯᒪᔪᖅ ᐅᖃᐅᓯᓕᕆᓂᕐᒥ 
ᐊᒻᒪᓗ ᐃᓕᓐᓂᐊᕐᓂᕐᒧᑦ, ᑐᓂᔭᐅᓚᐅᖅᑐᖅ ᐊᕐᕌᒍᓄᑦ 20-ᓄᑦ ᐱᓕᕆᓯᒪᓂᖓᓄᑦ. 
 
ᐅᖃᖅᑎ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᓪᓗᒋᑦ ᑕᒃᑯᓂᖓ ᐃᓄᓐᓂᒃ. ᖁᔭᓐᓇᒦ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 183 - 2(2): ᐊᑭᑐᓗᐊᕐᓂᖏᑦ ᖃᖓᑦᑕᐅᑏᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑕᒪᑐᒧᖓ ᐅᖃᐅᓯᖃᕈᒪᓪᓗᖓ 
ᐊᑭᑎᓗᐊᕐᓂᐊᓗᖏᓐᓄᑦ ᖃᖓᑦᑕᐅᑎᑦ ᖁᑦᑎᑐᒻᒥᐅᓄᑦ. 

ᐅᖃᖅᑎ, ᓇᓂᓯᕕᓕᐊᕐᓂᕈᒪ, ᐃᒃᐱᐊᕐᔪᒃ, ᐊᒻᒪᓗ ᐊᑭᓖᒋᐊᖃᕐᓗᖓ ᐅᖓᑖᓄᑦ $2,000 ᒪᐅᖓᓂᐊᕐᓗᖓ 
ᐅᖓᓯᓐᓂᖃᑦᑐᒥᒃ 200 ᒪᐃᔭᓂᒃ. ᐅᖃᕈᒪᓪᓗᖓᓗ, ᐊᐅᓱᐃᑦᑐᒥᒃ ᖃᐅᓱᐃᑦᑐᒥᒃ, ᒪᕐᕈᐊᑎᖅᓯᒪᙳᐊᖅᑐᖅ 
ᐅᕙᙵᑦ ᑭᒻᒥᕈᒻᒧᑦ. ᑖᓐᓇᓴᐃᓐᓇᐅᓪᓗᓂ ᖃᖓᑕᓲᓕᕆᔩᑦ. 
 
ᑕᒪᑐᒥᖓ ᐱᑦᔪᑎᖃᕐᓗᖓ, ᑖᒃᑯᐊ ᐃᓄᐃᑦ ᐊᐅᓚᕈᒪᔪᑦ ᐊᒻᒪᓗ ᑕᑯᔭᖅᑐᕈᒪᓪᓗᑎᒃ ᐃᓚᒥᓂᒃ ᐊᓯᖏᓐᓂ 
ᓄᓇᓕᓐᓂ; ᐃᒃᐱᐊᕐᔪᒻᒥᒃ ᐃᓪᓗᓕᖕᒧᑦ ᐊᒻᒪᓗ ᒥᑦᑎᒪᑕᓕᖕᒧᑦ, ᑖᒃᑯᐊ ᓄᓇᓖᑦ ᖃᓂᑦᑐᒻᒪᕆᐊᓘᔪᑦ. 
 
ᐊᐱᖅᓱᕐᓇᐅᓕᖅᐸᑦ ᐊᐱᕆᓂᐊᕋᒪ ᐊᖓᔪᖅᑳᕐᒥᑦ ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 184 - 2(2): ᒪᑭᒪᒐᓱᐊᓂᕐᒧᑦ ᐱᕙᓪᓕᐊᑎᑦᑎᓂᖅ ᐃᓪᓗᓕᒑᕐᔪᒻᒥ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᐅᕕᑉᐳᖓ ᐅᖃᐅᓯᖃᕈᒪᓪᓗᖓ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ 
ᐃᓪᓗᓕᒑᕐᔪᒻᒥ. ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᖅᑲᐅᒪᖅᑰᖅᐳᑦ ᐊᕿᒡᒋᖅ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖓᑦ ᐃᓪᓗᓕᒑᕐᔪᒻᒥ ᖃᔨᐅᓴᕐᒪᑕ ᒪᑐᐃᖅᓯᑲᓐᓂᕐᓂᐊᕐᒪᖔᕐᒥᒃ ᐃᖃᓗᕝᕕᒃ ᐃᖃᓗᓕᕆᕕᒻᒥᑦ. 
 
ᑖᓐᓇ ᐃᖃᓗᓕᕆᕕᒃ ᐱᑕᖃᓕᓚᐅᖅᐳᖅ 1985-ᒥ ᐊᐅᓚᓂᖃᓕᖅᑐᓂᓗ ᐊᕐᕌᒎᑉ ᐃᓚᖓᓂᑦ 
ᐃᖃᓗᓕᕆᕕᐅᕙᑦᑐᓂ. ᓄᓇᕗᒻᒥ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ 2005-06 
ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᒪᒻᒪᑕ ᑭᕙᓪᓕᕐᒥ ᓂᕿᓕᕆᕕᒃ ᐱᓕᕆᖃᑎᖃᕐᓂᐊᕐᒪᑦ ᐊᕿᒡᒋᖅ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᓐᓂᑦ ᐊᒻᒪᓗ ᑳᑐᔾᔨᖃᑎᒌᓐᓂᑦ ᑕᒫᓂ ᑮᓇᐅᔭᓕᐅᕈᑕᐅᓂᐊᖅᐳᖅ $20,000-ᓂᒃ 
ᐃᓪᓗᓕᒑᕐᔪᒻᒥ ᒪᑭᒪᒐᓱᐊᕐᓂᕐᒧᑦ. 
 
ᑕᒪᓐᓇ ᐱᒋᐊᕈᑎᑦᑎᐊᕙᐅᕗᖅ ᑭᓯᐊᓂ ᐱᓕᕆᒃᑲᓐᓂᕈᓐᓇᖅᑐᒻᒪᕆᐅᕗᑦ. ᐊᑐᖅᑕᐅᕙᑦᑐᑦ ᐃᖃᓗᒃᕕᒃ 
ᐃᖃᓗᓕᕆᕕᒻᒥᑦ ᐋᖅᑭᒋᐊᖅᑕᐅᓐᓂᖅᐸᑕ, ᐊᑭᑦᑐᕆᐊᒃᑲᓐᓂᓕᕋᔭᖅᑐᓂᓗ ᐊᑭᖓ ᐃᓪᓗᓕᒑᕐᔪᒻᒥ. ᑕᒪᓐᓇ 
ᓴᖅᑮᒃᑲᓐᓂᕋᔭᖅᐳᖅ ᐃᖅᑲᓇᐃᔮᒃᓴᓂᑦ ᐅᕙᖓ ᓄᓇᓕᖁᑎᒥᐅᖏᓐᓄᑦ. 
 
ᑐᑭᓯᕙᒃᑲ ᓄᓇᕗᒻᒥ ᒐᕙᒪᒃᑯᑦ ᐊᑦᑕᓇᖅᑕᐃᓕᑎᑦᑎᓇᓱᐊᕈᑎᖏᑦ ᐅᒥᐊᒃᑯᕕᓐᓂᑦ, ᓄᓇᓕᒻᒥᐅᓂᑦ 
ᖃᓄᐃᙱᑦᑎᐊᕋᓱᐊᖅᑎᑦᑎᓂᕐᒧᑦ ᐸᕐᓇᐅᑦ, ᓇᓗᓇᐃᖅᓯᕗᖅ ᐃᓪᓗᓕᒑᕐᔪᒻᒥ ᐋᖅᑭᒋᐊᖅᑕᐅᒋᐊᖃᕐᓂᖓᓂᑦ 
ᐅᒥᐊᒃᑯᕕᐅᔪᑦ ᐅᓗᕆᐊᓇᖁᓇᒍ ᐊᒻᓗᒪ ᐃᖃᓗᒐᓱᕝᕕᐅᑦᑎᐊᕈᓐᓇᖁᓪᓗᒍ ᓂᐅᖅᑯᑎᖃᕋᓱᐊᖅᑐᓂᒃ. 
 
ᐃᓪᓗᓕᒑᕐᔪᒃ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓄᑦᑎᕐᕕᐅᓯᒪᙱᒻᒪᑦ ᐊᒻᒪᓗ ᐃᖅᑲᐃᑎᒋᐊᕈᒪᓪᓗᒋᑦ ᑲᑎᒪᔩᑦ 
ᐊᑕᐅᓯᐅᓕᖅᑐᖅ ᐊᕐᕌᒎ ᓈᓕᖅᑐᖅ ᒥᓂᔅᑕᐃᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕐᒪᑕ ᐱᓇᓱᐊᕐᓂᕆᔪᒪᓂᖏᓐᓂᑦ 
ᓴᖅᑮᓗᑎᒃ ᓄᑖᓂᒃ ᒪᑭᒪᒐᓱᐊᕈᑎᒃᓴᐅᓂᐊᖅᑐᓂᒃ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ 
ᓄᑦᑎᕐᕕᐅᓯᒪᙱᑦᑐᓄᑦ. ᒫᓐᓇᓕ ᐅᖃᖅᓯᒪᔭᖏᓐᓂᑦ ᐱᓕᕆᐊᖃᕆᐊᖃᓕᕋᓗᐊᕐᒪᑕ ᐊᒻᒪᓗ ᓴᖅᑮᓪᓚᑦᑖᕐᓗᑎᒃ 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᓄᓇᓕᓐᓂᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᙱᑦᑐᓄᑦ. 
 
ᓈᒻᒪᓈᓕᖅᐸᑦ ᐊᐱᖅᑯᑎᒋᓂᐊᕋᒃᑯ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 185 - 2(2): ᐊᕙᑎᓕᕆᓂᕐᒧᑦ ᓇᓗᓇᐃᒃᑯᑎᐅᓂᐊᖅᑐᖅ 
ᖃᓄᐃᓕᖓᓂᐊᕐᓂᖓᓄᑦ ᑐᓂᔭᐅᔾᔪᑎ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑦᑎᐊᖅᐳᖓ ᐅᓪᓗᒥ ᓂᑯᕕᒃᑲᓐᓂᕈᓐᓇᕋᒪ ᒪᓕᒐᓕᐅᕐᕕᒻᒥ ᖁᕕᐊᒋᔪᒪᓪᓗᒍ 
ᐃᖃᓗᓐᓂ ᓄᓇᓕᐸᐅᔭᒃᑯᑦ ᐊᕙᑎᓕᕆᓂᕐᒧᑦ ᓇᓗᓇᐃᒃᑯᑎᐅᓂᐊᖅᑐᒧᑦ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᒌᒌᒃᑯᑦ 
ᑐᓂᔭᐅᓂᖓᓂᑦ ᖃᓄᐃᓕᖓᓂᐊᕐᓂᖓᓄᑦ ᑕᒪᓐᓇ ᓄᓇ ᐃᓪᓗᖃᐅᕐᓂᖅᓴᖅ. 
 
ᑕᒪᓐᓇ ᓯᕗᓪᓕᖅᐹᐹᑦᑎᐊᖑᖅᑰᖅᐳᖅ ᑲᓇᑕᒥ ᐱᓕᕿᐊᖅ ᓯᓚᕐᔪᐊᕐᒥᐅᑎᒍᑦ ᐃᓕᑕᕆᔭᐅᔾᔪᑎᑖᕐᓂᖓ. 
ᐃᖅᑲᓇᐃᔭᖅᑎᒻᒪᕇᕇᑦ ᓂᕈᐊᖃᑦᑕᖅᐳᑦ ᒪᕐᕈᐃᓐᓈᓐᓂᒃ ᓵᓚᒃᓴᖅᑑᓐᓂᒃ ᐊᑐᓂᑦ ᐱᖓᓲᓕᖅᑲᖓᔪᓂᑦ. 
 
ᑕᓪᓕᒪᐃᑦ ᓈᓯᒪᙱᒻᒪᕆᑉᐳᑦ ᓱᓕ ᐃᖃᓗᐃᑦ ᓄᑖᑖᖑᓂᖅᐸᐅᓕᓚᐅᕐᒪᑦ ᓄᓇᓕᐸᐅᔭᕈᖅᑐᓂ 
ᐱᐅᓂᖅᐸᐅᓪᓗᓂᓗ. ᑕᓪᓕᒪᐅᓕᖅᑐᓂᑦ ᐊᕐᕌᒍᓂᑦ ᐋᖅᑮᒋᐊᕋᓱᐊᖅᓯᒪᒻᒪᑕ ᓄᓇᓕᐸᐅᔭᐅᑉ ᑕᐅᑦᑐᖓᓂ ᐊᒻᒪᓗ 
ᐱᔭᖅᓴᖅᑕᐅᓇᓱᐊᖅᑐᓂ ᓄᓇᓕᐸᐅᔭᐅᒧᖅ ᓯᓚᕐᔪᐊᓕᒫᕐᒥᑦ ᖃᐅᔨᒪᔭᐅᖁᓪᓗᒍ. 
 
ᐅᐱᒍᓱᑦᑎᐊᖅᐳᖓ ᑕᒫᓂᒥᐅᑕᐅᒋᐊᖓ ᓄᓇᓕᐸᐅᔭᑦᑎᐊᕙᒻᒥ ᐊᒻᒪᓗ ᐊᐱᕆᔭᐃᓐᓇᕆᕙᔅᓯ ᖁᕕᐊᒋᖁᓪᓗᑎᒍ 
ᓄᓇᓕᐸᐅᔭᒃᑯᑦ ᐃᖃᓗᓐᓂ ᑐᓂᔭᐅᓚᐅᕐᒪᑕ ᑖᔅᓱᒥᖓ ᐃᓕᑕᕆᔭᐅᔾᔪᒻᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐸᕋᐅᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 186 - 2(2): ᑲᑎᑎᑕᐅᔪᒥᓃᓃᒃ ᓇᓪᓕᐅᓂᖅᓯᐅᕐᓂᖏᒃ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ ᓕᓯ ᐊᒻᒪᓗ 
ᐆᓕ ᐃᑎᓐᓄᐊᖅ ᓇᓪᓕᐅᓂᖅᓯᐅᕐᒪᑎᒃ ᐅᓪᓗᒥ ᑲᑎᑎᑕᐅᕕᒥᓂᖏᓐᓂᒃ. ᖃᐅᔨᒪᒐᒃᑭᒃ ᓱᕈᓯᐅᓂᓐᓂᑦ. 
ᐃᓐᓇᑐᖃᐅᓕᖅᑑᒃ ᐱᐅᒋᔭᐅᑦᑎᐊᖅᑐᑎᒃ ᐃᓱᒪᒋᔭᐅᑦᑎᐊᖅᑐᑎᒃ. 
 
1965-ᒥ ᐊᐅᓪᓚᖅᑎᑕᕙᓚᐅᕋᑦᑕ, ᓱᕈᓯᐅᒐᓗᐊᖅᑐᑕ, ᒐᕙᒪᑐᖃᒃᑯᓐᓄᑦ. ᐅᐃᒐ ᑎᑭᒻᒪᑦ ᓕᓐ ᓚᐃᒃᒧᑦ ᑕᐃᑲᓂ 
ᑲᑎᑎᑕᐅᓚᐅᖅᓯᒪᒐᓐᓄᒃ ᐊᒻᒪᓗ ᑕᐃᒃᑯᐊ ᐊᐃᑉᐸᕇᓐᓇᖃᑦᑕᓚᐅᖅᓯᒪᒐᑦᑎᒍ. 
ᑐᙵᓱᑦᑎᑎᑦᑎᐊᖏᓐᓇᖃᑦᑕᓚᐅᖅᐴᒃ ᐊᒻᒪᓗ ᖁᕕᐊᓇᖅᑐᑎᒃ ᐊᐃᑉᐸᕆᔭᕆᐊᖓ. 
 
ᐱᒋᐊᓕᕋᑖᖏᓐᓂᑦ 1980 ᐱᒋᐊᖅᑎᑦᑎᓚᐅᖅᐴᒃ ᑲᑕᐅᔾᔭᕐᓂᕐᒥᑦ ᐃᓐᓇᑐᖃᐃᑦ ᑲᑎᑎᖅᑕᐅᓪᓗᑎᒃ 
ᐃᓕᓐᓂᐊᖅᑎᑦᑎᓪᓗᑎᒃ ᑲᑕᐅᔾᔭᕐᓂᕐᒥᑦ. ᐃᖅᑲᐅᒪᒍᒪᕚᒃᑲ ᐊᐃᑉᐸᕇᒃ ᐱᔭᖏᖅᓴᐃᓚᐅᕐᒪᑎᒃ 
ᐃᓕᖅᑯᓯᑐᖃᖅᑎᓐᓂᑦ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 187 - 2(2): ᐃᓕᑕᖅᓯᓂᖅ ᐊᐃᐱᓕ ᕿᓚᕝᕙᕐᒥᒃ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦ,. ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐱᑦᔪᑎᖃᑦᑐᖓ 
ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᖅᕕᒻᒧᑦ, ᐊᓕᐊᓇᐃᒍᓱᖃᑦᑕᕋᑦᑕ ᐊᒻᒪᓗ ᖃᐅᔨᒪᓪᓗᑕ ᑕᐃᒃᑯᐊ 
ᒪᓕᒐᓕᐅᖅᑎᐅᓚᐅᖅᓯᒪᔪᑦ, ᐊᓕᐊᓇᐃᒍᓱᐃᓐᓇᖃᑦᑕᓚᐅᕐᒪᑕ ᒪᓕᒐᓕᐅᖅᑎᐅᔭᕆᐊᔅᓴᖅ. 

ᐅᖃᖅᑎ, ᓂᐱᖃᖏᑲᐃᓐᓇᓚᐅᖅᑎᓪᓗᑕ, ᐃᖅᑲᐃᔾᔪᑎᒋᖅᑲᐅᒐᒃᑯ ᒪᓕᒐᓕᐅᖅᑎᐅᓚᐅᖅᓯᒪᔪᒥᒃ ᐊᐃᐱᓕ 
ᕿᓚᕝᕙᖅ, ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᖅ, ᐊᒻᒪᓗ ᓯᕗᓪᓕᖅᐹᒥ ᐱᒋᐊᕋᑦᑕ, ᐊᒃᓱᐊᓗ ᐃᑲᔪᖅᑐᐃᓚᐅᖅᓯᒪᔪᖅ 
ᐅᕙᓐᓂᒃ. 
 
ᐊᐱᕆᔪᒪᓪᓗᒋᑦ ᒪᓕᒐᓕᐅᖅᑏᑦ ᑲᑎᒪᕕᒻᒥ, ᐊᐃᑦᑕᐃᓐᓇᖅ ᒥᐊᓕ ᕿᓚᕝᕙᖅ, ᐃᓚᖏᑦ, ᕿᑐᙵᖏᑦ, ᐊᒻᒪᓗ 
ᐱᖃᕐᓂᕆᔭᖏᑦ, ᐃᖅᑲᐅᒪᔭᐅᓗᓂ ᑐᒃᓯᐊᓂᒃᑯᑦ ᐊᒻᒪᓗ ᑐᒃᓯᐅᔾᔭᐅᓗᑎᒃ ᐃᓚᖏᑦ. ᐅᓪᓗᒥ, ᑕᓪᓕᒪᑦ ᐃᓚᒋᔭᕗᑦ 
ᐃᓅᒍᓐᓃᓚᐅᖅᓯᒪᔪᑦ ᐅᓪᓗᒥ. 
 
ᖁᔭᓐᓇᒦᕈᒪᓪᓗᒍ ᐃᑲᔪᖅᑐᐃᓂᕆᔭᖓᓄᑦ ᐅᕙᑦᑎᓐᓂᒃ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 188 - 2(2): ᐲᕙᓪᓕᐊᔪᓕᕆᓂᖅ ᓄᓇᕗᒻᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐊᒥᓱᐊᖅᑎ ᐅᖃᐅᓯᐅᔭᐅᓯᒪᔪᒥᒃ ᑕᕝᕙᓂ ᑲᑎᒪᕕᒻᒥ 
ᐅᕙᖓᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ - ᐱᕙᓪᓕᐊᔪᓕᕆᓂᖅ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᒃᑯᐊ ᒐᕙᒪᑐᖃᒃᑯᑦ ᓴᓂᖅᕙᐃᓯᒪᒻᒪᑕ $90 ᒥᓕᐊᓐᓂᑦ ᐱᕙᓪᓕᐊᔪᓕᕆᓂᕐᒧᑦ 
ᐱᖓᓱᓂ ᓄᓇᑖᖅᓯᒪᔪᓂ. ᐊᑲᐅᖏᒻᒪᑦ ᐱᑕᖃᖏᑎᓪᓗᒍ ᓇᓗᓇᐃᖅᓯᒪᑦᑎᐊᖅᑐᒥᒃ ᐊᑐᖅᑕᐅᒍᓐᓇᖅᑐᒥᒃ 
ᑐᓂᓯᓂᕐᒧᑦ ᓄᓇᕗᑦ ᑮᓇᐅᔭᖅᑖᕆᓂᐊᖅᑲᖓᓄᑦ ᑕᕝᕙᙵᑦ ᐊᒻᒪᓗ ᐸᕐᓇᒍᑎᓪᓚᖅᑖᖅᑕᖃᖏᑎᓪᓗᒍ 
ᖃᐅᔨᒪᔾᔪᑎᐅᓂᐊᖅᑐᒥᒃ ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᖅᑐᖅ ᐱᕙᓪᓕᐊᔾᔪᑎᐅᓗᓂ ᓯᕗᒧᑦ ᓄᓇᕗᑦ 
ᐊᑯᓂᒨᖓᔪᓄᑦ ᐱᓕᕆᐊᒃᓴᖏᓐᓄᑦ. 
 
ᑖᓐᓇ ᑲᑎᒪᕕᒃ ᑐᓴᖅᑎᑕᐅᓯᒪᔪᑦ, ᐊᒥᓱᐊᖅᑎ, ᑖᒃᑯᐊ ᓄᓇᕗᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑎᒪᓂᖅ ᑲᒪᒋᔭᖃᕐᒪᑦ 
ᐊᑐᓕᖅᑎᑦᑎᓂᕐᒥᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐹᕐᓇᓯᒪᔭᖓᓂᒃ. ᐃᓱᒫᓗᓇᕐᒪᑦ ᑖᓐᓇ ᑲᑎᒪᓂᐅᔪᖅ 
ᐱᑕᖃᖅᓯᒪᖏᒻᒪᑦ ᐊᐅᓚᑦᑎᔨᓪᓚᑦᑖᒥᒃ ᐅᖓᑖᓄᑦ ᑎᓴᒪᑦ ᑕᖅᑮᑦ. ᑲᑎᒪᔩᑦ ᐅᑯᓇᓐᖔᖅᓯᒪᔪᑦ 37-ᐸᑦ 
ᑲᑐᔾᔨᖃᑎᒌᓂᒃ - ᑐᑭᓯᓇᖏᑦᑐᖅ ᖃᓄᐃᑦᑐᒥᒃ ᐊᑐᖃᑦᑕᒃᒪᖔᑕ ᓇᓗᓇᐃᖅᑎᕆᓗᑎᒃ ᑲᑎᑕᐅᓯᒪᔪᓂᒃ 
ᐱᓕᕆᐊᒃᓴᓂᒃ ᑕᕝᕙᙵᑦ ᐊᑦᔨᒌᖏᑦᑐᓂᒃ ᐃᓚᒋᔭᐅᔪᑎᒍᑦ. 
 
ᐱᕙᓪᓕᐊᔪᓕᕆᓂᖅ ᐊᒻᒪᓗ ᓴᖅᑭᑕᐅᓂᖓ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑕᐅᓯᒪᔪᑦ 
ᓯᕗᓪᓕᖅᐹᖑᑐᐃᓐᓇᓚᐅᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᑦᑎᓐᓂ. ᓱᓕᔪᓐᓇᖅᑐᒥᓪᓕ ᐊᑐᖅᑕᐅᖃᑦᑕᓂᐊᖅᑐᒥᒃ 
ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑎ, ᐱᓪᓚᑦᑖᒥᒃ ᐊᑐᖅᑕᐅᖃᑦᑕᓂᐊᖅᑐᒥᒃ ᐆᑦᑐᖅᓯᓂᕐᒧᑦ ᐊᑑᑎᖃᕐᓂᖏᓐᓄᑦ ᑕᒪᕐᒥᒃ 
ᐸᓇᑕᐅᓯᒪᔪᑦ ᐱᑕᖃᕆᐊᓕᒃ. ᑖᓐᓇᐅᒐᓗᐊᕐᕆᕗᓪᓕ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᑕᐅᓯᒪᔪᖅ ᐊᑦᑏᑎᓪᓗᒍ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔩᑦ ᐊᑐᓕᖅᑎᑦᑎᓂᕐᒧᑦ ᑎᒥᐅᓗᑎᒃ. ᐊᑦᔨᒋᖏᒻᒪᒍᓕ ᐱᔪᓐᓇᓂᖅᑖᑎᓪᓗᒋᑦ 
ᑲᑎᒪᔩᑦ ᐊᑐᖅᑕᐅᔭᕆᐊᖃᑦᑐᓄᑦ ᐱᐊᓂᒃᑕᐅᓂᐊᕐᓗᓂ ᐊᑐᓕᖅᑎᑦᑎᓂᖅ. 
 
ᐅᖃᖅᑎ, ᓱᓕᒍᒪ ᐱᓕᕆᓂᐅᕙᑦᑐᖅ ᐃᓕᔭᐅᔭᕆᐊᓕᒃ ᖃᐅᔨᒪᔾᔪᑕᐅᓂᐊᕐᓗᓂ ᐊᑑᑎᖃᑦᑐᑦ ᐱᓕᕆᐊᒃᓴᐃᑦ 
ᐸᕐᓇᑕᐅᓯᒪᔪᒥ ᐊᑐᖅᑕᐅᑎᐊᕐᓂᖏᓐᓂᒃ ᐊᒻᒪᓗ ᐊᐱᕆᓂᐊᕐᕋᒃᑯᑦ ᐊᖓᔪᖅᑳ ᐊᐱᖅᑯᑎᑎᒍᑦ ᑕᒪᑐᒧᖓ 
ᓈᒻᒪᓈᑦᑎᐊᕐᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 4. 
ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐸᕋᐅᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᔾᔪᑎᒃ ᐊᐱᖅᑯᑎᒧᑦ 178 - 2(2): ᐅᖃᐅᓰᑦ ᐲᖅᑕᐅᔪᑦ KPMG ᐅᓂᒃᑳᖓᓂ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎ 178 - 2(2), ᐅᖃᐅᓰᑦ ᐲᖅᑕᐅᔪᑦ KPMG 
ᐅᓂᒃᑳᖓᓂ ᐊᐱᖅᑯᐅᓯᒪᔪᖅ ᐲᑕᓴᓐᒧᑦ ᒫᑦᓯ 3, 2005-ᒥ. 
 
ᒫᑦᓯ 3-ᖑᑎᓪᓗᒍ, ᒪᓕᒐᓕᐅᖅᑎᐅᖃᑎᒐ, ᐲᑕᓴᓐ, ᐊᐱᖅᑯᑎᖃᓚᐅᕐᒪᑦ ᐅᖃᐅᓯᖃᑦᑐᓂᒃ ᒪᑉᐱᖅᑐᒐᕐᒧᑦ 46 
ᐅᕙᓂ KPMG ᓇᐃᓕᒋᐊᖅᓯᒪᔪᑦ ᑎᑎᖅᑲᐃᑦ ᐅᓪᓗᖓᓂ ᔫᓂ 10, 2002, ᐅᖃᐅᓯᖃᑦᑐᖅ ᐊᓯᑦᑎᐊᕐᒪᕆᖓᓂᒃ 
"ᑭᖑᓪᓕᖅᐹᒥ ᐅᓂᒃᑳᖅ" ᐱᓕᕆᐊᕐᒧᑦ. ᐊᖏᖅᓯᒪᔪᖓ ᑕᑯᓇᒍᒪᓪᓗᖓ ᐱᑕᖃᕐᓂᖓᓂᒃ ᑭᖑᓪᓕᖅᐹᖅ ᐅᓂᒃᑳᒥᒃ. 
 
ᐅᖃᖅᑎ, ᐊᓕᐊᓇᐃᒍᓱᑉᐳᖓ ᐅᖃᕆᐊᔅᓴᖅ ᑖᓐᓇ ᑭᖑᓪᓕᖅᐹᖅ ᐅᓂᒃᑳᖓ ᐅᖃᐅᓯᖃᖅᓯᒪᒻᒪᑦ ᒪᑉᐱᖅᑐᒐᕐᒥ 46 
KPMG ᐸᕐᓇᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ ᐅᓂᒃᑳᖅ ᐅᓪᓗᖓᓂ ᔫᓐ 12, 2002 ᓴᖅᑭᑕᐅᓚᐅᖅᑐᖅ 
ᐱᓇᓱᐊᕈᓯᐅᓚᐅᖅᑐᒥ ᑖᓐᓇᓗ ᓇᐃᓕᒋᐊᖅᓯᒪᔪᖅ ᑎᑎᖅᑲᖅ. ᑲᑎᑦᑐᒋᒃ, ᑖᓐᓇ ᓇᐃᓕᒋᐊᖅᓯᒪᔪᖅ ᑎᑎᖅᑲᖅ 
ᐊᒻᒪᓗ ᐸᕐᓇᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᐅᔾᔪᑎᐅᔪᑦ ᐅᓂᒃᑳᖅ ᐊᖅᑭᒃᓲᑎᒋᔭᐅᓯᒪᕗᖅ ᐃᓘᓇᖓᓂ 
ᐋᓐᓂᐊᖅᑐᓕᕆᓂᕐᒧᑦ ᐊᐅᓚᖃᑦᑕᓂᕐᒧᑦ ᕿᒥᕐᕈᓂᕐᒧᑦ ᐅᓂᒃᑳᒥᒃ ᐊᒻᒪᑕᐅᖅ ᖃᐅᔨᒪᔭᐅᒥᔪᖅ ᐃᒫᒃ KPMG 
ᐅᓂᒃᑳᖅ. ᐊᓯᐊᓂᒃ ᐱᑕᖃᖏᑦᑐᖅ ᑎᑎᖅᑲᒥᒃ ᑐᕌᖓᔪᒥᒃ ᑖᒃᓱᒧᖓ ᐅᓂᒃᑳᒧᑦ. 
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕐᒪᑦ ᑮᓇᐅᔭᖅᑐᕈᑎᖓᓂᒃ ᓄᓇᕗᑦ ᒐᕙᒪᒃᑯᑦ ᐸᕐᓇᐃᓂᕆᔭᖓᓂᒃ 
ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᖏᑕ ᕿᒥᕐᕈᓂᕐᒧᑦ ᐅᓂᒃᑳᖅ. ᐱᓕᕆᕕᒃᑯᑦ ᐊᑭᓖᓚᐅᖅᑐᖅ KPMG 
ᖃᐅᔨᒪᔨᑕᓂᒃ $406,345.42-ᒥᑦ. ᐅᓂᒃᑳᓕᐅᖅᑐᑎᒃ ᐃᑲᔫᑎᓂᐊᖅᑐᒥᒃ ᐱᕙᓪᓕᐊᓂᕆᔭᖓᓄᑦ ᑐᒃᓯᕋᐅᑎᒧᑦ 
ᑐᐊᕕᓐᓇᖅᑐᒃᑯᑦ ᐊᐅᓚᕈᔾᔭᐅᖃᑦᑕᖅᑐᓄᑦ ᐊᒻᒪᓗ ᖃᖓᑕᓲᒃᑯᑦ ᑎᑭᖃᑦᑕᐸᑦᑐᑎᒍᑦ ᐊᐅᓚᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᓄᑦ ᐱᔨᑦᑎᕈᑎᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. 
 
ᑲᑎᒪᔾᔪᑎᒃᓴᖅ 5, ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᓇᑦᑎᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔨᑦᑎᕋᖅᑎᓄᑦ ᑎᑭᓚᐅᖅᑐᑦ ᐃᓪᓗᓕᒑᕐᔪᒻᒥᒃ ᐱᔨᑦᑎᕋᕆᐊᖅᑐᖅᑐᑎᒃ, 
ᐊᑕᐅᓯᖅ ᐃᓪᓗᓕᒑᕐᔪᒻᒥᒃ ᐊᒻᒪᓗ ᐱᔨᑦᑎᕋᖅᑎᑦ ᓴᓪᓕᓂᒃ ᐊᒻᒪᓗ ᓴᓪᓗᐃᑦ. ᓄᖃᕐᒪᑦ/ᐊᖏᔪᒪ ᐃᕐᓂᖓ, ᐊᑭᐊᒃ 
ᐊᒻᒪᓗ ᐳᕆᔾᔨᑦ ᓇᑯᓛᖅ, ᓴᓪᓕᒥᐅᑕᖅ. ᐃᓪᓗᓕᒑᕐᔪᒻᒥᒃ, ᕆᐱᑲ ᓴᒻᒪᖅᑐᖅ ᐊᒻᒪᓗ ᐱᔨᑦᑎᕋᖅᑎᐅᓂᐊᖅᑐᖅ. 
ᑐᙵᓱᒃᑎᒍᒪᓪᓗᒋᑦ ᑲᑎᒪᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒧᒃ, ᐅᖃᖅᑎ. ᐅᖃᖅᑎ, ᑐᙵᓱᒃᑎᑦᑎᔪᒪᒐᒪ ᒪᓕᒐᓕᐅᖅᕕᒻᒧᑦ ᐊᖑᒻᒥᒃ 
ᐃᒃᓯᕚᖅᑐᒥᒃ ᐊᕙᓂ, ᐃᕐᓱᖅᑎᕗᑦ. 
 
ᖃᐅᔨᓕᕋᒪ ᐅᓪᓗᐃᑦ ᖄᖏᖅᑐᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ, ᒪᓕᒐᓕᐅᖅᑏᑦ ᓇᖏᖅᓯᖃᑦᑕᕈᓐᓇᕐᒪᑕ ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᐊᒻᒪᓗ ᐃᓯᖃᑦᑕᕈᓐᓇᖅᑐᑎᒃ ᐊᒻᒪᓗ ᐊᓂᒍᓐᓇᖅᑐᑎᒃ ᐊᒻᒪᓗ ᐱᓕᕆᔭᖅᑐᕐᓗᑎᒃ, ᑭᓯᐊᓂᓕ 
ᐃᕐᓱᖅᑎᕗᑦ ᓄᖅᑲᖓᑲᐃᓐᓇᖃᑦᑕᑐᐃᓐᓇᖅᑐᖅ 20 ᒥᓂᔅᒥᒃ ᐅᓐᓄᓴᒃᑯᑦ ᐊᒻᒪᓗ ᓂᕆᓐᓇᐅᓕᕋᐃᒻᒪᑦ ᐊᒻᒪᓗ 
ᑕᕝᕙᓃᓕᕋᐃᒐᒥ ᐃᒃᓯᕚᖏᓐᓇᕆᐊᖃᓕᖅᐸᑦᑐᓂ. ᖁᔭᓐᓇᒦᕈᒪᓪᓗᒍ ᒥᔅᑕ.  

ᓴᐃᒨᓂ ᕿᓚᕝᕙᖅ. ᐃᕐᓱᖅᑎ, ᐃᒃᓯᕚᕐᓂᖓᓄᑦ ᑕᐃᑲᓂ ᐊᒻᒪᓗ ᐃᓚᐅᓂᖓᓄᑦ ᒪᓕᒐᓕᐅᖅᕕᒻᒥ ᖃᐅᑕᒫᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐃᓕᑕᖅᓯᔪᒪᒐᒪ ᐊᒻᒪᓗ ᖁᔭᓕᒍᒪᓪᓗᖓ 
ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ, ᐊᒃᑲᒋᓚᐅᖅᑕᒪ ᐸᓂᐊᓂᒃ, ᐃᑲᔪᖅᓯᒪᔪᖅ ᒪᓕᒐᓕᐅᖅᑎᓂᒃ, ᓇᐃᒥ ᕿᓚᕝᕙᖅ 
ᐳᕌᓴ ᐊᒻᒪᓗ ᐃᓚᖏᑦ ᑐᓵᔨᐅᖃᑎᖏᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 242 - 2(2): ᖃᐅᔨᒪᓇᓱᐊᕐᓂᖅ ᑮᓇᐅᔭᖅᑐᕈᑎᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᑐᐃᓐᓇᖅᑐᖓ, ᐊᐱᖅᑯᑎᖃᓚᐅᖏᓂᓐᓂ, ᐅᑦᔨᓱᑦᑎᐊᕐᕈᒪᓪᓗᖓ, ᒪᕐᕉᒻᒪᑎᒃ 
ᐋᑲᒃᔅ ᑲᑎᒪᕕᒻᒥ ᒫᓐᓇᐅᔪᖅ.  
 
ᐅᖃᖅᑎ, ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ. ᐊᕐᕌᒍᓯᒪᔪᓂ, ᒐᕙᒪᒃᑯᑦ ᐊᒥᓱᔾᔪᐊᕐᕌᓗᓐᓂᒃ 
ᑮᓇᐅᔭᐃᔭᖅᓯᒪᒻᒪᑕ ᐱᕙᓪᓕᐊᑎᑦᑎᓂᖓᓄᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ, ᐱᑕᖃᒻᒪᑦ 
ᓇᓗᓇᐅᖅᑕᐅᓯᒪᔪᓂᒃ ᐋᖅᑭᒋᐊᕆᐊᖃᑦᑐᓂᒃ ᐊᒻᒪᓗ ᐊᖏᖅᑕᐅᓯᒪᔪᓂᒃ ᑮᓇᐅᔭᐃᑦ ᖃᐅᔨᓴᖅᑎᒻᒪᕆᐊᓄᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔᖅ ᐊᑐᖅᑕᐅᔪᓂᒃ ᐊᒻᒪᓗ ᖃᓄᖅ ᒐᕙᒪᒃᑯᑦ 
ᖃᐅᔨᒪᓇᓱᖃᑦᑕᕐᒪᖔᑕ ᑮᓇᐅᔭᖅᑐᕈᑎᒥᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᒥᓲᔪᑦ ᐊᑐᖅᑕᐅᖃᑦᑕᖅᑐᑦ, ᐊᒻᒪᓗ ᐊᑐᓕᖅᑎᑕᐅᓚᐅᖅᑐᑦ 
ᐃᐳᕈ 1, 1999-ᒥ.  
 
ᑖᓐᓇᓕ ᐊᕿᑦᑐᖅ ᐊᑐᖅᑕᐅᖃᑦᑕᖅᑐᖅ ᐃᓘᓇᑲᓴᖏᓐᓄᑦ ᐊᑐᖅᑎᐅᕙᑦᑐᓄᑦ ᐃᓗᐊᓂ ᒐᕙᒪᓕᕆᓂᒃᑯᑦ. 
 
ᐊᐃᑉᐸᖓ ᐊᑐᕐᓂᖅ ᑕᕝᕗᖓᓪᓚᑦᑖᖅ. ᐊᓯᔾᔩᓕᖅᑐᖅ ᐊᓯᒃᑲᓐᓂᐊᓂᒃ ᐊᑐᖅᑕᐅᕙᑦᑐᒥᒃ ᑕᐃᔭᐅᔪᖅ ᓯᕗᓪᓕᖅᐹᒥ 
ᑕᑯᓂᖅ, ᐊᒻᒪᓗ ᑖᓐᓇ ᐊᑐᓕᖅᑎᑕᐅᓚᐅᖅᑐᖅ ᓅᕕᕙᒥ 2000. ᐊᑐᖅᑕᐅᖃᑦᑕᖅᑐᖅ ᖃᐅᔨᒪᓇᓲᑎᐅᓪᓗᓂ 
ᑮᓇᐅᔭᖅᑐᕈᑎᓂᒃ ᒪᑯᓄᖓ ᐊᑭᓕᒃᓴᑖᕈᑎᓄᑦ ᐊᐅᑦᑕᔫᓄᑦ ᐊᒻᒪᓗ ᑮᓇᐅᔭᒃᑯᕕᒻᒦᖔᖅᑐᑦ ᓈᓴᐅᑎᖁᑎᖏᑦ 
ᓈᓴᐅᑎᖁᑎᓐᓄᑦ ᐊᑦᔨᒌᒻᒪᖔᑕ ᖃᐅᔨᓴᕐᓂᖅ ᐱᖃᓯᐅᑎᓯᒪᔪᑦ ᐊᐅᑕᔫᓄᑦ ᑮᓇᐅᔭᖅᑖᕈᑎᓄᑦ. 

ᐊᓯᐊᓕ ᐊᑐᖅᑕᐅᕙᑦᑐᖅ ᑕᐃᔭᐅᔪᖅ P2K. ᖃᐅᔨᒪᔭᐅᒥᔪᖅᑕᐅᖅ ᐃᒫᒃ ᐃᓕᖅᑯᓯᖅ 2000, 
ᐱᓕᒻᒪᓴᖅᑕᐅᓂᐅᓴᓪᓗᓂ ᒫᔅᓯ 31, 2005-ᒥ, ᓄᑖᖅ ᐊᑐᖅᑕᐅᓂᐊᖅᑐᖅ ᑮᓇᐅᔾᔭᔅᓵᖏᓐᓄᑦ ᐃᖅᑲᓇᔭᐃᖅᑏᑦ. 
 
ᐊᓯᐊᓂᑦ ᐱᑕᖃᕆᕗᖅ ᑕᐃᔭᐅᔪᖅ ᑲᐃᔅᕕᐅ, ᐃᒻᒥᒎᖅᑐᖅ ᓴᖅᑮᕙᑦᑐᖅ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ. 
ᐱᑕᖃᕆᓪᓗᓂ ᑎ4 ᑕᐃᒻ ᓴᐃᕗ, ᑕᒪᒃᑯᐊᖑᕗᑦ ᐃᑲᔪᖃᑦᑕᖅᑐᑦ ᒐᕙᒪᒃᑯᑦ ᑮᓇᐅᔭᒃᑯᕕᖏᓐᓂᑦ ᑐᓂᐅᖅᑲᐃᓪᓗᑎᒃ 
ᑎ4ᐊᐃᓂᒃ. 
 
ᐊᓯᐊᒃᑲᖃᓐᓂᖅᑕᐅᖅ ᐊᑐᖃᑦᑕᖅᑕᕗᑦ ᕗᓘ ᓕᓐᒃ. ᓂᐅᕕᖅᑕᐅᓚᐅᖅᑐᖅ ᐅᖃᐅᔾᔨᒋᐊᕈᑎᓕᐅᓚᐅᖅᑎᓪᓗᒍ 
ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖅ ᑲᓇᑕᒥ ᐅᑎᖅᑎᐅᖅᑲᐃᓂᕐᒧᑦ ᑮᓇᐅᔭᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᒪᕐᕉᓐᓂᒃ 
ᐅᖃᓪᓚᒍᓐᓇᕐᓂᕐᒧᑦ ᐊᑐᖅᑕᐅᒋᐊᓕᓐᓄᑦ. 
 
ᐊᓯᒃᑲᓐᓂᐊ ᐊᑐᖅᑕᕗᑦ ᐃᒻᒥᒎᕐᒥᔪᖅ ᑕᐃᔭᐅᔪᖅ ᓯᒻᐱᓕ ᐊᑲᐅᓐᑎᖕ, ᑕᒪᓐᓇ ᖃᐅᔨᒪᔾᔪᑕᐅᔪᖅ ᓄᓇᓂᒃ 
ᐊᑐᖅᑐᐊᖅᑎᑦᑎᓂᕐᒧᑦ 1999-ᒥᓂᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᓂᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒥᓱᒻᒪᕇᑦ ᐊᔾᔨᒌᙱᑦᑐᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᑦ ᐊᕿᑦᑐᑦ. ᖁᕕᐊᑦᑎᐊᖅᐳᖓ 
ᑐᓴᕆᐊᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᕐᑕᒪ ᐴᓴᓈᓕᑎᒥᑦ ᓇᓗᓇᐃᖅᑕᐅᓯᒪᔪᒥᑦ ᐱᑉᑲᐃᒥᑦ 
ᖃᕋᓴᐅᔭᓕᕆᔾᔪᑎᐅᔪᒥᑦ. 
 
ᐊᐱᖅᑯᑎᒐᓕ ᐅᖃᐅᓯᕆᖅᑲᐅᔭᖓᓄᑦ ᐊᖓᔪᖅᑳᑉ ᑮᓇᐅᔭᓕᕆᓂᕐᒧᑦ, ᐅᖃᖅᑲᐅᒻᒪᑦ ᑮᓇᐅᔭᓕᕆᔾᔪᑎᖏᑦ 
ᖃᐅᔨᒪᔾᔪᑕᐅᒻᒪᑕ ᐊᑭᓕᐅᑎᒋᓯᒪᔭᓕᒫᓄᑦ ᑖᒃᑯᐊᓗ ᒐᕙᒪᒃᑯᑦ ᕗᕇ ᐹᓚᓐᔅ ᐊᑐᖅᑕᖏᓐᓃᑦᑐᑎᒃ. 
ᖃᐅᔨᔪᒪᑐᓐᓇᖅᐳᖓ ᑖᓐᓇ ᐊᑐᖅᓯᒪᒻᒪᖔᖅᑕᐅᖅ 1999-ᒥᓂᑦ. ᑎᑎᖃᖅᓯᒪᔪᖅᑕᖃᖅᐹ 
ᖃᓄᐃᓕᖓᖃᑦᑕᖅᓯᒪᒻᒪᖔᑕ ᐊᑭᓕᐅᑕᐅᕙᑦᑐᓕᒫᑦ? ᐊᑭᓕᐅᑕᓕᒫᑦ ᒐᕙᒪᒃᑯᑎᒎᖅᐸᑦᑐᑦ 
ᑲᑎᑎᖅᑕᐅᕙᒃᑲᓗᐊᕐᒪᖔᑕ ᐊᒻᒪᓗ ᐊᑐᖅᑐᑎᒃ ᕗᕇ ᐹᓚᓐᔅᒥᑦ ᑮᓇᐅᔭᓕᕆᔾᔪᓯᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᐃᓐᓇᕈᑎᒋᓂᐊᕐᓗᒋᑦ 900 ᒥᓕᐊᓃᑦᑐᓂᒃ 
ᑮᓇᐅᔭᓂᒃ ᐊᑐᖅᐸᑉᐳᒍᑦ ᑕᒪᑐᒥᖓ ᑮᓇᐅᔭᓕᕆᔾᔪᓯᕐᒥᑦ. ᐊᑭᓕᐅᑕᓕᒫᑦᑎᐊᑦ ᒐᕙᒪᒃᑯᓐᓄᑦ ᖃᐅᔨᒪᔭᐅᕙᑉᐳᑦ 
ᑎᑎᕋᖅᑕᐅᕙᑦᑐᑎᓪᓗ ᖃᕋᓴᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᐊᖓᔪᖅᑳᕐᒧᑦ, ᑖᒃᑯᑎᒎᓇ ᖃᕋᓴᐅᔭᒃᑯᑦ ᑮᓇᐅᔭᓕᕆᔾᔪᑎᒃᑯᑦ 
ᐃᓗᓕᓕᒫᖏᑦ. ᖃᓄᖅ ᐊᒡᒍᖅᑕᐅᕙᑉᐸᑦ? ᐊᒡᒍᖅᓯᒪᕚᑦ ᑕᐃᔭᐅᓂᖏᒍᑦ ᑕᐃᒫᒃ ᑕᑯᕙᒃᑲᑦᑕ 
ᓇᓚᐅᑦᑖᖅᑕᐅᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᕝᕕᓐᓂᑦ ᑮᓇᐅᔭᑎᒍᑦ ᐸᕐᓇᐅᑏᑦ ᐊᒡᒍᖅᓯᒪᕙᑉᐳᑦ 
ᒥᓂᔅᑕᐅᕝᕕᑎᒍᑦ, ᓇᓗᓇᐃᖅᓱᖅᓯᒪᔪᓂᑦ ᓇᓚᐅᑦᑖᖅᑕᐅᓯᒪᔪᓂᑦ. ᑕᕝᕙᐅᓪᓗᑎᒃ ᐊᓪᓚᕝᕕᒻᒪᕆᒃ, ᒐᕙᒪᒃᑯᑦ 
ᐊᐅᓚᑦᑕᖏᑦ ᐅᕝᕙᓘᓐᓃᑦ ᑭᓱᑐᐃᓐᓇᐃᑦ ᓇᓗᓇᐃᖅᓯᒪᔭᖏᑦ ᒥᓂᔅᑕᐅᕝᕕᐅᔪᑦ ᐊᑐᓂᑦ. 
ᓇᓗᓇᐃᒃᑯᑎᖅᓱᖅᓯᒪᓪᓗᑎᒃ ᒪᓕᑦᑐᓂᒃ, ᐊᒻᒪᓗ ᕿᓂᖅᑕᐅᑎᓪᓗᒋᑦ ᓇᓂᔭᐅᕙᑦᑐᑎᒃ 
ᓇᓗᓇᐃᒃᑯᑎᑯᑖᓕᐅᖅᓯᒪᔪᒃᑯᑦ ᐃᓛᒃᑰᖅᑐᒃᑯᑦ; ᐊᐅᓪᓚᖃᑦᑕᕐᓂᕐᒧᑦ; ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 
ᐊᑭᓕᐅᑎᓄᑦ ᐊᒡᒍᖅᑕᐅᕙᓪᓕᐊᒃᑲᓐᓂᖅᑐᑎᒃ ᑕᐃᒫᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᖅ ᐃᓚᒋᐊᕈᑎᒐ ᐊᐱᖅᑯᑎᓐᓄᑦ ᑮᓇᐅᔭᓕᕆᔾᔪᑎᓂᑦ, ᖃᓄᑎᒋ ᑕᒪᓐᓇ 
ᐃᓕᐅᖅᑲᖅᑕᐅᕙᑉᐸ. ᐃᓕᐅᖅᑲᖅᑕᐅᕙᑉᐹᑦ ᐊᑭᓕᕋᔅᓴᓕᐅᖅᑎᓪᓗᒋᑦ ᐅᕝᕙᓘᓐᓃᑦ ᐱᓇᓱᐊᕈᓯᖅᑕᒫᑦ 
ᐱᓕᕆᐊᖑᕙᑉᐹ; ᖃᐅᑕᒫᑦ; ᑕᖅᑭᑕᒫ; ᑎᓴᒪᐃᕋᖅᑎᖅ ᐊᕐᕌᒎᑉ ᐃᓗᐊᓂ, ᖃᓄᐃᓕᖓᕙ? ᐊᐱᕆᔪᒪᑐᐃᓐᓇᖅᐸᕋ 
ᐊᖓᔪᖅᑳ ᓇᓗᓇᐃᖅᓯᖁᓪᓗᒍ ᖃᓄᑎᒋ ᑕᐃᒪᐃᑦᑐᓂᑦ ᑐᑭᓯᒋᐊᕈᑎᒃᓴᓂᑦ ᐃᓕᐅᖅᑲᐃᕙᒻᒪᖔᑕ ᖃᕋᓴᐅᔭᕐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᒪᓐᓇ ᖃᕋᓴᐅᔭᒃᑯᑦ ᐊᑐᖅᑕᐅᕙᑦᑐᖅ ᖃᐅᑕᒫ ᐊᑐᖅᑕᐅᕙᑉᐳᖅ 
ᖃᐅᔨᒪᔭᐅᖁᓪᓗᒋᑦ ᑮᓇᐅᔭᐃᑦ ᐅᕝᕙᓘᓐᓃᑦ ᖃᐅᔨᒋᐊᕈᑕᐅᕙᑦᑐᑎᒃ ᓇᓕᖅᑲᓄᒃ ᐊᑭᓕᖅᑕᐅᔪᓄᑦ; 
ᖃᐅᔨᒋᐊᕐᕕᐅᓪᓗᑎᒃ ᖃᑦᑎᐅᓕᕐᒪᖔᑕ ᑮᓇᐅᔭᓕᕆᔾᔪᓯᕐᒥᑦ ᐊᑐᕈᒫᕐᓂᐊᖅᓯᒪᔭᑦᑎᓐᓄᑦ ᐊᓯᖏᓐᓄᓪᓗ. ᖃᐅᑕᒫᑦ 
ᐊᑐᖅᑕᐅᕙᑉᐳᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 243 - 2(2): ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓐᓄᑦ ᒪᑭᒪᒐᓱᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. 
ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᒃᓴᕆᖅᑲᐅᔭᖏᓐᓂᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐱᓕᒻᒪᒃᓴᐃᓂᕐᒧᑦ ᐸᕐᓇᐅᑦ ᓄᓇᕗᒻᒥ ᒪᑭᒪᒐᓱᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. 
 
ᐊᐱᖅᑯᑎᒐ ᐊᖓᔪᖅᑳᕐᒧᑦ, ᐊᖓᔪᖅᑳ ᓇᓗᓇᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᖃᓄᓪᓚᑦᑖᖅ ᐱᓕᒻᒪᓴᖅᑕᐅᓯᒪᔪᑦ 
ᑲᔪᓯᓪᓕᐊᒻᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓇ ᑖᓐᓇ ᑲᒪᒋᕙᓪᓕᐊᔭᕗᑦ ᐱᓕᕆᕕᑦᑎᓐᓂ. 
ᐱᔾᔪᑎᖃᖅᑐᖅ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧ, ᐃᖅᑲᓇᐃᔭᕈᒪᓚᐳᕐᒪᑕ ᖃᓂᑐᒧ ᒐᕙᒪᒃᑯᓐᓄ. ᓄᓇᕗᒻᒥ 
ᐱᕙᓪᓕᐊᔪᓕᕆᔩᑦ ᐱᖁᔨᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄ. ᑕᐃᒫᒃ ᑐᑭᓯᓚᐅᖅᑕᕋ, ᐊᒻᒪ ᑖᒃᓱᒧᖓ ᐱᔾᔪᑎᖃᖅᑐᓂ, 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐋᑦᑭᒃᑕᐅᓯᒪᔪᑦ ᐊᑐᓕᖅᑎᑕᐅᕙᓪᓕᐊᔪᖅ ᐅᕙᒍ ᐱᔨᕆᕕᖓᓂ, ᐊᒻᒪ ᑭᓱᓕᒫᑦ 
ᐃᖅᑲᓇᐃᔮᕆᕙᓪᓕᐊᔭᕗ ᑕᕝᕙᓂ. 
 
ᐅᖃᖃᑎᖃᓚᐅᖅᑐᒍ ᓄᓇᕗᑦ ᑐᙵᕕᒃᑯᓐᓂ ᐊᒻᒪ ᐊᓯᖏᓐᓂ ᓇᒻᒥᓂᖁᑎᓖᑦ ᖃᐅᔨᓂᐊᕋᑦᑕ ᓇᐅᒃᑯᑦ 
ᐱᐅᓯᒃᑲᓐᓂᕈᓐᓇᕐᒪᖔᖅ, ᐅᕝᕙᓘᓐᓃᑦ ᐃᓱᒪᒋᔭᐅᔪᓂ ᑖᔅᓱᒥᖓ ᐱᓕᕆᐊᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐅᑲᐅᓯᒃᓴᐃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᕋ ᐊᖓᔪᖅᑳ ᑭᐅᔪᓐᓇᕐᓂᖓᓄ. ᐊᔾᔨᖏᓐᓂ ᐱᓯᒪᑦᑎᒐᒪ ᑐᓴᕋᒃᓴᓂ 
ᓴᖅᑭᖅᑎᑕᐅᔪᑦ ᕕᕗᐊᕆᒥ ᐊᒻᒪ ᐋᓚᔅᑎᐅ ᑳᒻᐳᒦᖔᖅᑐᖅ ᑲᒪᒋᔭᖃᖅᑐᖅ  



ᓯᑕᒻᒥᖅ, ᒫᑦᓯ 10, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1473

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧ ᑲᑎᒪᓂᕐᒥ. ᐅᖃᖅᓯᒪᒻᒪ 91ᖑᒻᒪᑕ ᑐᕌᒐᐃᑦ ᐊᒻᒪ ᐋᖅᑭᒃᑕᐅᓯᒪᔪᑦ 
ᐱᔭᕇᖅᓯᒪᔭᕆᐊᖃᖅᑐᑎ ᐊᕐᕌᒎᑉ ᓄᖑᖓᓂ. ᐅᖃᕐᖓᑦ ᓄᓇᓖᑦ ᐊᒻᒪ ᓄᓇᕗᑦ ᒐᕙᒪᒃᑯᖏ 
ᐃᖅᑲᓇᐃᔭᒃᑲᓐᓂᕆᐊᖃᕐᖓᑕ ᐊᑐᐊᒐᕐᒥ. ᑕᑯᔪᖓ ᐊᒥᓱᓂ ᐃᖅᑲᓇᐃᔮᖃᕆᐊᓖᑦ. 
 
ᐃᓱᒪᓯᒪᒐᒪ, ᐊᖓᔪᖅᑳ ᐅᖃᐅᔨᒍᓐᓇᖅᑲ ᒪᓕᒐᓕᐅᕐᕕᒻᒥ ᓇᓪᓕᐊ ᑎᒥᐅᔪᖅ ᑲᒪᒋᔭᖃᖅᑲ ᐊᑐᖅᑕᐅᑎᐊᕐᓂᐊᖓᑕ 
ᐊᑐᓂ ᑐᕌᒐᐅᔪᑦ ᐊᒻᒪ ᐊᑐᐊᒐᖏᓐᓂ ᐊᑐᓕᖅᑎᑕᐅᓪᓚᕆᓐᓂᐊᖅᑐᓂ ᐸᕐᓇᑕᐅᓯᒪᔪᓂ ᑖᒃᓱᒧᖓ ᐊᑦᑐᐊᓂᓖᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᕙᖓ ᑐᑭᓯᔭᖓᒍᑦ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧ 
ᑎᒥᖓ ᐋᖅᑭᒃᑕᐅᓚᐅᕐᒪᑦ ᑎᒥᐅᓪᓗᓂ ᐱᖁᔨᖃᑦᑕᕐᓗᓂ ᑕᕗᖓ ᒐᕙᒪᒧ. ᑖᓐᓇ ᐅᖃᖅᑐᒍ, ᐃᓱᒪᔪᖓᓕ ᑖᓐᓇ 
ᒐᕙᒪᐅᔪᖅ ᑲᒪᒋᔭᖃᖅᑐᖅ ᐊᑐᓕᖅᑎᑦᑎᓂᕐᒧ ᐱᖁᔭᐅᔪᓂ ᐋᖅᑭᑦᑕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐅᖃᐅᓯᒃᓴᐃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᒃ ᐊᖓᔪᖅᑳ. ᐊᖓᔪᖅᑳᖑᔪᖅ ᐃᓕᓯᔪᓐᓇᓂᐊᖅᑲ ᐊᑐᓕᖅᑎᑦᑎᓂᕐᒥ 
ᐋᖅᑭᒃᑕᐅᓯᒪᔪᓂ ᑕᕙᓂ ᑲᑎᒪᓂᐅᔪᒥ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐱᔪᒪᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐅᖃᐅᓯᒃᓴᐃᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᖅᑕᕋ ᐊᖓᔪᖅᑳ ᑕᐃᒪᐃᓐᓂᐊᖅᓂᖓᓄ. ᐊᖓᔪᖅᑳ 
ᐅᖃᐅᔨᒍᓐᓇᖅᑲ ᒪᓕᒐᓕᐅᕐᕕᒻᒥ ᐊᓄᐃᑦᑐᑦ ᐊᑐᖅᑕᐅᓂᐊᖅᑐᑦ ᐃᓕᓯᒪᒻᒪᖔᑕ ᖃᐅᔨᓴᖅᑕᐅᓂᐊᕐᒪ ᓄᓇᕗᒻᒥ 
ᐱᕙᓪᓕᐊᑎᑦᑎᓂᕐᒧ ᑎᒥᖓᓂ ᐊᑐᓕᖅᑎᑦᑎᕙᓪᓕᐊᓂᖓᓂ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧ ᐋᖅᑭᒃᑕᐅᓯᒪᔪᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᖃᑎᖃᕐᓂᐊᖅᑐᒍ ᓄᓇᕗᒻᒥ 
ᐱᕙᓪᓕᐊᑎᑦᑎᓂᕐᒧ ᑲᑎᖓᔪᓂ ᐊᒻᒪᓗᑦᑕᐅ ᒐᕙᒪᑐᖃᒃᑯᓐᓂ ᐱᖓᓱᑦᑎᒥᐅᔪᑦ ᖃᐅᔨᒪᑎᑕᐅᑦᑎᐊᕐᓗᑎ 
ᐱᕙᓪᓕᐊᓂᕆᔭᖓᓂ ᑖᒃᓱᒪ ᐊᑐᓕᖅᑎᑕᐅᓂᐊᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᔭᐅᔪᖅ ᑲᖏᕐᖠᓂᐅᑉ ᐅᐊᓐᓇᖓᓄ, ᑰᓕ. 
 
ᐊᐱᖅᑯᑦ 244 - 2(2): ᑎᒍᐊᕐᓂᕐᒧ ᐊᑐᐊᒐᐃᑦ 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᒧ ᐋᓐᓂᐊᖅᑐᓕᕆᓂᕐᒧ. 
 
ᐊᕐᕌᓂᐅᓇᐅᖅᑐᖅ ᐊᐱᕆᓚᐳᕋᒃᑯ ᐊᖓᔪᖅᑳ ᐃᓄᐃᑦ ᐱᖅᑯᓯᖏᑎᒍ ᑎᒍᐊᕐᓂᕐᒥ; ᑎᒍᐊᓂᕐᒧ ᑲᑎᒪᔨᕋᓛᑦ 
ᑮᓇᐅᔭᓕᐅᓚᐅᖏᒻᒪᑕ, ᑭᓯᐊᓂ ᑎᒍᐊᖅᑐᖃᕋᐃᒻᒪᑦ. ᑮᓇᐅᔭᓕᐅᕈᓐᓇᖅᑑᔮᒪᑕ ᑭᓯᐊᓂ ᐃᖅᑲᖅᑐᐃᕕᓂ 
ᐃᑲᔪᖅᑕᐅᓪᓗᓂ ᖃᑦᑎ ᐱᐊᕋᐃᑦ ᑎᒍᐊᖅᑖᖑᕙᒻᒪᖔᑕ ᐱᖅᑯᓯᑐᖃᒃᑯᑦ. ᑖᓐᓇ ᐊᑐᐊᒐᖅ ᐱᔪᓐᓇᓚᐅᖏᒻᒪᑦ. 
 
ᐊᖓᔪᖅᑳ ᐅᕙᑦᑎᓐᓂ ᐅᖃᐅᔨᒍᓐᓇᖅᑲ ᑖᔅᓱᒥᖓ ᑕᑯᓂᐊᖅᓯᒪᒻᒪᖔᑕ, ᐊᒻᒪ ᑕᑯᓂᐊᖅᓯᒪᖏᒃᑯᑎ, ᖃᖓ 
ᐊᖓᔪᖅᑳ ᑕᐃᒪᐃᒃᑲᔭᖅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᑲᒪᒋᔭᖃᖅᑐᖅ ᐋᓐᓂᐊᖅᑐᓕᕆᓂᕐᒧ ᐊᒻᒪ ᐃᓅᓯᓕᕆᓂᕐᒧ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᑕᒪᑐᒥᖓ 
ᐊᐱᖅᑯᑎᖃᕐᒪᑦ. 
 
ᑲᑎᒻᒪᔨᕋᓛᑦ ᑲᑎᒻᒪᔨᐅᔪᒻᒪᓯᐊᕋᔭᖅᑐᑦ ᑎᒍᐊᖅᑐᖃᕇᑦᓯᐊᖅᐸᑦ. ᑕᐃᒪᐃᓕᖓᔪᖅ ᑕᒪᓐᓇ ᐅᓪᓗᒥᒧᑦ, ᑭᓯᐊᓂ 
ᑕᑯᔪᒪᓐᓂᕈᕕᑦ ᐊᓯᕈᖅᑕᐅᑎᓪᓗᒍ, ᖃᐅᔨᒋᐊᕈᓐᓇᖅᑐᖓ ᑎᓕᐅᕐᓗᒋᓪᓗ ᐃᖅᑲᓇᐃᔭᖅᑎᒃᑲ. ᐊᐅᓚᑦᓯᐊᖅᑐᖅ 
ᐅᓪᓗᒥᒧᓄᑦ. ᐊᐅᓚᓂᖃᓲᖑᒻᒪᑕ ᐊᑕᖏᖅᓱᒋᑦ ᐱᓕᕆᐊᖑᓂᖏᑦ ᓄᑕᖅᑲᒥᒃ ᑎᒍᐊᖅᑐᖃᖅᑎᓪᓗᒍ ᐊᓱᐃᓪᓛᒃ 
ᑖᒃᑯᐊ ᑲᑎᒻᒪᔨᕋᓛᑦ ᕿᒥᕐᕈᓯᑦᑕᖅᑯᑦ ᐊᑕᖏᖅᓱᒋᑦ ᐃᓘᓐᓇᑎᒃ ᐊᓱᐃᓪᓛᒃ ᑎᒍᐊᖅᑐᖃᓯᑦᑕᖅᑯᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᑰᓖ. 
 
ᑰᓕ (ᑐᓵᔨᒃᑯᑦ): ᖃᓄᐃᒋᔭᐅᙱᑦᑑᑐᐃᓐᓇᕆᐊᓕᒃ ᒐᕙᒪᒧᑦ, ᑭᓯᐊᓂ ᐊᒥᓱᐊᓘᒻᒪᑕ ᐱᓕᕆᔩᑦ ᑕᖅᑳᓂ ᐊᓯᖏᓪᓗ 
ᑲᑎᒻᒪᔩᑦ ᑎᒦᓪᓗ ᐋᖅᑭᑦᑕᐅᓯᒪᔪᑦ ᒐᕙᒪᒧᑦ. ᐱᑦᓯᐊᕆᐊᖃᕐᓂᓕᕆᔨᒥᒃ ᑲᒥᓴᓇᖃᑦᑕᖅᑯᒍᑦ, 
ᑲᙳᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒻᒪ ᑲᒪᔨᕋᓴᐃᑦ ᒪᑯᓂᖓ ᐃᒃᑯᓂᖓᓗ ᐊᓯᖏᓐᓂᓪᓗ.  
 
ᐱᔾᔪᑎᒋᑦᓱᒍ ᑕᒪᓐᓇ, ᒥᓂᔅᑕ ᕿᒥᕐᕈᒋᐊᓕᒃ ᐃᓄᐃᑦ ᐱᐅᓯᖏᒍᑦ ᑎᒍᐊᕐᓂᕐᓂᒃ ᐅᐱᓐᓇᕋᓂ ᐅᓪᓗᒥ 
ᐃᒪᐃᓕᖅᑎᓪᓗᒋᑦ, ᐱᐊᕋᖅ ᑭᓇᑐᐃᓐᓇᕐᒧᑦ ᑎᒍᐊᖅᑖᖑᔪᓐᓇᖅᑐᖅ ᐊᓪᓛᑦ ᓯᓚᑖᓄᑦ ᓄᓇᕗᑦ. 
ᑎᒍᐊᖏᓐᓇᓲᐹᓘᒻᒪᑕ ᑕᒫᓂ ᐊᒻᒪ ᐱᔾᔪᑎᒋᑦᓱᒍ ᑕᒪᓐᓇ, ᐊᐱᕆᔪᒪᔭᕋ ᒥᓂᔅᑕ ᕿᒥᕐᕈᒋᐊᒃᑲᓐᓂᖁᓗᒍ ᐊᒻᒪᓗ 
ᑕᒪᓐᓇ ᐊᐅᓚᑕᐅᓗᓂ ᐊᑭᖃᕆᐊᖃᖅᑎᓪᓗᒍ ᐊᑭᓕᖅᑕᐅᓗᓂᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒪᓕᐸᓕᐅᖅᑎ ᑕᒪᑐᒥᖓ 
ᐊᑐᓕᖁᔨᒻᒪᑦ. ᖃᐅᔨᒋᐊᕐᓂᐊᖅᐸᕋ ᐅᐱᓐᓇᕋᓂ, ᐋᕼᐊᓘᓇ, ᐱᒻᒪᕆᐊᓗᒃ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ ᐊᐱᖅᑯᑎᓐᓃᕕᑦ. 
 
ᑰᓕ (ᑐᓵᔨᒃᑯᑦ): ᑲᑎᒻᒪᔨᕋᓛᑦ ᐱᓕᕆᕙᑦᑐᑦ ᐊᑦᓱᕈᕐᔪᐊᖕᕋᓗᑦᓱᑎᒃ ᐊᒻᒪᓗ ᑕᐃᒫᑦᓯᐊᖅᑐᒥᒃ ᐊᑐᐊᒐᖅᑕᖃᕐᓂᖅᐸᑦ. 
ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᐃᖅᑲᑐᖅᑕᐅᑲᓪᓚᑐᐃᓐᓇᕆᐊᓖᑦ. ᒐᕙᒪᒧᑦ ᐃᖅᑲᓇᐃᔭᖅᑎᐅᓗᓂ, 
ᐊᑕᓕᖅᓯᒪᑦᓯᐊᕆᐊᖃᕐᒪᑕ ᓇᓪᓕᐅᒃᑯᒫᕐᓗᑎᒃ ᐊᒻᒪᓗ ᑖᒃᑯᐊ ᑲᑎᒻᒪᔩᑦ  

ᐊᑕᓕᖅᑎᑦᓯᒪᓯᐊᕆᐊᖃᖅᑐᖁᑎᒋᔭᒃᑲ. ᑕᐃᒪᐃᑎᓪᓗᒍ, ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍ ᖃᓄᐃᓕᖓᓕᕐᒪᖔᖅ 
ᐅᓂᒃᑳᓕᐅᕈᑎᒋᓗᒍ ᑕᒪᓐᓇ ᐃᓱᒫᓘᑎ ᒫᓐᓇᒫᖑᔫᒥᔪᒃᑯᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐸᕋᐅᓐ, 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᐊᕆᔪᓐᓇᖅᑕᕋ. ᖁᔭᓐᓇᒦᖅᑕᒋᑦ. 
ᐊᒥᓱᒐᓚᐹᓗᓐᓂᒃ ᕿᒥᕐᕈᓂᖅᑕᖃᕆᐊᖃᕐᒪᑦ ᑕᒪᓐᓇ ᐃᓚᒋᓕᐅᑎᓯᒪᓂᐊᖅᐸᕗᑦ. ᐊᑭᓖᒋᐊᖃᑐᐊᕈᒪ 
ᑭᓇᑐᐃᓐᓇᕐᒥᒃ ᑎᓕᓗᒍ ᑭᒡᒐᖅᑐᕐᓗᒍ ᐱᓕᕆᕕᖁᑎᕗᑦ, ᑕᐃᒪᐃᓐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᖁᑦᓯᑦᑐᒥᐅᑦ, ᐹᓇᐸᔅ. 
 
ᐊᐱᖅᑯᑦ 245 - 2(2): ᑎᒻᒥᔫᑦ ᐱᔨᑦᓯᕋᕐᓂᖏᑦ ᖁᑦᓯᑦᑐᒥ  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᓂᒃᑯᑦ ᐅᖃᐅᓯᓐᓂ, ᐊᐱᕆᔪᒪᔭᕋ ᒥᓂᔅᑕ 
ᐃᖏᕐᕋᔫᓕᕆᔨᓄᑦ ᐊᑭᑐᓂᐊᓗᖏᓐᓄᑦ ᐃᖏᕐᕋᔫᓕᕆᓃᑦ ᖁᑦᓯᑦᑐᒥ. 
 
ᓱᖏᖅᑑᑎᒋᒐᑦᑎᒍ ᑎᒻᒥᔫᑦ ᐊᒻᒪᓗ ᖃᐅᔨᒪᔪᖓ ᑖᒃᑯᐊ ᑎᒻᒥᔫᑯᑎᓖᑦ ᐃᒻᒥᓂᖅᓱᕆᐊᖏᑦ. ᐊᐱᖅᑯᑎᒐ ᒥᓂᔅᑕᒧᑦ 
ᐅᓇ, ᒥᓂᔅᑕ ᐅᖃᖃᑎᖃᓚᐅᖅᓯᒪᕙ ᑭᓐ ᕗᐊᕋᒃᒥᐅᓂᒃ ᐴᔅ ᐃᐊᒥᐅᓂᓪᓘᓐᓃᑦ ᐊᓯᖏᓐᓂᓪᓘᓐᓃᑦ ᑎᒻᒥᔫᓕᕆᔨᓂᒃ 
ᓱᖅᑯᐃᕆᐊᕐᓗᒍ ᐱᐅᓯᕚᓪᓕᕆᐊᖃᕐᓂᖓ ᐃᖏᕐᕋᔫᓕᕆᓂᐅᑉ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᖅᓯᒪᔪᖓ ᕚᕝ ᑕᐃᕕᔅᒥᒃ 
ᐊᖓᔪᖅᑳᖓᓐᓂᒃ ᐴᔅ ᐃᐊᒃᑯᑦ, ᑲᑎᒻᒪᖃᑎᒋᒃᑲᓐᓂᓚᖓᔭᕋ ᐅᓪᓗᒥ. 
 
ᐅᖃᐅᓯᕆᔭᓐᓂᒃ ᑐᓴᖅᑎᓂᐊᖅᐸᕋ. ᒪᐃᔭᐃᑦ ᑲᑎᒪᓂᖃᑦᑎᓪᓗᒋᑦ ᐸᖕᓂᖅᑑᒥ, ᑖᒃᓱᒪ ᐊᑦᔨᓴᐃᓐᓴᖓᓂᒃ 
ᐊᐱᖅᑯᑎᖃᑦᑐᖃᓚᐅᖅᓯᒪᒻᒥᒻᒪᑦ ᒪᐃᔭᒧᑦ ᓂᕈᐊᖅᑕᐅᕕᒋᓯᒪᔭᓐᓂᒃ. ᑕᐃᒃᓱᒪᓂ, ᕘᕐᔅᑎᐅᒃᑯᑦ ᐅᖃᓚᐅᖅᓯᒪᔪᑦ 
ᕿᒥᕐᕈᓂᐊᕐᓂᕋᖅᑐᑎᒃ, ᑭᓯᐊᓂᓕ ᑐᓴᖅᑎᑕᐅᓚᐅᖅᓯᒪᖏᑦᑐᖓ ᒫᓐᓇᒧᑦ. ᖃᐅᔨᒋᐊᕐᓂᐊᖅᐳᖓ ᑲᑎᒪᓕᕈᑦᑕ 
ᐅᓪᓄᓴ ᑕᒪᓐᓇ ᐅᖃᐅᓯᕆᒃᑲᓂᕐᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍᑦᑕᐅᖅ ᐊᖓᔪᖅᑳ. ᑐᓴᖅᑎᑎᐊᕐᒪᒋᑦ 
ᓂᕈᐊᖅᑎᒋᓯᒪᔭᒃᑲ, ᓴᖅᑮᓯᒍᓐᓇᓂᐊᖅᐱᑦ ᐅᓂᒃᑳᒥᒃ ᖃᐅᔨᔭᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑲᑎᒪᖃᑎᖃᓚᐅᕐᓗᖓ ᕘᕐᔅᑎᐅᒃᑯᓐᓂᑦ, 
ᑐᓴᖅᑎᑦᑎᓂᐊᖅᑯᖓ ᒪᐃᔭᓂᒃ ᓂᕈᐊᖅᑕᐅᕕᒋᓯᒪᔭᓐᓂ ᐊᒻᒪᓗ ᒪᓕᒐᓕᐅᖅᑎᒥᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 246 - 2(2): ᐱᕙᓪᓕᐊᔪᓕᕆᓂᐅᒍᓐᓇᖅᑐᖅ ᐃᓪᓗᓕᒑᕐᔪᒻᒥ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᑕ ᐅᖃᖅᑎ, ᐅᖃᐅᓯᖃᓚᐅᕐᕋᒪ 
ᐱᑕᖃᕈᓐᓇᕐᓂᕆᔭᖓᓂᒃ ᐃᖃᓗᓕᕆᕕᒻᒥᒃ ᐃᓪᓗᓕᒑᕐᔪᒻᒥ. ᐊᖓᔪᖅᑳ ᑐᓴᖅᑎᑦᑎᒍᓐᓇᖅᑲ ᑲᑎᒪᕕᒻᒥᒃ ᖃᓄᖅ 
ᐃᑲᔪᖅᑐᐃᓯᒪᒻᒪᖔᖅ ᑖᒃᑯᓄᖓ ᐊᕿᒡᒋᖅ ᐊᖑᓇᓱᒃᑐᓕᕆᔨᖏᓐᓄᑦ ᐃᓪᓗᓕᒑᕐᔪᒻᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᖅ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒥᒃ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 
ᓯᓚᑖᓂ ᑲᑐᔾᔨᖃᑎᒌᖑᒻᒪᑦ, ᐊᒻᒪᓗ ᓇᒻᒥᓂᖅ ᑲᑎᒪᔨᖃᑦᑐᑎᒃ ᐊᒻᒪᓗ ᑲᑎᒪᔨᐅᔪᓂᒃ. ᐋᖅᑭᒃᓱᐃᖃᑦᑕᖅᑐᑦ 
ᓯᕗᓪᓕᐅᑎᒍᒪᔭᖏᓐᓂᒃ ᑲᑐᔾᔨᖃᑎᒌᑎᒍᑦ. 
 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᓪᓕ, ᑕᑯᓯᒪᔪᖓ ᑭᕙᓪᓕᕐᒥ ᓂᕿᓕᕆᕕᖓᓂᒃ ᓂᐅᕐᕈᑎᖃᕐᓂᕐᒧᑦ 
ᐃᖃᓕᒐᓱᖃᑦᑕᓂᐊᖅᑐᓂᒃᑦ ᐊᐅᔭᐅᓂᐊᖅᑐᖅ, ᑭᓯᐊᓂᓕ ᖃᐅᔨᒪᔪᖓ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᓐᑯᑦ ᕿᓂᖅᑐᖅ ᑕᒪᑐᒥᖓ ᐱᕙᓪᓕᐊᔪᓕᕆᓂᕐᒥᑦ ᒥᑭᓂᖅᓴᐅᔪᓂ, ᓯᐊᒪᑎᖅᕕᐅᓯᒪᖏᑦᑐᓂ ᓄᓇᓕᓐᓂ. 
 
ᑲᔫᓰᓐᓇᕐᓂᖃᑦᑐᖅ ᑕᒪᓐᓇ, ᐊᒻᒪᓗ ᐱᓕᕆᕕᕗᑦ ᑎᓕᐅᕆᔫᒐᓗᐊᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᓐᑯᓐᓂᑦ ᑐᐊᕕᔾᔫᒥᖁᔨᓪᓗᑎᒃ ᑕᑯᒍᓐᓇᕐᓂᐊᕐᕋᑦᑕᑦ ᐱᕙᓪᓕᐊᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᑦ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦ, ᐅᖃᖅᑎ. ᑮᓇᐅᔭᓂᒃ ᓴᓂᖅᔭᐃᕕᐅᓯᒪᓕᖅᑲᑦ ᐃᓪᓗᓕᒑᕐᔪᒃ ᐅᑯᑎᒎᓇ 
ᑐᓚᒃᑕᖅᕕᖃᑦᑎᐊᕐᓂᖅ, ᖃᓄᐃᖏᑦᑎᐊᖅᑐᖅ ᓄᓇᓖᑦ ᐱᕙᓪᓕᐊᓇᓱᐊᕐᓂᕐᒧᑦ ᐸᕐᓇᒍᑎᐅᔪᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑕᐅᓚᐅᖏᑦᑐᖓ ᓱᓕ. ᑎᑎᕋᕐᓂᐊᕐᒥᔪᒍᑦ 
ᐊᖓᔪᖅᑳᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ, ᐊᒻᒪᓗ ᓱᓕ ᐅᑕᖅᑭᓪᓗᑕ ᑐᑭᓯᐅᒪᔾᔪᑎᓂᒃ ᐅᓂᒃᑳᒧᑦ ᓴᖅᑭᑕᐅᓚᐅᖅᑐᒧᑦ, 
ᐊᒻᒪᑕᐅᖅ ᐊᑐᓕᖁᔨᔾᔪᑎᓕᐊᖑᓚᐅᖅᑐᓄᑦ. ᐊᖓᔪᖅᑳᖓ ᐃᒪᕐᒥᐅᑕᓕᕆᔨᒃᑯᑦ ᐅᖃᓚᐅᕐᒪᑦ 
ᑐᓴᐅᒪᑎᑦᑎᓂᐊᕐᓂᕋᑦᑐᓂ ᐅᕙᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᒍᓐᓇᕐᒪᖓ. (ᑐᓵᔨᒃᑯᑦ 
ᐃᓱᓕᑉᐳᖅ) ᓄᓇᕗᑦ ᒐᕙᒪᒃᑯᑦ ᓱᓕ ᐱᑦᔭᐃᖅᓯᓯᒪᖏᑦᑐᑦ  

ᐃᓚᖓᓂᒃ 90 ᒥᓕᐊᓐ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖏᓐᓂᒃ ᑖᒃᑯᐊ ᒐᕙᒪᑐᖃᒃᑯᑦ ᐊᕐᕌᓂ 
ᐅᖃᐅᓯᕆᓚᐅᖅᑕᖏᓐᓂᒃ. ᑮᓇᐅᔭᖅᑐᕐᓂᖅ ᐊᑐᖅᑕᐅᓂᐊᖅᑲ ᐱᓕᕆᐊᒃᓴᓄᑦ ᓲᕐᓗ ᒪᑯᓄᖓ ᐃᓪᓗᓕᒑᕐᔪᒧᑦ 
ᐃᖃᓗᓕᕆᕕᒃᓴᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᖃᑎᖃᕐᓂᐊᖅᑐᒍᑦ ᓱᓕ ᒐᕙᒪᑐᖃᒃᑯᓐᓂᑦ 
ᑕᒪᑐᒧᖓ $90 ᒥᓕᐊᓐ. ᑭᒡᒐᑐᐃᔪᒥᒃ ᑎᑭᑦᑐᖃᕐᓂᐊᖅᑐᖅ ᐃᖃᓗᓐᓄᑦ ᑲᑎᒪᖃᑎᖃᕐᓂᐊᖅᑐᒥᒃ 
ᐃᖅᑲᓇᐃᔭᖅᑎᑎᓐᓂᒃ $90 ᒥᓕᐊᓐ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ. 
 
ᒫᓐᓇᐅᔪᖅ ᐋᔩᖃᑎᖃᖅᐸᓪᓕᐊᕗᒍᑦ, ᑭᓯᐊᓂ ᖃᐅᔨᒪᒐᓚᓐᓂᐊᖅᐳᒍᑦ ᓇᓚᐅᑦᑖᕐᓗᑕᖃᐃ ᖃᓄᑎᒋ 
ᐃᓕᐅᖅᑲᕐᓂᐊᕐᒪᖔᑕ ᓄᓇᕗᒻᒥ ᒪᑭᒪᒐᓱᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ. ᑭᐅᔾᔪᑎᖃᕈᓐᓇᕐᓂᐊᖅᐳᒍᑦ ᒫᔅᓯ 31-
ᕈᓚᐅᙱᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᕼᐊᑦᓴᓐ ᕙᐃᒧᑦ, ᑲᑦᑐᒃ. 
 
ᐊᐱᖅᑯᑦ 247 - 2(2): ᒫᓐᓇᒧᑦ ᖃᓄᐃᓕᖓᓂᖓᓄᑦ ᓇᑦᑎᓕᕆᓂᐅᑉ ᓄᓇᕗᒻᒥ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖃᕈᒪᒐᒪ ᐅᕙᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᕆᖅᑲᐅᔭᖏᓐᓄᑦ 
ᐊᖓᔪᖅᑳᖓᓐᓄᑦ ᐊᕙᑎᓕᕆᓂᕐᒧᑦ. ᐳᐃᒍᖅᑲᐅᒐᒪ ᐅᖃᐅᓯᖃᕆᐊᖓ ᐅᕙᒍᑦ ᐃᓄᐃᑦ ᐆᒪᔪᕐᓂᑦ 
ᓂᕐᔪᑎᓕᕆᔨᐅᙱᓇᑦᑕ. ᐊᖑᓇᓱᑦᑎᐅᒐᑦᑕ. ᐆᒪᔪᕐᓂᑦ ᐊᖑᓇᓱᑉᐸᑉᐳᒍᑦ ᑐᖁᓪᓗᑎᒍᓗ. ᑕᐃᒪᐃᓕᐅᓲᖑᒐᑦᑕ. 
ᐅᕙᖓᓕ ᐃᓱᒪᒐᒪ ᐆᒪᔪᕐᓂᑦ ᐱᕈᖅᓰᕕᒻᒥ, ᑕᐃᒃᑯᐊ ᐆᒪᔪᐃᑦ ᑭᓯᐊᓂ ᐅᑭᐅᖏᑦ ᓈᒻᒪᔅᓯᒐᐃᒻᒪᑕ ᑐᖁᑕᐅᕙᒻᒪᑕ. 
ᑕᐃᒪᐃᓕᖓᒻᒪᑦ.  
 
ᑐᓵᖅᑲᐅᒐᒪ ᐅᓪᓛᖅ ᓈᓚᐅᑎᒃᑯᑦ, ᐆᒪᔪᕐᓂᑦ ᓯᕐᓈᖅᑏᑦ ᐅᖃᐅᓯᖃᖃᑦᑕᓕᕐᒥᒻᒪᑕ ᓇᑦᑏᑦ ᒥᒃᓵᓄᑦ. ᑐᓵᖅᑲᐅᒐᒪ 
ᐊᖓᔪᖅᑳ ᐊᐱᖅᓱᖅᑕᐅᑎᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᖃᓄᐃᓕᐅᕐᓂᐊᕐᒪᖔᑕ ᒐᕙᒪᒃᑯᑦ ᑕᒪᑐᒧᖓ 
ᐱᔾᔪᑎᒋᓪᓗᒍ ᓇᑦᑏᑦ ᕿᓯᖏᑦ ᑮᓇᐅᔭᓕᐅᕈᑕᐅᕙᒻᒪᑕ ᐃᓚᖏᓐᓄᑦ ᐃᓚᒌᓄᑦ ᐊᒻᒪᓗ 
ᐊᑭᑦᑐᐸᓪᓕᐊᑐᐃᓐᓇᖅᑐᑎᒃ. ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᐅᕙᑦᑎᓐᓄᑦ ᖃᓄᐃᓕᐅᕐᓂᐊᕐᒪᖔᖅ ᑭᖑᕐᖓᒍᑦ 
ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᓗᒍ ᓇᑦᑎᓕᕆᓂᖅ, 
ᐃᓇᓱᐊᕈᓯᐅᓂᐊᖅᑐᒥᑦ ᐊᖏᓂᖅᓴᐅᓂᖏᑦ ᓄᓇᓕᐸᐅᔭᐃᑦ ᑲᓇᑕᒥ ᐳᓚᕋᑕᐅᓂᐊᕐᒪᑕ ᐆᒪᔪᓂᒃ ᓯᕐᓈᖅᑎᓄᑦ. 
ᒐᕙᒪᐅᓪᓗᑕ, ᐱᔾᔪᑎᒋᓗᒍ ᓇᑦᑎᓕᕆᓂᐅᕙᑦᑐᑦ ᓄᓇᕗᒻᒥᐅᑦ ᐱᓕᕆᖃᑕᐅᕕᒋᔭᖓᑦ, ᐱᔭᖏᖅᓴᐃᓇᓱᐊᕈᒪᕗᒍᑦ 
ᓇᑦᑎᓕᕆᔪᒪᓂᖃᑦᑎᐊᕐᓂᑦᑎᓐᓂᑦ. ᑕᐃᒃᓱᒪᓂ ᕿᓚᕝᕙᖅ ᐱᓕᕆᐊᖃᖅᑎᓪᓗᒍ ᑖᔅᓱᒥᖓ ᒥᓂᔅᑕᐅᕝᕕᒻᒥᑦ 
ᐋᖅᑮᓚᐅᕋᑦᑕ ᓴᓇᓪᓗᑕ ᑕᕐᕆᔮᒃᓴᒥᑦ, "ᐅᑕᖅᑭᔪᑦ ᓯᓈᖓᓂ", ᑐᕌᖓᓪᓗᓂ ᐆᒪᔪᕐᓂᑦ ᓯᕐᓈᖅᑎᓄᑦ, 
ᖃᐅᔨᖁᓪᓗᑎᒍᑦ ᖃᓄᐃᓕᖓᓪᓚᑦᑖᕐᒪᖔᖅ ᓇᑦᑎᓕᕆᓂᖅ ᐊᒻᒪᓗ ᐱᒻᒪᕆᐅᓂᖓᓂᒃ ᐅᕙᑦᑎᓐᓄᑦ.  
 
ᑲᔪᓯᒍᓐᓇᖅᑐᑦᓴᐅᔪᒍᑦ ᑐᑭᓯᑎᓇᓱᐊᖅᑐᒋᑦ ᐆᒪᔪᕐᓂᑦ ᓯᕐᓈᖅᑏᑦ ᐱᓕᕆᐊᖃᕐᓂᖅᓴᐅᕙᓪᓕᐊᓕᕐᓗᑕᓗ 
ᓇᑦᑎᓕᕆᓂᕐᒥᑦ. ᐃᒻᒪᖃ ᑕᒪᓐᓇ ᐱᓕᕆᐊᒋᓂᐊᖅᑕᕗᑦ ᐅᑭᐊᔅᓵᕐᒥ ᑲᑎᒪᓂᕆᓛᖅᑕᑎᓐᓂᑦ; 
ᐸᕐᓇᐅᑎᖃᓛᕈᒥᓇᖅᐳᒍᑦ ᓇᑦᑎᓕᕆᓂᕐᒧᑦ ᐱᔭᕇᖅᓯᒪᓛᖁᓇᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᖅᑎ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥᐅᖑᓪᓗᑕ ᑐᑭᓯᒋᐊᖃᖅᐳᒍᑦ ᑭᒃᑰᒻᒪᖔᑕ ᑕᐃᒃᑯᐊ ᐆᒪᔪᕐᓂᑦ 
ᓯᕐᓈᖅᑏᑦ, ᑲᓇᑕᒥᐅᑕᐃᓐᓇᐅᕚᑦ? ᐅᕝᕙᓘᓐᓃᑦ ᓇᑭᑐᐃᓐᓈᖅᐸᑦ ᓯᓚᕐᔪᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕐᓈᖅᑏᑦ ᐊᐅᓚᑦᓯᔨᐅᒻᒪᑕ ᐊᑭᕋᖅᑐᕐᓂᐅᔪᓂᑦ 
ᓯᓚᕐᔪᐊᕐᒥ ᓯᕐᓈᖅᑏᑦ ᓴᓴᐃᔭᑎᒃᑯᓐᓄᑦ, ᓇᓗᓇᙱᓚᖅ ᐃᓚᒋᔭᐅᖃᑕᐅᔪᓕᒫᑦ ᓇᑭᑐᐃᓐᓈᕐᒪᑕ ᓯᓚᕐᔪᐊᕐᒥ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐅᖃᐅᓯᒃᓴᐃᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᕙᓐᓂ ᐅᖃᐅᔨᒍᓐᓇᖅᑲ, ᓄᓇᕗᒻᒥ, ᖃᑦᑎᑦ ᓇᑦᑎᕐᒧ ᑭᓰᑦ 
ᐅᕝᕙᓘᓐᓃᑦ ᐊᒦᑦ ᓂᐅᕕᐊᖑᓚᐅᖅᐸᑦ ᐊᕙᑎᓕᕆᔨᒃᑯᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᔾᔨᒌᖃᑦᑕᖏᑦᑐᑦ ᖃᑦᓯᐅᓂᖏᑦ ᐊᕐᕌᒍᑕᒫᑦ. 
ᐊᖑᓇᓱᑦᑎᓂ ᓄᓇᕗᒻᒥ ᐊᕐᕌᐹᑦᑕᑐᖅᑐᑦ ᓂᐅᕕᓚᐅᖅᑐᒍ 8,000 ᐊᒥᕐᓂ ᐊᒻᒪᑖᓐᓇ ᑲᔪᓯᑦᑎᐊᓚᐅᖅᑐᖅ. 
ᐊᐅᓚᑎᑦᑎᓚᐅᖅᑐᒍᑦ ᓂᐅᕕᐊᕆᓚᐅᖅᑕᑎᓐᓂᒃ ᓄᐊᑦ ᐸᐃ ᐊᑭᑦᑐᕋᐅᑎᔨᓄ ᖃᓪᓗᓈᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖓᓪᓕᖅᐹᖅ ᐅᖃᐅᓯᒃᓴᐃᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᒃᓴᑐᐃᓐᓇᖅ. ᐃᑲᔪᕈᒪᔭᒃᑲ ᒐᕙᒪᒃᑯ ᐱᓇᓱᐊᖅᑕᖏ ᐃᑲᔪᖅᓱᓂᕐᒥ 
ᕿᓯᓕᕆᓂᕐᒧ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔭᕋᓗᐊᕗ, ᑐᑭᓯᑦᑎᐊᕆᒃᑭᑦ. ᐊᒃᓱᕈᒻᒪᕆᓪᓗᑕ 
ᐱᓕᕆᓂᐊᖅᑐᒍ ᐃᑲᔪᖅᓱᕐᓗᒍ ᕿᓯᓕᕆᓂᐅᔪᖅ ᓄᓇᕗᒻᒥ ᐊᒻᒪ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ. 
ᐱᓕᕆᖃᑎᒌᒍᓐᓇᖅᑐᒍᒃᖃᐃ ᑭᒐᖅᑐᐃᔨᖃᕐᓗᑕ ᐊᒻᒪ ᐅᖃᖃᑎᒋᓗᒋ ᐊᒻᒪ ᑎᑎᕋᕐᕕᒋᖃᑦᑕᕐᓗᒋ 
ᐊᒃᓱᕈᓗᐊᕐᓂᐊᖏᓐᓇᑦᑕ ᐊᑦᑐᖅᑕᐅᓂᖓᓄ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᓱᓂᑦ ᐊᑎᕐᓂ ᐱᓯᒪᔪᖓ. ᐃᓚᒋᔭᐅᔪᖅ ᐃᖃᓗᐃᑦ ᕿᑎᐊᓄ, 
ᑐᑐ. 
 
ᐊᐱᖅᑯᑦ 248 - 2(2): ᐊᖓᔪᖅᖄᑉ ᐊᐅᓚᕐᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᓯᕗᓕᖅᑎᒧ, ᐊᒻᒪ ᐊᖓᔪᖅᑳ ᑲᒪᒋᔭᖃᖅᑐᖅ ᓯᕗᖅᑏᑦ ᐊᒻᒪ 
ᒐᕙᒪᓕᕆᓂᕐᒧ. 

ᐅᖃᖅᑎ, ᒫᑦᓯ 21, 2003-ᒥ, ᐊᖓᔪᖅᑳ ᑭᐅᓚᐅᕐᒪᑦ ᐅᖃᐅᓯᒃᑯᑦ ᐊᐱᕆᔭᐅᔪᓄ ᒪᓕᒐᓕᐅᖅᑎᐅᓚᐅᖅᑐᒧ 
ᖃᒪᓂᑦᑐᐊᒧ, ᒋᓕᐊᓐ ᒪᒃᓚᐃ, ᐱᔾᔪᑎᖃᖅᑐᖅ ᐊᖓᔪᖅᑳᑉ ᐊᐅᓪᓚᕐᓂᖓᓄ. ᐊᕐᕌᒎᓯᒪᓕᕐᒪᑦ ᑐᖏᓕᐊᓂ 
ᑲᑎᒪᓂᖃᓕᖅᑎᓪᓗᑕ, ᐊᐱᕆᔪᒪᑐᐃᓐᓇᖅᑕᕋ ᐊᖓᔪᖅᑳ ᐃᓕᓯᔪᒪᓂᐊᕐᒪᖔᖅ ᐊᔾᔨᖓᓂ ᑐᑭᓯᒋᐊᕐᕕᒃᓴᒥ 
ᐊᖓᔪᖅᑳ ᐊᐅᓪᓚᕐᓂᖓᓄ ᓯᕗᓪᓕᖅᐹᒥ ᐊᕐᕋᒍᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄ, ᓄᐊᒌᑐᐅᕈᑦᑎᒍ ᑐᑭᓯᒋᐊᕐᕕᒃᓴᐃ ᑖᓱᒧᖓ, ᑮᓇᐅᔭᓕᕆᓂᕐᒧ 
ᐊᕐᕌᒎᔭᕇᖅᑲᑦ, ᐃᓕᔪᓐᓇᓂᐊᖅᑕᒃᑯ ᑐᑭᓯᒋᐊᕐᕕᒃᓴᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐅᖃᐅᓯᒃᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑕᐃᒫᒃᓴᐃᓐᓇᖅ ᑎᑎᕋᖅᓯᒪᔪᓂ ᐋᖅᑭᒃᓯᒪᓗᓂ 
ᑎᑎᕋᖅᓯᒪᔪᓂ ᑭᐅᔾᔪᑎᑐᑦ ᒫᑦᓯ 21, 2003. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᒐᓱᓐᓂᐊᖅᑐᒍ ᐱᓛᒥ ᐋᖅᑭᒃᓯᒪᓇᒧᐊᕐᓗᒋ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᔭᐅᔪᖅ ᖁᑦᑎᑦᑐᒧ, ᐹᓇᐸᔅ. 
 
ᐊᐱᖅᑯᑦ 249 - 2(2): ᓄᓇᐅᑉ ᐊᓯᐊᓄ ᐊᐅᓪᓚᕈᑏᑦ ᐊᑐᐃᓐᓇᐅᔪᑦ ᓄᓇᕗᒻᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖃᖅᑐᖓ ᐱᔾᔪᑎᓕᒻᒥ ᓄᓇᐅᑉ ᐊᓯᐊᓄ ᐊᐅᓪᓚᕈᑎᓂ 
ᐊᔾᔨᖑᐊᓂ ᐊᒻᒪ ᑐᕌᖅᑎᒍᒪᔭᒐ ᐱᑯ. (ᑐᓵᔨᑎᒍᕈᓂᑐᑦ) ᐊᖓᔪᖅᑳ ᑐᑭᓯᑎᑦᑎᒋᐊᕈᓐᓇᖅᑲ ᒪᓕᒐᓕᐅᕐᕕᒻᒥ 
ᐱᓇᓱᐊᖅᓯᒪᔭᖓᓂ ᓄᓇᐅᑉ ᐊᓯᐊᓄ ᐊᐅᓪᓚᕈᑎᓂ ᐊᑐᐊᐃᓐᓇᐅᓗᑎ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᕙᓪᓕᐊᓂᖓ, ᒫᓐᓇᐅᔪᖅ ᓄᓇᐅᑉ ᐊᓯᐊᓄ ᐊᐅᓪᓚᕈᑎᑦ 
ᓄᓇᕗᒻᒥ, ᐊᔾᔨᒋᐸᓗᒻᒪᒋ ᐊᓯᖏᓐᓂ ᑲᓇᑕᒥ, ᒐᕙᒪᑐᖃᒃᑯᑦ ᐊᓪᓚᕕᖏ ᐊᑐᐃᓐᓇᐅᑎᑦᑎᕙᑦᑐᑦ ᓄᓇᐅᑉ ᐊᓯᐊᓄ 
ᐊᐅᓪᓚᕈᑎᓂ. 
 
ᐃᓚᖏᓂ ᑎᑎᖅᑲᓂᐊᕐᕕᓂ ᐱᔪᒪᔾᔪᑏᑦ. ᑖᓐᓇ ᐊᑐᖅᑕᐅᓲᖅ ᐱᔪᓐᓇᖅᑎᑕᐅᔪᑦ ᓄᓇᐅᑉ ᐊᓯᐊᓄ ᐊᐅᓪᓚᕈᑎᓂ. 
ᐊᐃᔅᓯᕈᓐᓇᖅᑐᑎ ᐱᓇᓱᐊᕈᒻᒥ, ᑕᑕᑎᕆᐊᓖᑦ. ᑕᕝᕙ ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳ ᐊᐱᕆᔪᓐᓇᖅᐸ ᒐᕙᒪᑐᖃᒃᑯᓐᓂᑦ ᖃᐅᔨᒋᐊᕐᓗᑎᒃ 
ᐋᖅᑭᒃᓯᒍᓐᓇᕐᒪᖔᖅ ᓄᓇᕗᒻᒦᓂᐊᖅᑐᒥᒃ, ᑲᖏᖅᖠᓂᕐᒦᓂᐊᕐᕈᓂ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᕐᒥ ᐅᕝᕙᓘᓐᓃᑦ 
ᐃᖃᓗᓐᓂ, ᐊᓪᓚᒡᕕᖃᕐᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᕕᒃᓴᖃᕈᓐᓇᓚᐅᕐᕋᑦᑕ ᐅᖃᖃᑎᖃᕈᓐᓇᖅᓯᓪᓗᑕ ᒐᕙᒪᑐᖃᒃᑯᓐᓂ 
ᐱᓕᕆᖃᑎᒋᕙᑦᑕᑎᓐᓂᒃ ᐊᒻᒪᓗ ᐅᕙᒐ ᐊᖓᔪᖅᑳᕆᔭᐅᓪᓗᖓ ᑎᑭᑦᑕᖅᑐᓄᑦ ᐊᕐᕌᒎᓚᐅᖅᑐᓂ. 
 
ᐃᓱᒪᓇᖅᓯᔫᒐᓗᐊᖅ ᒐᕙᒪᑐᖃᒃᑯᓐᓂᑦ ᕿᒥᕐᕈᒋᐊᖏᓐᓂᒃ ᐱᓕᕆᓂᕐᒥᒃ ᐱᔨᑦᑎᖅᕕᐅᒐᔭᖅᑐᓂᒃ ᐋᖅᑭᒃᓯᔪᖃᕐᓗᓂ 
HRDC-ᑯᑎᒍᑦ. ᑐᑭᓯᔭᒃᑯᓪᓕ ᖃᖓᒃᑯᒃᑭᐊᖅ, ᐃᒻᒪᖃ ᐅᖓᓯᓗᐊᖏᑦᑐᒥ ᓯᕗᓂᑦᑎᓐᓂ, ᐱᕕᒃᓴᖅᑕᖃᓕᓛᖅᑐᖅ 
ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐱᔨᑦᑎᖅᕕᒻᒥᒃ ᐊᒻᒪᓗ ᐊᑐᖅᑕᐅᓗᑎᒃ ᑕᒪᒃᑯᑎᒎᓴ ᐱᔨᑦᑎᖅᕕᐅᔪᑎᒍᑦ 
ᐊᓪᓚᒡᕕᖏᑎᒍᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐅᖃᖃᑎᖃᕈᓐᓇᖅᑲ 
ᐊᖓᔪᖅᑳᒥᒃ ᐱᐅᕐ ᐱᐊᑎᒎᕉᒥᒃ ᑕᒪᑐᒥᖓ ᑲᓇᑕᐅᑉ ᓯᓚᑖᕉᓐᓇᐅᑎᓄᑦ ᐊᑦᔨᙳᐊᖏᓐᓂᒃ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑲᐅᒐᒪ ᑲᑎᒪᕕᒻᒧᑦ ᐅᐊᑦᑎᐊᕉᖅᑲᐅᔪᖅ ᐊᒻᒪᓗ ᓱᓕ, 
ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᐅᖃᐅᓯᕆᒻᒪᒍ. ᖃᐅᔨᒪᔪᖓ ᐅᓂᒃᑳᖑᔪᖅ ᑐᓴᖅᑕᐅᓯᒪᓕᕐᒪᑦ ᐱᕙᓪᓕᐊᔪᓕᕆᔨᒧᑦ 
ᐊᒻᒪᓗ ᐃᓚᖏᑦ ᒪᓕᒐᓕᐅᖅᑏᑦ ᐊᐱᕆᔭᐅᓯᒪᔪᑦ ᑲᓇᑕᒥ ᐱᕙᓪᓕᐊᔪᓕᕆᔨᖏᓐᓂᒃ, ᒪᑯᐊ ᑐᓴᕋᔅᓴᓕᕆᔩᑦ 
ᐊᐱᖅᓱᖅᑕᐅᓗᑎᒃ ᑕᒪᑐᒧᖓ.  
 
ᐅᖃᖃᑎᖃᖅᓯᒪᔪᖓ ᐊᖓᔪᖅᑳᑉ ᐱᐊᑎᑯᕈ ᐊᓪᓚᒡᕕᐊᓂᒃ, ᐅᖃᖅᑲᐅᒐᒪᐃᓛᒃ ᑲᑎᒪᕕᒻᒥ. ᐋᖅᑭᒃᓯᓇᓱᐊᖅᑐᒍᑦ 
ᑲᑎᒪᓂᒃᓴᑎᓐᓂᒃ ᒥᔅᑕ. ᐱᐊᑎᒍᕉᓗ ᖃᖓᑭᐊᖅ ᓯᕗᓂᒃᑎᓐᓂ. ᓱᓕ, ᒫᓐᓇᐅᔪᖅ ᒪᓕᒐᓕᐅᖅᑏᑦ ᑲᑎᒪᒻᒪᑕ, 
ᐊᔪᓐᓇᕋᔭᕐᒪᑦ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᐊᖓᔪᖅᑳᓄᑦ ᐊᐅᓚᑲᐃᓐᓇᕐᓗᓂ, ᑭᓯᐊᓂ 
ᑭᖑᓂᖓᒎᕆᐊᖃᕐᓂᐊᖅᑐᖅ ᑲᑎᒪᓂᐅᑉ ᐊᒻᒪᓗ ᒪᓕᓪᓗᒍ ᒥᔅᑕ. ᐱᐊᑎᒎᕉᑉ ᐱᕕᒃᓴᖃᕈᓐᓇᕐᓂᖓ, ᒫᓐᓇᐅᔪᖅ 
ᖃᐅᔨᓇᓱᐊᖅᑯᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᑲᓇᑕᒥᐅᑕᐅᓪᓗᑕ, ᑖᒃᓱᒧᖓᓪᓚᑦᑖᖅ ᐊᐱᕆᔪᓐᓇᖅᑐᒍᑦ ᑲᓇᑕᐅᑉ ᐊᖓᔪᖅᑳᒻᒪᕆᖓᓄᑦ. 
ᐃᓛᖃᐃ ᐊᖓᔪᖅᑳ ᐅᖃᐅᓯᕆᔪᓐᓇᖅᑕᖓ ᑕᒪᓐᓇ ᑖᒃᓱᒧᖓ ᑲᓇᑕᐅᑉ ᐊᖓᔪᖅᑳᒻᒪᕆᖓᓄᑦ. ᖁᔭᓐᓇᒦ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐄ, ᐱᕕᒃᓴᖃᑐᐊᕈᑦᑕ ᐅᓪᓘᓂᐊᖅᑐᓂ, ᐅᖃᐅᓯᕆᔪᓐᓇᖅᑕᕗᑦ, 
ᐃᓛᒃ ᐃᓚᖏᑦ ᒪᓕᒐᓕᐅᖅᑏᑦ ᐅᖃᖃᑎᖃᖅᓯᒪᔪᖅ ᑲᓇᑕᐅᑉ ᐊᖓᔪᖅᑳᒻᒪᕆᐊᓂᒃ, ᐹᓪ ᒫᕐᑎᓐ ᐊᑕᐅᓯᐊᖏᑦᑐᑎᒃ 
ᐊᒻᒪᓗ ᐳᓚᕋᖃᑎᒋᔪᓐᓇᓚᐅᕐᒥᒐᑦᑎᒍᑦᑕᐅᖅ ᑕᒫᓂ  

ᐊᕐᕌᓂ. ᓯᕗᓕᖅᑎᖅᑕᐅᖅ ᐅᖃᖃᑎᒋᔪᓐᓇᖅᓯᓯᒪᒻᒥᔭᖓ ᑲᓇᑕᐅᑉ ᐊᖓᔪᖅᑳᒻᒪᕆᖓ. ᐅᖃᖃᑎᖃᕐᓂᐊᕐᕈᒪ 
ᑲᓇᑕᐅᑉ ᐊᖓᔪᖅᑳᒻᒪᕆᐊᓂᒃ, ᐹᓪ ᒫᕐᑎᓐ ᐱᓇᓱᐊᕈᓯᐅᓂᐊᖅᑐᓂ, ᑕᐃᒪᓕ ᐅᖃᐅᓯᖃᕋᔭᓪᓚᕆᑦᑐᖓ ᑲᓇᑕᐅᑉ 
ᓯᓚᑖᓅᕈᑎᓂᒃ ᑖᒃᓱᒧᖓ. ᑐᙵᓇᕋᔭᕆᓪᓗᓂᓗ ᐅᖃᕝᕕᒋᓗᒍ ᑕᒪᑐᒧᖓ ᐱᑦᔪᑎᖃᑦᑎᓪᓗᒍ ᓄᓇᕗᒻᒥᒃ ᑕᒪᑐᒧᖓ 
ᒐᕙᒪᑐᖃᒃᑯᑎᒍᑦ ᐱᓕᕆᖃᑎᒌᓐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᕼᐊᑦᓴᓐ ᐃᒪᖓᓄᑦ, ᑲᑦᑐᒃ. 
 
ᐊᐱᖅᑯᑦ 250 - 2(2): ᐊᑐᐊᒐᖅ ᐊᖁᑎᐅᓂᕐᒧᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐊᐱᖅᑯᑎᒋᓚᐅᖅᓯᒪᒻᒥᔭᕋ ᐊᖓᔪᖅᑳᖓᓐᓄᑦ ᐃᖏᕐᕋᔪᓕᕆᔨᒃᑯᑦ. 
ᐊᐱᖅᑯᑎᒋᒃᑲᓐᓂᕈᒪᓪᓗᒍ. 
 
ᐊᒃᓱᓐᓇᕐᒪᕆᒻᒪᑦ ᐊᒻᒪᓗ ᑲᑉᐱᐊᓇᖅᑐᓂ ᐊᑕᐅᓯᐅᑎᓪᓗᒍ ᐊᖁᑎᖓ ᖃᖓᑕᓲᑉ. ᐅᖃᖃᑎᖃᖅᓯᒪᕙ 
ᖃᖓᑕᓲᓕᕆᔨᓄᑦ ᑕᒪᑐᒧᖓ. ᖁᔭᓐᓇᒦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐃᖏᕐᕋᖃᑦᑕᖅᑐᓕᕆᓂᕐᒥᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒐ ᐅᕙᓐᓄᑦ ᑎᑎᕋᓚᐅᖅᑐᖅ 
ᑕᒪᑐᒧᖓ. ᐱᓯᒪᔭᕋ ᐊᒻᒪᓗ ᑎᑎᕋᖅᓯᒪᓪᓗᖓ ᑭᐅᔾᔪᑎᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔭᐅᔾᔪᑎᒃᓴᖅᓯᐅᕐᓂᐊᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓵᔅᓯᒪᔪᖃᖅᑐᒋᑦᑎᒍᓐᓃᖅᑲᐅᒐᒪ ᑭᓯᐊᓂ 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 251 - 2(2): ᐱᓕᒻᒪᒃᓴᐃᓂᖅ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᒻᒥᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓐᓄᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. ᑮᓇᐅᔭᓕᕆᓂᕐᒥᑦ ᐅᖃᐅᓯᖃᖅᑎᓪᓗᒋᑦ ᐊᖓᔪᖅᑳ 
ᑮᓇᐅᔭᓕᕆᓂᕐᒧᑦ ᐅᖃᓚᐅᕐᒪᑦ ᐊᐃᑉᐸᖓ ᒪᕐᕉᑎᓪᓗᒋᒃ ᓯᕗᓪᓕᐅᔾᔭᐅᖁᔭᐅᔫᒃ ᒥᓂᔅᑕᐅᕝᕕᐅᑉ 
ᐱᓕᒻᒪᒃᓴᕈᒪᔭᖏᓐᓂᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᒻᒧᑦ.  
 
ᖃᐅᔨᔪᒪᑐᐃᓐᓇᖅᐳᖓᓕ ᐊᖓᔪᖅᑳ ᓇᓗᓇᐃᖅᓯᒐᓚᒍᓐᓇᕐᒪᖔᖅ ᑭᓲᒻᒪᖔᑕ ᓯᕗᓪᓕᐅᔾᔭᐅᖁᔭᐅᔪᑦ 
ᐱᓕᒻᒪᒃᓴᕋᓱᐊᖅᑕᖏᑦ ᐸᕐᓇᐅᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᖏᕐᕋᔪᓕᕆᓂᕐᒧᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᓕ ᑕᑯᒋᐊᖅᐸᓪᓕᐊᕗᒍᑦ 
ᐃᖏᕐᕋᔪᓕᕆᓂᕐᒥᑦ ᐊᑐᖅᑕᐅᔪᓂᑦ, ᐃᓚᓕᐅᑎᓪᓗᒋᑦ ᖃᖓᑕᓲᓕᕆᔩᑦ, ᐃᒪᒃᑯᑦ ᐃᖏᕐᕋᖃᑦᑕᖅᑐᑦ ᐊᒻᒪᓗ 
ᓄᓇᒃᑯᑦ ᐃᖏᕐᕋᖃᑦᑕᖅᑐᑦ. 

ᑲᑎᒪᖃᑎᖃᓚᐅᕋᒪ ᒐᕙᒪᑐᖃᒃᑯᑦ ᐊᖓᔪᖅᑳᖓᓐᓂᑦ ᐃᖏᕐᕋᔪᓕᕆᓂᕐᒧᑦ ᐅᕙᒍᓪᓗ ᐱᓇᓱᐊᖅᑕᖏᓐᓂᑦ 
ᐃᑲᔪᖅᓱᕐᕙᓗᑦᑐᑎᒃ. ᑕᐃᒪᐃᒻᒪᑦ ᑲᑎᒪᖃᑎᖃᖃᑦᑕᖅᓯᒪᕗᒍᑦ ᑕᐃᒃᑯᓂᖓ ᐅᖃᐅᓯᖃᖅᑐᑕ ᖃᓄᐃᓐᓂᓕᒫᖏᓐᓂᑦ 
ᐃᖏᕐᕋᔪᓕᕆᓂᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᒪ ᐃᓚᖓᑦ, ᐃᖅᑲᐅᒪᑦᑎᐊᕈᒪ, ᐊᕐᓇᐅᒻᒥᑦ ᐱᓇᓱᐊᕋᑦᑕ ᐊᑕᐅᓯᕐᒥᑦ 
ᐅᓯᔨᖃᕋᓱᐊᑐᑕ, ᐃᒪᒃᑰᒐᓗᐊᖅᐸᑦ ᖃᖓᑕᓲᒃᑯᓪᓘᓐᓃᑦ. ᑖᒃᑯᑑᖅᑰᖅᑐᑎᒃ ᐱᓕᕆᐊᕆᒋᐊᓕᑦᑎᓐᓂᑦ ᑕᒪᑐᒧᖓ. 
 
ᖃᐅᔨᒪᒐᒪ ᐊᕐᕌᒎᓚᐅᖅᑐᓂᑦ ᑕᓪᓕᒪᓂᑦ ᐅᓯᖃᑦᑕᖅᑐᓕᒫᑦ, ᐃᒪᒃᑰᒐᓗᐊᖅᐸᑦ ᖃᖓᑕᓲᒃᑯᓪᓘᓐᓃᑦ, 
ᐱᓕᕆᖃᑕᐅᒍᒪᓯᒪᓂᕋᖅᑎᒃ ᒪᑐᐃᖓᔪᒥᑦ ᓂᐅᖅᑯᑎᖃᕋᓱᐊᕐᓂᕐᒥᑦ, ᐊᑭᑦᑐᕋᐅᑎᓂᖅᑕᖃᕐᓗᓂ ᐊᒻᒪᓗ 
ᐊᔾᔨᒌᑎᑕᐃᓐᓇᐅᓗᑎᒃ ᑭᒃᑯᓕᒫᓄᑦ. ᐅᑉᐱᕈᓱᑉᐳᖓᑦᑕᐅᖅ ᓂᐅᕕᖃᑦᑕᖅᑐᑦ ᐃᑲᔪᖅᑕᐅᓂᖏᑦ 
ᐊᑭᑦᑐᕋᐅᑕᐅᔪᓐᓇᑦᑎᐊᖅᑐᒧᑦ ᓂᐅᖅᑯᑎᖃᕋᓱᐊᓂᕐᒧᑦ. ᖃᐅᔨᔪᒪᑐᓐᓇᖅᐳᖓ ᖃᓄᐃᑦᑑᒻᒪᖔᑕ ᐸᕐᓇᐅᑏᑦ 
ᑭᓱᓅᖓᔪᑦ ᒐᕙᒪᒃᑯᑦ ᒥᓂᔅᑕᐅᕝᕕᖓᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᑉᐱᕈᓱᒃᑲᒪᑦᑕᐅᖅ ᑕᒪᓐᓇ ᐱᒻᒪᕆᐅᒋᐊᖓ 
ᐱᐅᓂᖅᐹᒃᑯᑦ ᐃᖏᕐᕋᔾᔪᑎᖃᕐᓂᖅ ᐱᓪᓗᒍ ᓇᒻᒥᓂᖁᑎᖃᓚᐅᕋᒪᑦᑕᐅᖅ ᐅᑉᐱᕈᓱᑦᑎᐊᖅᑐᖓᓗ 
ᒪᑐᐃᖓᑎᑦᑎᓂᕐᒥᑦ ᐊᒻᒪᓗ ᐊᔾᔨᒌᑦᑎᐊᖅᑎᑦᑎᓂᕐᒥᑦ. ᑕᐃᒪᐃᓕᖓᐃᓐᓇᖅᐳᖓ ᒫᓐᓇᒧᑦ. ᑕᒪᒃᑯᐊ ᐊᔾᔨᒌᙱᑦᑐᑦ 
ᐊᑐᖅᑕᐅᔪᓐᓇᖅᑐᑦ ᐃᖏᕐᕋᔾᔪᑎᒃᑯᑦ ᐱᔨᑦᓯᕋᐅᑏᑦ ᐅᕙᑦᑎᓐᓄᑦ ᐊᑐᐃᓐᓇᐅᑎᑕᐅᕗᑦ ᐊᒻᒪᓗ 
ᐱᓕᕆᐊᖑᓂᐊᓕᖅᑐᑎᒃ ᒫᓐᓇᒫᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓗᖓᑦᑕᐅᖅ ᐃᓚᖏᑦ ᐊᒃᓱᕈᕈᑕᐅᔪᑦ ᐃᖏᕐᕋᔪᓕᕆᓂᕐᒧᑦ 
ᐊᑭᓕᕆᐊᖃᖅᐸᑦᑕᖏᑦ, ᐊᒻᒪᓗ ᐊᖓᔪᖅᑳ ᐅᖃᖅᓯᒪᒻᒪᑦ, ᑲᑎᒪᖃᑎᖃᓛᕐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓄᑦ 
ᐊᖓᔪᖅᑳᕐᒥᑦ ᐊᑭᓕᕆᐊᓖᑦ ᒥᒃᓵᓄᑦ ᐅᓯᖃᑦᑕᖅᑐᑦ ᐊᑭᓕᖅᓱᖅᑕᖏᓐᓄᑦ. 
 
ᖃᐅᔨᔪᒪᑐᐃᓐᓇᖅᐳᖓ ᑕᒪᒃᑯᐊ ᐊᑭᐅᔪᑦ ᐊᑭᓕᕆᐊᓖᓪᓗ ᐋᖅᑭᑦᑕᐅᕙᒻᒪᖔᑕ ᒐᕙᒪᑐᖃᒃᑯᑎᒍᑦ 
ᐊᐅᓚᔪᓐᓇᙱᓪᓗᑎᒍ. ᑕᒪᑐᒥᖓ ᐅᖃᐅᓯᖃᕐᓂᐊᖅᐹ ᐊᖓᔪᖅᑳ ᒐᕙᒪᑐᖃᒃᑯᓐᓄᑦ ᐊᖓᔪᖅᑳᕐᒧᑦ, 
ᓇᓗᓇᐃᖅᓯᒐᓱᐊᕐᓗᑎᒃ ᑕᒪᒃᑯᓂᖓ ᐊᑭᓕᕆᐊᓕᖏᓐᓄᑦ ᐅᓯᖃᑦᑕᖅᑐᓄᑦ ᐊᑭᓕᖅᑕᐅᒋᐊᖃᖅᐸᑦᑐᑦ, 
ᓈᒻᒪᙱᑐᐃᓐᓇᕆᐊᖃᕐᒪᑕ ᑕᒫᓂ ᐊᑭᓕᐅᑎᓄᑦ ᐃᓚᔅᓴᖅᑕᖃᖅᑐᓂ ᐊᑐᓪᓗᐊᑕᖅᐸᑦᑐᓄᑦ ᐊᑭᓕᖅᓱᐃᔪᓄᑦ 
ᑕᒪᒃᑯᓄᖓ ᐱᔨᑦᓯᕐᓂᕐᓄᑦ, ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᓕᒫᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᓯᒪᓪᓚᕆᑦᑐᖓ ᑲᑎᒻᒪᖃᑎᖃᖅᓯᒪᓂᕋᖅᓱᖓ 
ᑲᓇᑕᐅᑉ ᒐᕙᒪᖓᓂ ᐃᖏᕐᕋᔫᓕᕆᓂᕐᒧᑦ ᒥᓂᔅᑕᒥᒃ, ᐊᑦᒪᓗ ᒫᓐᓇᕈᓗᒃ ᑲᑎᒻᒪᖃᑎᒋᒃᑲᓐᓂᓛᖅᓱᑎᒍ. 
 
ᐄᓱᒫᓗᒋᔭᐃᑦ ᐊᑮᑦ ᐊᑭᓕᖅᑐᖅᑕᐃᑦ ᐅᓯᓕᕆᔨᓄᑦ ᐱᓕᕆᐊᕆᓯᒪᔭᕗᑦ. ᑎᑎᕋᐃᑎᒋᓯᒪᓕᕇᖅᑕᒃᑲ, 
ᖃᑎᒻᒪᖃᑎᖃᒃᑲᓐᓂᓛᕐᒥᔪᒍᑦ ᖃᓇᑕᐅᑉ ᒐᕙᒪᖓᑕ ᒥᓂᔅᑕᖓᓂᒃ ᒫᓐᓇᕈᓗᒃ, ᐅᖃᐅᓯᕆᒃᑲᓐᓂᓛᕐᒥᔭᕋ 
ᑕᒪᓐᓇᓴᐃᓐᓇᓪᓗᐊᖅ ᑕᐃᑯᖓ,  

ᓂᕆᐅᒋᔪᒪᑦᓱᒍᓗ, ᖃᓄᑭᐊᖅ ᓇᐃᐱᑦᓯᓗᑕ ᐊᑭᓖᖃᑦᑕᕈᓐᓃᖅᑎᓪᓗᒋᑦ ᐅᑭᐅᖅᑕᖅᑐᒥ ᐅᓯᔩᑦ ᐊᑭᓂᒃ 
ᐊᑭᓕᕆᐊᖃᖅᐸᑦᑕᖏᓐᓂᒃ ᖃᓪᓗᓈᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᕆᖅᖁᑎᓐᓂᒃ ᐃᓚᒋᐊᕆᒍᑏᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕈᒪᔭᕋ ᐱᓇᓱᐊᑦᓯᐊᕐᓂᖓ ᒥᓂᔅᑕᐅᑉ ᑕᒪᑦᓱᒥᖓ ᓯᕗᒧᐊᒋᐊᕐᕕᒋᑦᓱᒍ 
ᐱᓕᕆᐊᕆᕙᓪᓕᐊᑦᓱᓂᐅᓪᓗ ᐅᐱᓐᓇᕋᓂ ᐅᕙᒍᑦ ᐊᑭᓕᖅᑐᐊᒐᕆᒐᑦᑎᒍ. 
 
ᑕᒪᑐᒧᖓ ᐊᐱᖅᑯᑎᒃᑲᓐᓂᕋ: ᒥᓂᔅᑕ ᑲᑎᖃᑎᖃᖅᓯᒪᕙ ᐅᕝᕙᓗ ᑲᑎᖃᑎᖃᖅᑐᑦᓴᒫᖑᕙ ᑭᒡᒐᑐᖅᑎᖏᓐᓂᒃ 
ᐅᑭᐅᖅᑕᖅᑐᒥ ᐅᓯᓕᕆᔩᑦ ᖃᐅᔨᒋᐊᑦᓯᐊᕐᕕᒋᓇᓱᐊᖅᓱᒋᑦ ᖃᓄᐃᓕᖓᕕᖃᓕᕐᒪᖔᑕ ᑲᓇᑕᐅᑉ 
ᐸᕙᒪᖏᓐᓃᙶᖅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᑲᑎᒻᒪᖃᑎᒋᓪᓚᕆᓚᐅᖅᓯᒪᙱᑕᒃᑲ ᓱᓕ ᐅᓯᓕᕆᔩᑦ ᐅᑭᐅᖅᑕᖅᑐᒥ, ᑭᓯᐊᓕ 
ᐃᓚᖏᓐᓂᒃ ᑎᑎᖅᑲᐅᓯᐊᕐᕕᖃᖃᑦᑕᖅᓯᒪᔪᖓ , ᑎᑎᕋᓚᕿᒍᑎᒋᓕᖅᓯᒪᔭᒃᑲ ᑲᓇᑕᐅᑉ ᒐᕙᒪᖓᓂ ᒥᓂᔅᑕᒧᑦ 
ᐱᓪᓗᒋᑦ ᐊᑮᑦ ᐊᑭᓕᕆᐊᖃᖃᑦᑕᖅᑕᖏᑦ. ᑭᓯᐊᓂ, ᐄ, ᑲᑎᒻᒪᖃᑎᒋᔪᒪᓪᓚᕆᒐᔭᖅᑕᐹᓗᒃᑲ ᐊᑲᐅᒋᔭᖓᒍᑦ 
ᖃᖓᒃᑯᑦ ᖃᖓᑐᐃᓐᓇᑦᓯᐊᖅ ᐊᑐᐃᓐᓇᓕᖅᐸᑕ ᐅᖃᖃᑎᒋᔪᓐᓇᕐᓗᒋᑦ ᐃᖏᕐᕋᔫᓕᕆᓂᕐᓅᖓᔪᓂᒃ 
ᐃᓘᓐᓇᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ ᐹᓇᐸᔅ. 
 
ᐊᐱᖅᑯᑦ 252 - 2(2): ᐱᕙᓪᓕᐊᓂᕐᓄᑦ ᐃᑉᐱᐊᕐᔪᒻᒥ ᑐᓴᖅᑎᑕᐅᒃᑲᓐᓂᕈᑏᑦ  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᓚᖓᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᐱᕙᓪᓕᐊᑎᑦᓯᔩᑦ. 
 
ᐅᖃᖅᑎ, ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕋᐃᓴᑕᖃᓚᐅᖅᓯᒪᔪᖅ ᐱᒋᐊᖅᑎᑕᐅᓯᒪᔪᒥᒃ ᐃᓄᓐᓄᑦ ᐃᑉᐱᐊᕐᔪᒻᒥ, ᐊᒻᒪᓗ 
ᖃᐅᔨᒪᔪᖓ ᒥᓂᔅᑕᔅᑲᐅᑉ ᖃᑎᒻᒪᖃᑎᒋᓯᒪᒋᐊᖏᓐᓂᒃ. ᖃᓄᖅ ᐱᓕᕆᐊᖃᖅᓯᒪᓕᖅᑲᑦ ᐱᓕᕆᕕᒻᒥᐅᑦ 
ᑕᒪᑦᓱᒥᖓ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐱᕙᓪᓕᐊᑎᑦᓯᔩᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒻᒪᖃᑎᖏᒌᕋᒃᑭᑦ ᐃᑉᐱᐊᕐᔪᒻᒥ, ᐅᑎᕋᒪ 
ᐃᖃᓗᓐᓄᑦ, ᑕᐅᑐᒋᐊᖅᓯᒪᔭᕗᑦ ᓱᒍᓯᕆᔪᒪᔭᖏᑦ. 
 
ᑕᐃᒪ, ᒫᓐᓇ ᐃᖅᑲᓇᐃᔭᖃᑎᖃᓕᖅᑐᒍᑦ ᐃᑉᐱᐊᕐᔪᒻᒥᐅᓂᒃ, ᐅᕝᕙᓗ ᑲᖏᖅᓯᓂᓕᐊᖁᑦᓱᒋᑦ 
ᐅᖃᖃᑎᖃᕆᖃᕆᐊᖅᑐᕐᓗᑎᒃ ᐃᓄᖏᓐᓂᒃ ᑕᑯᓂᐊᕐᓗᒍ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕋᐃᓴᖓ 
ᖃᓄᐃᓕᐅᖅᐸᒻᒪᖔᑕᓕ ᐃᓕᕝᕕᒋᒋᐊᕐᓗᒋᑦ. ᑕᐃᒪ, ᐱᓕᕆᐊᕆᖏᓐᓇᖅᑐᖅ ᓱᓕ ᒫᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐊᐱᖅᑯᑎᓄᑦ ᐃᓚᒋᐊᕆᒍᑏᑦ. ᐹᓇᐸᔅ  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐅᖃᖅᓯᒪᒐᒪ, ᐊᑭᑐᔪᐊᓘᒋᐊᖓ ᖃᖓᑦᑕᐅᑏᑦ ᓄᓇᓕᓐᓅᕈᑏᑦ. 
ᑕᐃᒪ ᑕᐃᒃᑯᐊ ᑲᖏᖅᓯᓂᓕᐊᕈᒪᓐᓂᖅᐸᑕ ᑕᑯᒋᐊᖅᑐᓪᓚᕆᓪᓗᑎᒃ ᑕᒃᑯᒧᑦ  

ᓱᖃᑦᑕᕐᒪᖔᑕᓕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖓᓂ, ᖃᖓᑦᑕᐅᑎᖏᑦ ᐊᑭᓕᖅᑕᐅᔪᓐᓇᖅᑲᑦ? ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒻᒪᖃᑎᒋᔭᒃᑲᓂ ᐱᕙᓪᓕᐊᑎᑦᓯᔩᑦ 
ᑯᐊᐳᕋᐃᓴᖏᑦ ᐃᑉᐱᐊᕐᔪᒻᒥ, ᐅᖃᐅᑎᔪᔭᒃᖃ ᐱᓕᕆᓂᐊᕆᐊᒪ ᑭᒡᒐᖅᑐᕐᓗᒋᑦ ᐊᒻᒪᓗ ᑭᕙᓪᓕᓕᐊᕈᓐᓇᖅᓯᓗᑎᒃ, 
ᑲᖏᖅᓯᓂᑐᐃᓐᓇᐅᖏᑦᑐᒧᑦ. ᑕᐃᒪ ᓱᒃᑲᐃᓗᑕᑐᐊᕗᑦ ᓇᐃᐱᑦᓯᓇᓱᐊᕐᓂᖅ ᑮᓇᐅᔭᖅᑑᑎᑦᓴᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓ ᐃᖃᓗᑦᑑᑦᓯᐊᕐᒥᐅᑦ, ᐲᑕᓴᓐ. 
 
ᐊᐱᖅᑯᑦ 253 - 2(2): ᑎᑎᖅᑲᓂᒃ ᐊᓚᒃᑲᐃᓂᖅ ᑲᑎᒻᒪᔨᖏᑕ ᐊᕐᓇᐃᑦ ᐊᑐᓕᖁᔭᖏᓐᓂᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑐᐊᕕᙱᑦᑐᖓ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ 
ᑐᕌᖓᕕᖃᖅᓱᓂᓗ ᒪᓕᒐᓕᐅᖅᑎᐅᓂᕐᒥᒍᑦ ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᑦᓴᖅ, ᓄᓇᕐᔪᐊᕐᒥ ᐊᕐᓇᐃᑦ 
ᐅᓪᓗᖓᓄᑦ. 
 
ᐅᖃᖅᑎ, ᐊᕐᕌᓂ, ᖁᓪᓕᒃᑯᑦ ᐊᕐᓇᐃᑦ ᑲᑎᒻᒪᔨᖏᑦ ᑎᑎᕋᕐᕕᖃᖅᓯᒪᒻᒪᑕ ᒥᓂᔅᑕᒥᒃ ᐃᓗᓕᓕᓐᓂᒃ ᐊᒥᓱᓂᒃ 
ᐊᑐᓕᑯᔭᕐᒥᓐᓂᒃ. ᐊᐱᕆᔭᕋ ᒥᓂᔅᑕ: ᒐᕙᒪ ᑭᐅᑦᓯᐊᖅᓯᒪᕙ ᑖᒃᑯᓂᖓ ᐊᑐᓕᖁᔭᕐᓅᖓᔪᓂᒃ, ᐊᒻᒪ ᑭᐅᓯᒪᑉᐸᑕ, 
ᐊᓚᒃᑲᓛᖅᑲᖐᑦ ᑭᐅᒍᑎᒋᓯᒪᔭᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᒍᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕆᒍᑏᑦ ᐊᐱᖅᑯᑎᓐᓄᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᑉ ᐅᖃᐅᓯᖏᓐᓂ, ᐅᖃᖅᓯᒪᒻᒪᑦ ᐊᑦᓱᕈᖅᓯᒪᓂᖏᓐᓂᒃ ᑲᑎᒻᒪᔨᖏᑦ 
ᑐᓴᕐᕕᒋᓚᑭᐅᑎᒋᒻᒪᐅᒃ ᒐᕙᒪᐅᑉ ᓱᖏᖅᑑᑎᑐᐊᕆᑦᓱᒍᓗ ᐋᖅᑭᑦᓱᖅᐸᓪᓕᐊᑎᓪᓗᒍ ᒪᓕᒐᖅ ᒪᓕᒐᓕᐊᖑᓂᖓᓗ. 
 
ᑕᐃᒫᒃ ᖃᐅᔨᒪᒐᑦᑕ, ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ ᐱᒻᒪᕆᐊᓘᑎᓪᓗᒍ ᐃᓱᒫᓘᑎᒋᒻᒪᑦ ᐃᓗᐃᒃᑲᕐᒥᓪᓗ 
ᐃᑲᔪᖅᑕᐅᒍᑎᓯᐅᕐᓂᐅᒻᒪᑦ ᐅᕙᑦᑎᓐᓂᒃ ᐃᐱᕋᐃᓐᓇᖅᓯᒪᒋᐊᖃᕋᑎᒍᓗ, ᐊᐱᖅᑯᑎᒐ ᒥᓂᔅᑕᒥᒃ ᐅᓇ, ᖃᓄᖅ 
ᐊᑐᐊᒐᑦᓴᓕᐅᖅᐸᑦ ᒪᓕᒐᑦᓴᓕᐅᖅᑲᓪᓗ ᒐᕙᒪᒃᑯᑦ ᑐᓴᖅᑕᐅᖁᓪᓗᒍ ᐃᓱᒫᓗᓐᓇᕐᓂᖓ ᐋᓐᓂᖅᑎᕆᖃᑦᑕᕐᓂᐅᑉ 
ᐊᕐᓇᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑐᐊᒐᑦᓴᐃᑦ ᒪᓕᒐᑦᓴᐃᓪᓗ ᐱᓕᕆᐊᑦ 
ᐃᖅᑲᓇᐃᔭᖅᑎᑯᑎᓐᓅᕙᖓ ᒫᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐊᐱᖅᖁᑎᓐᓃᕕᑦ ᐃᓚᒋᐊᕆᒍᑏᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑕᕋ ᒥᓂᔅᑕ ᑭᐅᒻᒪᑦ. ᐱᐅᔪᖅ ᖃᐅᔨᒪᒋᐊᖅ ᐱᓕᕆᕕᒃ 
ᐃᖅᑲᓇᐃᔮᖃᕆᐊᖓ ᐊᑐᐊᒐᑦᓴᓂᒃ. ᑕᑯᓛᕈᒪᔭᒃᑲ ᐱᑕᑦᓯᖅᐸᑕ. 
 
ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕ ᐱᓕᕆᕕᖓ ᓇᓗᓇᐃᔭᐅᕕᖃᕐᒪᖔᖅ ᖃᐅᔨᑲᐅᑎᓂᓪᓗ ᐋᓐᓂᖅᑎᕆᓂᐅᕙᑦᑐᓂᒃ 
ᐊᕐᓇᓂᒃ, ᖃᐅᔨᒪᓇᓱᐊᕐᓗᒍ ᐋᓐᓂᖅᑎᕆᕙᓪᓕᐊᑦᑕᑐᐃᓐᓇᕐᒪᖔᑕ ᐅᕝᕙᓗ ᐸᓚᖅᓯᕙᓪᓕᐊᒻᒪᖔᑕ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐊᐱᖅᑯᑎᑦᓯᐊᕚᓗᐃᑦ ᖁᔭᓐᓇᒦᖅᑕᕋᓗ 
ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᑯᓂᖓ. ᐄ, ᖃᐅᔨᓴᐅᑎᖃᖅᑐᒍᑦ. 1999-ᒥᓂᑦ, ᐅᓪᓗᒥᒧᑦ 
ᐊᒥᓱᒐᓚᐅᓂᖅᑐᑦ...ᐊᒥᓱᙳᐸᓪᓕᐊᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑎᓐᓄᑦ ᐃᓚᒋᐊᕆᒍᑏᑦ. ᐲᑕᓴᓐ  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓱᒫᓗᓐᓇᖅᑐᐹᓗᒃ ᐊᒥᓱᙳᐸᓪᓕᐊᓂᖏᑦ ᐋᓐᓂᖅᑎᕆᖃᑦᑕᕐᓃᑦ. ᑕᐃᒫᒃ 
ᖃᐅᔨᒪᒐᑦᓯ, ᕿᒫᕕᑦᑕᖃᙱᒻᒪᑦ ᓄᓇᕗᒻᒥ ᓄᓇᓕᓕᒫᑎᒍ, ᑕᐃᒪ ᐱᑕᖃᕐᓂᖅᐸᑦ , 
ᑮᓇᐅᔭᖅᑑᑎᑦᓴᖃᑦᓯᐊᖏᓪᓚᕆᑦᑐᑦ. 
 
ᐊᐱᖅᑯᑎᒐ ᐅᓇ ᒥᓂᔅᑕᒥᒃ, ᐱᓕᕆᕕᖁᑎᖓ ᓱᕙ ᐃᑲᔪᕋᓱᐊᕐᓂᕐᒧᑦ ᑭᒫᕕᑦᑕᖃᕆᐊᖃᕆᐊᖓ ᐃᓘᓐᓇᖏᓐᓂ 
ᓄᓇᓕᓐᓂ ᕿᒫᕕᒋᔪᓐᓇᕋᔭᖅᑕᖓᓐᓂᒃ ᐊᕐᓇᐃᑦ ᐋᓐᓂᖅᑎᖅᑕᐅᓯᓐᓂᕈᑎᒃ ᓄᓇᓕᒻᒥᓐᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᒥᔭᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ 
ᑕᒪᒃᑯᓇᙵᑦ. 
 
ᐄ, ᐱᓕᕆᕕᖁᑎᕗᑦ ᐊᑦᓱᐊᓗᒃ ᐃᖅᑲᓇᐃᔮᖃᖅᓯᒪᔪᖅ ᐊᒻᒪᓗ ᖃᓄᑐᐃᓐᓇᖅ ᐱᓕᕆᒻᒥᔪᑦ ᓄᓇᓕᓐᓂ. ᐅᓇ 
ᐆᑦᐅᑐᑎᒋᓗᒍ, ᐃᖃᓗᓐᓂ, ᐋᖅᑭᑦᓱᐃᓯᒪᔪᒍᑦ ᐱᓱᓐᓂᕐᒥᒃ ᐃᖃᓗᓐᓂ. ᐊᔾᔨᖏᙱᒻᒥᔭᖏᓐᓂᒃ ᐊᐅᓚᒻᒥᔪᑦ 
ᓄᓇᓕᓐᓂ. ᐄ, ᓄᖅᑲᖅᑎᒋᐊᓕᕗᑦ ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ. ᐃᖅᑲᓇᐃᔭᖅᑐᐹᓘᔪᒍᑦ ᐊᒻᒪᓗ ᐊᖑᑏᑦ 
ᐃᑲᔪᖅᑐᐸᓪᓕᐊᔪᑦ ᐅᕙᑦᑎᓐᓂᒃ. ᓂᑯᕕᖓᖃᑎᒌᑦᑐᒍ ᐊᑭᕋᖅᑐᕐᓗᒍ ᐋᓐᓂᖅᑎᕆᓂᖅ ᐊᕐᓇᓂᒃ. ᐄ, 
ᐃᖅᑲᓇᐃᔮᕆᔭᐹᓗᒋᓕᖅᐸᓪᓕᐊᔭᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓂ, ᑐᑐ. 
 
ᐊᐱᖅᑯᑦ 254 - 2(2): ᐅᖅᓱᐅᓗᑦᓰᐅᑎᓅᖓᔪᖅᑕᙱᓗᐊᖅᑕᐅᓯᒪᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐅᖅᓱᖅᑎᕈᑎᓕᕆᔩᑦ ᐊᒻᒪᓗ ᐊᓯᖏᓐᓄᑦ 
ᐅᖅᓱᐊᓗᑦᓯᐅᑎᓄᑦ, ᐅᖅᓱᐊᓗᓕᕆᔩᑦ. 

ᐅᖃᖅᑎ, ᐃᑉᐸᑦᓴᖅ ᐊᐱᖅᓱᓚᐅᖅᑕᕋ ᒥᓂᔅᑕ ᐱᓪᓗᒋᑦ ᐋᒥᑕᐅᓯᒪᔪᑦ ᐊᒻᒪ ᑭᖑᓂᖓᒍᑦ, 
ᖃᐅᔨᓇᓱᐊᓴᐅᖅᑐᓚᐅᖅᑐᖓ, ᐊᑐᐊᖅᓱᒋᑦ ᑎᑎᕋᖅᓯᒪᔪᑦ ᑭᐅᒍᑎᒥᓃᑦ ᐊᐱᖅᑯᑎᓐᓂᒃ ᓱᓇᓪᓚᕇᑦ 
ᑎᑭᓴᖅᑕᐅᓂᕐᒪᖔᑕ ᓱᓇᐃᓪᓗ ᑎᑭᓪᓚᕆᓐᓂᕐᒪᖔᑕ. ᐃᒪᐃᑦᑑᔮᖅᑐᖅ, ᓄᓇᕗᒻᒥᐅᓕᒫᑎᒍᑦ, 
ᑎᑭᑎᑕᐅᙱᓗᐊᖅᑐᖃᖅᑐᒥᓂᖅ 5.8-ᒥᓕᐊᓐ ᓖᑕᓂᒃ ᐊᔾᔨᖕᒋᙱᑦᑐᓂᒃ ᐅᖅᓱᐊᓗᑦᓯᐅᑎᓂᒃ ᓱᒻᒪᐅᒐᓗᐊᑭᐊᖅ. 
 
ᖃᐅᔨᒪᔪᖓ ᑯᕕᓂᑯᐃᑦ ᐊᐱᖅᑯᑕᐅᓯᒪᒋᐊᖏᑦ ᒪᓕᒐᓕᐅᕐᕕᒻᒥ. ᓯᑕᒪᓪᓗᑭᐊ ᑕᓪᓕᒪᓪᓗᑭᐊᖅ ᑯᕕᕋᖅᓯᒪᔪᑦ 
ᐊᕐᕌᒎᒃ ᒪᕐᕉᒃ ᐃᓗᐊᓐᓂ ᓄᑖᒥ ᑳᓐᑐᕌᑦᓯᒪᑦᓯᒍᑕᐅᓕᖅᑎᓪᓗᒍ. ᐃᓱᒪᑐᐃᓐᓇᖅᑐᖓ ᒥᓂᔅᑕ, ᖃᐅᔨᓕᕐᓗᒍ ᑕᒪᓐᓇ, 
ᕿᒥᕐᕈᑲᓐᓂᑐᑦᓴᐅᒪᖔᕐᒥ ᑳᓐᑐᕌᒥ ᐊᒻᒪᓗ ᖃᐅᔨᓴᕐᓂᕐᒥᑦ ᑳᓐᑐᕌᖃᖅᑐᖅ ᒪᓕᒃᑲᓗᐊᕐᒪᖔᖅ ᐊᑐᖅᑕᐅᒋᐊᓕᓐᓂᑦ 
ᑳᓐᑐᕌᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᕝᕕᓪᓕ ᐱᓕᕆᖃᑎᖃᖅᑐᓂ ᕗᑦᕗᑦ 
ᐅᓯᑲᖅᑕᖅᑎᒃᑯᓐᓂᑦ ᕿᒥᕐᕈᓯᒪᕗᖅ ᑳᓐᑐᕌᒥᑦ. ᒪᓕᑦᑎᐊᖅᐳᑦ ᐅᖃᕋᑖᕐᒪᑦ ᑲᑎᒪᔨᐅᖃᑎᒐ, 
ᐃᓱᒫᓘᑎᖃᖅᓯᒪᔪᒻᒪᕆᐅᑦᑕ ᐊᒥᓲᓂᖏᓐᓂᑦ ᑯᕕᖃᑦᑕᖅᑐᑦ ᐊᒻᒪᓗ ᖃᓄᐃᒋᐊᖅᑕᐅᑎᒋᕙᓐᓂᖏᑦ 
ᑯᕕᒃᑲᓐᓂᖁᓇᒋᑦ. ᓱᓕᒃᑲᓐᓂᖅ ᑕᒪᑐᒧᖓ, ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᑦ ᐅᖃᐅᔾᔨᒋᐊᕈᑎᓕᐅᕆᕗᑦ 
ᑯᕕᒃᑲᓂᖅᑕᐃᓕᑎᑦᑎᓇᓱᐊᖅᑐᑎᒃ. 
 
ᑭᐅᔾᔪᑎᒋᓪᓗᒍ ᑲᑎᒪᔨᐅᖃᑎᒻᒪ ᐊᐱᖅᑯᑎᖓᓄᑦ ᑕᒪᓐᓇ ᖃᐅᔨᓴᖅᑕᐅᓯᒪᕗᖅ ᐊᒻᒪᓗ ᐅᖃᐅᓯᐅᑦᑎᐊᖅᓯᒪᓪᓗᓂ 
ᒫᓐᓇᐅᔪᖅ ᑕᒪᒃᑯᐊ ᐱᓕᕆᐊᖑᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᑕᒪᒃᑯᐊ ᐱᓕᕆᐊᖑᒻᒪᑕ ᒫᓐᓇᐅᔪᖅ ᑳᓐᑐᕌᖃᖅᑎᑕᐅᔪᒧᑦ. 
ᒪᕐᕉᓐᓅᖅᑰᖅᑐᕐᖏᓐᓇ ᑳᓐᑐᕌ. ᐊᖓᔪᖅᑳᑉ ᐅᖃᐅᑎᒋᐊᕐᓂᐊᖅᐹᖓ ᑕᒻᒪᕐᓂᕈᒪ. ᖃᐅᔨᒪᙱᓐᓇᒪ ᑕᒪᓐᓇ 
ᓄᑖᙳᖅᑎᑕᐅᒋᐊᖃᕐᒪᖔᖅ ᐋᒡᒐᓘᓐᓃᑦ, ᑭᓯᐊᓂᓕ ᑕᒪᓐᓇ ᐱᔾᔪᑎᒋᓪᓗᒍ ᐊᑲᐅᙱᓕᐅᕈᑎᐅᒧᖅ ᑕᒪᑐᒪᓂ 
ᐊᕐᕌᒍᒥ, 5.8 ᒥᓕᐊᓐ ᓖᑕᐃᑦ ᐊᔾᔨᒌᙱᑦᑐᑦ ᐅᖅᓱᐊᓗᐃᑦ ᓄᓇᕗᒻᒥ ᐊᖏᔪᒻᒪᕆᒻᒥᑦ ᐊᒥᒐᕐᒪᑕ. ᑎᑭᑎᑕᐃᑦ 
ᒥᑭᓂᖅᓴᒻᒪᕆᐅᕙᑦᑐᑎᒃ ᑎᑭᓵᕆᕙᐅᕙᑦᑐᓂᓂᑦ. 
 
ᑕᒪᓐᓇ ᑭᖑᓂᑦᑎᓐᓂᑦ ᐊᑲᐅᙱᓕᐅᕈᑕᐅᖃᑦᑕᓚᐅᕐᒪᑦ, ᐊᖏᔪᒥᑦ ᐊᒥᒐᖅᓴᓗᐊᖅᑐᑕ ᐊᑐᖅᑕᐅᓚᐅᖅᑐᑐᖃᒃᑲᑦ, 
ᐅᕝᕙᓘᓐᓃᑦ ᐋᒡᒐ? ᑕᒪᓐᓇ ᓄᑖᖑᕚ ᑳᓐᑐᕌᓕᐊᖑᕋᑖᓚᐅᖅᑐᒥᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓚᖏᑦ ᕿᒥᕐᕈᔭᐅᔪᑦ ᐊᑖᓂᑦ ᑖᒃᓱᒪᑉ ᑳᓐᑐᕌᑉ ᖃᖓᒃᑯᑦ 
ᐅᓯᑲᖅᑕᖃᑦᑕᕐᓂᐊᕐᒪᖔᑕ. ᓇᓗᓇᐃᖅᓯᓯᒪᕗᒍᑦ ᐃᓱᒫᓘᑎᒋᔭᑦᑎᓐᓂᑦ, ᐊᒻᒪᓗ ᓄᓇᓕᓐᓄᑦ ᐱᔾᔪᑎᒋᓪᓗᒍ 
ᖃᖓᒃᑰᓂᖓ ᐱᔾᔪᑎᖃᒻᒪᕆᒻᒪᑦ ᐅᖅᓱᐊᓗᖃᕈᓐᓇᖅᑎᑦᑎᓂᕐᒥᑦ, ᖃᐅᔨᒪᒋᐊᕋᓱᐊᖅᐸᑉᐳᒍᑦ ᑎᑭᓵᕆᓯᒪᔭᐃᑦ 
ᐱᔪᐃᓐᓇᐅᒐᓗᐊᕐᒪᖔᑕ. ᒪᓕᑦᑐᒋᑦ ᑎᑭᓵᕆᓯᒪᔭᐃᑦ, ᖃᖓᒃᑯᑦ ᐅᓯᑲᖅᑕᕐᓂᕐᒪᖔᑕ ᕿᒥᕐᕈᔭᐅᑦᑎᐊᖅᐳᑦ  



ᓯᑕᒻᒥᖅ, ᒫᑦᓯ 10, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1487

ᖃᐅᔨᒪᒋᐊᖁᓪᓗᑕ ᓈᒻᒪᐸᓗᑦᑎᐊᖃᑦᑕᕋᓗᐊᕐᒪᖔᑕ ᑎᑭᓵᕆᔭᐅᓯᒪᔪᑦ ᓄᓇᕗᒻᒥ ᓄᓇᓕᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᓯᒪᕗᖓ ᐅᖃᖃᑎᖃᖃᑦᑕᖅᓯᒪᓂᒃᑯᑦ ᐃᓚᖏᓐᓂᑦ ᑳᓐᑐᕌᖃᖅᑐᑦ ᐊᒻᒪᓗ 
ᑕᐃᒃᑯᐊ ᐱᓕᕆᖃᑕᐅᒧᑦ ᐅᓯᑲᖅᑕᕐᓂᕐᒥᑦ, ᑕᒫᓂ ᐃᖃᓗᓐᓂ ᐊᒻᒪᓗ ᐊᓯᖏᓐᓂᑦ ᓄᓇᓕᓐᑦᓂ, ᐃᓱᒪᒻᒪᑕ 
ᖃᖓᒃᑯᑦ ᑎᑭᑎᑕᐅᖃᑦᑕᕐᓂᖏᑦ ᐱᒻᒪᕆᐅᑎᑕᐅᓚᐅᕐᒪᑕ ᑭᖑᓂᑦᑎᓐᓂ. ᐅᒥᐊᕐᔪᐊᕐᒥᑦ ᑎᑭᑦᑐᖃᖅᑐᓂ 
ᐅᖅᓱᐊᓗᑦᑕᖅᑐᓂ ᐊᕐᕌᒎᓂᐊᖅᑐᒧᑦ ᐊᑕᐅᓯᐊᖅ ᐅᕝᕙᓘᓐᓃᑦ ᒪᕐᕈᐊᖅᑎᖅ ᑎᑭᓚᐅᖅᑎᓪᓗᒍ 
ᐅᒥᐊᕐᔪᐊᖃᕐᓇᐅᓕᕋᑖᖅᑎᓪᓗᒍ. ᑕᒪᑐᒪᓂ ᐊᕐᕌᒍᒥ ᑕᑯᖃᑦᑕᓚᐅᕋᒪ ᐅᒥᐊᕐᔪᐊᓂᑦ ᓅᕖᕝᕙᒧᓄᑦ 
ᓯᑯᖃᓪᓛᓕᖅᑎᓪᓗᒍ ᐊᒻᒪᓗ ᐊᑦᑕᕐᓇᓕᖅᑎᓪᓗᒍ ᑕᐃᒃᑯᓄᖓ ᖃᐅᔨᓴᖅᑐᓄᑦ ᐅᖅᓱᐊᓗᓐᓂᑦ ᓱᓪᓗᓕᓐᓄᑦ 
ᐅᖅᓱᐊᓗᑦᑕᖅᑎᓪᓗᒋᑦ. ᑕᒪᓐᓇ ᐅᓗᕆᐊᓇᖅᑑᒍᓐᓇᖅᑐᒋᒐᒃᑯ, ᑳᓐᑐᕌᒃᑯᑦ ᐃᖅᑲᓇᐃᔭᖅᑎᓄᑐᐃᓐᓇᐅᙱᑦᑐᖅ 
ᑭᓯᐊᓂ ᐃᖅᑲᓇᐃᔭᖅᑎᐅᒐᓗᐊᖅᐸᑕ ᐅᖅᓱᐊᓗᓕᕆᔨᓕᒃᑯᓐᓄᑦ ᐅᕝᕙᓘᓐᓃᑦ ᓇᒻᒥᓂᖁᑎᖃᖅᑐᑦ ᑳᓐᑐᕌᖃᖅᐸᑕ 
ᖃᐅᔨᓴᖅᑐᑦ ᑎᓂᓐᓂᕐᒥᑦ. 
 
ᖃᐅᔨᒋᐊᕋᓱᐊᖅᐹᑦ ᐋᖅᑮᒋᐊᕈᓐᓇᕐᒪᖔᑕ ᑳᓐᑐᕌᒥᑦ ᑭᖑᕙᙱᑐᒃᑯᑦ ᐋᖅᑭᑦᑕᐅᓯᒪᔪᒃᑯᑦ ᒪᓕᑦᑎᐊᕈᓐᓇᕐᒪᖔᑕ? 
ᖃᐅᔨᒪᒐᒪ ᐅᓪᓗᖏᑦ ᐋᖅᑭᑦᑕᐅᓯᒪᔪᓂᑦ ᒪᓕᓚᐅᕐᒪᑕ ᑭᖑᕙᓗᐊᖅᑐᖃᕋᓂᓗ. ᐅᕙᖓᓕ ᐃᓱᒪᒋᔭᖓᒍᑦ 
ᐅᖃᕈᒪᕗᖓ ᑕᒪᒃᑯᓂᖓ ᐱᓕᕆᐊᒃᓴᓂᑦ ᐱᓕᕆᐊᖃᕈᓐᓇᔾᔮᙱᓇᔅᓯ ᐊᒻᒪᓗ ᐊᒥᓱᒃᑲᓐᓂᐅᒋᐊᖃᖅᑐᑎᒃ 
ᐅᒥᐊᕐᔪᐊᑦ, ᐊᖏᓂᖅᓴᓂᒃ ᐅᒥᐊᕐᔪᐊᖅᑖᕐᓗᑎᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑕᒪᒃᑯᓄᖓ ᐱᓕᕆᐊᖑᖁᔭᐅᔪᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐄ, ᑲᑎᒪᔨᐅᖃᑎᒐ ᐅᖃᕐᒪᑦ ᖃᖓᒃᑯᑦ ᐋᖅᑭᔅᓯᒪᓂᖓ 
ᐃᓱᒫᓘᑎᒻᒪᕆᐅᒻᒪᑦ ᐊᒻᒪᓗ ᐱᔾᔪᑕᐅᓪᓗᓂ ᒑᓴᓖᑦᑕᕐᓂᕐᒧᑦ, ᐊᒻᒪᓗ ᖃᐅᔨᒪᔭᐅᓂᖏᑦ ᐃᓱᒫᓘᑕᐅᓂᖏᓪᓗ 
ᐅᖃᐅᓯᐅᕙᑦᑐᑦ ᑭᖑᕙᓗᐊᖃᑦᑕᕐᓂᖏᓐᓄᑦ ᐅᓯᑲᖅᑕᖅᑐᑦ. 
 
ᐅᖃᐅᑎᑦᑎᐊᕈᓐᓇᖅᐸᒃᑲ ᑲᑎᒪᔨᐅᖃᑎᒃᑲ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᑦᑎᐊᕐᒪᑕ ᕗᑦᕗᑦᑯᓐᓂᑦ 
ᕿᒥᕐᕈᓪᓗᑎᒃ ᐊᒻᒪᓗ ᖃᐅᔨᒋᐊᖅᑐᑎᒃ ᖃᓄᖅᑑᕈᑎᒃᓴᓂᒃ ᐊᓯᖓᒎᕈᑎᒃᓴᓂᒃ ᑕᑯᒋᐊᕋᓱᐊᖅᑐᑎᓪᓗ 
ᑎᑭᑎᑦᑎᓴᕋᐃᓐᓂᖅᓴᐅᖃᑦᑕᕈᓐᓇᕐᓂᐊᕐᒪᖔᑕ ᐅᖅᓱᐊᓗᒻᒥᑦ ᐊᒻᒪᓗ ᐋᖅᑭᑦᑕᐅᓯᒪᓗᓂ ᖃᖓᒃᑰᖃᑦᑕᕐᓂᐊᕐᓂᖓ. 
ᐅᖃᖅᑎ, ᑲᑎᒪᔨᐅᖃᑎᒐ ᐅᖃᐅᓯᖃᕋᑖᕐᒥᒻᒪᑦ ᐊᑐᖃᑦᑕᕐᓂᕐᒥᑦ ᑳᓐᑐᕌᑖᕈᑕᐅᓇᓱᐊᖅᑐᓂᒃ ᐅᖅᓱᐊᓗᑦᑕᕐᓂᕐᒧᑦ, 
ᑕᒪᓐᓇᓗ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ ᐅᖃᐅᓯᐅᕙᓪᓕᐊᓪᓗᓂ ᕗᑦᕗᑦᑯᓪᓗ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᒪ ᐊᒥᓱᐊᖅᑎᖅ ᐃᓚᖏᑦ ᑳᓐᑐᕌᑖᖅᐸᒻᒪᑕ ᐊᑭᑭᓐᓂᖅᓴᐅᒐᓱᐊᖅᑐᓂᒃ, 
ᑕᑯᓐᓇᖅᑐᒍᓕ ᖃᓄᐃᓐᓂᐅᓚᐅᖅᑐᖅ ᐊᕐᕌᓂ ᐅᖅᓱᐊᓗᑦᑕᖅᑎᓪᓗᒋᑦ, ᑕᒪᓐᓇ ᐅᕙᓐᓄᑦ ᓇᓗᓇᐃᖅᓯᒻᒪᑦ 
ᑳᓐᑐᕌᖃᖅᑎᑕ ᓈᒻᒪᓚᐅᙱᒻᒪᑕ ᐱᖁᑎᖏᑦ ᐊᑐᖅᑕᖏᑦ ᑳᓐᑐᕌᖃᖅᑎᑕᐅᔪᓄᑦ ᐊᑐᖅᑕᐊᖅᑕᐅᒋᐊᓕᓐᓂᑦ. 
 
ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᖃᐅᔨᒪᒋᐊᕈᓐᓇᕐᒪᖔᖅ ᑭᒃᑯᑐᐃᓐᓇᐃᑦ ᐅᖅᓱᐊᓗᑦᑕᕐᓂᐊᖅᑐᑦ ᓯᕗᓂᒃᓴᖅᑎᓐᓂᑦ 
ᓈᒻᒪᑦᑐᓂᒃ ᐊᑐᕋᔅᓴᖃᑦᑎᐊᕋᓗᐊᕐᒪᖔᑕ ᑳᓐᑐᕌᓄᑦ ᒪᓕᑦᑕᐅᒋᐊᓕᓐᓂᑦ ᒪᓕᓪᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᓇᓱᐊᖅᐸᕗᑦ ᒫᓐᓇᐅᔪᖅ, ᖃᐅᔨᒪᒋᐊᕋᓱᐊᖅᑐᑕ 
ᑕᐃᒃᑯᐊ ᐃᓱᒫᓘᑏᒋᔭᓕᒫᑦ ᓴᖅᑭᐊᓯᒪᔪᑦ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᐱᓕᕆᐊᖑᓯᒪᓂᐊᕋᓗᐊᕐᒪᖔᑕ 
ᐅᖅᓱᐊᓗᑦᑕᕐᓂᐅᓂᐊᖅᑐᒧᑦ ᐅᒥᐊᕐᔪᐊᖃᕐᓇᐅᓕᕐᒥᑉᐸᑦ. 
 
ᐊᕐᕌᓂ ᓯᕗᓪᓕᖅᐹᖑᓚᐅᖅᐳᖅ ᐅᓯᑲᖅᑕᖅᑐᖅ ᑯᒑᕐᔪᒻᒨᕈᓐᓇᖅᑐᓂ, ᑕᐃᒪᐃᑦᑐᖃᓚᐅᖅᓯᒪᓂᑰᓇᓂ ᓯᕗᕐᖓᒍᑦ, 
ᑕᒪᓐᓇ ᐃᓚᒋᐊᕈᑕᐅᓚᐅᖅᐳᖅ ᐅᓯᑲᖅᑕᕐᕕᐅᕙᑦᑐᓄᑦ. 
 
ᑕᐃᒪᐃᒻᒪᑦ ᐅᖃᕈᓐᓇᖅᐳᖓ ᐱᓕᕆᔪᓐᓇᕐᓂᕋᕐᓗᖓ ᐃᓱᒫᓘᑎᒋᔭᓕᒫᓂᑦ ᐅᖃᐅᓯᐅᓯᒪᔪᓂᑦ ᐅᒥᐊᕐᔪᐊᖅ 
ᖃᖓᒃᑯᑦ ᑎᑭᖃᑦᑕᕐᓂᐊᕐᒪᖔᖅ ᐊᒻᒪᓗ ᐅᖅᓱᐊᓗᐃᑦ ᑯᕕᔭᐅᕙᑦᑐᑦ ᒥᒃᓵᓄᑦ. ᐃᖅᑲᓇᐃᔭᖅᑎᒃᑲ 
ᐅᖃᖃᑎᖃᐃᓐᓇᖃᑦᑕᖅᐳᑦ ᕗᑦᕗᑦᑯᓐᓂᑦ ᑕᒪᑐᒪᓂ ᐊᕐᕌᒎᓂᐊᖅᑐᒥᑦ ᐅᖅᓱᐊᓗᑦᑕᖅᑎᑦᑎᓂᕐᒧᑦ ᓄᓇᕗᒻᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᐹᓇᐸᔅ. 
 
ᐊᐱᖅᑯᑦ 255 - 2(2): ᐃᖅᑲᓇᐃᔭᓕᖅᑎᑦᑎᓂᖅ ᐋᓐᓂᐊᓯᐅᖅᑎᓂᒃ ᓄᓇᕗᑦ ᓯᓚᑖᓐᓃᓐᖔᖅᑐᓂᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᐱᓕᕆᐊᖃᖅᑐᖅ ᑲᓇᑕᐅᑉ 
ᓯᓚᑖᓃᓐᖔᖅᑐᓂᒃ ᑎᑭᖃᑦᑕᖅᑐᑦ. ᖃᓄᐃᓕᐅᖃᑦᑕᖅᓯᒪᕙᑦ ᓄᓇᕗᒻᒥ ᒐᕙᒪᒃᑯᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 
ᑎᑭᐊᖃᑦᑕᖅᑐᑦ ᓄᓇᕗᒻᒧᑦ ᓯᓚᑖᓐᓃᓐᖔᖅᑐᓂᒃ ᑲᓇᑕᐅᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᔾᔨᒌᙱᑦᑑᑎᐅᕗᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᖅᑕᐅᕙᑦᑐᑦ 
ᒐᕙᒪᒃᑯᓐᓄᑦ, ᒪᓕᑉᐸᑦᑐᑎᒍᓗ ᑕᒪᒃᑯᐊ ᐊᑐᐊᒐᐃᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. 
 
ᐋᓐᓂᐊᓯᐅᖅᑏᑦ ᑎᑭᒐᐃᒻᒪᑕ, ᑲᓇᑕᐅᑉ ᓯᓚᑖᓐᓃᓐᖔᖅᑐᑦ, ᐊᑐᕆᐊᖃᖅᐸᑉᐳᑦ ᐊᑐᐊᒐᕐᓂᑦ ᒪᓕᒐᕐᓂᓪᓗ, ᑲᓇᑕᒥ 
ᒐᕙᒪᑐᖃᒃᑯᑦ ᑲᓇᑕᐅᑉ ᓯᓚᑖᓐᓃᓐᖔᖅᑐᓂᒃ ᓯᓚᑖᓅᖅᑐᓄᓪᓗ ᒪᓕᒐᖏᓐᓂᑦ. ᐊᑐᒃᑲᔪᑉᐳᑦ ᐃᖅᑲᓇᐃᔭᕈᓐᓇᕈᒻᒥᑦ 
ᐊᑐᖅᑐᑎᒃ ᑲᓇᑕᒧᑦ ᑎᑭᑦᑐᑦ, ᑭᖑᕐᖓᒍᓪᓗ ᑕᒫᓃᖏᓐᓇᕈᒪᑉᐸᑕ ᑲᓇᑕᐅᑉ ᓯᓚᑖᓃᓐᖔᖅᑐᖅᓯᐅᒻᒥᑦ 
ᐊᑐᓕᕋᔭᖅᐳᑦ ᓇᓗᓇᐃᒃᑯᑎᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒥᒐᖅᓴᐃᓐᓇᕋᑦᑕ ᑐᓵᔨᓂᒃ ᐱᓪᓗᒍ ᐊᔾᔨᒌᙱᑦᑑᑏᑦ ᐅᖃᐅᓰᑦ, 
ᓇᓗᓇᙱᑦᑐᕐᓗ ᐋᓐᓂᐊᓯᐅᖅᑏᑦ ᐊᑲᐅᙱᓕᐅᕈᑎᖃᖅᐸᒻᒪᑕ ᑐᑭᓯᐊᓐᓇᑎᒃ ᐊᔾᔨᒋᙱᑕᖓᓂᑦ ᐅᖃᐅᓯᕐᒥᑦ 
ᑐᓵᓕᕋᐃᒻᒪᑕ. ᖃᓄᖅ ᐃᑲᔪᖅᓱᕈᑎᓂᒃ ᐃᑲᔪᕈᑎᓂᓪᓗ ᐱᑕᖃᖅᐸ ᑲᓇᑕᐅᑉ ᓯᓚᑖᓃᓐᖔᖅᑐᓄᑦ 
ᐋᓐᓂᐊᓯᐅᖅᑎᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐱᓕᕆᕕᓕᒫᖑᔪᑦ, ᖃᐅᔨᓵᖃᓕᕋᐃᒻᒪᑕ, ᐱᓗᐊᖅᑐᒥ ᐃᖅᑲᓇᐃᔭᖅᑎᓂᑦ 
ᑎᑭᑎᑦᑎᓂᐊᖅᑎᓪᓗᒋᑦ, ᐊᑕᐅᓯᐅᔪᖅ ᐱᑕᖃᕆᐊᖃᕐᓂᐅᔪᖅ, ᐅᕝᕙᐅᕗᖅ ᑖᓐᓇ ᐃᓄᒃ ᐅᖃᕈᓐᓇᑦᑎᐊᕆᐊᖃᖅᑯ 
ᖃᓪᓗᓈᑎᑐᑦ. 

ᐃᖅᑲᐅᒪᕗᖓᓕ ᐊᕐᕌᒎᑲᓪᓚᐅᓕᖅᑐᓂᑦ, ᐆᑦᑑᑎᒋᓗᒍ, ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᑖᓚᐅᖅᓯᒪᕗᑦ 
ᐋᓯᑐᕋᐃᓕᐊᒥ. ᑕᐃᒪᓕ, ᑕᒪᓐᓇ ᐊᑐᖅᑕᐅᔭᕆᖃᕐᐸᑦᑐᖅ. ᖃᐅᔨᒋᐊᖅᑕᐅᔭᕆᐊᖃᖅᑲ, ᑕᐃᒪᐃᒍᓐᓇᖅᑯᒍᑦ ᑕᕝᕘᓇ 
ᓄᓇᕗᑦ ᓯᓚᑦᑐᓴᕐᕕᒃᑯᑦ. ᐱᓕᕆᐊᖃᖅᑯᒍᑦ ᑕᒫᓂ, ᓱᕐᓗ ᖃᓪᓗᓈᑎᑐᑦ ᐃᓕᓐᓂᐊᑎᑦᑎᓂᕐᒥᑦ ᐊᐃᑉᐸᖓᓄᑦ 
ᐅᖃᐅᓯᖓᓂᑦ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕈᑎᐅᕙᑦᑐᑦ ᐃᑲᔫᑎᐅᒐᔭᖅᑐᓂᑦ ᑲᓇᑕᒨᖅᐸᓪᓕᐊᔪᓂᑦ ᓄᓇᓕᓐᓄᑦ 
ᐃᖅᑲᓇᐃᔭᕆᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᒥᓂᔅᑕᐅᔪᖅ ᐅᖃᐅᕈᓐᓇᖅᑲᑦ ᒪᓕᒐᓕᐅᕐᕕᑎᓐᓂ 
ᑲᑎᒪᖃᑎᒋᖃᑦᑕᕐᓂᖏᓐᓂᑦ ᑲᓇᑕᒥ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᔾᔨᒌᙱᑦᑐᓂᑦ ᑲᑎᒪᖃᑎᖃᕐᓯᒪᕗᒍᑦ ᑲᓇᑕᒥ ᒐᕙᒪᒃᑯᓐᓂ ᐊᒻᒪᓗ 
ᖃᐅᔨᒪᓂᐅᔪᓂᑦ, ᒪᓕᓪᓗᒍ ᓇᓕᐊᓐᓂ ᓇᓴᕐᒥᑦ ᐊᑐᕐᒪᖔᖅᐱᑦ. 
 
ᒫᓐᓇᕈᓘᓚᐅᖅᑐᖅ, ᑲᑎᖃᑎᖃᕋᑖᓚᐅᖅᑯᖓ ᑭᐊᓐ ᑐᕋᐃᑕᓐ-ᒥᑦ FPT-ᒥ ᕚᓐᑰᕙᒥ ᐊᒻᒪᓗ ᐅᖃᐅᓯᖃᓚᐅᖅᑯᒍᒃ 
ᐱᔾᔪᑎᖃᕐᑐᓄᑦ ᓱᕈᓯᕐᓂ ᐃᓕᓐᓂᓕᖅᐸᓪᓕᐊᔪᓂᑦ. ᐊᔾᔨᒌᙱᑦᑐᓂᑦ ᑲᑎᒪᖃᑎᖃᕐᓯᒪᕗᖓ ᒥᓂᔅᑕᒥ ᐃᐊᕗᑦ 
ᐊᑐᖅᑐᔅᓴᓂᑦ ᐊᕙᑎᒥᐅᑕᓂᑦ ᐊᒻᒪᓗ ᐊᓯᖏᓐᓂ. ᑲᓇᑕᒨᖅᐸᓪᓕᐊᔪᓂᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓂᑦ 
ᐃᓕᖅᑯᓯᖃᕐᓂᕐᒥᑦ, ᒫᓐᓇᐅᔪᕐᓕ ᐱᓇᓱᐊᖅᑯᒍᑦ ᐋᖅᑮᒐᓱᑦᑐᑕ ᑲᑎᒪᑎᑦᑎᓂᕐᒥᑦ ᒪᓕᒐᓕᐅᖅᑎᐅᖃᑎᑦᑎᓐᓂ. 
 
ᐅᐸᒍᓐᓇᓚᐅᙱᓚᖓ ᑖᔅᓱᒥᖓ ᑲᓇᑕᒨᖅᐸᓪᓕᐊᔪᓄᑦ ᐱᔾᔪᑎᖃᕐᑐᒥᑦ ᑲᑎᒪᓂᐅᔪᒥᑦ ᖁᕕᐊᓱᕝᕕᕈᓚᐅᖅᑎᓐᓇᒍ 
ᒪᓕᒐᓕᐅᕐᕕᑎᓐᓂ ᑲᑎᒪᓚᐅᕐᓂᑎᑦᑎᓐᓂ, ᐃᖑᖅᑰᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓂᖅ ᓄᖑᑉᐳᖅ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᑎᓐᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 7: ᑎᑎᕋᖅᓯᒪᔪᑦ ᐊᐱᖅᑯᑎᐅᔪᑦ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 

ᑎᑎᖅᑲᒃᑯᑦ ᐊᐱᖅᑯᑦ 029 - 2(2): ᐱᓕᕆᐊᖑᔪᑦ ᑮᓇᐅᔭᓂᑦ ᐊᑐᖅᓂᐅᔪᓂᑦ ᐊᒻᒪᓗ ᐊᓯᔾᔨᓂᕐᒧᑦ 
ᐅᓂᒃᑳᖅ ᐅᓂᒃᑳᓕᐊᖑᒋᐊᖃᕐᓂᖏᑦ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑎᑎᕋᖅᓯᒪᔪᖅ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 
ᐱᔾᔪᑎᖃᕐᑐᓂᑦ ᐱᓕᕆᕕᐅᔪᑦ ᑮᓇᐅᔭᓂᑦ ᐊᑐᕐᓂᕐᒧᑦ ᐊᒻᒪᓗ ᐊᔾᔨᒌᖏᓐᑦᑐᓂᑦ ᐅᓂᒃᑳᓕᐊᖑᒋᐊᖃᕐᓂᕐᒧᑦ. 
 
ᐊᐱᖅᑯᑎ 1: ᑭᓱᓂ ᐊᔾᔨᒌᙱᓐᓂᖏᓐᓄᑦ ᐅᓂᒃᑳᓕᐊᖑᔪᑦ ᐊᑐᖅᑕᐅᔭᕆᐊᖃᖅᑲᑦ ᒐᕙᒪᒃᑯᑦ ᓄᓇᕗᒻᒥ 

ᓇᒻᒥᓂᖁᑎᖏᓐᓂ ᑯᐊᐳᕇᓴᐅᔪᓂᑦ. 
 
ᐊᐱᖅᑯᑎ 2:  ᐊᕐᕌᒎᓄᑦ 2000/01, 2001/02, 2002/03, 2003/04 ᐊᒻᒪᓗᑦᑕᐅᖅ 2004/05, 

ᐅᓪᓗᒥᒧᑦ, ᑭᓱᓪᓚᑦᑖᖑᓚᐅᖅᑲᑦ ᑕᖅᑭᑕᒫᖅ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᐊᒻᒪᓗ ᓇᒻᓂᖁᑎᖏᓐᓄᑦ ᑯᐊᐳᕇᓴᓄᑦ ᐅᑯᓄᖓ ᐊᑐᖅᑕᐅᓂᖏᓐᓄᑦ: 

• ᐊᑭᓕᐅᑏᑦ ᐊᒻᒪᓗ ᐃᑲᔫᑏᑦ 
• ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ 
• ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
• ᐊᑐᖅᑐᔅᓴᑦ ᑭᓱᑐᐃᓐᓇᐃᑦ 
• ᓂᐅᕕᕐᓂᕐᒧᑦ ᐱᔨᑦᑎᕋᕐᓂᖅ 
• ᐃᓪᓗᓄᑦ ᐊᑭᓕᐅᑎᐅᕙᑦᑐᑦ 
• ᑳᓐᑐᕌᖃᕐᑎᑦᑎᓂᕐᒧᑦ ᐱᔨᑦᑎᕋᕐᓂᖅ 
• ᐊᑭᓕᐅᑏᑦ ᐊᒻᒪᓗ ᐊᓯᖏᓐᓄᑦ ᐊᑭᓕᐅᑎᒥᓃᑦ 

 
ᐊᐱᖅᑯᑎ 3:  ᑭᓱᓂ ᐊᑐᐊᕋᖃᖅᑭᓯ ᐋᖅᑭᑦᑕᐅᓯᒪᔪᓂᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑕ ᑲᑎᒪᔨᖏᓐᓂ 

ᒐᕙᒪᒃᑯᑦ ᓄᓇᕗᒻᒥ ᐱᓕᕆᕕᐅᔪᓄᑦ ᐊᒻᒪᓗ ᓇᒻᒥᓂᕆᔭᐅᔪᓄᑦ ᑯᐊᐳᕇᓴᒃᑯᑦ ᐱᔾᔪᑎᖃᕐᑐᓂᑦ 
ᐊᑭᓕᐅᑎᖃᕐᓂᕐᒧᑦ ᐅᓪᓗᐃᑦ 30-ᓄᑦ ᓯᕗᕌᓂ ᓄᙳᖏᓐᓄᑦ ᒐᕙᒪᒃᑯᑦ ᐊᕐᕌᒍᖃᕐᓂᖏᓐᓄᑦ. 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑎ. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 
9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ  
13. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17. ᑲᑎᒪᔾᔪᑎᒃᓴᖅ 18. 
ᑲᑎᒪᔾᔪᑎᒃᓴᖅ 19. ᐃᓱᒪᒃᓴᖅᓯᐅᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ: ᓴᖅᑭᑕᐅᔪᖅ 
ᑎᑎᖅᑲᒃ 52 - 2(2) ᐊᒻᒪᓗ ᒪᓕᒐᒃᓴᖅ 8. 
 
ᐋᕆᐊᒃ ᐃᒃᓯᕙᐅᑕᕆᔭᐅᓗᓂ. ᑐᑭᓯᓯᒪᖁᓪᓗᓯ 6-ᒨᖅᐸᑦ ᑲᑎᒪᒍᓐᓃᕐᓂᐊᕋᑦᑕ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ ᓯᕿᙳᔭᖅ 15:06-ᒨᖅᑎᓪᓗᒍ ᑲᔪᓯᓪᓗᑎᑦ 15:39-ᒨᖅᑎᓪᓗᒍ ᓯᕿᙳᔭᖅ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ) (ᑐᓵᔨᒃᑯᑦ): ᑐᙵᓱᒋᔅᓯ ᐅᑎᕋᔅᓯᒃ. ᖁᔭᓐᓇᒦᒃ. ᑲᑎᒪᑐᐃᓐᓇᖅᑎᓪᓗᒋᑦ, ᐅᑯᐊ 
ᑲᑎᒪᔾᔪᑎᒋᒋᐊᖃᕐᓂᐊᖅᑕᕗᑦ: ᓴᖅᑭᑕᐅᔪᖅ ᑎᑎᖅᑲᒃ 52 - 2(2) ᐊᒻᒪᓗ ᒪᓕᒐᒃᓴᖅ 8. 
 
ᑲᑎᒪᔨᐅᔪᑦ ᖃᓄᖅ ᑲᔪᓯᔪᒪᕙᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ ᐱᖁᔭᒃᓴᒥᒃ 8-ᒥᒃ ᕿᒥᕐᕈᔭᐅᓂᓕᑦ 
ᓇᓚᐅᒃᑖᕆᐊᙵᖅᑕᐅᓯᒪᔪᑦ ᒪᓕᒐᓕᕆᔨᒃᑯᓐᓂ. ᐱᕕᒃᓴᖃᕈᑦᑕ, ᕿᒥᕐᕈᓐᓂᐊᕐᒥᔭᕗᑦ ᑮᓇᐅᔭᓕᕆᔨᒃᑯᑦ ᐱᖁᑎᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖏᖅᑐᐃᓐᓇᐅᕕᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓯᕗᓪᓕᕐᒥ ᐱᓕᕆᐊᖃᖅᑳᓲᖑᕗᒍᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᐅᑲᓖᖅ 
ᐅᖃᓪᓚᒋᐊᖅᑐᖅᓯᒪᔪᖁᑎᖃᖅᐲᑦ? 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑖᒃᑯᓴᐃᓐᓇᐅᓂᐊᖅᐳᑦ ᐅᕙᓃᖃᑕᐅᓚᐅᖅᑐᑦ. ᒫᒃ ᕙᐳ ᐊᒻᒪᓗ ᓯᐅᓪᕕᐊ 
ᕼᐃᒃᔅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑲᒪᑎᔩᑦ 10-ᒥᓂᔅᓯᖃᖅᐳᑦ ᐅᖃᐅᓯᒃᓴᑐᐃᓐᓇᕐᓄᑦ.  
 
ᑲᑎᒪᔩᑦ ᐊᑕᐅᓯᐊᙱᓪᓗᑎᒃ ᐅᖃᓪᓚᒍᓐᓇᕐᓂᐊᖅᐳᑦ ᑲᑎᒪᔨᓕᒫᑦ ᐅᖃᓪᓚᒍᒪᓯᒪᔪᑦ ᐅᖃᓪᓚᓚᐅᖅᑎᓪᓗᒋᑦ. 
ᐅᖃᐅᔾᔨᒋᐊᕈᒪᕗᖓ ᑲᑎᒪᔩᑦ ᐊᔪᕐᓇᙱᒐᐃᑉᐸᑦ ᐊᐱᖅᓱᓕᕋᐃᒐᔅᓯ ᓇᓗᓇᐃᖅᓱᖅᓯᒪᔪᒃᑰᖃᑦᑕᕐᓗᓯ 
ᒪᑉᐱᒐᒃᑰᓕᕋᐃᒍᑦᑕ ᕿᒥᕐᕈᓂᑦᑎᓐᓂᑦ ᒥᓂᔅᑕᐅᕝᕕᓐᓂᑦ ᓇᓚᐅᑦᑖᖅᑕᐅᓯᒪᔪᓂᑦ. 
 
ᐅᖃᐅᓯᒃᓴᑐᐃᓐᓇᖃᖅᐱᓰ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑲᑎᒪᔨᕋᓛᑦ 
ᑲᑎᒪᓐᓇᖓᓐᓄᑦ ᐅᐸᒍᓐᓇᕐᒪᑕ. ᐊᐱᖅᓱᕐᓂᐊᕋᒪ ᒪᑉᐱᒐᒃᑰᓕᕈᑦᑕ ᑖᓐᓇ ᐊᒡᒍᖅᓯᒪᔪᖅ ᐱᔾᔪᑎᒋᓪᓗᒍ. 
 
ᐱᖓᓱᐃᓕᖅᑲᖓᓪᓗᐊᑕᕐᒪᑕ ᐊᒻᒪᓗ ᓯᕗᓪᓕᖅᐹᒥ, ᑕᑯᓐᓇᖅᑲᐅᒐᒃᑭᑦ ᐸᓖᓯᒃᑯᑦ ᐅᓂᒃᑳᓕᐊᖏᑦ ᐊᒻᒪᓗ 
ᐱᔾᔪᑎᒋᓪᓗᒍ ᐋᙵᔮᕐᓇᖅᑐᓂᒃ ᓂᐅᕕᐊᒃᓴᖃᖃᑦᑕᕐᓂᖅ ᐃᖅᑲᑐᖅᑕᐅᕙᑦᑎᓪᓗ ᐋᙵᔮᕐᓇᖅᑐᓕᕆᔪᒥᓃᑦ. 
ᐊᕐᕌᓂᐅᖅᑰᓚᐅᖅᑐᖅ ᑕᑯᓚᐅᕋᒪ ᓇᓚᐅᑦᑖᖅᑕᐅᓯᒪᔪᓂᑦ ᑯᕙᐃᒥ ᐊᒻᓗᒪ ᐸᓖᓯᐅᓚᐅᙱᒻᒪᑕ ᑲᓇᑕᒦ ᐸᓖᓯᒃᑯᑦ, 
ᑭᓯᐊᓂ ᑲᓇᑕᒥ ᐊᕕᑦᑐᖅᓯᒪᔪᓂᑦ ᐸᓖᓯᒃᑰᓚᐅᕐᒪᑕ, ᐊᒻᒪᓗ ᓇᓚᐅᑦᑖᖅᓯᒪᓪᓗᑎᒃ ᐋᙵᔮᕐᓇᖅᑐᓕᕆᖃᑦᑕᖅᑐᑦ 
ᓄᓇᕕᒻᒥ ᐊᑭᖃᓚᐅᕐᒪᑕ ᓂᐅᕕᐊᒃᓴᖏᑦ ᑕᒪᐅᖓᑐᐃᓐᓇᖅ $20-ᒥᓕᐊᓃᑦᑐᑎᒃ.  
 
ᑕᑯᓐᓇᖅᑐᒍ ᓄᓇᕗᑦ ᐊᖏᓂᖅᓴᐅᒻᒪᑦ ᓄᓇᕕᒻᒥᓂᑦ, ᐃᓱᒪᕗᖓᓕ ᑕᒪᒃᑯᐊ ᐋᙵᔮᕐᓇᖅᑐᑦ ᐊᒻᒪᓗ 
ᓂᐅᕕᐊᔅᓴᐅᖃᑦᑕᖅᑐᑦ ᑕᖅᑳᓂ ᐅᖓᑖᓃᒻᒪᑕ $20-ᒥᓕᐊᓐ. ᑕᒪᓐᓇ ᐃᓱᒫᓘᑕᐅᔪᖅ 
ᐱᓕᕆᐊᖑᒋᐊᖃᖅᑐᒋᙱᓇᒃᑯ ᑲᓇᑕᒥ ᐸᓖᓯᒃᑯᓐᓄᑦ.  
 
ᓄᓇᓖᑦ ᐊᒥᒐᖅᓴᕐᒪᑕ ᐊᒻᒪᓗ ᒪᓕᒐᓕᕆᔨᕋᓛᑦ ᐃᓕᓐᓂᐊᖅᑎᑕᐅᓯᒪᙱᒻᒪᑕ ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᑦ 
ᐃᓕᓐᓂᐊᖅᑎᑕᐅᓯᒪᓇᑎᑦᑕᐅᖅ. ᐃᓱᒪᓕᕋᒪᓕ ᐊᒥᓲᒻᒪᑕ ᓱᕈᓰᑦ ᐊᒻᒪᓗ ᒪᒃᑯᑦᒃᑐᐃᑦ ᐊᔪᓕᖅᓯᒪᔪᑦ 
ᐋᙵᔮᕐᓇᖅᑐᒧᑦ ᐊᒻᒪᓗ ᐃᒥᐊᓗᒻᒧᑦ. 
 
ᐊᔪᕐᓇᙱᓛᖅ ᓂᐱᖃᒃᑲᓐᓂᕆᐊᕈᑦᑕ ᑕᒪᒃᑯᐊ ᒥᒃᓵᓄᑦ ᐋᙵᔮᓇᖅᑐᐃᑦ ᐊᒻᒪᓗ ᐃᒥᐊᓘᑉ ᒥᒃᓵᓄᑦ 
ᐅᖃᐅᓯᖃᖅᑎᓪᓗᑕ ᐃᒻᒥᓃᖃᑦᑕᖅᑐᓂᒃ. ᑕᒪᓐᓇ ᐃᓚᒋᔭᐅᖅᑰᕐᒪᑦ ᐱᔾᔪᑕᐅᔪᓄᑦ. 
 
ᐃᓱᒪᒐᒪᓕ ᓂᐱᖃᕐᓂᖅᓴᐅᒋᐊᖃᕋᑦᑕ, ᑲᑎᒪᔨᐅᓪᓗᑕ ᐅᖃᐅᓯᖃᖅᑎᓪᓗᑕ ᑕᒪᑐᒥᖓ ᑭᓯᐊᓂᓕ 
ᐃᓱᒪᖅᓲᑕᐅᖅᑰᕐᒪᑦ ᓄᓇᓕᓐᓂᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐊᓯᖏᓐᓂᑦ ᓱᕝᕕᐅᔪᓂᑦ ᓂᐱᖃᒃᑲᓐᓂᓕᕐᓗᑎᒃ. 
 
ᐅᖃᐅᔾᔨᒋᐊᕈᑎᓕᐅᖅᐳᖓ ᐱᓪᓗᒍ ᑎᑭᐊᕙᓪᓕᐊᑐᐃᓐᓇᓂᐊᖅᐸᑕ ᐋᙵᔮᓇᖅᑐᑦ ᓄᓇᓕᓐᓂᑦ, ᐸᓖᓯᒃᑯᑦ, 
ᒐᕙᒪᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᑕᑯᒋᐊᕆᐊᖃᕐᒪᑕ ᑕᒪᑐᒥᖓ ᓄᖅᑲᖓᑎᑦᑎᓇᓱᐊᕐᓂᕐᒥᑦ. 
ᐱᓕᕆᒃᑲᓐᓂᕈᓐᓇᓂᖅᓴᐅᖅᑰᕋᑦᑕ ᓄᓇᓕᓐᓂᑦ, ᐊᓯᖏᓐᓂᑦ ᐱᓕᕆᓂᖅᓴᐅᓗᑕ ᑕᑯᓂᖅᓴᐅᓕᕋᔭᕋᑦᑕ 
ᓄᖅᑲᐅᔾᔨᔪᓂᑦ ᑕᒪᒃᑯᓂᖓ ᐊᑐᕐᓂᓗᑦᑕᐅᕙᑦᑐᓂᑦ. 
 
ᐊᓯᐊᑦᑕᐅᖅ ᐃᓱᒫᓘᑎᐅᔪᖅ ᓂᐅᕕᐊᒃᓴᖃᖃᑦᑕᕐᓂᖅ. ᑕᒪᒃᑯᐊᓘᓐᓃᑦ ᐃᒥᐊᓗᖃᕆᐊᖃᖏᑦᑐᑦ ᓄᓇᓖᑦ ᐊᒃᓱᐊᓗᒃ 
ᓂᐅᕕᐊᒃᓴᖃᕝᕕᐅᖃᑦᑕᖅᑐᑦ. ᐅᖃᕈᒪᓪᓗᖓ ᓱᓕ ᑐᕚᖃᑐᐃᓐᓇᕆᐊᖃᖏᓇᑦᑕ ᐸᓖᓯᒃᑯᓐᓂᑦ. ᐊᒻᒪᓗ,  

ᐅᖃᕈᒪᓪᓗᖓ ᓂᐱᖃᕐᓂᖅᓴᐅᒋᐊᖃᕋᑦᑕ ᑕᒪᑐᒧᖓ ᐊᒻᒪᓗ ᐅᖃᕈᑎᒋᖃᑦᑕᕐᓗᒍ ᓄᓇᓕᓐᓂ, ᒪᓕᒐᖏᑦ ᐊᒻᒪᓗ 
ᐊᓯᖏᑦ ᐃᓄᐃᑦ. 
 
ᐃᓱᒪᒋᖏᓇᒃᑭᑦ ᑕᒪᒃᑯᐊ ᐃᓱᒫᓘᑎᐅᔪᖅ ᐱᓕᕆᐊᖑᖃᑦᑕᕆᐊᖃᕐᓂᖏᓐᓂᒃ ᒪᓕᒐᓕᕆᔨᑐᐃᓐᓇᕐᓄᐃᓐᓇᖅ 
ᐃᒥᐊᓗᒻᒥᒃ ᓂᐅᕕᐊᔅᓴᖃᖃᑦᑕᕐᓂᖅ ᐊᖏᔪᒻᒪᕆᐊᓘᓕᕐᒪᑦ ᐱᓕᕆᐊᖑᓪᓗᓂ ᐊᒥᓱᓂ ᓄᓇᓕᓐᓂ. 
ᐊᑲᐅᖏᓕᐅᕈᑎᒋᔭᕗᓪᓕ ᒫᓐᓇᐅᔪᖅ, ᐅᖃᓪᓚᒍᑎᖃᕆᐊᖃᓕᖅᑐᒍᑦ ᐱᓕᕆᖃᑎᒌᓐᓂᕐᒥᒃ ᓵᓚᒋᓇᓱᓐᓂᐊᕐᓗᒍ. 
 
ᐱᖓᔪᐊ ᐃᓱᒫᓘᑎᐅᔪᖅ ᐅᖃᐅᓯᕆᔪᒪᔭᕋ ᒪᓕᒐᓕᕆᓂᕐᒨᖓᔪᖅ. ᐱᑕᖃᓕᕋᑦᑕ ᒪᓕᒐᓕᕆᔩᑦ ᑲᑎᒪᔨᖏᓐᓂᒃ 
ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂ. ᕿᒥᕐᕈᔭᕆᐊᖃᑉᐸᓪᓚᐃᓕᖅᑐᒍᑦ ᑕᒪᕐᒥᓕᒫᖅ ᐱᓕᕆᐊᖑᔪᒥᒃ. 
 
ᐃᓚᖏᓪᓗ ᐃᓄᐃᑦ ᐊᒃᓱᕈᖅᑐᒻᒪᕆᐊᓗᐃᑦ ᐃᑲᔪᖅᑎᑖᕋᓱᐊᖅᑐᑎᒃ ᐃᖅᑲᑦᑐᐃᕕᒃᑯᑦ 
ᐃᖅᑲᑦᑐᐃᕕᒃᑰᕆᐊᖃᑦᑎᓪᓗᒋ, ᐊᒻᒪᓗ ᐃᑲᔪᖅᑎᑖᕋᓱᒐᐃᒻᒪᑕ ᒪᓕᒐᓕᕆᔨᒃᑯᑦ, ᐊᑲᐅᓴᖏᔾᔪᑎᖃᖏᑦᑐᖓ 
ᐃᑲᔪᖅᑎᐅᔪᓂᒃ, ᑭᓯᐊᓂᓕ ᐃᓱᒪᓪᓗᖓ ᐃᑲᔪᖅᑕᐅᔪᒪᔪᑦ ᐊᑲᐅᖏᓕᐅᕈᑎᔪᑦ, ᐊᒻᒪᓗ ᐱᖃᓯᐅᔾᔨᒻᒥᔪᖅ 
ᑕᒪᒃᑯᓂᖓ ᐃᓄᓐᓂᒃ ᐊᑐᖅᐸᑦᑐᓂᒃ ᐃᓚᒌᓄᑦ ᐃᖅᑲᑦᑐᐃᕕᒃᑯᑎᒍᑦ ᐱᔨᑦᑎᕈᑎᓂᒃ... 
 
ᐅᖃᖃᑎᖃᖃᑦᑕᖅᓯᒪᒐᒪ ᐃᓄᒻᒥᒃ ᐊᒻᒪᓗ ᑭᐅᔭᐅᓂᕋ ᐱᐅᓪᓚᕆᓚᐅᖅᑐᓂ. ᐊᒻᒪᓗ ᖁᔭᓐᓇᒦᕈᒪᓪᓗᖓ 
ᑕᐃᒃᓱᒥᖓ ᐊᒻᒪᓗ ᐲᑕ ᒫ ᑭᐅᓴᕋᐃᓐᓂᕆᓚᐅᖅᑕᖓᓄᑦ. ᕿᒥᕐᕈᔪᖃᕆᐊᖃᑉᐸᓪᓚᐃᔪᖅ ᒪᓕᒐᓕᕆᓂᕐᒧᑦ 
ᑲᑎᒪᔨᖏᓐᓂᑦ. 
 
ᐃᒪᐃᒐᔪᒃᑐᖅ, ᐃᑲᔪᖅᑕᐅᓇᓱᐊᖅᑐᓂ ᒪᓕᒐᓕᕆᓂᕐᒧᑦ, ᐊᐅᓚᑎᑦᑎᔭᕆᐊᖃᑦᑐᑎᒃ ᑐᒃᓯᕋᐅᑎᒥᒃ ᐅᖅᓱᖅᑑᒧᑦ. 
ᐊᒥᓱᑦ ᐃᓄᐃᑦ ᑕᖅᑳᓂ ᐱᑕᖃᖃᑦᑕᖅᑐᑦ ᐃᑲᔪᖅᑕᐅᔪᓂᒃ ᑕᒪᑐᒧᖓ. ᐅᖃᕈᒪᓪᓗᖓ ᐃᒻᒥᒃᑯᑦ ᕿᒥᕐᕈᓂᕐᒥᒃ 
ᐃᓘᓇᖏᓐᓄᑦ ᕿᒥᕐᕈᔪᖃᕐᓗᓂ. ᐊᒻᒪᓗ ᐅᖃᖃᑎᒋᔭᐅᓗᑎᒃ ᐃᑲᔪᖅᑕᐅᕙᑦᑐᑦ ᐅᕝᕙᓘᓐᓃᑦ ᐃᓄᐃᑦ 
ᐊᑐᖃᑦᑕᖅᑐᑦ ᒪᓕᒐᓕᕆᓂᕐᒧᑦ ᐱᔨᑦᑎᕈᑎᓂᒃ ᐊᑐᐃᓐᓇᐅᔪᓂᒃ ᓄᓇᕗᒻᒥ. 
 
ᑖᒃᑯᐊ ᑕᕝᕙ ᐱᒐᓱᓪᓗᐊᑕᐃᑦ ᐅᖃᐅᓯᕆᔪᒪᖅᑲᐅᔭᒃᑲ ᐅᖃᐅᓯᑐᐃᓐᓇᒃᑯᑦ, ᐊᒻᒪᓗ ᐅᐊᑦᑎᐊᕈ ᐊᐱᖅᓱᕐᓂᐊᕐᕋᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐅᕙᓃᑦᑐᒍᑦ ᐅᖃᐅᓯᑐᐃᓐᓇᕐᓂ. ᐃᕝᔭᕈᑕᐃᓚᒃ . 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᒪᑐᐃᓐᓇᖅᑐᖓ. ᖃᖓᑭᐊᖅ ᐊᕐᕌᓂ 
ᐅᖃᕈᑎᖃᑦᑎᓪᓗᑕ ᑕᒪᑐᒥᖓ ᐸᓖᓯᒃᑯᑦ ᐊᓪᓚᒡᕕᖏᓐᓂᒃ. ᖃᐅᔨᒪᒐᑦᑕ, ᐸᓖᓯᒃᑯᑦ ᐊᓪᓚᒡᕕᖏᑦ 
ᒥᑭᔫᑎᒻᒪᕆᐊᓘᒻᒪᑕ ᐊᒻᒪᓗ ᓈᒻᒪᖏᑦᑐᑎᒃ. ᖃᐅᔨᒪᒐᑦᑕ, ᐃᖅᑲᓇᐃᔭᖅᕕᖃᑦᑐᑕ ᓈᒻᒪᖏᑦᑎᓪᓗᒍ, ᒪᑭᑕᑦᑎᐊᕐᓂᖅ 
ᐊᑐᕐᒪᑦ ᐃᖅᑲᓇᐃᔭᖅᑎᐊᕐᓂᕐᒧᑦ. 
 
ᖃᐅᔨᒪᒐᑦᑕ, ᑕᒪᓐᓇ ᐊᕙᑎᕆᔭᕗᑦ ᐱᒡᒐᓇᖅᑑᒻᒪᑦ ᐃᓅᕕᒋᓪᓗᑎᒍ ᐊᒻᒪᓗ ᐸᓖᓯᐅᔪᑦ 
ᐱᓕᒻᒪᒃᓴᖅᓯᒪᑎᑕᐅᔭᕆᐊᓕᐅᒐᓗᐊᑦ ᐃᓕᖅᑯᓯᖏᑕ ᐊᔾᔨᒋᙱᑕᖓᑕ ᒥᒃᓵᓄᑦ ᐊᒻᒪᓗ ᐊᓐᓇᐅᒪᑎᓇᓱᐊᕐᓂᕐᒥᒃ 
ᓄᓇᒥ ᐃᑲᔪᕐᓂᖃᕈᓐᓇᕋᔭᕐᒪᑦ ᓈᒻᒪᒃᓯᓐᓂᕈᓂ. ᑕᒪᓐᓇ ᐃᓱᒪᒋᖃᑦᑕᖅᓯᒪᓕᕋᒃᑯ. 
 
ᐊᒻᒪᓗ, ᐃᖅᑲᖅᑐᐃᕕᒃᑯᑦ ᐱᔾᔪᑎᒋᓪᓗᒋᑦ, ᐃᓄᓐᓂᒃ ᐃᓄᐃᓐᓇᖅᑐᒥ ᐅᖃᓲᕐᓂ 
ᐃᖅᑲᓇᐃᔭᖅᑎᖃᕆᐊᖃᕋᓗᐊᕐᒪᑕ. ᐊᒻᒪᓗ, ᐃᓐᓇᑐᖃᐅᔪᒃ ᐃᒃᓯᕚᖃᑕᐅᕙᑦᑐᑦ ᒪᒃᑯᑦᑐᓄᑦ ᐃᑲᔪᕐᓂᖃᓲᖑᒻᒪᑕ  

ᐃᖅᑲᖅᑐᐃᕕᒃᑰᖅᑐ ᐅᖃᐅᔾᔨᒋᐊᖃᑦᑕᕈᓐᓇᕐᒪᑕ ᒪᒃᑯᑦᑐᓂᒃ ᖃᓄᖅ ᐃᓕᖅᑯᓯᖃᖃᑦᑕᕆᐊᖃᕋᓗᐊᕐᒪᖔᑕ.  
 
ᐊᒻᒪᓗ, ᑕᒪᒃᑯᐊ ᐊᓄᓪᓚᒃᓰᕕᒻᒦᑦᑐᑦ ᐱᔾᔪᑎᒋᓪᓗᒋᑦ. ᖃᐅᔨᒪᔪᐃᓐᓇᐅᒐᑦᑕ ᐊᒥᓱᒻᒪᕆᐅᒻᒪᑕ ᒪᒃᑯᑦᑐᑦ 
ᐊᓐᓄᓪᓚᒃᓯᖅᑐᑦ, ᒪᒃᑯᑦᑐᑑᙱᑦᑐᑦ, ᑭᓯᐊᓂᓕ ᐃᓄᐃᑦ ᐊᓄᓪᓚᒃᓰᕕᒻᒦᑦᑐᑦ. ᐃᖅᑲᓇᐃᔭᖅᑎᓂᒃ ᐃᑲᔪᖅᑕᐅᕝᕕᓂᒃ 
ᐅᖃᐅᔾᔭᐅᖃᑦᑕᖅᓯᒪᒐᒪ ᐃᓄᑦᑐᑕᖃᒃᑲᓐᓂᕆᐊᖃᕐᒪᑦ ᐃᖅᑲᓇᐃᔭᖅᑐᓂᒃ ᐃᑲᔪᖅᑕᐅᕝᕕᐅᔪᓂᒃ. ᑕᒪᓐᓇ 
ᐊᑐᕆᐊᖃᖃᑦᑕᕋᓗᐊᕋᑦᑎᒍ ᐃᓚᖓᑦ 23 ᓄᓇᑖᕐᓂᕐᒧᑦ ᐊᖏᕈᑎᐅᔪᖅ ᐃᓚᓕᐅᔾᔭᐅᖃᑦᑕᕆᐊᖃᕋᓗᐊᕐᒪᑦ. 
 
ᖃᐅᔨᒪᔪᒍᑦ ᓄᓇᑦᑎᓐᓂ ᐊᒥᓱᒻᒪᕇᑦ ᐃᖅᑲᓇᐃᔮᖃᙱᒻᒪᑕ. ᖃᐅᔨᒪᒐᓗᐊᖅᑐᑕᓗ ᐃᓚᖏᑦ ᐃᓄᐃᑦ 
ᐱᕋᔭᓚᐅᖅᓯᒪᙱᑦᑐᑦ ᐱᓇᓱᐊᖅᐸᑦᑐᑦ ᐃᖅᑲᓇᐃᔮᖅᑖᖅᑎᑕᐅᓲᖑᒻᒪᑕ. ᐃᓚᖓᓪᓗ ᐱᔾᔪᑎᒋᔭᐅᔪᖅ ᐃᓄᐃᑦ 
ᐊᒥᓱᑦ ᖃᓪᓗᓈᓅᖅᑎᑕᐅᓲᖑᒻᒪᑕ ᐊᓄᓪᓚᖅᓯᖅᑕᐅᒋᐊᖅᑐᖅᑐᑎᒃ ᐊᒻᒪᓗ ᐃᑲᔪᕐᓂᖃᕐᓂᖅᓴᐅᒐᔭᖅᑐᒋᒐᒃᑯ 
ᒪᒃᑯᑦᑐᓄᑦ ᓄᓇᒥ ᐊᓐᓇᐅᒪᓇᓱᐊᕐᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᖔᕈᑎᑦ, ᐃᓕᓐᓂᐊᖅᑎᑕᐅᔪᓐᓇᕋᔭᖅᑐᑦ 
ᐊᓐᓇᐅᒪᓂᕐᒥᒃ ᓇᒻᒥᓂᖅ. 
 
ᑕᒪᒃᑯᐊ ᒪᒃᑯᑦᑐᖁᑎᑦᑎᓐᓄᑦ ᐃᑲᔪᕐᓂᖃᕈᓐᓇᕐᒪᑕ. ᓇᒻᒥᓂᖅ ᐅᑉᐱᕆᓐᓂᖅᓴᐅᓕᕈᓐᓇᕐᒪᑕ. ᐃᓛᓐᓂᒃᑯᑦ 
ᑕᒪᒃᑯᓂᖓ ᐃᓕᓐᓂᐊᕋᒃᓴᐅᔪᓂᒃ ᐊᑐᖅᑐᒥᓂᐅᒐᐃᒻᒪᑕ ᐃᑲᔪᕐᓂᖃᓲᖑᒻᒪᑕ, ᐊᒻᒪᓗ ᐱᕋᔭᓕᖅᑭᓂᐅᓴᕙᙱᒻᒪᑕ. 
ᓱᔭᒃᓴᖃᙱᒐᐃᒻᒪᑕ ᐊᓄᓪᓚᖅᓯᖅᑕᐅᓯᒪᑐᐃᓐᓇᕋᐃᒻᒪᑕᓗ, ᓄᓇᖏᓐᓄᑦ ᐅᑎᖅᑐᒥᓂᐅᒐᐃᒻᒪᑕ 
ᐱᕋᔭᓕᖅᑭᓐᓂᐅᓴᑐᐃᓐᓇᓲᖑᒻᒪᑕ. ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᒋᐊᖃᕋᑦᑎᒍ. 
 
ᐊᐱᖅᓱᒃᑲᓐᓂᕐᓂᐊᕐᒥᔪᖓ ᐸᕐᓇᒍᑎᓕᐊᕆᔭᐅᓯᒪᔪᓂᒃ ᓈᒻᒪᒃᓯᑉᐸᑦ. ᖁᔭᓐᓇᒦᒃ, ᓯᕗᓕᖅᑎ ᐊᒻᒪᓗ 
ᐃᖅᑲᓇᐃᔭᖅᑎᑎᑦ ᐊᒻᒪᓗ ᑐᙵᓱᒋᔅᓯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔪᒪᒐᒃᑭᑦ ᓂᕈᐊᖅᑎᖁᑎᒪ 
ᐅᖃᐅᓯᕆᖃᑦᑕᖅᓯᒪᔭᖏᑦ ᐱᔾᔪᑎᒋᓪᓗᒋᑦ ᐸᓖᓰᑦ. ᒥᑭᔪᓄᑦ ᓄᓇᓕᓐᓅᕋᐃᒻᒪᑕ ᖃᓪᓗᓈᓃᙶᖅᑐᑎᒃ, 
ᖃᐅᔨᒪᕙᙱᓪᓚᕆᒻᒪᑕ ᖃᓄᑦᑑᒋᐊᖓᓂᒃ. ᓂᕈᐊᖅᑎᖁᑎᒋᓯᒪᔭᕋ ᐃᒪᐃᓕᐅᓚᐅᖅᓯᒪᒻᒪ, ᐊᐃᑉᐸᕇᖑᔫᒃ, 
ᐊᑲᐅᙱᓕᐅᕈᑎᖃᓕᕋᐃᒻᒪᑎᒃ ᐊᖏᖃᑎᒌᙱᑦᑐᒥᓂᐅᑎᓪᓗᒋᑦ, ᑕᐃᒪᓕ ᐃᖅᑲᖅᑐᐃᕕᓕᕆᔨᒃᑯᑦ 
ᑲᑎᒪᔨᕋᓛᖏᑎᒍᑦ, ᐊᒻᒪᓗ ᐊᒥᓱᐊᖅᑎᖅ ᑲᑎᑎᑕᐅᓯᒪᔪᑦ ᑕᑯᐊᖃᖅᑎᑕᐅᕙᙱᒻᒪᑕ ᕿᑐᕐᖓᖃᕋᓗᐊᖅᑐᑎᒃ. 
ᐃᒪᐃᖃᑦᑕᕐᒪᑕ ᐊᖑᑦ ᐊᓂᑎᑕᐅᑐᐃᓐᓇᖅᑐᓂ ᐊᖏᕐᕋᒥᓐᓂᑦ ᑕᑯᒋᐊᖃᖅᑎᑕᐅᒍᓐᓃᖅᑐᓂᓗ ᐊᐃᑉᐸᕐᒥᓂᒃ 
ᕿᑐᕐᖓᒥᓐᓂᓪᓗ. ᑕᒪᓐᓇ ᐃᓄᐃᑦ ᐃᓕᖅᑯᓯᕆᙱᒻᒪᒍ. 
 
ᖃᐅᔨᔪᒪᕗᖓ ᐸᓖᓯᒃᑯᑦ ᑎᑭᑉᐸᑦᑐᑦ ᖃᓪᓗᓈᑦ ᓄᓇᖓᓐᓂᑦ, ᓄᓇᓕᐸᐅᔭᕐᓃᓐᖔᕐᒪᑕ, ᐊᒻᒪᓗ 
ᐅᖓᑖᒎᖅᑰᔨᕙᒻᒪᑕ ᐃᓄᐃᑦ ᐊᒻᒪᓗ ᐳᐃᒍᖅᑐᑎᒃ ᖃᓄᐃᓕᖓᒋᐊᖃᕐᒪᖔᑕ ᐃᓄᓐᓄᑦ. 
 
ᐃᓚᖏᓐᓂᑦ ᓄᓇᓕᓐᓂᑦ ᑕᒪᓐᓇ ᐊᑲᐅᙱᓕᐅᕈᑎᓕᐅᕈᑕᐅᔪᓐᓇᕐᒪᑦ ᖃᓄᖅ ᐱᔭᐅᕙᒻᒪᖔᑕ ᐸᓖᓯᒃᑯᓐᓄᑦ. 
ᑭᓇᒧᓪᓕ ᐅᖃᕐᕕᖃᕈᓐᓇᖅᐸᑦ ᖁᕕᐊᓱᙱᒍᑎᖃᕈᑎᒃ ᐱᓪᓗᒍ ᖃᐅᔨᒪᕙᙱᒻᒪᑕ ᑭᓇᒧᑦ 
ᐅᖃᕐᕕᖃᕈᓐᓇᕋᓗᐊᕐᒪᖔᑕ. ᐊᐱᖅᑯᑎᒃᓴᖃᕐᓇᐅᓕᖅᐸᑦ, ᐊᐱᖅᑯᑎᒃᓴᖃᒃᑲᓂᕐᓂᐊᕋᒪ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᐅᒌᖅᓯᒪᒻᒪᑦ ᐅᕙᖓ ᓄᓇᓕᖓᓐᓂᑦ. 
ᐊᐱᕆᔭᐅᓯᒪᒐᒪ ᑕᒪᓐᓇ ᐅᖃᐅᕆᔭᐅᖁᔭᐅᓪᓗᓂ ᐅᖃᐅᓯᕆᑎᓪᓗᑎᒍᓗ, ᑭᓯᐊᓂ  

ᑲᑎᒪᔨᐅᓚᐅᖅᑐᖅ ᐅᖃᐅᓯᖃᓚᐅᕐᒪᑦ ᐅᖃᐅᓯᒃᓴᒥᓐᓂᑦ, ᐃᑲᔪᖅᓱᖅᑎᐊᖅᐸᕋ ᐃᓱᒫᓘᑎᒋᔭᖓᓄᑦ ᑕᒪᓐᓇ 
ᐱᔾᔪᑎᒋᓪᓗᒍ ᐃᓄᐃᑦ ᐃᓕᖅᑯᓯᕆᙱᒻᒪᒍ ᐊᐃᑉᐸᕇᒃ ᐊᕕᑎᑕᐅᓯᒪᖃᑦᑕᑎᓪᓗᒋᒃ, ᐱᓗᐊᖅᑐᒥᑦ ᓱᕈᓰᑦ 
ᑕᑯᓐᓈᖅᑎᓪᓗᒋᑦ ᑕᒪᑐᒥᒐ; ᐋᓐᓂᓇᖅᑐᒻᒪᕆᐅᔪᓐᓇᕐᒪᑦ ᓱᕈᓯᕐᓄᑦ. ᖃᐅᔨᒪᕙᕗᑦ ᐃᑲᔪᕋᓱᐊᑦᑎᐊᕋᓗᐊᕐᒪᑕ 
ᐊᓯᒥᓐᓂᒃ, ᑭᓯᐊᓂ ᐋᓐᓂᓇᕐᒪᑦ ᓱᕈᓯᕐᓄᑦ. ᐅᖃᐅᓯᐅᒌᖅᓯᒪᒻᒪᑦ. 
 
ᐱᔾᔪᑎᒋᓪᓗᒍ ᐊᑲᐅᙱᓕᐅᕈᑎᐅᕙᑦᑐᑦ ᐃᒥᐊᓗᒻᒧᑦ ᐊᒻᒪᓗ ᐋᙵᔮᕐᓇᖅᑐᒧᑦ ᓯᕗᓂᔅᓴᕗᑦ ᓇᓗᓇᕐᒪᑦ ᑕᒪᓐᓇ 
ᐃᓱᒪᒋᑐᐃᓐᓇᖅᑐᒍ, ᑭᓯᐊᓂ ᒫᓐᓇᐅᔪᖅ ᐋᖅᑮᒋᐊᕈᓐᓇᖅᐳᒍᑦ, ᖃᓄᐃᒋᐊᕈᓐᓇᕋᑦᑕ ᐃᓄᖁᑎᑦᑎᓐᓄᑦ 
ᖁᕕᐊᓱᑦᑎᐊᖁᓪᓗᒋᑦ ᐃᓅᓯᕐᒥᓂᒃ, ᑕᕝᕙᐅᒍᓐᓃᕋᓗᐊᖅᑎᓪᓗᑕ. 
 
ᐃᒥᐊᓗᐃᑦ ᐋᖓᔮᕐᓇᖅᑐᐃᓪᓗ ᓯᕗᓂᑦᓴᑎᓐᓄᑦ ᐱᐅᓗᐊᖅᐸᓗᓐᖏᑦᑐᖅ ᐃᓱᒪᒋᑐᐃᓐᓇᕐᓗᒍ, ᒫᓐᓇᓪᓕ, 
ᐱᐅᓯᒋᐊᖅᑎᑦᓯᒍᓐᓇᖅᑐᒍᑦ ᐃᓅᖃᑎᕗᑦ ᐃᓅᖃᑎᒌᑦᓯᐊᕐᓂᐊᕐᒪᑕ, ᑕᕝᕙᐅᒍᓐᓃᕋᓗᐊᕈᑦᑕ. 
 
ᓂᕈᐊᖅᑕᐅᒐᐃᒐᑦᑕ ᐱᔪᓐᓇᕐᓂᖅᑖᖅᑎᑕᐅᓲᖑᒐᑦᑕ ᐊᓯᔾᔩᔪᒪᓪᓗᑕ ᓂᕆᐅᑦᑐᑕ ᐱᐅᓂᖅᐹᒧᑦ ᐊᓯᔾᔩᔪᒪᒐᓗᐊᖅᑐᑕ. 
ᐊᖏᔪᒻᒪᕆᐊᓗᒻᒥᒃ ᐱᔭᒃᓴᖃᕋᑦᑕ ᓯᕗᓂᑦᑎᓐᓂ. ᓄᓇᕗᑦ ᒐᕙᒪᒃᑯᑦ ᐊᐳᖅᑕᕈᑎᖃᐃᓐᓇᐅᔭᕐᓂᐊᖅᑐᑦ 
ᐃᓱᒪᒋᔭᕆᐊᖃᕋᑦᑎᒍᑦ ᒐᕙᒪᑐᖃᒃᑯᑦ ᒪᓕᒐᖏᑦ ᓈᒻᒪᖏᑦᑐᑦ ᐅᕙᑦᑎᓐᓄᑦ ᐊᒻᒪᓗ ᑕᒪᓐᓇ ᐅᕙᑦᑎᓐᓄᑦ 
ᐊᐳᖅᑕᕈᑕᐅᒍᓐᓇᒥᒻᒪᑦ. ᒫᓐᓇᐅᔪᖅ ᐅᕙᓃᑎᓪᓗᑕ, ᑐᓂᔭᐅᖃᑦᑕᖅᑐᒍᑦ ᐱᔪᓐᓇᓂᕐᒥᒃ ᐊᓯᔾᔩᒍᓐᓇᖁᓪᓗᑕ 
ᐊᑲᐅᓂᖅᓴᒧᑦ. 
 
ᐊᒻᒪᓗ ᐃᓕᑕᖅᓯᒐᒪ ᑕᒪᑐᒥᖓ ᐊᒻᒪᓗ ᓂᕈᐊᖅᑕᐅᕕᒋᓯᒪᔭᓐᓂ ᑕᒪᓐᓇ ᐊᖏᔪᒻᒪᕆᐅᒻᒪᑦ ᐃᓱᒫᓘᑎᐅᔪᖅ ᐊᒻᒪᓗ 
ᐅᖃᕈᑎᐅᒐᔪᒃᑐᓂᒃ ᐱᑦᔪᑎᖃᓕᕋᐃᒻᒪᑦ ᐃᒥᐊᓗᖕᒥᒃ ᐊᒻᒪᓗ ᐋᖓᔮᓐᓇᖅᑐᓂᒃ. ᐃᑲᔫᑎᖏᒻᒪᑦ 
ᖃᓄᐃᑦᑑᓂᐊᕐᓂᖓᓂᒃ ᓯᕗᓂᒃᓴᕗᑦ. ᓇᒻᒥᓂᕐᓕ, ᐃᓱᒫᓘᑎᖃᑦᑐᖓ ᑕᒪᑐᒥᖓ. ᑕᐃᒪᓐᓇ ᐅᖃᐅᓯᕆᕙᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒫᓐᓇᐅᔪᖅ ᐊᑎᕐᒥᒃ ᑎᑎᕋᖅᓯᒪᔪᖃᖏᓐᓇᒪ ᐅᖃᐅᓯᑐᐃᓐᓇᕐᓄᑦ. 
ᐅᕗᙵᓐᓂᐊᕐᓕᕋᑦᑕ ᐃᖅᑲᑦᑐᐃᕕᓕᕆᔨᒃᑯᓐᓄᑦ. ᐱᓕᕆᕕᐅᑉ ᓇᐃᓕᒋᐊᖅᓯᒪᔪᖏᓐᓄᑦ. E-5 ᐊᒻᒪᓗ E-6. 
 
ᐱᒋᐊᓚᐅᖏᓂᑦᑎᓐᓂ ᐃᖅᑲᑦᑐᐃᕕᓕᕆᓂᕐᒧᑦ ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᑕᐃᒪᖓᑕᒫᑦ 
ᒪᓕᒐᓕᐅᖅᑏᑦ ᐊᐱᕆᔪᒪᑐᐃᓐᓇᕆᐊᖃᒻᒪᑕ ᑐᕌᖓᔪᓂᒃ ᑐᑭᓯᐅᒪᔾᔪᑎᓄᑦ ᐊᑕᐃᓯᒃᒥ ᑎᑎᖅᑲᒥ ᐅᕝᕙᓘᓐᓃᑦ 
ᐊᓯᐊᓄᑦ. ᓇᓗᓇᐃᖅᓯᑎᐊᖅᑲᑦᑕᓂᐊᖅᑯᓯ ᓇᓕᐊᓐᓄᑦ ᑎᑎᖅᑲᒧᑦ ᐱᒻᒪᖔᓯ ᐊᒻᒪᓗ ᒪᑉᐱᖅᑐᒐᐅᑉ ᓇᒻᒪᖓᓂᒃ 
ᐅᖃᐅᓯᕆᔭᑦᓯᓐᓄᑦ ᐊᐱᖅᓱᖁᑎᖃᑦᑎᓪᓗᓯ ᐅᕝᕙᓘᓐᓃᑦ ᐅᖃᐅᓯᖃᑦᑎᓪᓗᓯ ᓇᓕᐊᓐᓄᑦ ᑎᑎᕋᖅᓯᒪᔪᒧᑦ. 
 
ᐊᒻᒪᓗ, ᐃᖅᑲᐃᑎᑦᑎᒍᒪᓐᓗᖓ ᒪᓕᒐᓕᐅᖅᑎᓂᒃ ᐊᐱᖅᓱᕐᓇᐅᑎᓪᓗᒍ ᐊᑐᐊᒐᒃᓴᐃᑦ ᐊᑐᖅᑕᐅᔭᕆᐊᓖᑦ ᑕᒪᒃᑮᓐᓂ 
ᑲᑎᒪᓂᑐᐃᓐᓇᕐᒥ ᐊᒻᒪᓗ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐊᑐᐊᒐᒃᓴᐃᑦ, ᐊᐱᖅᑯᑎᐅᔪᖅ 
ᑲᖐᓱᓐᓂᑐᐃᓐᓇᐅᔭᕆᐊᖃᖏᑦᑐᖅ ᐊᒻᒪᓗ ᕿᓂᕐᓗᓂ ᐃᓱᒪᒋᔭᐅᔪᒥᒃ. ᑲᔪᓯᑎᑦᑎᔾᔮᖏᑦᑐᖓ ᑕᐃᒪᓐᓇᐃᑦᑐᓂᒃ 
ᐊᐱᖅᑯᑎᐅᔪᓂᒃ.  
 
ᑖᓐᓇ ᐃᖅᑲᐃᑎᑦᑎᔾᔪᑎ. ᖃᐅᔨᒪᑦᑎᐊᕐᓂᐊᖅᐳᓯ ᐳᐃᒍᖅᑕᐃᓕᓗᓯ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓᓕ ᐅᖃᐅᓯᑐᐃᓐᓇᕆᖅᑲᐅᔭᓐᓄᑦ ᐅᐊᑦᑎᐊᕈ, 
ᐅᑎᑲᐃᓐᓇᕐᓂᐊᖅᑐᖓ ᐱᓕᕆᐊᕐᒧᑦ ᐸᕐᓇᐅᒍᒧᑦ ᐅᐊᑦᑎᐊᕈ. 
 
ᐃᒻᒪᖃ ᖃᓪᓗᓈᑎᑑᕈᒪ. ᐊᑲᐅᒃᓴᖏᑦᑐᓄᑦ ᐊᑐᖅᑕᐅᔭᕆᐊᓕᒃ ᓄᓇᓕᓐᓄ ᖁᕕᐊᒋᔭᖃᖏᑎᓪᓗᒋᑦ ᐸᓖᓯᒃᑯᑦ 
ᐱᓕᕆᔾᔪᑎᖏᓐᓂᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᒡᓕᕋ ᑭᐅᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᐅᐃᐸ. 
 
ᐅᐃᐸ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᒃᓴᖏᓐᓂᕐᒧᑦ ᐱᔾᔪᓯᖅ ᑖᒃᑯᐊ ᐸᓖᓯᒃᑯᑦ ᓯᕗᓪᓕᖅᐹᒥ ᐅᖃᔾᔭᐅᒐᔭᖅᑐᑦ 
ᐊᑲᐅᒃᓴᖏᑦᑐᖃᑉᐸᑦ. ᐊᑲᐅᓴᖏᑦᑐᖃᑉᐸᑦ ᐃᓚᒋᔭᒥᒃ, ᑕᐃᓐᓇ ᐃᓚᒋᔭᖅ ᑭᒃᑯᑐᐃᓐᓇᕐᓄᑦ ᐸᓖᓯᒃᑯᑦ 
ᐊᖓᔪᖅᑳᒻᒪᕆᖓᓅᕋᔭᖅᑐᖅ ᐊᒻᒪᓗ ᐅᖃᐅᓯᖃᕐᓗᓂ ᐊᑲᐅᒋᖏᑕᒥᓂᒃ. 
 
ᑕᕝᕙᖓᓕ ᐱᒋᐊᕐᓗᓂ ᐱᓕᕆᕕᐅᑉ ᐃᓗᐊᓂ ᐸᓖᓯᑦᑯᑎᒍᑦ ᖃᐅᔨᓴᖅᑐᖃᕋᔭᖅᑐᖅ ᐊᒻᒪᓗ ᐱᖃᓯᐅᔾᔨᓪᓗᓂ 
ᐃᓚᒋᔭᐅᓂᕐᒥᒃ ᐊᖓᔪᖅᑳᖃᕝᕕᖓᓂ V ᐊᕕᒃᓯᒪᓂᐅᒧᖅ ᓄᓇᕗᒻᒧᑦ. 
 
ᐃᓚᒋᔭᐅᔪᖅ ᑭᒃᑯᑐᐃᓐᓇᕐᓄᑦ ᑭᐅᔭᐅᒐᔭᖅᑐᖅ ᐸᓖᓯᒃᑯᓐᓂᑦ ᓇᓗᓇᐃᖅᓯᓗᑎᒃ ᐊᑲᐅᖏᓕᐅᕈᑎᑕᖃᕐᒪᖔᖅ 
ᐱᑕᖃᖅᑲᐅᖏᒻᒪᖔᕐᓘᓐᓃᑦ. ᐃᓚᒋᔭᐅᔪᖅ ᑭᒃᑯᑐᐃᓐᓇᕐᓄᑦ ᓱᓕ ᓈᒻᒪᓴᖏᒃᑯᓂ ᑭᐅᔾᔪᑎᐅᔪᒥᒃ ᑕᐃᒪᓕ ᐸᓖᓯᒃᑯ 
ᐱᓕᕆᔨᖏᓐᓅᕈᓐᓇᖅᑐᖅ ᑲᓇᑕᒥ ᐊᒻᒪᓗ ᐅᖃᐅᓯᖃᕐᓗᓂ ᐊᑲᐅᒋᖏᑕᒥᓂᒃ ᑕᐃᑲᓂ ᐊᒻᒪᓗ ᕿᒥᕐᕈᔪᖃᓕᕐᓗᓂ 
ᖁᓛᓂ ᓇᓕᒧᓐᓂᖓᑕ V ᐸᓖᓯᒃᑯᑦ ᐱᓕᕆᔨᖏᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᕙᓃᑦᑐᒍᑦ E-5 ᐊᒻᒪᓗ E-6. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓂᐅᔪᖅ V-ᑯᓐᓄᑦ ᖃᓄᑎᒋᐅᕙ ᐊᑯᓂᐅᓂᖓ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᑕᖃᙱᓚᖅ. ᖃᐅᔨᒪᙱᓐᓇᒪ 
ᖃᓄᐃᑦᑐᓂᒃ ᑲᑎᒪᔨᓂᑦ ᐅᖃᐅᓯᖃᕐᒪᖔᖅ. ᓇᓗᓇᐃᑲᐃᓐᓇᕈᓐᓇᕈᕕᐅᒃ ᑭᐅᑦᑎᐊᕋᓱᐊᕐᓂᐊᖅᐸᒋᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᒪᒥᐊᓇᖅ. ᓯᕗᓪᓕᖅᐹᒥᑦ, ᑲᑎᒪᔨᕋᓛᖅᑕᖃᖅᐸᑦ ᐅᕝᕙᓘᓐᓃᑦ ᑲᑎᒪᔨᕋᓛᖑᑲᐃᓐᓇᖅᑐᓂᒃ 
ᐸᓖᓯᒃᑯᓐᓂᑦ ᓄᓇᕗᒻᒥ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖅᑕᖃᙱᓚᖅ ᓄᓇᓕᓐᑦᓂ ᐅᕝᕙᓘᓐᓃᑦ 
ᓄᓇᕗᒻᒥ ᐊᕕᑦᑐᖅᓯᒪᔪᓂᑦ. ᑭᓇᑐᐃᓐᓇᖅ ᐊᑲᖅᓴᖏᓐᓂᕋᕐᓗᓂ ᐅᖃᕈᒪᑉᐸᑦ ᑎᒥᑕᖃᖅᐳᖅ ᑲᓇᑕᒥᐅᑎᒎᖅᑐᒥᑦ 
ᐊᑲᐅᙱᓕᐅᕈᑎᖃᖅᐸᑕ ᑭᓇᑕᐃᓐᓇᕐᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ ᑲᒥᓴᓇᖃᖅᑎᑦᑎᓂᖅ, ᖃᓄᑎᒋᐅᕙ 
ᐃᓕᔭᐅᓯᒪᓂᖓ? ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᓇᑕᓕᒫᒃᑰᖅᐳᖅ ᑲᑐᔾᔨᖃᑎᒌᖑᔪᖅ 
ᐊᐅᓚᒍᓐᓇᕐᓇᑎᒍᓗ ᑕᐃᒫᒃ ᑭᐅᔪᓐᓇᙱᓚᕋ ᑭᓯᐊᓂ ᖃᐅᔨᒋᐊᕈᓐᓇᑦᑎᐊᖅᐳᖓ 
ᓇᓗᓇᐃᖅᓯᕕᒋᓂᐊᑐᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓗᐊᓂ ᐱᓕᕆᐊᒃᓴᓄᑦ ᐸᕐᓇᐅᑎᐅᑉ, E-4, (ᑐᓵᔨ ᓄᖅᑲᖅᐳᖅ): ᐅᖃᐅᓯᖃᕐᒪᑦ 
ᐃᓛᒃᑰᖅᓯᒪᔪᓂᑦ ᐸᕐᓇᐅᑎᓂᒃ ᐃᓚᖏᑦ ᐋᖅᑭᑦᑕᐅᕙᑦᑐᑎᒃ ᓄᓇᓕᓐᓂᑦ ᐃᖅᑲᖅᑕᐃᔨᕋᓛᒃᑯᑦ ᑲᑎᒪᔨᕋᓛᖏᒍᑦ 
ᐊᑐᙱᖔᕐᓗᑎᒃ ᐃᖅᑲᖅᑐᐃᕕᓐᓂᑦ ᐃᓚᓕᐅᔾᔨᓪᓗᑎᒃ ᐃᓄᐃᑦ ᐅᑉᐱᕆᔭᖏᓐᓂᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᑐᖃᖏᓐᓂᑦ ᐅᖃᐅᔾᔨᒋᐊᕈᑎᓂᒃ ᐊᑐᖅᑐᑎᒃ. 
 
ᑭᒃᑯᑦ ᐃᓱᒪᓕᐅᖃᑦᑕᖅᐸᑦ ᑐᓂᔭᐅᖔᕐᓂᐊᕐᓂᖏᑦ ᓄᓇᓕᓐᓂᑦ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᕙᑉᐳᖅ ᐊᖏᕈᑎᒃᑯᑦ ᑲᑎᒪᔨᕋᓛᑦ 
ᐱᓕᕆᐊᕆᔪᓐᓇᕐᓂᐊᖅᑕᖏᓐᓂᑦ. ᑕᐃᒪᐃᒻᒪᑦ ᐊᖏᕈᑎᒃᑰᓲᖑᕗᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᐊᑐᖅᑕᐅᒃᑲᔪᑉᐳᑦ ᐊᒻᒪᓗ 
ᐱᔪᓐᓇᕐᓂᖃᖅᑎᑕᐅᓇᑎᒃ. ᐅᖃᖅᑲᐅᒐᒪ ᐅᐊᑦᑎᐊᕈ, ᐊᐃᑉᐸᕇᒃ ᒪᒃᑯᑦᑑᒃ ᐊᑲᐅᙱᓕᐅᕈᑎᖃᖅᐸᑎᒃ 
ᐊᕕᑎᑕᐅᓲᖑᒻᒪᑎᒃ ᑕᑯᖃᑦᑕᐅᑎᒋᐊᖃᕈᓐᓃᖅᑎᑕᐅᓪᓗᑎᒃ ᐅᕝᕙᓘᓐᓃᑦ ᕿᑐᕐᖓᖏᓐᓂᑦ 
ᑕᑯᒋᐊᖃᕈᓐᓃᖅᑎᑕᐅᓪᓗᑎᒃ. ᓱᒻᒪᑦ ᑕᐃᒪᐃᓕᖓᕙ ᐃᓚᓕᐅᔾᔨᖅᑰᔨᙱᒻᒪᑕ ᐃᓐᓇᑐᖃᕐᓂᑦ ᐊᒻᒪᓗ 
ᐅᖃᐅᔾᔨᒋᐊᖅᑏᑦ ᐱᔪᓐᓇᕐᓂᖃᖅᑎᑕᐅᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 12-ᖑᕗᑦ ᓄᓇᓖᑦ 
ᐊᖏᕈᑎᓕᐅᖅᓯᒪᓪᓗᑕ ᓄᓇᓕᓐᓂᑦ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᑎᒍᑦ. ᐊᒥᓱᐊᖅᑎᖅ ᑕᒪᒃᑯᐊ 
ᐃᖅᑲᖅᑐᐃᕕᒃᑰᖅᐸᒻᒪᑕ. ᐱᒻᒪᕆᐅᙱᓂᖅᓴᐃᑦ ᐱᕋᔭᓐᓂᐅᔪᑦ ᓄᓇᓕᒻᒥᐅᑎᒎᖅᑕᐅᕙᑦᑐᑎᒃ ᐃᖅᑲᖅᑐᐃᔨᕋᓛᑦ 
ᑲᑎᒪᔨᕋᓛᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᕕᒃᑰᕈᓐᓇᖅᑎᑕᐅᙱᑉᐸᑕᓕ, ᖃᓄᐃᓕᖓᔭᐅᕙᑉᐸᓪᓕ 
ᐃᓐᓇᑐᖃᐃᑦ ᐅᖃᐅᔾᔨᒋᐊᕈᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᑕᖃᖅᐸᑦ ᐃᖅᑲᖅᑐᐃᔨᕋᓛᑦ 
ᑲᑎᒪᔨᕋᓛᖏᒍᑦ, ᑕᒪᒃᑯᐊ ᐱᕋᔭᓐᓂᐅᖃᑦᑕᖅᑐᑦ ᐱᓕᕆᐊᖑᓲᖑᕗᑦ ᐃᖅᑲᖅᑐᐃᕕᒃᑯᑎᒍᑦ. ᐃᖅᑲᖅᑐᖅᑕᐅᑎᓪᓗᒋᑦ 
ᐃᓐᓇᑐᖃᐃᑦ ᐃᓚᓕᐅᔾᔭᐅᒃᑲᔪᑦᑐᑎᒃ. ᐱᔪᓐᓇᕐᓂᖃᓗᐊᙱᓚᒍᑦ ᑭᓯᐊᓂ ᐱᔪᓐᓇᕐᓂᒡᒐᐅᑎᕗᑦ 
ᐊᑐᑦᑎᐊᕋᓱᐊᓲᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐃᓵᕋᑖᑦᑎᐊᖅᑐᖓ ᐅᕙᖓᐅᓕᑲᐅᖅᑐᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑕᕝᕙᓂ 
E-6-ᒥ, ᑕᒪᒃᑯᐊ A-6-ᒦᑦᑐᑦ, ᐱᔾᔪᑎᓖᑦ ᐊᑭᑦᓯᕋᖅ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᕕᖓᑦ. 
 
ᐊᕐᕌᓂ, ᑐᑭᓯᕋᖅᓯᒪᓂᖅᓴᐅᔪᒻᒪᑕ ᑮᓇᐅᔭᓂᒃ. ᒫᓐᓇᓕ ᐊᕝᕙᓪᓗᐊᑐᐃᓐᓇᖏᓐᓂᒃ ᑐᒃᓯᕋᖅᓯᒪᔪᕐᔫᔮᕐᒪᑕ. 
ᖃᐅᔨᒪᔪᖓ ᐱᔭᕇᓛᓕᕐᒪᑕ. ᓲᕐᓗᖃᐃ, ᐊᕐᕌᒎᑉ ᐊᕝᕙᑐᐃᓐᓇᖓᓄᑦ ᑐᒃᓯᕋᖅᓯᒪᔪᑦ. ᖃᐅᔨᔪᒪᔪᖓ ᓱᒻᒪᑦ 
ᐊᕝᕙᑐᐃᓐᓇᖏᓐᓂᒃ ᑐᒃᓯᕋᖅᓯᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓐᓕᓂᐊᖅᑕᒥᓂᒃ ᐱᔭᕇᕐᓂᖏᓐᓂᒃ 
ᓇᓪᓕᐅᓂᖅᓯᐅᓛᖅᑐᖅ ᔫᓂᐅᓕᖅᐸᑦ ᐊᒻᒪᓗ ᐊᑕᐅᓯᕐᒥᒃ ᐊᕐᕌᒍᑐᐃᓐᓇᕐᒥᒃ ᑮᓇᐅᔭᖃᖅᑎᑕᐅᒍᒪᔪᑦ, ᑭᓯᐊᓂᓕ 
ᑮᓇᐅᔭᓂᒃ ᐊᓯᐊᓂᒃ ᓇᓂᓯᓯᒪᓕᕋᑦᑕ ᐊᕐᕌᒎᑉ ᐃᓚᖓᓄᑦ ᐊᑐᖅᑕᐅᔪᒃᓴᓂᒃ ᐃᖅᑲᓇᐃᔮᖃᖅᑎᓪᓗᒋᑦ ᐃᓚᖏᑦ 
ᐱᓕᕆᕝᕕᑦᑎᓐᓂ. 
 
ᐱᓕᒻᒪᒃᓴᖅᑎᑕᐅᓛᕐᒪᑕ, ᑭᓯᐊᓂᓕ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᓂᖏᑦ ᐱᔭᕇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒍᑎᓕᐅᖅᓯᒪᔪᕐᔫᔮᙱᓐᓚᔅᓯᒃ, ᒪᑐᐃᖅᓯᒃᑲᓐᓂᕋᔭᖅᐸᑕ 
ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒻᒥᒃ ᐊᓯᖏᓐᓄᑦ ᐃᓕᓐᓂᐊᖅᑎᒃᓴᐅᒐᔭᖅᑐᓄᑦ.  
 
ᑕᒪᒃᑯᐊ ᓯᕗᓪᓕᐅᔪᑦ ᐃᓕᓐᓂᐊᖅᑐᑦ ᐊᑭᒃᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᖓᓐᓂᒃ ᖃᓄᐃᓕᖓᓕᖅᐸᑦ. 
ᐱᓇᓱᐊᖅᑐᖃᕈᒪᓯᒪᕙ ᐃᓄᓐᓂᒃ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕆᐊᕈᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᒐᑦᑎᒍ ᒫᓐᓇ ᐊᒻᒪᓗ 
ᕿᒥᕐᕈᔭᕆᐊᖃᕋᑦᑎᒍᑦ ᐋᖅᑭᒃᓯᒪᓂᕆᔭᖓᑦ ᑕᒪᒃᑯᐊ ᑲᑎᒪᔨᕋᓛᖑᔪᓄᑦ ᕿᒥᕐᕈᔭᐅᕙᒻᒪᑕ ᐊᑭᑦᓯᕋᖅ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᖓᑦ. 
 
ᒫᓐᓇ ᕿᒥᕐᕈᒻᒪᑕ ᖃᐅᔨᓇᓱᐊᖅᑐᑎᒃ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑎᑦᑎᔪᖃᒃᑲᓐᓂᓛᕐᒪᖔᖅ. ᓲᕐᓗᖃᐃ 
ᖃᐅᔨᓇᓱᐊᖅᑐᑦ ᐊᑭᑭᓐᓂᖅᓴᐅᒐᔭᖅᑐᒥᒃ ᐃᓕᓐᓂᐊᕐᓂᖅᑕᖃᒃᑲᓐᓂᓛᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᙱᓐᓇᒃᑯ. ᑕᕝᕗᙵᑐᐃᓐᓇᙳᓱᑉᐱᑕ ᒪᒃᐱᒐᕐᒧᑦ E-6-ᒧᑦ 
ᒫᓐᓇ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ'. ᖁᔭᓐᓇᒦᒃ, ᐊᓚᕋᓚᒃ. ᒪᒃᐱᒐᖅ E-5-ᒦᑦᑐᒍᑦ ᐊᒻᒪᓗ E-6-ᒦᑦᑐᒍᑦ ᒫᓐᓇ 
ᐊᐱᖅᑯᑎᒃᓴᓕᓐᓂᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᒃᑲᓐᓂᙳᓱᒃᑲᒪ ᑕᒪᒃᑯᓄᖓ ᐊᓯᖏᓐᓅᕈᑦᑕ ᒪᒃᐱᒐᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ E-5-ᒦᒃᑲᓗᐊᖅᑎᓪᓗᑕ ᐊᒻᒪᓗ E-6-ᒥ, ᑭᓯᐊᓂᓕ 
ᐱᓕᕆᓂᕐᒧᑦ ᐸᕐᓇᒍᑎᐅᔪᓂᒃ, ᑕᒪᒃᑯᐊ ᐊᑐᕈᓐᓇᖅᐱᑎᒍᑦ ᐃᓕᕆᓂᕐᒧᑦ ᐸᕐᓇᒍᑎᐅᔪᑦ ᐊᒻᒪᓗ ᐊᑐᕐᓗᒋᑦ 
ᓇᓕᐊᑦᑐᐃᓐᓇᖅ ᒪᒃᐱᒐᖓᑦ ᖃᐅᔨᒃᑲᐃᑦᑕᑐᐊᕈᑦᑕ ᐃᓕᓐᓂᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐄ', ᐊᑏᑦ, ᐊᐱᖅᑯᑎᒃᓴᖕᓂᒃ ᐊᐱᕆᓕᕆᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᒪᒃᐱᒐᖓᓂᒃ E-30-ᒥᒃ, ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐋᖅᑭᒃᓱᐃᔩᖏᑦ, ᐊᒻᒪᓗ 
ᖁᕕᐊᕖᙵᓚᐅᕋᒪ ᐊᓪᓚᒡᕕᑖᕐᒪᑕ ᓴᓪᓕᓂᒃ. 
 
(ᑐᓵᔨᒃ ᓄᖅᑲᖅᐳᖅ) ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐋᖅᑭᒃᓱᐃᔨᖏᑦ ᖃᓄᐃᓕᖓᓂᕆᔨᑕᖓᑦ. ᑕᒪᓐᓇ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᑦ ᐱᖁᔭᖅ ᐱᙳᕐᒪᑦ, ᑕᒪ8ᓇ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖃᕐᓂᖏᓐᓄᑦ 
ᐱᓕᕆᐊᖅ ᐊᑐᓕᖅᑎᑦᑎᓂᕐᒨᓚᐅᕐᒪᑕ. ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ ᑎᒃᑯᐊᖅᑕᐅᓚᐅᕐᒪᑦ. 
ᐃᖅᑲᓇᐃᔮᖅᑖᖅᑎᑕᐅᓇᓱᐊᖅᑎᓪᓗᒍ ᑐᑭᒧᐊᖅᑎᑦᑎᔨᐅᑲᐃᓐᓇᕐᓂᐊᖅᑐᖅ ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂᒃ 
ᐃᖅᑲᓇᐃᔮᖅᑖᖅᑎᑦᑎᓚᐅᕆᕗᑦ. 
 
ᐋᖅᑭᒃᓱᐃᔨᐅᖃᑕᐅᔪᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᓐᓂᒃ ᑎᒃᑯᐊᖅᑕᐅᓚᐅᖅᑐᑦ ᐊᒻᒪᓗ ᐊᓪᓚᕝᕕᖓᑦ 
ᓂᕈᐊᖅᑕᐅᓚᐅᖅᑐᑦ ᐊᒻᒪᓗ ᑖᓐᓇ ᐊᓪᓚᕖᖓᑦ ᐋᖅᑭᒃᑕᐅᓚᐅᖅᑐᓂ. 
 
(ᑐᓵᔨᒃᑯᑦ) ᐅᖃᖅᓯᒪᒻᒪᑦ ᐊᓪᓚᕝᕕᖃᖅᑎᑕᐅᓛᕐᒪᑕ ᓴᓪᓕᓂ ᑭᓯᐊᓂᓕ ᐱᓕᕆᓂᕐᒧᑦ ᐸᕐᓇᒍᑎᐅᔪᑦ ᕿᒥᕐᕈᓪᓗᒋᑦ, 
ᓄᓇᓕᐅᔪᖅ ᐅᖃᖅᑕᐅᓯᒪᙱᒻᒪᑦ. ᑕᐃᒪᐃᒻᒪᑦ, ᖃᐅᔨᔪᒪᑐᐃᓐᓇᖅᑐᖓ ᓴᓪᓕᓂᐅᒐᔭᕐᒪᖔᖅ ᐊᓪᓚᕝᕕᖓᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᐱᕆᕋᑖᖅᑕᐃᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᓄᑦ 
ᐋᖅᑭᔅᓱᐃᔩᑦ; ᑕᕝᕙᓃᑉᐳᑦ ᒪᒃᐱᖅᑐᒐᕐᒥ E-14 ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂ. ᑐᓴᖃᑦᑕᖅᑯᒍᑦ ᐊᐱᖅᑯᑎᐅᔪᓂᑦ 
ᑕᕝᕗᖓ E-5 ᐊᒻᒪᓗ E-6. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓐᓇᖅᑯᖓᓕ ᑖᔅᓱᒥᖓ ᐊᒻᒪᓗ ᐅᔾᔨᕈᓱᑉᐳᖓ ᑖᒃᑯᐊ ᑐᓐᓂᕐᕈᑎᐅᒧᑦ ᐊᒻᒪᓗ 
ᐃᑲᔫᑎᐅᔪᑦ ᒐᕙᒪᒃᑯᓐᓂ ᐃᖅᑲᓇᐃᔮᓅᖓᕗᑦ ᐊᒻᒪᓗᑦᑕᐅᖅ ᐃᓱᒪᓚᐅᖅᑯᖓᓕ ᑖᓐᓇ ᐊᔾᔨᐅᖏᓐᓂᐅᔪᖅ 
ᒪᓕᒐᓕᕆᓂᕐᒧᑦ ᐃᓕᓐᓂᐊᓂᕐᒧᑦ ᐱᓕᕆᐊᖑᔪᒧᑦ. ᐊᒻᒪᓗᑦᑕᐅᖅ, ᐃᒃᓯᕙᐅᑖᖅ, ᑕᒪᓐᓇ ᐊᒥᓱᕈᒃᑲᓂᖅᓯᒪᒻᒪᕆᑉᐳᖅ 
ᐊᐅᓪᓚᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ, ᑕᕝᕙᓂ 2003/04, $141-ᒥᓕᐊᙳᔪᑦ ᖃᑦᑏᓐᓇᕈᕆᐊᓚᐅᕐᒪᖔᑕ $59-ᒥᓕᐊᓐᓄᑦ, 
ᐊᒻᒪᓗ ᒫᓐᓇᐅᔪᖅ ᐅᑎᖅᓯᒪᓕᕆᕗᑦ $124-ᒥᓕᐊᓐ. ᐅᖃᐅᔾᔭᐅᔪᒪᕗᖓᓕ ᓱᒻᒪᑦ ᑕᒪᓐᓇ ᐊᓯᔾᔨᑳᓪᓚᔅᓯᒪᒻᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑦᑑᔮᖅᑯ ᒪᓕᒐᓕᐅᖅᑎᐅᔪᖅ 
ᐊᐱᖅᑯᑎᒋᕋᑖᖅᑕᖓᓂ ᑭᐅᔫᔮᖅᑯ. 
 
ᑐᓂᕐᕈᑎᐅᔪᑦ ᐊᒻᒪᓗ ᐃᑲᔫᑎᐅᔪᑦ ᑕᐃᒪᓐᓇᓂ ᐱᔾᔪᑎᖃᖅᑯ ᐃᖅᑲᓇᐃᔭᖃᑦᑕᓂᐊᕐᓂᖏᓐᓄᑦ ᐱᓕᕆᕕᑦᑎᓐᓂ 
ᐊᒻᒪᓗ ᐊᐅᓪᓚᖃᑦᑕᙳᓱᒻᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᐊᑭᑦᑐᕆᐊᕐᓂᐅᕗᖅ ᑕᕝᕙᓂ ᑐᓂᕐᕈᑎᐅᔪᓂᑦ ᐊᒻᒪᓗ 
ᐃᑲᔫᑎᐅᔪᓂᑦ. ᐊᐱᖅᑯᑎᒋᔭᐃᑦ ᓱᓕᕗᖅ ᐊᒻᒪᓗ ᑭᐅᔾᔪᑎᒋᔭᐃᑦ ᓱᓕᕗᖅᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑐᑭᓯᔭᐃᓐᓇᕆᙱᓇᒃᑯ. ᒥᓂᔅᑕᐅᔪᖅ ᐅᖃᖅᑳ ᑖᒃᑯᐊ 
ᐊᑭᑦᑐᕆᐊᕐᓂᐅᔪᑦ ᑕᕝᕙᓂ ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᐱᔾᔪᑎᖃᕐᑐᓃ ᐃᓕᓐᓂᐊᕐᑎᐅᔪᑦ 
ᐊᐅᓪᓚᖃᑦᑕᓂᐊᕐᖓᑖ ᐊᒻᒪᓗ ᐃᖅᑲᓇᐃᔭᕐᓗᑎᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᐃᓐᓂᐊᖅᑯᑦ ᐃᓕᓐᓂᐊᕐᓗᑎᑦ 
ᐃᖅᑲᓇᐃᔭᖅᓯᓈᕐᓂᐊᖅᑯ, ᐊᒻᒪᓗᑦᑕᐅᖅ ᐊᐅᓪᓚᖃᑦᑕᕐᓂᐊᕆᓪᓗᑎ. ᑕᒪᓐᓇ ᐱᔾᔪᑎᒋᓪᓗᒍ 
ᐊᑭᑦᑐᕆᐊᕐᓂᖅᑕᖃᖅᑯ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᑕᕝᕙᓃᑉᐳᒍᑦ ᒪᒃᐱᖅᑐᒐᕐᒥ E-5 ᐊᒻᒪᓗ E-6 ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂ 
ᒪᓕᒐᓕᕆᓂᒃᑯᑦ ᐱᓕᕆᕕᖓᓐᓂ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᓴᑕᐅᔪᖅ ᐅᕝᕙᓘᓐᓃᑦ ᑐᖏᓕᕆᔭᖓ ᑭᐅᔪᓐᓇᖅᑳ ᐊᐱᖅᑯᑎᒋᔭᕐᓂ. 
 
ᒫᓐᓇᕈᓘᓚᐅᖅᑐ ᐊᖏᕈᑎᐅᓯᒪᔪᖅ ᑖᔅᓱᒥᖓ $20-ᒥᓕᐊᓐ ᑕᕝᕙᓃᑦᑐᒧᑦ. ᐊᐱᖅᑯᑎᒋᔭᕋᓕ ᐅᕝᕙᐅᕗᖅ: 
ᓄᖅᑲᖓᑎᑕᐅᓂᖅᑕᖃᖅᑳ ᐅᕝᕙᓘᓐᓃᑦ ᐋᖓᔮᕐᓇᖅᑐᓂᑦ ᓂᐅᕕᐊᔅᓴᖃᕐᐸᒻᒪᑕ ᐃᒥᐊᓗᓐᓂ ᓂᐅᕕᐊᔅᓴᖃᕐᓂᕐᒧᑦ, 
ᐊᒻᒪᓗ ᑕᒪᓐᓇ ᐃᖅᑲᓇᐃᔭᕆᔭᓂᖅᓴᐅᕚ, ᑮᓇᐅᔭᓂᑦ ᐱᔪᓐᓇᓂᖅᓴᐅᕕᓰ ᐸᓖᓯᒃᑯᓐᓄᑦ ᐊᖏᕈᑎᐅᔪᖅ ᐱᓕᕆᕕᒻᒥ 
ᐅᕝᕙᓘᓐᓃᑦ ᑮᓇᐅᔭᓂᑦ ᐱᔪᓐᓇᓂᖅᓴᐅᕕᓯ ᐃᖅᑲᓇᐃᔮᖃᕐᓂᖅᓴᐅᓂᕐᒧᑦ? ᐃᒻᒪᖃ ᑭᐅᔭᐅᔪᓐᓇᕈᒪ ᑕᒪᔅᓱᒪ 
ᒥᔅᓵᓄᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᑉᐳᒍᑦ E-6 ᒫᓐᓇᐅᔪᖅ. ᐃᖅᑲᓇᐃᔮᖃᕐᓂᐊᖅᑯᒍᑦ ᐸᓖᓯᖃᕐᓂᕐᒥᑦ ᒪᒃᐱᖅᑐᒐᐅᑉ 
ᐊᓯᐊᓂ. ᑰᓕ. 
 
ᑰᓕ: ᐃᒃᓯᕙᐅᑖᖅ, ᐱᔾᔪᑎᖃᖅᑯᖓᓕ ᐸᓖᓯᒃᑯᓐᓄᑦ ᐊᖏᕈᑎᐅᔪᒥᑦ, ᑕᕝᕙᓃᑦᑐᖅ ᒪᒃᐱᖅᑐᒐᐅᑉ ᐊᑖᓂ 
ᐊᐅᓚᑦᑎᔩᑦ. ᑐᓴᕈᒪᕗᖓᓕ ᐊᐅᓚᑦᑎᔨᐅᔪᑉ ᐃᓱᒪᒋᔭᖓᓂ ᑕᕝᕗᙵᓚᐅᙱᓂᑦᑎᓐᓂ...ᐱᔾᔪᑎᖃᖅᑯᖓᓕ 
ᐋᔩᖃᑎᖃᕐᓂᕐᒥᑦ ᑕᒪᔅᓱᒥᖓ. ᑖᓐᓇ ᐊᖏᕈᑎᐅᔪᖅ ᐊᖏᖅᑕᐅᑦᑕᓯᓐᓇᓕᓚᐅᖅᑯ ᐊᒻᒪᓗ ᐋᖅᑭᔅᓯᒪᓕᖅᑐᓂ, 
ᑭᓯᐊᓂᓕ ᒪᓕᒐᓕᐅᕐᕕᒃᑯᑦ ᐊᖏᓪᓚᕆᓚᐅᙱᒻᒪᑕ ᓱᓕ ᑕᒪᔅᓱᒥᖓ ᑮᓇᐅᔭᓂᑦ ᐊᑐᖅᑐᔅᓴᓂᑦ. ᑕᒪᓐᓇ 
ᐱᔾᔪᑎᒋᕙᕋ. 
 
ᑕᐃᒪᓕ ᐊᐱᖅᓱᕈᓐᓇᓂᖅᓴᐅᓂᐊᖅᑐᖓ, ᑭᓯᐊᓂᓕ ᑭᓱᖓᓂᑦ ᐸᓖᓯᖃᕐᓂᕐᒧᑦ ᐊᐅᓚᓂᐅᔪᑦ ᒪᓕᒃᑎᑦᑎᓂᕐᒧᑦ 
ᐱᖅᑯᓯᖓᓂᑦ ᑕᕝᕙᓂ ᐊᖏᕈᑎᐅᔪᒥᑦ ᐱᓯᒪᔭᑦᑎᓐᓂ ᐱᓯᒪᕙ ᐅᕝᕙᓘᓐᓃᑦ ᐅᖓᑖᓅᕋᔭᖅᐸᑦ $20-ᒥᓕᐊᓂᑦ? 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒪᒥᐊᓇᖅ ᑕᒻᒪᕋᑖᕈᒪ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ ᖃᐅᔨᓴᖃᑦᑕᖅᐳᑦ ᖃᐅᑕᒫᑦ 
ᖃᓄᐃᓕᐅᕐᓂᐅᔪᓂᑦ, ᓲᕐᓗ ᓄᖅᑲᖓᑎᑦᑎᓇᓱᐊᖅᑐᑎᒃ ᐋᙵᔮᕐᓇᖅᑐᓂᑦ ᐊᒻᒪᓗ ᐃᒥᐊᓗᒻᒥᑦ 
ᓂᐅᕕᐊᔅᓴᖃᕋᓱᐊᖅᐸᑦᑐᓂᒃ ᓄᓇᓕᓐᓄᑦ, ᐊᒻᒪᓗ ᒪᓕᑦᑐᑎᒃ ᒪᓕᒐᕐᓂᑦ ᐱᕙᑉᐳᑦ. ᐱᓕᕆᐊᖃᖅᐸᑦᑐᑎᒃ 
ᐃᒥᐊᓗᒻᒥᑦ ᓂᐅᕕᐊᔅᓴᖃᕋᓱᐊᖅᑐᑎᒃ, ᖃᐅᑕᒫᑦ ᐱᓇᓱᐊᖅᑕᖏᓐᓂᑦ ᒪᓕᑦᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᐃᓚᒋᐊᕈᑎᖓ ᐊᐱᖅᑯᑎᓐᓄᑦ, ᑕᒪᒃᑯᐊ ᑲᔪᓰᓐᓇᕐᓂᐊᖅᐸᑕ ᐱᓕᕆᐊᒃᓴᐃᑦ, ᐃᓱᒪᕗᖓᓕ ᑕᑯᓐᓈᖅᑕᒃᑲ 
ᑕᒃᑯᐊ ᖃᐅᑕᒫᑦ ᐱᓕᕆᐊᖑᕙᑦᑐᑦ, ᑕᑯᒐᐃᒻᒪᑕ ᓂᐅᕕᐊᔅᓴᖃᖅᑐᓂᒃ ᐋᙵᔮᕐᓇᖅᑐᒥᑦ ᐅᕝᕙᓘᓐᓃᑦ ᐃᒥᐊᓗᒻᒥᑦ 
ᓇᓗᓇᙱᑦᑐᖅ ᓄᖅᑲᐅᒪᑎᑕᐅᔪᓐᓇᕐᒪᑕ. 
 
ᐅᖃᕋᓱᐊᖅᐳᖓᓕ ᐸᕐᓇᐅᑎᑕᖃᕐᒪᑦ ᐱᓕᕆᐊᖃᖅᑐᒥᑦ ᓄᓇᕗᒻᒥ ᐊᑲᐅᙱᓕᐅᕈᑎᐅᔪᒥᑦ, ᐅᕝᕙᓘᓐᓃᑦ 
ᐃᓱᒪᖅᓱᖅᑎᑐᐃᓐᓇᖅᐱᑎᒍ ᐸᓖᓯᒃᑯᓐᓄᑦ ᓇᓂᓯᒐᐃᒻᒪᑕ, ᐱᔮᖅᑯᑕᐅᙱᑐᒃᑯᑦ ᓂᐅᕕᐊᔅᓴᖃᕆᐊᖃᙱᑦᑐᒥᑦ 
ᐋᙵᔮᕐᓇᖅᑐᒥᑦ ᐅᕝᕙᓘᓐᓃᑦ ᐃᒥᐊᓗᒻᒥᑦ, ᐸᕐᓇᐅᑎᑕᖃᙱᒻᒪᑦ ᓄᓇᕗᓕᒫᕐᒨᖓᔪᒥᑦ ᐊᓪᓚᕝᕕᒻᒪᕆᒃᑰᖅᑐᓂᒃ 
ᐸᕐᓇᐅᒻᒥᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ ᐃᖅᑲᓇᐃᔮᒥᓂᑦ ᐱᓕᕆᑦᑎᐊᖅᐳᑦ 
ᐊᒻᒪᓗ ᕿᒻᒥᖁᑎᖃᖅᑐᑕ ᓇᐃᒪᓲᒥᑦ ᐋᙵᔮᓇᖅᑐᓂᒃ. ᓄᓇᓖᑦ ᑐᒃᓯᕋᖃᑦᑕᖅᓯᒪᒻᒪᑕ ᕿᒻᒥᑖᕈᒪᓪᓗᑎᒃ ᐸᓖᓯᒃᑯᑦ 
ᕿᒻᒥᖏᓐᓂᑦ ᐱᑎᒃᑲᔪᑦᑐᑎᒍᓗ ᓄᓇᓖᑦ ᐱᔪᒪᑎᓪᓗᒋᑦ. ᐃᑲᔪᖃᑦᑕᖅᓯᒪᔪᒻᒪᕆᐅᕗᑦ ᕿᓂᖃᑦᑕᖅᑐᑎᒃ ᐊᒻᒪᓗ 
ᓇᓂᓯᖃᑦᑕᑕᖅᑐᑎᒃ ᐋᙵᔮᓇᖅᑐᓂᑦ ᓄᓇᓕᓐᓂᑦ.  
 
ᑭᓯᐊᓂ ᐱᔾᔪᑎᒋᓪᓗᒍ ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᑦ ᐱᓕᕆᒃᑲᓐᓂᕈᓐᓇᖅᐳᒍᑦ ᑕᒪᑐᒧᖓ. ᑭᓯᐊᓂ 
ᐊᕐᓇᐅᑎᖃᙱᓚᒍᑦ ᒫᓐᓇᐅᔪᖅ ᑕᒪᑐᒧᖓ ᓂᐅᕕᐊᔅᓴᖃᖃᑦᑕᕐᓂᕐᒧᑦ ᐃᒥᐊᓗᒻᒥᑦ. ᐅᖃᖃᑎᒋᒋᐊᖃᕐᓂᐊᖅᐸᒃᑲ 
ᑲᑎᒪᔨᐅᖃᑎᒃᑲ ᖃᓄᖅᑑᖁᓪᓗᑕ ᑭᓱᓂᒃ ᐋᖅᑮᔪᓐᓇᕐᒪᑯᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᐊᖓᔪᖅᑳᑉ ᑭᐅᔾᔪᑎᖓ, ᑐᑭᓯᕙᓪᓕᐊᖅᑰᓕᖅᐳᖓ 
ᖃᓄᐃᓕᐅᕐᒪᖔᖅ. ᖁᔭᓕᕗᖓ ᑲᔪᓯᑦᑎᐊᖅᑐᒥᑦ ᐱᓕᕆᐊᖃᕐᒪᑕ ᐸᓖᓯᒃᑯᑦ. ᐃᓱᒪᐃᓐᓇᖃᑦᑕᓚᐅᕋᒪ ᐸᓖᓯᒃᑯᑦ 
ᓇᒻᒥᓂᖅ ᐱᓕᕆᔪᑑᒋᐊᖏᑕ.  
 
ᑐᑭᒧᐊᕈᑎᓂᒃ ᑕᑯᓯᒪᙱᓐᓇᒪ ᓄᓇᕗᒻᒥ ᒐᕙᒪᒃᑯᓐᓂᑦ ᐅᖃᖅᓯᒪᔪᓂᑦ ᐊᖏᔪᒥᑦ ᐊᑲᐅᙱᓕᐅᕈᑎᖃᕋᑦᑕ 
ᐋᙵᔮᓇᖅᑐᓂᒃ ᓂᐅᕕᐊᔅᓴᖃᖃᑦᑕᖅᑐᓄᑦ ᐊᒻᒪᓗ ᐊᑦᑐᐃᕙᓐᓂᖏᓐᓄᑦ ᒪᒃᑯᑦᑐᖁᑎᑦᑎᓐᓂᑦ. ᐅᖃᐅᓯᔅᓴᕐᓂᒃ 
ᐱᓯᒪᑦᑎᖏᓐᓇᒪ ᐅᖃᖅᓯᒪᔪᓂᑦ ᐸᕐᓇᐅᑎᓄᑦ ᐅᕝᕙᓘᓐᓃᑦ ᐸᕐᓇᐅᑏᑦ ᐊᑐᓕᖅᑎᑕᐅᓂᐊᕐᒪᖔᑕ. 
 
ᐃᓱᒪᕗᖓ ᐸᓖᓯᒃᑯᑦ ᐱᕋᔭᑦᑕᐃᓕᑎᑦᑎᔨᐅᑐᐃᓐᓇᕐᒪᑕ, ᐃᑲᔪᖅᓱᖅᑕᐅᒃᑲᓐᓂᕆᐊᖃᖅᐳᑦ ᐃᑲᔪᖅᓱᕋᓗᐊᕋᑦᑎᒍ. 
ᓄᖅᑲᖓᑎᑦᑎᒋᐊᖃᕐᒪᑕ ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᓂᒃ ᓄᓇᕗᒻᒥ.  

ᐅᑉᐱᕈᓱᑦᑎᐊᕋᒪ ᐅᖃᖅᑎᓪᓗᑎᑦ ᐱᓕᕆᖃᑎᖃᕐᓂᕐᒥᑦ ᓄᓇᓕᓐᓂᑦ ᐱᓕᕆᖃᑎᖃᒃᑲᓐᓂᕆᐊᖃᕐᓂᑎᓐᓂᑦ 
ᓄᓇᓕᐅᔪᓂᑦ. 
 
ᐃᓕᓐᓂᐊᖅᑎᒋᐊᖃᕋᑦᑎᒍ ᐊᑐᕋᔅᓴᓂᓪᓗ ᑐᓂᓯᓗᒋᑦ ᐱᓪᓗᒍ ᖃᐅᔨᒪᓪᓚᑦᑖᙱᓇᑦᑕ ᐃᑲᔪᕈᒪᒻᒪᖔᑦᑕ 
ᐸᓖᓯᒃᑯᓐᓂᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ, ᖃᐅᔨᒪᒐᓗᐊᕐᒪᖔᑕ ᐱᔪᓐᓇᕐᓂᓕᒫᑦᑎᓐᓂᑦ ᑐᑭᓯᒋᐊᕈᑎᔅᓴᓂᒃ 
ᑐᒃᓯᕋᕐᓂᐊᑎᓪᓗᑕ. ᐃᓚᖏᓐᓂᑦ ᖃᐅᔨᒪᒋᐊᖃᕋᑦᑕ, ᑭᓯᐊᓂ ᐅᑉᐱᕈᓱᑉᐳᖓ ᓄᓇᓕᓐᓂᑦ ᒐᕙᒪᒃᑯᑦ 
ᐃᓕᓐᓂᐊᖅᑎᑕᐅᒋᐊᖃᖅᑐᒋᓪᓗᒋᑦ ᐸᓖᓯᒃᑯᓐᓂᑦ ᐃᓚᖃᕐᓗᑎᒃ. 
 
ᑕᐃᒪᐃᒻᒪᑦ ᐅᖃᐅᔾᔨᒋᐊᕋᓱᐊᖅᐳᖓ ᐊᖓᔪᖅᑳ ᐱᓕᕆᒃᑲᓐᓂᕆᐊᖃᕐᒪᑦ ᑕᒪᑐᒥᖓ ᐱᓪᓗᒍ 
ᐊᑦᑐᐃᓂᕐᓗᑐᒻᒪᕆᐅᒻᒪᑦ ᒪᒃᑯᑦᑐᖁᑎᑦᑎᓐᓂᑦ. ᐊᒥᓱᑦ ᐃᓚᒌᑦ ᐊᕕᖃᑦᑕᕐᒪᑕ ᐊᓯᖏᓪᓗ. ᐊᒻᒪᓗ 
ᑐᓴᕈᒪᖅᑰᔨᑐᐃᓐᓇᕋᑦᑕ ᐊᐃᑉᐸᕇᒃ ᐋᓐᓂᖅᑎᕆᔪᒥᓃᓐᓂᒃ. 
 
ᑭᓱᓂᑦ ᐱᒋᐊᕈᑎᖃᖅᐸᑉᐸᑦ ᑕᒪᒃᑯᓄᖓᓕᒫᖅ. ᐋᙵᔮᓇᖅᑐᖅᑐᕈᑕᐅᓕᖅᐸᒻᒪᑕ ᐊᒥᓱᓄᑦ, ᐋᙵᔮᓇᖅᑐᓂᒃ 
ᓂᐅᕕᐊᔅᓴᖃᖃᑦᑕᕐᓂᖅ ᑕᒃᑯᐊᓕᒫᓪᓗ ᐊᑦᑐᐃᓂᖃᕐᒪᑕ. ᖁᕕᐊᓱᑦᑐᒻᒪᕆᐅᒻᒪᑕ ᖃᐅᔨᒪᒻᒪᑕ ᓄᓇᕗᒻᒥ 
ᑮᓇᐅᔾᔭᓐᓇᖅᑐᒻᒪᕆᐅᒋᐊᖓ. 
 
ᑕᒪᓐᓇ ᐅᖃᐅᑎᒋᓇᓱᐊᖅᑕᕋ ᑕᐃᒫᒃ. ᒥᓂᔅᑕᔅᑕ ᑕᒪᑦᓱᒥᖓ ᖃᐅᔨᓇᓱᐊᖁᒐᔭᖅᑕᕋ, ᑐᓴᖅᑎᓪᓗᓂᑎᒍᓪᓗ 
ᖃᐃᑦᓯᓗᓂ ᑐᑭᓯᒍᓐᓇᖅᑕᑎᓐᓂᒃ, ᒪᓕᒐᙳᑎᑦᓯᓗᑎᒃ ᒪᓕᒐᓕᐅᖅᑏᓪᓗ ᐅᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ. ᓯᕗᓕᖅᑎ ᐹᓪ ᐅᑲᓕᖅ  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒫᓘᑎᒋᔭᖅ ᐃᓄᓕᒫᓄᑦ. 
ᐊᕗᑎᓚᐅᖅᑎᓐᓇᒍ ᓄᓇᕗᑦ ᐃᓚᖏᑦ ᓄᓇᓖᑦ ᐸᓖᓯᖃᙱᑦᓯᐊᒻᒪᕆᖃᑦᑕᖅᓯᒪᔪᑦ, ᑐᓴᖅᓯᒪᓕᖅᓱᑎᒍᓗ 
ᐃᓱᒫᓘᑎᖏᑦ ᓄᓇᕗᒻᒥᐅᑦ. ᐸᓖᓯᑖᖅᑎᑦᓯᓯᒪᔪᒍ ᐃᓘᓐᓇᖏᓐᓂ ᓄᓇᓕᓐᓂ ᓄᓇᕗᒻᒥ. ᐊᒻᒪ ᐋᖓᔮᕐᓇᖅᑐᑦ 
ᒪᓕᒐᕐᓂᒃ ᓯᖁᒥᑦᓯᔪᑦ, ᐸᓖᓯᖃᖅᑎᓐᓂᐊᖅᑕᕗᑦ ᐊᒻᒪᓗ ᓇᐃᓲᒥᒃ ᐋᖓᔮᕐᓇᖅᑐᓂᒃ ᕿᒻᒥᖅᑕᖃᖅᑎᑦᓯᓕᖅᑐᒍᑦ. 
 
ᐊᑭᑐᓂᖅᓴᐅᕌᕐᔪᓕᕋᓗᐊᖅᑎᓪᓗᒍ ᒐᕙᒪᒃᑯᓐᓄᑦ ᑭᓯᐊᓂ ᒪᓕᒐᓕᐅᖅᑎᐅᑦᓱᑕ ᒪᓕᒐᓕᐅᕐᕕᒻᒥ 
ᐊᖏᖃᑎᒌᒍᑎᖃᖅᓯᒪᔪᒍᑦ ᑮᓇᐅᔭᖅᑑᑎᑦᓴᕆᓂᐊᖅᑕᖏᓐᓂᒃ. ᑕᒪᓐᓇ ᓄᑖᖑᙱᑦᑐᖅ ᐊᒻᒪᓗ 
ᐸᕐᓇᐅᑎᓕᐅᕐᓂᓕᒫᑦᑎᓐᓂ ᑮᓇᐅᔭᐃᑦ ᒥᑦᓴᐅᓯᑦᑕᐅᓂᖏᓐᓄᑦ ᐱᓕᕆᐊᕆᓲᕗᑦ ᐋᖅᑭᑦᓲᑏᑦ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᓱᖁᑎᑦᓴᓪᓗᐊᖅᑑᔮᕆᙱᑕᒃᑲ, ᐱᐅᓯᕚᓪᓕᕈᓐᓇᖅᑐᕆᔭᕋ ᑲᑕᑦᑎᒋᐊᕐᓗᒋᑦ, ᓱᖅᑯᐃᒪᔪᖓ 
ᐃᓚᖏᓐᓂ ᓄᓇᓖᑦ ᑲᑕᑦᑎᑦᓯᒋᐊᕈᓐᓇᖅᑐᒍᑦ ᐸᕐᓇᐅᑎᓕᐅᕈᓐᓇᖅᓱᑕᓗ. ᐸᕐᓇᐅᑎᓕᐅᕐᕕᒋᓗᒋᑦ 
ᒪᓕᒐᖅᑎᒎᙱᑦᑐᑦ ᓂᐅᕕᐊᑦᓴᐃᑦ ᐃᒥᐊᓗᐃᑦ ᓱᖅᑯᐃᒪᑦᓯᐊᖅᑐᖓ ᒥᑭᓪᓕᐅᒥᑎᒍᓐᓇᕋᑦᑎᒍ ᐋᖓᔮᕐᓇᖅᑐᓂᒃ 
ᓂᐅᕕᐊᑦᓴᖃᖃᑦᑕᕐᓂᖅ ᐱᓕᕆᖃᑎᖃᑦᓯᐊᑐᐊᕈᑦᑕ ᐸᓖᓯᒃᑯᓐᓂᒃ. 
 
ᑕᒪᓐᓇ ᐱᔾᔪᑎᒋᑦᓱᒍ ᐊᒻᒪᓗ ᑮᓇᐅᔭᐃᑦ ᒥᑦᓴᐅᓯᑦᑕᐅᓂᖏᑦ ᑕᐃᒪᐃᓪᓗᐊᑦᓴᐃᓐᓇᖅᑎᓪᓗᒋᑦ 
ᐊᑲᐃᓪᓕᐅᕈᑎᖃᕆᐊᒃᑲᓐᓂᑐᐃᓐᓇᓂᐊᖅᑐᖅ ᑲᒪᒋᙱᑐᐊᕈᑦᑎᒍ, ᐱᕚᓪᓕᓱᑐᐃᓐᓇᕋᔭᖅᑐᖅ ᐋᖓᔮᕐᓇᖅᑐᓂᒃ 
ᐃᒥᐊᓗᓐᓂᓪᓗ ᓂᐅᕕᐊᑦᓴᖃᖃᑦᑕᕐᓂᖅ. 
 
ᑕᐃᒪ ᐅᖃᐅᓯᕆᓇᓱᐊᖅᐸᕋ ᐃᓱᒪᒋᔭᕋ. ᑕᒪᓐᓇ ᕿᒥᕐᕈᔭᐅᒋᐊᒃᑲᓐᓂᕆᐊᖃᖅᑐᕆᒐᒃᑯ ᐊᒻᒪᓗ ᖃᓄᐃᙱᑉᐸᑦ, 
ᑕᐃᒪ ᐅᖃᕈᓐᓇᕋᔭᖅᐳᑎᑦ ᖃᓄᐃᑦᑐᖃᙱᒋᐊᖓ. 
 



ᓯᑕᒻᒥᖅ, ᒫᑦᓯ 10, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1502

ᑕᒪᓐᓇ ᑲᔪᓯᒪᒋᐊᖃᖅᑐᕆᙱᑦᑕᕋ. ᓂᐅᕕᐊᑦᓴᖃᖃᑦᑕᕐᓂᖅ ᐋᖓᔮᕐᓇᖅᑐᓂᒃ ᓄᖅᑲᕆᐊᓕᒃ, ᑕᐃᒫᑦᓯᐊᖑᙱᑦᑐᖅ 
ᐊᑦᑐᐃᓂᖃᕐᒪᑦ ᐅᕕᒃᑲᑎᓐᓂᒃ. ᐅᖃᓕᒪᐅᑎᒋᑦᑕᕋᐃᒐᓗᐊᕋᑦᑎᒍ ᑕᒪᓐᓇ ᑐᓵᔭᐅᑎᓪᓗᒍ ᐃᓄᓐᓂᒃ 
ᑲᑎᒻᒪᑎᑦᓯᓂᕐᓂ ᐅᖃᓕᒪᐅᑎᒋᕙᑦᑕᖓ ᐅᖃᓗᐊᕈᒪᙱᒥᒻᒪᑕ ᑐᓵᔭᐅᓗᑎᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ, ᐊᐱᖅᑯᑕᐅᕙᓪᓚᐃᑲᐃᓐᓇᖏᑦᑐᖅ ᑖᓐᓇ, ᐅᖃᐅᓯᓗᐊᙳᐊᑕᐃᓐᓇᖅ. 
ᑭᐅᒍᒪᕕᐅᒃ, ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᐅᖃᐅᓯᓗᐊᙳᐊᑐᐃᓐᓇᖅ ᐊᐱᖅᑯᑕᐅᙱᓂᖅᓴᐅᑦᓱᓂ. ᐅᕙᒍᑑᙱᑦᑐᖅ 
ᓄᓇᕗᒻᒥᐅᑑᓗᑕ ᐸᓚᖅᓯᑎᑦᓯᕙᓪᓕᐊᓕᖅᓱᑕ ᑕᒪᑦᓱᒥᖓ ᐊᑲᐃᓪᓕᐅᕈᒻᒥᒃ, ᑕᒪᓐᓇ ᐃᓱᒫᓗᒋᔭᓪᓚᕆᐊᓗᒃ 
ᑕᐅᓇᓂ ᖃᓪᓗᓈᓂ ᐃᖅᑲᓇᐃᔭᖃᑎᒋᓇᓱᐊᖅᐸᒻᒥᔭᕗᑦ ᑲᓇᑕᐅᑉ ᒐᕙᒪᒃᑯᖏᑦ ᓴᙱᓕᕆᐊᕋᓱᐊᖅᓱᒍ ᐱᖁᔭᖅ 
ᓄᖅᑲᐅᒥᑎᓐᓇᓱᐊᖅᓱᒍ ᓂᐅᕕᐊᑦᓴᖃᖃᑦᑕᕐᓂᖅ ᐋᖓᔮᕐᓇᖅᑐᓂᒃ ᐃᒥᐊᓗᓐᓂᓪᓗ. ᑕᒪᓐᓇ ᑕᐃᒪᐃᑯᔭᐅᑉᐸᑦ 
ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ ᓴᙱᓕᖅᑎᒋᐊᕈᓐᓇᖅᑕᕗᑦ ᐱᖁᔭᖅ ᐃᒥᐊᓗᓐᓂᒃ ᓂᐅᕕᐊᑦᓴᖃᕐᓂᕐᓄᑦ.. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓖ. 
 
ᑰᓕ (ᑐᓵᔨᒃᑯᑦ): ᐊᐱᕆᔪᒪᔭᕋ ᒥᓂᔅᑕ, ᐃᓱᒪᑲᐃᓐᓇᕋᒪ ᒐᕙᒪᖓ ᓄᓇᕗᑦ 
ᐸᕐᓇᐅᑎᓪᓚᕆᓕᐅᖅᓯᒪᙱᒃᑲᓗᐊᕐᒪᖔᖅ ᑲᔪᓯᑦᑕᖅᕕᐅᒍᓐᓇᕐᓂᖏᒍᖔᖅ ᐸᓖᓯᓄᑦ, ᑐᓂᓗᒍᓗ ᐸᕐᓇᐅᑎᓪᓚᕆᒃ 
ᐸᓖᓯᒃᑯᓐᓄᑦ. 
 
ᐸᕐᓇᐅᑎᓪᓚᕆᓕᐅᕆᖃᐊᖅᑐᕆᔪᖓ ᐊᑯᓃᖅᑐᒨᖓᔪᒥᒃ. ᐊᑦᑐᐃᔪᕆᒐᒃᑯ ᐋᖓᔮᕐᓇᖅᑐᑦ ᓂᐅᕕᐊᖑᕙᓐᓂᖏᑦ 
ᐃᓚᖏᓐᓂᒃ ᐃᓚᒌᑦ, ᐊᒻᒪ ᐃᓚᖏᑦ ᐃᓚᒌᑦ, ᓄᖅᑲᕈᓐᓇᐃᓪᓕᓯᒪᓂᖏᑦ, ᑮᓇᐅᔭᖃᙱᑦᓯᐊᖅᑐᑦ. ᓱᖁᑎᑦᓴᕋᑎᓪᓗ 
ᐊᑭᑐᒐᓗᐊᖅᐸᑦ ᐋᖓᔮᕐᓇᖅᑐᖅ, ᑕᒪᓐᓇ ᐱᔾᔪᑎᒋᓗᒍ ᒐᕙᒪᒃᑯᑦ ᐸᕐᓇᐅᑎᓪᓚᕆᓕᐅᕆᐊᖃᖅᑰᖅᑐᑦ. 
 
ᓴᙱᓕᖅᑎᒋᐊᕆᐊᖃᓕᙱᓚᕘᑦ ᓄᓇᓕᓐᓂ ᕼᐊᒻᓚᐃᑦ ᑕᒪᓐᓇ ᐱᔾᔪᑎᒋᓗᒍ ᑕᐃᒪ ᑕᒪᓐᓇ 
ᐊᐱᖅᑯᑎᒋᑲᐃᓐᓇᖅᑕᕋ ᐃᓱᒪᒋᔪᓐᓇᕋᔭᕐᒪᖔᒍ ᑕᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐄ ᒪᓕᒋᐊᖃᖅᑐᒍ ᑦ ᒪᓕᒐᕐᓂᒃ ᐊᒻᒪᓗ 
ᑎᒍᓯᑐᐃᓐᓇᕈᓐᓇᕋᑕ ᑭᓇᑐᐃᓐᓇᕐᒥᒃ. ᑕᐃᒪᐃᒻᒪᑦ ᐸᓖᓯᒃᑰᖅᑐᑕ ᑕᒪᓐᓇ ᐊᐅᓚᑦᑎᐊᖅᑎᒐᓱᐊᖅᐸᑉᐸᕗᑦ 
ᑮᓇᐅᔭᖅᑖᖅᑎᑦᑎᕙᑦᑐᑕ. 
 
ᐸᓖᓯᐅᙱᓐᓇᒪ. ᐸᓖᓯᒃᑯᑦ ᒪᓕᒐᖅᓯᓐᓂᑦ ᒪᓕᒋᐊᖃᕐᒪᑕ ᐊᒻᒪᓗ ᑎᒍᓯᖃᑦᑕᐸᓪᓕᐊᓕᕈᑦᑕ ᐱᕋᔭᓯᒪᔪᓂᑦ 
ᓵᓚᐅᓕᕋᔭᕋᑦᑕ ᐃᖅᑲᖅᑐᐃᕕᒃᑯᑎᒎᖅᑎᒃᑯᑦᑎᒍ. ᑕᐃᒪᐃᒻᒪᑦ ᑕᒪᓐᓇ ᒪᓕᒐᕐᒥᑦ ᒪᓕᑦᑐᒻᒪᕆᐅᕗᖅ 
ᖃᓄᐃᓕᖓᓂᖓᓂᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒫᒃ ᐊᐱᖅᓱᕋᑖᖅᐳᖓ. ᐊᐅᓚᓂᐅᒃᑲᔪᑦᑐᑎᒃ. ᐃᓱᒪᒐᒪ ᐊᖓᔪᖅᑳᖏᓐᓇᐅᑉ 
ᐱᓕᕆᐊᒃᓴᕆᙱᒻᒪᒍ. ᐃᓱᒪᒐᒪ ᒐᕙᒪᒃᑯᑦ ᐱᓕᕆᐊᔅᓴᖃᕐᒪᑕ ᐊᓪᓛᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ. 
 
ᑕᒪᓐᓇ ᐊᑲᐅᙱᓕᐅᕈᑦ ᐊᖏᓪᓕᕙᓪᓕᐊᑐᐃᓐᓇᕐᒪᑦ ᐊᖏᔪᒻᒪᕆᐅᒌᖅᑐᓂᓗ.  

ᐸᕐᓇᐅᑎᑕᖃᕆᐊᖃᖅᑐᒋᒐᒃᑯ ᒐᕙᓚᒃᑯᓐᓂᑦ ᐊᒻᒪᓗ ᐸᕐᓇᐅᑎᑖᖅᑎᑕᐅᓗᑎᒃ ᐸᓖᓯᒃᑯᑦ. ᑕᒪᓐᓇ ᐱᐅᔫᓂᐊᖅᐹ 
ᐸᓖᓯᒃᑯᓐᓄᐃᓐᓇᖅ? ᐊᓯᖏᑦ ᑲᓇᑕᒥᑦ ᐊᕕᑦᑐᖅᓯᒪᔪᑦ ᐸᓖᓯᒃᑯᖏᑦ ᐱᓕᕆᐊᖃᕐᒪᑕ ᐱᕋᔭᑦᑕᐃᓕᑎᑦᑎᓂᕐᒥᑦ. 
 
ᑮᓇᐅᔭᖅᑖᖅᑎᑦᑎᑲᓐᓂᕈᓐᓇᖅᐳᒍᑦ ᐋᙵᔮᓇᖅᑐᒥᑦ ᓂᐅᕕᐊᔅᓴᖃᖃᑦᑕᖅᑐᓄᑦ ᐱᓕᕆᔾᔪᑕᐅᓂᐊᖅᑐᓂᒃ. 
ᑐᑭᓯᓕᖅᐳᖓᓕ ᐃᓱᒪᖅᓲᑕᐅᑦᑎᐊᕐᒪᑦ ᐸᓖᓯᒃᑯᓐᓄᑦ. ᐋᒡᒐᖃᐃ. ᖃᓄᐃᒋᐊᕆᐊᖃᕋᑦᑕ ᑕᒪᑐᒧᖓ ᐱᓪᓗᒍ 
ᐊᑦᑐᐃᓂᕐᓗᒻᒪᑦ ᒪᒃᑯᑦᑐᖁᑎᑦᑎᓐᓂᑦ. ᐃᒥᐊᓕᒻᒥᑦ ᓂᐅᕕᐊᔅᓴᖃᖃᑦᑕᖅᑐᑦ ᖃᐅᔨᒪᑉᐸᑕ ᖃᐅᔨᔭᐅᒐᓗᐊᕈᑎᒃ 
ᓱᔭᐅᔾᔮᙱᓐᓂᖏᓐᓂᑦ ᐃᒥᐊᓗᒻᒥᑦ ᓂᐅᕕᐊᔅᓴᖃᕋᓗᐊᖅᐸᑕ ᖃᐅᔨᒪᓕᕐᒪᑕ ᒐᕙᒪᒃᑯᑦ ᖃᓄᐃᒋᐊᔾᔮᖏᓐᓂᖏᓐᓂᑦ 
ᑕᐃᒪᐃᒻᒪᑦ ᑕᒪᓐᓇ ᑲᔪᓰᓐᓇᖅᓯᒪᕗᖅ. 
 
ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᐃᑲᔪᖅᓱᑲᓐᓂᕈᒪᙱᒻᒪᖔᓯ ᐸᓖᓯᒃᑯᓐᓂᑦ ᓄᓇᓕᓐᓂᑦ 
ᐊᒃᓱᕈᕈᑎᖃᖃᑦᑕᑎᓪᓗᒋᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖃᓄᑐᐃᓐᓇᖅ ᑭᐅᒐᓗᐊᕈᒪ, ᑭᓇᑐᐃᓐᓇᕐᒧᑦ ᐱᐅᒋᔭᐅᔾᔮᖏᒻᒪᑦ. 
ᐊᖏᓪᓕᒋᐊᖅᑎᓯᒪᕙᕗᑦ ᑮᓇᐅᔭᖅᑖᕈᓯᐊᖅᑎᐸᑦᑕᕗᑦ ᐸᓖᓯᒃᑯᓐᓄᑦ. ᐃᑲᔪᕋᓱᑉᐸᑦᑐᑎᒍ ᐃᑲᔪᖅᐸᑦᑐᑎᒍᓗ 
ᐊᑲᐅᙱᓕᐅᕈᑎᓂᑦ ᓄᖅᑲᐅᒪᑎᑦᑎᒐᓱᐊᖅᑐᑎᒃ ᓲᕐᓗ ᓂᐅᕕᐊᔅᓴᖃᖃᑦᑕᕐᓂᕐᒥᑦ ᐋᙵᔮᕐᓇᖅᑐᒥᑦ ᐊᒻᒪᓗ 
ᐃᒥᐊᓗᒻᒥᑦ. 
 
ᑲᔪᓯᓂᐊᖅᐳᒍᑦ ᐊᑐᖃᑦᑕᓂᑦᑎᓐᓂᑦ ᐸᓖᓯᒃᑯᓐᓂᑦ. ᓄᖅᑲᖅᑎᒋᐊᕆᐊᖃᕋᑦᑎᒍ ᐊᑲᐅᙱᓕᐅᕈᑎᐅᒧᑦ ᐊᒻᒪᓗ 
ᒥᑭᓪᓕᒋᐊᖅᑎᓪᓗᒋᑦ ᑭᓯᐊᓂ ᓄᖅᑲᖅᑎᑕᐃᓐᓇᕆᔪᓐᓇᔾᔮᙱᓇᑦᑎᒍ ᑕᒪᓐᓇᓕᒫᖅ. ᖃᐅᔨᒪᒋᐊᕈᒪᕗᒍᓪᓕ 
ᐊᒃᓱᕈᖅᑕᐅᓂᖅᓴᐅᖃᑦᑕᖁᓪᓗᒋᑦ ᓂᐅᕕᐊᔅᓴᖃᖃᑦᑕᖅᑐᑦ ᐋᙵᔮᓇᖅᑐᒥᑦ ᐃᒥᐊᓗᒻᒥᓪᓗ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᓂᒪᖃ E-7-ᒧᑦ, ᐅᖃᖅᓯᒪᒻᒪᑦ 
ᐊᖏᔪᖅᑲᐅᑎᐅᓂᖅᓴᐃᑦ ᐊᑐᐃᓐᓇᐅᕕᐅᒻᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪᓗ ᐸᓖᓯᒃᑯᓐᓄᑦ ᑕᑯᒋᐊᖅᑎᐅᓪᓗᑎᒃ 
ᑮᓇᐅᔭᓕᕆᓂᐅᔪᓂᑦ ᒐᕙᒪᑐᖃᒃᑯᑦ-ᓄᓇᕗᑦ ᒪᓕᒐᕐᓄᑦ ᐊᖏᕈᑎᒃᑯᑦ. ᒥᓂᔅᑕᐅᕝᕕᒃᑯᑦ ᑳᓐᑐᕌᓕᐊᖑᕙᑦᑐᑦ 
ᑕᖅᑲᒃᑯᓂᖓ ᓴᐳᓐᓂᐊᕐᓂᕐᒧᑦ ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒧᑦ ᑲᓇᑕᒥ ᐸᓖᓯᒃᑯᖃᖅᑎᑦᑎᓪᓗᑎᒃ, ᐃᓗᐊᓂ 
ᓄᓇᕗᑦ ᒪᓕᒐᕐᓂᑦ ᐊᖏᕈᑎᒃᑯᑦ. 
 
ᐅᖃᐅᑎᒋᐊᕈᓐᓇᖅᐸᙵ ᑕᒻᒪᕈᒪ ᑭᓯᐊᓂ ᐊᑲᐅᙱᓕᐅᕈᑎᐅᓪᓗᐊᑕᕐᒪᑦ ᑮᓇᐅᔭᓂᒃ ᐊᒥᒐᖅᓴᓗᐊᕐᓂᖅ. 
ᓴᓂᑭᓗᐊᕐᒥᓕ ᔮᓐᓄᐋᕆ 31-ᖑᑎᓪᓗᒍ ᐊᑲᐅᙱᓕᐅᕈᑎᑕᖃᓚᐅᕐᒪᑦ ᐃᓄᒻᒧᑦ. ᐅᓐᓄᒃᑯᑦ 8-ᒦᖔᖅᑎᓪᓗᒍ 
ᓯᕿᙳᔭᖅ ᑐᐊᕕᕐᓇᖅᑐᑕᖃᓚᐅᕐᒪᑦ. ᐅᖄᓚᔪᖃᖅᑐᓂ 266-8811-ᒧᑦ, ᑭᓯᐊᓂ ᑭᐅᔾᔪᖅ (ᑐᓵᔨᒃᑯᑦ ᐃᓱᓕᑉᐳᖅ) 
ᖃᐃᒍᓐᓇᖅᑭᑦ ᐃᓪᓗᒧᑦ 927, ᐊᖏᔪᒐ/ᓄᑲᕋ ᑐᖁᔪᖅ. ᕿᓚᒥᐊᓗᓪᓗ ᑕᐃᒪᐃᑲᐅᖅᑐᖅᑐᓂ. 
ᑲᑉᐱᐊᓱᒃᑐᒻᒪᕆᐊᓘᓚᐅᖅᑐᖅ, ᐊᒻᒪᓗ ᖁᐊᖅᓵᖅᓯᒪᓪᓗᓂ. ᐅᖄᓚᒻᒪᑦ, ᐃᓕᓯᕕᐅᓪᓗᓂ ᐅᖄᓚᕕᒋᔭᖓᓄᑦ. 
 
(ᑐᓵᔨᒃᑯᑦ) ᐃᓱᒪᑐᐃᓐᓇᖅᑐᖓ ᑭᓱᒥᒃ ᐱᑦᔪᑎᖃᓚᐅᕐᒪᖔᖅ. ᑮᓇᐅᔭᖃᖏᓐᓂᖓᓅᑦ? ᑐᐊᕕᓐᓇᕐᑐᖅᑕᖃᑦᑎᓪᓗᒍ 
5 ᐅᖓᑖᓂ, ᐸᓖᓯᒃᑯᑦ ᑭᐅᖃᑦᑕᖅᑐᑦ ᐅᖄᓚᔪᓂᒃ 5 ᐅᖓᑖᓂ. ᓈᒻᒪᐸᓪᓚᐃᖏᑦᑐᖅ ᐱᓗᐊᖅᑐᒥᒃ 
ᐅᖃᓛᔪᖃᑦᑎᓪᓗᒍ ᐊᓯᐊᓂᒃ ᓄᓇᓕᓐᓂᑦ ᓯᓚᑖᓂ ᐃᖃᓗᐃᑦ. 
 
ᐱᑦᔪᑎᖃᑉᐸ ᑮᓇᐅᔭᖃᖏᓐᓂᕐᒧᑦ, ᐃᖅᑲᓇᐃᔭᕈᓐᓇᖏᓐᓂᖏᓐᓄᑦ ᐅᖓᑖᓄᑦ ᐃᑲᕐᕋᖏᑕ, ᑕᐃᒪᓐᓇ ᐋᖅᑭᒃᓯᒪᕙ. 
ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐊᐱᖅᑯᑎᖃᕋᑖᕐᕋᕕᑦ ᒪᑉᐱᖅᑐᒐᖅ E-7-ᐸᒥᒃ. ᐄ, ᐊᖏᖅᓯᒪᖏᑦᑐᒍᑦ 
E-5 ᐊᒻᒪᓗ E-6, ᒪᒥᐊᓇᖅ. 
 
ᑕᑯᓇᒃᑎᓪᓗᑕ ᒪᑉᐱᖅᑐᒐᖅᑎᒍᑦ, ᖃᓄᐃᒃᓴᖏᒃᑯᕕᑦ, ᐊᖓᔪᖅᑳ ᑭᐅᒍᓐᓇᖅᑲ ᒪᑉᐱᖅᑐᒐᖓᓅᕈᑦᑕ. 
 
ᑲᑦᑐᒃ (ᑐᓵᔨᒃᑯᑦ): ᐅᕗᙵᕈᑦᑕᖃᐃ E-8. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᕐᒥ E-8, ᐅᕙᓃᑦᑐᒍᑦ ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᕕᐊᑕ 
ᓇᐃᓕᒋᐊᖅᓯᒪᔪᖏᓐᓂ. $3 ᒥᓕᐊᓐ 200, ᑲᑎᓯᒪᔪᑦ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᖃᕐᓂᕐᒧᑦ, $3 ᒥᓕᐊᓐ 
284 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᐅᑎᓐᓂᐊᕐᕋᒃᑯᑦ, ᑭᓯᐊᓂᓕ ᐅᕙᓃᑦᑐᖅ E-8 ᐅᕝᕙᓘᓐᓃᑦ E-7. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᑖᕋᕕᑦ ᒪᑉᐱᖅᑐᒐᖅ E-7, ᑕᒪᑐᒧᖓ 
ᐅᖃᐅᓯᕆᔭᐅᕋᑖᖅᑐᒧᑦ ᐅᕝᕙᓘᓐᓃ ᐊᐱᖅᑯᑎᐅᔪᒧᑦ. 
 
ᐄ, ᖃᐅᔨᓴᖅᑎᑦᑎᓯᒪᔪᖓ ᑕᒪᑐᒥᖓ ᐊᒻᒪᓗ ᕿᒥᕐᕈᑎᑦᑐᒍ, ᑭᐅᒍᓐᓇᖏᒃᑲᓗᐊᕐᕆᒃᑭᑦ ᐅᕙᓂ, ᑕᒪᓐᓇ 
ᖃᐅᔨᒋᐊᖅᑕᐅᓯᒪᔭᕇᖅᑐᖅ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᐊᖓᔪᖅᑳ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ. ᑕᐃᒪᓕ, ᓇᓕᐊᓐᓂᒃ ᖃᐅᔨᓴᕐᓂᕐᒥᒃ ᐅᖃᐅᓯᖃᑉᐱᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓯᒪᔭᒃᑲ ᕿᒥᕐᕈᖁᓪᓗᒋᑦ 
ᖃᓄᐃᒍᑎᐅᓯᒪᔪᒥᒃ ᐅᒻᒪᓗ ᖃᓄᐃᑦᑐᖃᓪᓚᑦᑖᓂᕐᒪᖔᖅ ᐊᒻᒪᓗ ᑖᓐᓇ ᓱᓕᒻᒪᖔᖅ. 
 
ᑐᐊᕕᓐᓇᖅᑐᖃᓚᐅᕐᒪᑦ ᑖᒃᑯᓇᓂ ᐃᓚᒌᓂ, ᐊᐱᕆᓯᒪᕙᒃᑲ ᑕᑯᓇᖁᓪᓗᒋᑦ ᑖᔅᓱᒥᖓ. ᖃᐅᔨᒍᑦᑕ 
ᖃᓄᐃᑦᑐᖃᕐᓂᕐᒪᖔᖅ, ᑐᓂᓂᐊᖅᐸᒃᑲ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᐊᓂᒃᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᕝᔭᕈᑕᐃᓚᒃ . 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓄᑦ 
ᐃᖅᑲᑦᑐᐃᕕᓕᕆᔨᒃᑯᑦ. ᐊᐱᕆᓚᐅᖏᓂᓐᓂ, ᐅᖃᕈᒪᖅᑲᐅᓪᓗᖓ, ᐅᖃᕈᒪᓪᓗᖓ ᑖᒃᑯᐊ ᐸᓖᓯᒃᑯᑦ 
ᐃᓕᓐᓂᐊᖅᑎᑕᐅᔭᕆᓖᑦ ᖃᓄ ᐃᓪᓗᕕᒐᓕᐅᕐᓂᕐᒥᒃ ᐅᕝᕙᓘᓐᓃᑦ ᐊᐅᓚᖅᓯᒪᒍᓐᓇᓂᕐᒥᒃ ᓄᓇᒥ, 
ᑐᐊᕕᓐᓇᖅᑐᖃᑦᑎᓪᒍᐃᓐᓇᖅ, ᕿᓂᕆᐊᖃᑦᑐᒥᓂᐅᒍᑎᒃ ᓄᓇᒥ ᐱᕋᔭᒃᓯᒪᔪᒥᒃ. 

ᐱᓇᓱᐊᕈᓯᐅᓚᐅᖅᑐᒥᒃ ᑎᓴᒪᑦ ᐸᓖᓯᐅᔪᑦ ᖁᑭᖅᑕᐅᓚᐅᕐᒪᑕ ᐊᒻᒪᓗ ᖁᑭᖅᓯᔪᒥᓂᖅ ᕿᒫᔪᒥᓂᐅᓪᓗᓂ 
ᐃᒻᒥᓃᖅᑐᒥᓂᐅᓪᓗᓂᓗ. ᐸᓖᓯᒃᑯᑦ ᕿᓂᕆᐊᑦᑕᓯᓐᓇᕈᒪᓕᓲᖑᒻᒪᑕ ᖁᑭᖅᓯᔪᒥᓂᐅᓚᐅᖅᑐᖅ ᐸᓖᓯᒃᑯᓐᓂᒃ 
ᐃᒻᒥᓂᒃ ᖁᑭᑐᐃᓐᓇᖅᑐᒥᓂᐅᒻᒪᑦ. ᑕᐃᒪᐃᑦᑐᖃᕈᓐᓇᕐᒪᑦ. 
 
ᐅᑭᐅᖅᑕᖅᑐᒥ ᑕᐃᒪᐃᓕᐅᖅᑐᖃᖃᑦᑕᕐᓂᐊᖅᐸ, ᐃᓱᒪᖃᑦᑕᓕᓲᖑᒐᔅᓯ ᓇᒧᑦ ᐱᕋᔭᑦᑐᒥᓂᐅᔪᑦ ᕿᒫᑦᑕᕐᓂᐊᕐᒪᖔᑕ. 
ᐊᑐᕆᐊᑯᑖᖅᑕᖃᙱᒻᒪᑦ. ᖃᒧᑕᐃᔭᖅᑕᓕᐅᒐᓗᐊᖅ ᐊᒥᓱᓂᒃ ᓄᓇᓕᐅᔪᓂᒃ. ᐱᕋᔭᑦᑐᒥᓂᐅᑉᐸᑕ 
ᐊᐅᓪᓚᑐᐃᓐᓇᕆᐊᖃᕐᒪᑕ ᓇᒧᙵᕐᓗᑎᑦ ᑎᒍᔭᐅᑦᑕᐃᓕᒪᓇᓱᐊᕐᓗᑎᑦ ᐸᓖᓯᒃᑯᓐᓄᑦ. 
 
ᐊᒻᒪᓗ ᐊᑦᑕᓇᖅᑕᐃᓕᒪᓂᕐᒧᑦ ᕆ-1-ᒥᒃ ᐱᒋᐊᕐᓂᖓᓂᒃ, ᒪᓕᒐᓕᕆᔨᒃᑯᑦ ᐱᒋᐊᕐᓂᖏᓐᓂᒃ, ᐸᓖᓯᒃᑯᑦ ᓇᒻᒥᓂᖅ 
ᐊᑦᑕᓇᖅᑕᐃᓕᒪᔪᒦᑎᖃᑦᑕᕆᐊᖃᕐᒪᑕᒎᖅ, ᓄᓇᒥᓗ. ᖃᐅᔨᒪᒐᒪ ᐃᓚᖏᑦ ᐸᓖᓯᐅᔪᑦ ᑐᒃᑐᓕᐊᖅᐸᒻᒪᑕ 
ᓄᓇᓕᒻᒦᑯᑖᑦᑐᒥᓂᐅᓚᐅᖅᑎᓪᓗᒋᑦ. ᑐᒃᑐᓕᐊᑐᐃᓐᓇᖅᐸᙱᑦᑐᓪᓕ ᑭᓯᐊᓂᓕ ᐃᖃᓪᓕᐊᒻᒪᕆᓲᖑᔪᑦ. 
 
ᐊᒻᒪᓗ ᐃᓛᓐᓂᒃᑯᑦ ᐅᐱᕐᖓᒃᓵᒥ, ᐊᐅᔭᒃᑯᓪᓘᓐᓃᑦ, ᓯᓚᑲᒻᒪᕈᖅᓴᕋᐃᑦᑐᒻᒪᕆᐊᓘᓲᖑᒻᒪᑦ. ᓯᓚ 
ᐊᓯᔾᔨᖅᓴᕋᐃᒍᓐᓇᕐᒪᑦ ᕿᓚᒥᑯᓗᒃ. ᑕᐃᒪᐃᒻᒪᑦ, ᐸᓖᓯᒃᑯᑦ ᐃᓕᓐᓂᐊᖅᑎᑕᐅᔭᕆᐊᓖᑦ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᑕᒪᒃᑯᓂᖓ ᑲᒪᒍᓐᓇᕋᔭᕐᒪᖔᖅ ᐃᓕᓐᐊᓂᖅᑎᑦᑎᓗᓂ ᓄᑖᕐᓂᒃ ᑎᑭᑉᐸᓪᐊᓕᔪᓂᒃ 
ᐊᑦᑕᓇᖅᑕᐃᓕᒦᖁᓪᓗᒋ5 ᐊᐅᓪᓚᖅᓯᒪᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᕙᒃᑲᑦᑎᒍ ᐸᓖᓯᒃᑯᑦ, ᑭᓯᐊᓂᓕ 
ᓇᒻᒥᓂᖅ ᐱᓕᕆᔪᒪᔭᒥᓂᒃ ᐃᓱᒪᖅᓱᕐᒪᑕ ᐊᒻᒪᓗ ᐃᓄᓐᓂᒃ ᐸᓖᓯᒃᓴᕈᖅᑎᑦᑎᓇᓱᐊᖃᑦᑕᕋᓗᐊᖅᑐᒍᑦ ᐃᓄᐃᑦ 
ᐊᒥᓲᓂᖅᓴᐅᓕᖁᓪᓗᒋᑦ ᐸᓖᓯᐅᓗᑎᑦ. 
 
ᐅᖃᐅᑎᔪᓐᓇᕆᒃᑭᓪᓕ ᐃᒪᐃᑦᑐᖃᕈᓐᓇᕐᒪᑦ. ᐸᓖᓯᒃᑯᑦ, ᖁᑭᐊᔪᖃᖅᑐᒥᓂᐅᓚᐅᖅᑎᓪᓗᒍ, ᕿᒥᕐᕈᔪᒻᒪᑕ ᐊᒻᒪᓗ 
ᐅᖃᖅᓯᒪᓪᓗᖓ ᒪᕐᕉᔭᕆᐊᖃᕐᒪᑎᒃ ᐸᓖᓯᖃᕆᐊᖃᕐᓗᑎᑦ ᓄᓇᓕᓐᓂ ᐊᑐᓂ ᐊᒻᒪᓗ ᐊᑐᓕᖅᑎᑕᐅᓯᒪᓕᖅᐳᖅ 
ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᑦᑎᓐᓂ ᒪᒃᑯᑦᑐᑯᓗᒻᒥᒃ ᐱᔭᕇᖅᑐᖃᖅᑐᒥᓂᐅᒻᒪᑦ 
ᒫᓐᓇᕈᓗᒃ. ᓄᓇᓕᓐᓂ ᐸᓖᓯᐅᓕᕐᒪᑦ. 
 
ᖃᐅᔨᔪᒪᔪᖓ ᑖᓐᓇ ᒪᒃᑯᓐᓂᖅᓴᖅ ᐃᓄᒃ ᐃᓕᓐᓂᐊᖅᑎᑕᐅᔪᓐᓇᕋᔭᕐᒪᖔᖅ ᐃᓕᓐᓂᐊᑦᑎᐊᕈᓐᓇᖁᓪᓗᒍ 
ᑎᒍᓯᒍᓐᓇᖅᓯᑎᑕᐅᓚᐅᙱᓐᓂᖓᓂᒃ ᐃᓄᓐᓂᑦ ᓄᓇᓕᓐᓂ ᐊᑦᑕᓇᖅᑐᒦᒍᓐᓇᕐᓂᖏᑦ 
ᐃᓱᒪᒋᒋᐊᖃᕋᓗᐊᕐᒥᒐᔅᓯᐅᒃ. 
 
ᐱᓕᕆᕝᕕᒻᒥ ᐱᒋᐊᕋᑖᖅᑐᒥᓂᐅᑎᓪᓗᒋᑦ ᖃᐅᔨᒪᓂᖅᓴᐅᔭᕆᐊᖃᖃᑦᑕᕋᓗᐊᕐᒪᑕ. ᖃᐅᔨᒪᙱᑦᑐᖓ ᒪᒃᑯᑦᑐᖅ 
ᐃᓄᒃ ᐃᓕᓐᓂᐊᕆᐊᖅᓯᒪᓐᓂᕐᒪᒫᖅ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᓐᓂ ᐸᓖᓯᑐᐃᓐᓇᐅᓂᕐᒧᑦ. ᑭᓯᐊᓂᓕ 
ᑕᑯᔪᒪᔪᖓ ᐱᓕᒻᒪᒃᓴᖅᑎᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ ᒫᓐᓇ ᐊᒻᒪᓗ 
ᑐᓴᕈᒥᓇᖅᑑᕗᖅ ᐃᓕᓐᓂᒃ ᑕᒪᓐᓇ. ᐸᓖᓯᒃᑯᑦ ᐱᓕᒻᒪᒃᓴᐃᑎᑦᑎᓂᖃᓛᕐᒪᑕ ᑕᒫᓂ ᐃᖃᓗᓐᓂ ᑕᒪᓐᓇ 
ᑐᓴᕈᒥᓇᖅᐳᖅ. 
 
ᐃᓄᐃᑦ ᐸᓖᓯᙳᕈᒪᔪᓂᒃ ᐊᐅᓪᓚᑎᑦᑎᕙᓚᐅᖅᓯᒪᒐᓗᐊᕋᑦᑕ ᖃᓪᓗᓈᓄᑦ, ᑭᓯᐊᓂᓕ ᒫᓐᓇ ᒫᓂ 
ᐱᓕᒻᒪᒃᓴᖅᑎᑕᐅᒍᓐᓇᖃᑦᑕᕐᓂᐊᓕᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒋᕙᒋᑦ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑦᑎ ᖃᐃᔪᓐᓇᕋᒡᓯᒃ. ᑕᐃᒫᑲᓚᐅᖅᑐᖓ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᕗᖓ ᐊᐱᕆᖅᑳᕐᓗᒍ ᐊᖓᔪᖅᑳ ᑖᒃᓱᒧᖓ ᒐᕙᒪᒧᑦ: 
ᖃᓄᐃᓕᖓᓪᓚᑦᑖᖅᐸ ᒐᕙᒪᒃᑯᑦ ᐱᓇᓱᐊᕐᓂᓪᓚᕆᖓ ᒐᕙᒪᑐᖃᒃᑯᑦ ᐸᕐᓇᐅᑎᖏᑎᒍᑦ 
ᓄᖅᑲᐅᒥᑎᑕᐅᒐᓱᐊᕐᓂᖓᓄᑦ ᐊᖏᔫᙱᑦᑐᒥᑦ ᐋᙵᔮᓇᖅᑐᓕᔭᖅᑐᒥᓂᐅᑎᓪᓗᒋᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔾᔪᑎᒋᖅᑲᐅᒐᓗᐊᕆᕙᕋ ᐅᐊᑦᑎᐊᕈ. 
ᐸᓖᓯᒃᑯᓪᓕ ᖃᓄᐃᒍᓐᓃᖅᑎᑦᑎᓇᓱᐊᕈᒪᕗᑦ ᑭᓯᐊᓂ ᑕᐃᒃᑯᐊ ᐊᑭᓖᑎᑕᐅᒐᔭᖅᐱᑦ ᑮᓇᐅᔭᓂᑦ. 
ᓱᕐᕋᑕᐅᓯᒪᙱᓚᖅ ᖃᓄᐃᑕᐅᒐᔭᕐᒪᖔᑕ ᐋᙵᔮᓇᖅᑐᓂᒃ ᓂᐅᕕᐊᔅᓴᖃᓲᑦ ᐊᒻᒪᓗ ᐊᑭᓕᕆᐊᓕᖏᑦ 
ᐊᖏᓪᓕᕙᓪᓕᐊᕗᑦ ᑕᒪᒃᑯᓂᖓ ᐱᕋᔭᓐᓂᐅᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓪᓚᑦᑖᙱᑕᕋᓗᐊᕋ ᑕᒪᓐᓇ. ᑭᓇᑐᐃᓐᓇᖅ 
ᐃᑉᐱᐊᕐᔪᒻᒥᐅᑕᖃᕐᓂᖅᐸᑦ ᐋᙵᔮᓇᕐᑐᒥᑦ ᒥᑭᔫᓪᓗᓂᓗ, ᐅᑦᑑᑎᒋᓪᓗᒍ, ᐊᖓᔪᖅᑳ ᐋᙵᔮᕐᓇᖅᑐᒥᑦ 
ᓂᐅᕕᐊᔅᓴᖃᓲᖑᓐᓂᖅᐸᑦ ᓂᐅᕕᕐᓂᕈᒪ ᒥᑭᔪᒥᑦ ᐃᑉᐱᐊᕐᔪᓐᓅᖅᑐᒍᓗ, ᐸᓖᓯᒃᑯᑦ ᐸᓯᔭᔅᓴᓕᐅᕈᓐᓇᕋᔭᙱᒻᒪᑕ 
ᐅᕙᓐᓂᑦ, ᑕᑯᔭᐅᓐᓂᕈᒪᓗ ᐊᓯᓐᓅᖅᓯᑎᓪᓗᑕ ᑕᐃᒪᐃᑦᑐᒥᑦ, ᓱᔭᐅᒐᔭᙱᓐᓇᒪ. 
 
ᓄᓇᕗᒻᒥ ᒐᕙᒪᒃᑰᓪᓗᑕ ᐅᖃᕈᓐᓇᖅᑐᒋᒐᒪ ᒐᕙᒪᑐᖃᒃᑯᓐᓄᑦ ᖃᐅᔨᒃᑲᕐᓗᒋᑦ ᑕᒪᑐᒥᖓ ᐊᑭᕋᖅᑐᕋᑦᑕ. 
ᓄᓇᓕᐅᔪᖅ ᐱᑕᖃᕆᐊᖃᖅᑎᓐᓇᒍ ᐃᒥᐊᓗᒻᒥᑦ, ᑭᓇᑐᐃᓐᓇᖅ ᓇᓂᓯᕕᐅᔪᖅ ᐃᒥᐊᓗᖃᖅᑐᒥᖅ 
ᐸᓯᔭᔅᓴᕈᖅᑎᑕᐅᓂᐊᕐᒪᑦ ᒪᓕᒐᖅ ᒪᓕᑦᑐᒍ. 
 
ᐊᑭᕋᖅᑐᕋᑦᑕ ᓂᐅᕕᐊᔅᓴᖃᖃᑦᑕᕐᓂᕐᒥᑦ ᐋᙵᔮᕐᓇᖅᑐᒥᑦ. ᐃᒻᒪᖃ ᐊᒥᓱᕈᖅᑎᑲᓐᓂᕈᑦᑎᒍ ᐸᓖᓯᒃᑯᑦ ᕿᒻᒥᖏᑦ 
ᑕᒪᓐᓇ ᓄᖅᑲᖓᑎᑕᐅᔪᓐᓇᖁᓪᓗᒍ ᐊᑲᐅᙱᓕᐅᕈᑦ. ᒪᒥᐊᑉᐳᖓ ᑕᐃᒫᒃ ᑭᐅᕋᑖᕐᒪᑦ ᓯᕗᓕᖅᑎᕗᑦ.  
 
ᖁᔭᓐᓇᒦᖅᐸᕋ ᐊᖓᔪᖅᑳ. ᒪᓕᒐᓕᐅᖅᑎᕈᕋᑖᖅᑎᓪᓗᒐ ᐃᑲᔪᖅᓱᓚᐅᕐᒪᖓ ᕿᒻᒥᒥᑦ ᐅᕙᖓ ᓄᓇᓕᖓᓐᓅᖁᔨᒐᒪ. 
ᖁᔭᓐᓇᒦᒻᒪᕆᒃ. 

ᐊᐱᖅᑯᑎᒐᓕ ᖃᓄᖅ ᒥᓂᔅᑕᐅᕝᕕᒃ ᐃᑲᔪᖅᓱᖅᐸ ᐸᓖᓯᒃᑯᓐᓂᑦ ᓄᖅᑲᖓᑎᑦᑎᓇᓱᐊᖅᑐᓂ ᐋᙵᔮᓇᖅᑐᓂᑦ 
ᓂᐅᕕᐊᔅᓴᖃᖃᑦᑕᖅᑐᓄᑦ? ᖁᔭᓐᓇᒦᒃ. (ᑐᓵᔨᒃᑯᑦ): ᑕᒪᓐᓇ ᐊᐱᖅᑯᑎᒋᖅᑲᐅᒻᒥᔭᕋᓗᐊᕋ ᑭᓯᐊᓂ 
ᐊᐱᖅᑯᑎᒋᒃᑲᓐᓂᖃᑦᑕᕋᒃᑯ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᓂᐅᕕᐊᔅᓴᖃᖃᑦᑕᕐᓂᖅ 
ᐋᙵᔮᕐᓇᖅᑐᓂᑦ, ᐊᑭᕋᖅᑐᖅᐸᕗᓪᓗ ᑕᑯᒍᒪᙱᑦᑎᐊᖅᑐᑎᒍᓗ ᓄᓇᕗᒻᒥ. ᐃᑲᔫᑎᖃᙱᒻᒪᑦ ᑭᓇᓕᒫᕐᒧᑦ. 
ᐃᑲᔪᖅᓱᕈᓐᓇᖅᐸᕗᑦ ᒐᕙᒪᑐᖃᒃᑯᑦ ᐊᑭᑦᑐᕆᐊᖅᑎᑦᑎᒍᒪᑉᐸᑕ ᐊᑭᓖᑎᑕᐅᕙᑦᑐᓂᑦ ᐊᒻᒪᓗ ᐊᑯᓂᐅᓂᖅᓴᖅ 
ᑎᒍᔭᐅᓯᒪᖃᑦᑕᖁᓪᓗᒋᑦ. 
 
ᐊᐱᕆᔪᖃᕐᒪᑦ ᐊᖏᓪᓕᒋᐊᖁᔨᔪᒥᑦ ᒥᓂᔅᑕᐅᕝᕕᒻᒧᑦ, ᐃᑲᔪᖅᓱᓚᐅᖅᐸᕗᑦ. ᑲᑎᒪᓂᖃᖃᑦᑕᖅᐳᖑᑦ ᐃᓛᓐᓂᑯᓪᓗ 
ᐸᓖᓯᒃᑯᓐᓂᑦ ᐅᖃᖃᑎᖃᖃᑦᑕᖅᐳᒍᑦ ᖃᓄᖅ ᐱᓕᕆᖃᑎᒌᑦᑎᐊᕐᓂᖅᓴᐅᔪᓐᓇᕐᒪᖔᑦᑕ, ᐸᓖᓯᒃᑯᓪᓗ ᓇᒥᓂᖅ 
ᕿᒥᕐᕈᒋᕗᑦ ᖃᓄᖅ ᐋᖅᑮᒋᐊᕈᓐᓇᕐᒪᖔᑕ ᓇᒻᒥᓂᖅ ᐸᓖᓯᓕᕆᔾᔪᓯᖏᓐᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓕᕐᒥᔭᕋ, ᐅᖃᐅᓯᖃᒃᑲᓐᓂᕈᓐᓇᖅᑮᑦ ᑕᒪᔅᓱᒪ 
ᐃᓕᓐᓂᐊᕐᓂᐅᑉ ᒥᔅᓵᓄᑦ?. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐸᓖᓯᔅᓴᐅᓂᕐᒧᑦ ᐃᓕᓐᓂᐊᕐᓂᐅᔪᖅ, 
ᖁᑦᑎᓂᖅᓴᐅᕗᑦ ᓄᓇᓕᓐᓂ ᐸᓖᓯᙳᐊᓂ. ᖃᐅᔨᒪᙱᓚᖓᓕ ᑭᓱᓪᓚᑦᑖᓂᑦ ᐃᓕᓐᓂᐊᕐᓂᖃᕋᔭᕐᒪᖔᑕ ᑭᓯᐊᓂᓕ 
ᑕᒪᓐᓇ ᐊᑑᑕᐅᔪᓐᓇᕋᔭᖅᑯ ᐃᓄᓐᓄᑦ ᐸᓖᓯᓪᓚᕆᐅᓂᕐᒧᑦ ᐱᕙᓪᓕᐊᒍᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᑕᒪᔾᔭᑐᐊ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑐᑭᓯᑦᑎᐊᕋᓱᐊᕐᓂᕐᒧᑦ. ᓯᕗᓪᓕᖅᐹᒥ, ᐃᓕᑕᕆᔪᒪᕙᕋ ᑖᒪᔅ ᓱᓗᒃ, ᑐᓵᔨᐅᓂᕐᒧᑦ 
ᐃᓕᓐᓂᐊᕐᑐᖅ. ᐃᓕᓐᓂᐊᕆᐊᖅᓯᒪᔪᖅ ᒪᓕᒐᓕᕆᓂᕐᒧᑦ ᑐᓵᔨᐅᓂᕐᒧᑦ. 
 
ᐊᑲᐅᙱᓕᐅᕈᑎᖃᐃᓐᓇᖅᑯᒍᑦ ᓄᓇᕗᒻᒥ ᐸᓖᓯᒃᑯᓐᓂ, ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᖅᑲ ᐃᓚᒌᑦᑐᓂᑦ 
ᐅᕝᕙᓘᓐᓃᑦ ᓱᕈᓯᓕᓐᓂ, ᓄᓇᓕᐅᔪᑦ ᐱᔪᒪᓲᖑᒻᒪᑕ ᑕᕝᕘᓈᖁᔨᓪᓗᑎᑦ ᒪᒥᓴᕐᓂᒃᑯᑦ ᐊᑐᖅᑕᐅᕙᑦᑐᓂᑦ. 
ᖃᐅᔨᒪᓪᓚᕆᙱᓚᖓᓕ ᖃᓄᖅ ᑕᒪᓐᓇ ᐊᑐᖅᑕᐅᓲᖑᒻᒪᖔᖅ. ᖃᓄᖅ ᑕᒪᓐᓇ ᐊᑐᖅᑕᐅᕙᑉᐸ? ᑭᓱᓂᑦ 
ᓄᖅᑲᕐᑕᐅᑎᖃᖅᑲ ᑕᕝᕘᓇ ᒪᓕᒐᓕᕆᓂᒃᑯᑦ ᐊᑐᕐᓂᕐᒥᑦ ᐅᕝᕙᓘᓐᓃᑦ ᐃᖅᑲᕐᑐᐃᔨᕋᓛᑦ ᑲᑎᒪᔨᖏᑦ? ᑭᓱᓂᑦ 
ᐱᕋᔭᔅᓯᒪᔭᕆᐊᖃᖅᑲᑦ ᑕᒪᓐᓇ ᐊᑐᖅᑕᐅᓂᐅᓴᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᒪᒥᐊᓇᖅ. ᑕᒪᓐᓇ ᑐᑭᓯᓇᖅᑎᑦᑎᐊᑲᐃᓐᓇᕐᓕᐅᒃ ᐊᐱᖅᑯᑎᒋᔭᖓ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᑕᕝᕙᓃᑉᐳᒍᑦ E-7. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖅᓯᓛᖅᑯ ᑭᓯᐊᓂ ᖃᐅᑉᐸᑦ ᐊᔭᙱᑦᑐᑎᔅᓱᓕ. ᐱᖓᓲᔪᓂᑦ 
ᐊᔾᔨᒌᙱᓐᓂᖃᖅᑯ ᐊᑐᖅᑕᐅᕙᑦᑐᑦ ᓄᓇᓕᓐᓂ. ᒪᓕᒐᕐᓂᑦ ᓯᖁᒥᔅᓯᔪᓂᑦ ᐊᑐᖅᑕᐅᓂᐅᓴᑉᐸᑦ, 
ᑕᕝᕗᓈᕆᐊᖃᕋᔭᖅᑯᑦ ᐸᓖᓯᒃᑯᑎᒍᑦ ᐊᒻᒪᓗᑦᑕᐅᖅ ᐃᓄᓕᕆᔨᒃᑯᑎᒍᑦ ᐊᒻᒪᓗᑦᑕᐅᖅ, ᐃᖅᑲᕐᑐᐃᔨᕋᓛᒃᑯᑦ 
ᑲᑎᒪᔨᖏᑎᒍᑦ ᐋᖅᑭᑦᑕᐅᓯᒪᔪᑦ ᓄᓇᓕᓐᓂ ᐊᒻᒪᓗᑦᑕᐅᖅ ᑖᒃᑯᐊ ᒪᓕᒐᕐᓂᑦ ᐃᖅᑲᓇᐃᔮᖃᕐᑐᑦ, ᑕᕝᕙᐅᕗᑦ. 
 
ᑕᐃᒪᐃᒋᐊᖃᖅᑲᑦ, ᑖᒃᑯᐊ ᑎᒥᐅᔪᑦ ᐊᑐᖅᑕᐅᕙᑉᐳᑦ ᐊᒻᒪᓗ ᐊᖏᕈᑎᑕᖃᙱᓚᖅ ᓇᓕᐊᓐᓂ ᑎᒥᐅᔪᒥᑦ 
ᑲᒪᔭᕆᐊᖃᕐᒪᖔᑕ. ᐃᒪᐃᑦᑑᔮᖅᑯᑦ ᐅᖃᐅᓯᒃᑯᑦ ᐊᖏᕈᑎᐅᑐᐃᓐᓇᖅᑐᖅ. ᑕᒪᓐᓇ ᖃᓄᖅ ᐊᑐᖅᑕᐅᓲᖑᒻᒪᑦ? 
ᒪᓕᒐᖅᑕᖃᖅᑳ ᓇᓕᐊᓐᓂ ᐸᓖᓯᒃᑯᑦ ᑲᒪᔭᕆᐊᖃᕐᒪᖔᑕ, ᐃᓄᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᑦ, 
ᐱᓕᕆᐊᖃᕋᔭᖅᑐᓂᒃ ᒪᓕᑦᑐᒋᑦ ᖃᓄᐃᑦᑑᓂᖏᑦ ᐱᕋᔭᑕᒥᓃᑦ ᐅᕝᕙᓘᓐᓃᑦ ᐱᔨᑦᓯᕈᑕᐅᒋᐊᖃᕐᓂᖏᑦ. 
 
ᓇᓗᓇᐃᖅᓯᒃᑲᓐᓂᕈᓐᓇᖅᐹ ᖃᓄᖅ ᑕᒪᓐᓇ ᐊᐅᓚᓂᖃᓲᖑᒻᒪᖔᖅ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒪᑦᑎᐊᖅᐳᑦ ᖃᓄᖅ 
ᐱᔪᓐᓇᕐᓂᖃᕐᒪᖔᑕ ᐊᖏᕈᑎᒃᑯᑦ. ᖃᖓᒃᑯᓪᓕ ᑖᒃᑯᐊ ᓱᕝᕖᑦ ᐱᓕᕆᖃᑕᐅᔪᓐᓇᕐᒪᖔᑕ ᐊᖏᕈᑎᑕᖃᖅᐳᖅ 
ᐋᖅᑭᑦᑕᐅᓯᒪᔪᓂᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᓇᓗᓇᐃᖅᓯᕕᐅᒃᑲᓐᓂᕈᒪᒍᕕᑦ ᑐᓂᓯᔪᓐᓇᖅᐸᒋᑦ 
ᐊᒥᓱᓕᐅᖅᓯᒪᔪᒥᑦ ᐊᖏᕈᒻᒥᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᙱᓚᖓ ᑎᑎᖅᑲᓂᒃ ᑭᓯᐊᓂ ᐅᑉᐱᕈᓱᒃᑲᒪ ᐅᖃᖅᑎᓪᓗᑎ 
ᐊᒥᓱᓕᐅᖅᓯᒪᔪᖅᑕᖃᕐᒪᑦ ᐊᖏᕈᒻᒥᑦ ᑭᓯᐊᓂ ᐊᖓᔪᖅᑳᕆᔭᐅᔪ, ᐱᓗᐊᖅᑐᒥᑦ ᐊᓈᓇᒋᔭᐅᔪᑦ ᐊᑖᑖᒋᔭᐅᔪᑦ, 
ᐊᓈᓇᑦᑎᐊᕆᔭᐅᔪᑦ ᐊᑖᑖᑦᑎᐊᕆᔭᐅᔪᑦ, ᓱᕈᓯᖏᑦ ᐱᑲᒻᒪᓂᖅᐸᑕ ᑐᑭᓯᐊᕙᙱᒻᒪᖃ 
ᖃᓄᐃᓕᐅᖅᑕᐅᓕᕋᓗᐊᕐᒪᖔᑕ ᕿᑐᕐᖓᖏᑦ, ᐱᓕᕆᐊᖑᓂᐊᕐᒪᖔᑕ ᐃᖅᑲᖅᑐᐃᕕᒃᑯᑎᒍᑦ, 
ᐃᑲᔪᖅᑎᖃᕐᓂᐊᕐᒪᖔᑕ ᐃᖅᑲᖅᑐᐃᕕᒻᒥᑦ ᐃᓄᓕᕆᔨᒃᑯᑎᒍᑦ, ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐅᕝᕙᓘᓐᓃᑦ 
ᐸᓖᓯᒃᑯᑎᒍᑦ. 
 
ᐊᒥᐊᓱᖅᑎᖅ ᐊᖓᔪᖅᑳᕆᔭᐅᔪᑦ ᐅᕝᕙᓘᓐᓃᑦ ᐃᓚᒋᔭᐅᔪᑦ ᐃᓱᒫᓗᖃᑦᑕᕐᒪᑕ. ᑕᒪᓐᓇᓕ 
ᐊᑐᐃᓐᓇᓕᐅᖅᑎᒋᐊᖃᖅᑐᒋᒐᒃᑯ, ᐅᖃᐅᓯᒃᑯᑦ ᑐᑭᓯᓂᑐᐃᓐᓇᒃᑰᙱᑦᑐᖅ, ᖃᓄᑎᒋ ᑲᔪᓯᒋᐊᕈᓐᓇᕐᒪᖔᑕ. 
ᖁᔭᓐᓇᒦᒃ, ᓯᕗᓕᖅᑏ ᐊᒻᒪᓗ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᐱᖅᑯᑕᐅᖅᑰᓂᖏᑦᑑᒐᓗᐊᖅ ᑭᓯᐊᓂ ᓯᕗᓕᖅᑏ ᑭᐅᔪᒪᒍᕕᑦ, 
ᐅᑲᓖᖅ ᑭᐅᔪᓐᓇᖅᐳᑎᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓗᓕᖏᑦ ᐊᔾᔨᒌᒌᙱᑦᑑᑑᑎᐅᕗᑦ, ᐊᖏᕈᑎᖓ 
ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᑦ ᖃᓄᖅ ᐱᓕᕆᐊᖑᔪᓐᓇᕐᒪᖔᖔᑕ. ᐊᒻᒪᓗ ᓴᖅᑭᖅᑐᖃᕐᓂᖅᐸᑦ 
ᐊᖏᕈᑎᐅᑉ ᐃᓗᐊᓃᙱᑦᑐᒥᑦ, ᐊᖓᔪᖅᑳᕆᔭᐅᔪᑦ ᖃᐅᔨᒃᑲᖅᑕᐅᓲᖑᕗᑦ ᐅᑭᐅᑭᓗᐊᖅᑎᓪᓗᒋᑦ. ᑕᒪᔾᔭᐅᕗᑦ 
ᐃᓚᖏᑦ ᐃᓗᓕᖏᑕ, ᒪᓕᑦᑐᑎᒃ ᐱᒻᒪᕆᐅᓂᖏᓐᓂᑦ ᐱᔭᕋᑕᒥᓃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ V-ᑯᓐᓂᑦ ᐱᓕᕆᔪ, ᐃᑲᔪᖅᑕᐅᔪᒪᔪᖃᕐᓂᖅᐸᑦ ᐊᓯᐊᓂᑦ 
ᓄᓇᓕᒻᒥ, ᐱᓗᐊᖅᑐᒥᑦ ᐱᓕᕆᐊᖃᖅᑎᓪᓗᒋᑦ ᐋᙵᔮᕐᓇᖅᑐᒥᑦ, ᑕᒫᓂ ᐱᕈᖅᓰᖅᑰᙱᒻᒪᑕ ᐋᙵᔮᕐᓇᖅᑐᓂᑦ, 
ᑭᓯᐊᓂ ᐊᐱᕆᔪᖃᕐᓂᖅᐸᑦ, ᐱᓪᓗᒍ ᖃᐅᔨᒪᒐᑦᑕ ᐋᙵᔮᕐᓇᖅᑐᑦ ᑎᑭᑎᑕᐅᕙᒻᒪᑕ ᖃᓪᓗᓈᑦ ᓄᓇᖓᓐᓂᑦ, 
ᖃᐅᔨᔪᒪᕗᖓ ᐸᓖᓯᒃᑯᓐᓄᑦ ᐃᖅᑲᓇᐃᔭᖅᑐᑦ V-ᑯᓐᓄᑦ ᐱᔪᓐᓇᕐᓂᖃᕐᒪᖔᑕ ᓯᓚᑖᓄᑦ ᓄᓇᕗᑦ ᐊᓯᐊᓄᑦ 
ᓄᓇᓕᒻᒧᑦ ᖃᐅᔨᓴᖅᑕᐅᔪᒧᑦ. ᑕᐃᒫᒃ ᐱᔪᓐᓇᕐᓂᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᒃᓯᕙᐅᑕᑐᐃᓐᓇᐅᒐᒪ, ᑲᑦᑐᒃ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᑦ, ᐱᓗᐊᖅᑐᒥᒃ 
ᖃᐅᔨᓴᖅᑐᖃᖅᑐᒥᓂᐅᑎᓪᓗᒍ ᑕᐅᕙᙶᖅᑐᓂᒃ ᑯᐸᑭᒥ ᐊᓐᑏᐅᕆᔪᒥᓗ ᐊᒻᒪᓗ ᑐᓴᐅᒪᖃᑦᑕᐅᑎᖃᑦᑕᕈᑎᑦ 
ᑲᖐᓱᓐᓂᕈᑎᑦ ᖃᓪᓗᓈᓃᙶᖅᑐᖃᕐᓂᐊᖅᑐᒋᑦᑎᓐᓂᕈᑎᑦ ᓄᓇᕘᒨᖅᑐᓂᒃ. 
 
ᐊᖏᕈᑎᓕᐅᕋᓱᐊᕋᑦᑕ ᑐᓴᐅᒪᖃᑦᑕᐅᑎᒍᓐᓇᕋᔭᕋᑦᑕ, ᐸᓖᓯᒃᑯᑦ ᖃᓪᓗᓈᓅᕈᓐᓇᖃᑦᑕᕋᔭᕐᓗᑎᑦ ᐃᖅᑲᓇᐃᔮᖏᑦ 
ᐱᔭᕆᐊᑭᓐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ. ᐃᑲᔪᖅᑕᐅᔭᕆᐊᖃᕐᓂᕈᑎᓪᓕ, 
ᒪᓕᒐᓕᕆᔨᒃᑯᑦ ᐃᑲᔪᖅᑕᐅᔪᒪᕗᑦ ᒪᓕᒐᓕᐅᕐᕕᒻᒥ, ᑕᐃᒪᓕ ᐃᑲᔪᖅᑐᐃᓂᖃᓪᓚᕆᑦᑐᖓ ᐃᑲᔪᖅᑕᐅᔪᒪᓐᓂᕈᑎᑦ 
ᑕᒪᓐᓇ ᐱᒻᒪᕆᐊᓘᒻᒪᑦ ᐱᓕᕆᕝᕕᐅᔪᖅ. ᑕᒪᒃᑯᐊ ᑐᓴᓚᐅᖅᑐᒋᑦ ᐅᖃᐅᓯᐅᕋᑖᖅᑐᑦ 
ᓱᓕᔪᕐᓇᑦᑎᐊᕐᓂᖅᓴᐅᓕᕆᕗᓯ. ᑕᒪᓐᓇ ᐊᐱᖅᑯᑎᐅᙱᒻᒪᑦ, ᐅᖃᐅᓯᕆᑐᐃᓐᓇᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ,ᒃ ᑲᑦᑐᒃ. ᒥᓂᔅᑕ ᐅᑲᓕᖅ. 
 
ᐊᖓᔪᖅᑳ ᐹᓪ ᐅᑲᓕᖅ (ᑐᓵᔨᒃᑯᑦ): ᐅᖃᐅᓯᑐᐃᓐᓇᐅᒐᒥ, ᑭᐅᔪᓐᓇᔾᔮᙱᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑎᓕᐅᖅᓯᒪᔪᖃᕈᓐᓃᕋᒪ. ᐱᖁᔭᖅ ᒪᓕᑦᑕᐅᑦᑎᐊᕋᓗᐊᕐᒪᖔᖅ 
ᐱᔾᔪᑎᖃᓕᕐᒥᔪᒍ. ᒪᑉᐱᒐᖅ E-7-ᒦᑦᑐᒍᑦ. ᑲᑎᒪᔪᑦ ᐊᒥᓲᓂᖏᑦ ᓈᒻᒪᙱᓐᓂᖏᓐᓄᑦ ᓂᕈᐊᕈᓐᓇᔾᔮᙱᓐᓇᑦᑕ 
ᑕᒪᒃᑯᓂᖓ. ᓯᕙᓂᖅᑎᕆᓕᕐᓚᕗᑦ. 
 
ᒪᑉᐱᒐᖅ E-7-ᒦᑦᑐᒍᑦ. ᐱᖁᔭᖅ ᒪᓕᑦᑕᐅᑦᑎᐊᕋᓗᐊᕐᒪᖔᖅ ᐸᓖᓯᓕᕆᔪᑦ. ᑲᑎᑦᑐᒋᑦ ᐊᐅᓚᔪᓐᓇᐅᑎᖏᑦ 
ᐋᖅᑭᐅᒪᐃᓐᓇᕈᑎᖏᓪᓗ. $20,052,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑕ ᓇᐃᓈᕐᓗᒋᑦ. ᒪᓕᒐᓕᕆᔨᒃᑯᑦ ᑲᑎᒪᔨᖏᑦ. 
ᒪᑉᐱᒐᕐᒨᖅᑐᑦ E-9-ᒧᑦ. E-9. ᒪᓕᒐᓕᕆᔨᒃᑯᑦ ᑲᑎᒪᔨᖏᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᐋᖅᑭᐅᒪᐃᓐᓇᕈᑎᖏᓪᓗ. 
$4,314,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᑕ E-10-ᒧᑦ. ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ. ᒪᓕᒐᓕᕆᔨᒃᑯᓐᓄᑦ 
ᒪᓕᒐᓕᕆᔨᓄᑦ ᐱᔨᑦᑎᖅᑕᐅᓂᖏᑦ. E-10. ᒪᓕᒐᓕᕆᔨᒃᑯᓐᓂᒃ ᐱᓕᕆᕝᕕᖓᑕ ᓇᐃᓈᕐᓗᒋᑦ. ᒪᓕᒐᓕᓂᕆᔨᓄᑦ 
ᐱᔨᑦᑎᖅᑕᐅᓂᖏᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᐋᖅᑭᐅᒪᐃᓐᓇᕈᑎᖏᓪᓗ, $2,351,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᒍ E-11-ᒧᑦ. ᒪᓕᒐᓕᕆᔨᒃᑯᑦ ᓇᐃᓈᕐᓗᒋᑦ. ᑎᑎᕋᖅᑕᐅᕝᕕᖏᑦ ᐊᒻᒪᓗ 
ᐃᖅᑲᖅᑐᐃᔨᒃᑯᖏᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᐋᖅᑭᐅᒪᐃᓐᓇᕈᑎᖏᓪᓗ, $6,958,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᒍ E-12 ᐊᒻᒪᓗ E-13. ᒪᓕᒐᓕᕆᔨᒃᑯᑦ ᓇᐃᓈᕐᓗᒋᑦ. ᐃᑲᔪᖅᑕᐅᕐᕕᓕᕆᔩᑦ 
ᐊᒻᒪᓗ ᓄᓇᓕᓐᓂ ᐱᔨᑦᑎᕋᐅᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑲᕋ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᕐᒪᖔᖅ ᖃᑦᑎᐅᓕᕐᓂᖏᓐᓄᑦ 
ᓄᓇᓕᓐᓂ ᐃᑲᔪᖅᑕᐅᕕᓐᓂ ᐃᖅᑲᓇᐃᔭᖅᑎᐅᔪᓂᑦ ᐸᕐᓇᐅᑎᒋᓚᐅᖅᓯᒪᔭᖏᓐᓂ ᐃᖅᑲᓇᐃᔭᖅᑎᑖᕆᐊᕐᓗᓂᒋᑦ 
ᐊᕐᕌᒎᓂᐊᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᒍᑦ ᓄᓇᓕᓐᓂ ᐃᑲᔪᖅᑕᐅᕕᓕᕆᔨᑦ 
ᐃᖅᑲᓇᐃᔭᖅᑎᐅᔪᓂᑦ. ᑕᒪᓐᓇ ᑐᑭᓯᓇᖅᑎᑦᑎᐊᕈᓐᓇᖅᑭᐅᒃ ᐊᐱᖅᑯᑎᐅᔪᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᓪᓕ, ᐊᒥᓲᔪᑦ ᓄᓇᓕᐅᔫᑦ ᐃᓄᓕᕆᔨᖃᖅᑯ ᐃᖅᑲᓇᐃᔮᖃᕐᐸᑦᑐᓂᑦ 
ᓄᓇᓕᓐᓂ ᐃᑲᔪᖅᑕᐅᕐᕕᓕᕆᓂᕐᒥᑦ, ᐊᒻᒪᓗ ᐅᑉᐱᕈᓱᑉᐳᖓ, ᑐᑭᓯᒋᐊᕈᑎᐅᔪᖅ ᐱᓯᒪᙱᓚᕋ, ᑭᓯᐊᓂᓕ 
ᒥᓂᔅᑕᐅᔪᖅ ᐅᖃᖅᓯᒪᕗᖅ ᑭᐅᔾᔪᑎᒋᔭᖓᓂ ᑎᑎᕋᖅᓯᒪᔪᒧᑦ ᐊᐱᖅᑯᑎᐅᔪᒥᑦ ᐃᖅᑲᓇᐃᔭᖅᑎᑖᕐᓂᐊᕐᓂᕋᖅᑐᑎᑦ 
ᓄᓇᓕᓐᓂ ᐃᑲᔪᖅᑕᐅᕐᕕᓕᕆᔨᐅᔪᓂᑦ ᐅᐊᑦᑎᔨᐅᒐᔭᖅᑐᓂᑦ ᐃᓄᓐᓂ ᐱᕋᔭᑦᑕᐃᓕᒪᑎᑕᐅᓯᒪᔪᓂᑦ ᓄᓇᖏᓐᓄᑦ 
ᐅᑎᕋᐃᒻᒪᑕ ᐊᓄᓪᓚᔅᓰᕕᓐᓂ ᐅᕝᕙᓘᓐᓃᑦ ᐃᑲᔪᖅᑕᐅᕕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓐᓇᖅᑐᒋᑦ ᖃᑦᑎᐅᓂᖏᑦ ᐃᓄᐃᑦ 
ᐱᕋᔭᑦᑕᐃᓕᒪᑎᑕᐅᔪᑦ, ᐊᒥᓱᕈᖅᐸᓪᓕᐊᓪᓗᑎ ᑕᒪᒃᑯᐊ ᐃᓄᐃᑦ ᐱᕋᔭᑦᑕᐃᓕᒪᑎᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᑎᐊᕐᒥ, ᒥᔅᑕ ᒥᓂᔅᑕ, ᐊᑕᐅᓯᕐᒥᑦ ᐃᑲᔪᖅᑕᐅᕐᕕᓕᕆᔨᒥᑦ 
ᐃᖅᑲᓇᐃᔭᖅᑎᖃᖅᑯᒍᑦ, ᐊᒻᒪᓗ ᐅᑉᐱᕈᓱᑉᐳᖓ ᐊᒥᓱᒻᒪᕆᓐᓂ ᐅᐊᑦᑎᒋᐊᖃᕐᑐᓂ ᐃᒻᒪᖃ 80-ᓂᑦ 85-ᓄᑦ 
ᐱᕋᔭᑦᑕᐃᓕᒪᑎᑕᐅᔪᓂᑦ. ᑕᒪᓐᓇ ᐊᔅᓱᕈᓐᓇᑐᒻᒪᕆᐅᕗᖅ ᑕᐃᒪᓐᓇᓂ ᐅᐊᑦᑎᒋᐊᖃᕐᓂᕐᒥᑦ. ᐃᓚᖏᓐᓂ 
ᓄᓇᓕᐅᒧᑦ ᐊᒥᓲᓂᖅᓴᐅᑐᐃᓐᓇᕆᐊᖃᖅᑯᑦ ᐊᕕᑦᑐᖅᓯᒪᔪᓂᑦ. 

ᐊᑕᐅᓯᐅᔪᖅ ᐊᑲᐅᙱᓕᐅᕈᑎᐅᔪᖅ ᖃᓄᐃᓕᐅᕈᑎᖃᕐᓂᖅ ᑕᒪᒃᑯᐊ ᐃᓄᐃᑦ ᐊᐅᓪᓚᕆᐊᖃᕋᐃᒻᒪᑕ ᓄᓇᓕᓐᓂ 
ᐃᑲᔪᖅᑕᐅᕐᕕᓕᕆᔨᐅᔪᑦ, ᕿᑲᕆᐊᖅᑐᑎᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᖅᑐᑎᑦ. ᑭᖑᕝᕕᐅᑎᔪᓐᓇᕐᑐᓂᑦ 
ᐱᑕᖃᙱᓚᖅ, ᑲᒪᒋᔭᐅᓕᖅᑐᓂ ᐃᓄᓕᕆᔨᒃᑯᓐᓄᑦ, ᐃᓄᓕᕆᔨᑕᖃᙱᑉᐸᑦ, ᑲᒪᒋᔭᐅᒋᐊᖃᕐᑐᓂ ᐸᓖᓯᒃᑯᓐᓄᑦ. 
 
ᑕᐃᒪᓕ, ᑕᒪᓐᓇ ᑕᐃᒪᐃᑦᑑᓂᐅᔪᖅ ᐃᓄᓕᕆᔨᐅᔪᖅ ᑲᒪᒋᐊᖃᓕᖅᑐᒥᓂᐅᓗᓂ. ᐃᓱᒪᒋᕙᕋᓕ ᑕᒪᓐᓇ 
ᐊᑲᐅᙱᑦᑑᓱᒋᓪᓗᒍ, ᐃᒻᒪᖃ ᐊᒥᓱᐃᑦ ᐃᓄᐃᑦ ᐅᕙᓐᓂ ᐊᖏᖃᑎᖃᓚᖓᔪᑦ ᑕᒪᔅᓱᒥᖓ ᐃᓄᓕᕆᔨᐅᔪᑦ ᐊᒻᒪᓗ 
ᐸᓖᓯᒃᑯᑦ ᐅᐊᑦᑎᒋᐊᖃᓕᕐᐸᒻᒪᑕ ᐃᓄᓐᓂᑦ ᐱᕋᔭᑦᑕᐃᓕᒪᑎᑕᐅᔪᓂᑦ ᐅᐱᓐᓇᕋᓂ ᑖᒃᑯᐊᖑᕗᑦ 
ᖃᐅᔨᓵᖃᕐᑐᒥᓂᐅᒧᑦ ᖃᓄᐃᓕᐅᕈᑎᒥᓂᐅᔪᓂᑦ ᐊᒻᒪᓗ ᐊᐱᖅᓱᖅᑕᐅᓯᒪᓪᓗᑎᑦ ᐃᖅᑲᕐᑐᐃᕕᓐᓂ. 
 
ᐱᐅᓂᖅᓴᐅᒐᔭᖅᑯᕐᓕ ᓄᓇᓕᓐᓂ ᐃᑲᔪᖅᑕᐅᕐᕕᓕᕆᔨᐅᔪᓂᑦ ᐅᕝᕙᓘᓐᓃᑦ ᐱᕋᔭᑦᑕᐃᓕᒪᑎᑦᑎᔨᓂᑦ ᑲᒪᔪᓂᑦ 
ᑕᐃᒪᐃᑦᑐᓂᑦ. ᐊᒥᓲᓂᖅᓴᓂᑦ ᐅᐊᑦᑎᒋᐊᖃᕐᓗᓂᑦ, ᑕᒪᓐᓇ ᐊᑐᖅᑕᐅᓪᓚᕆᑦᑐᖅ ᐃᖃᓗᒃᑑᑦᑎᐊᕐᒥ, 
ᐱᐅᓂᖅᓴᐅᒐᔭᖅᑯ ᒪᕐᕉᓐᓂᒃ ᐅᕝᕙᓘᓐᓃᑦ ᐱᖓᓱᓂᑦ ᐃᖅᑲᓇᐃᔭᖅᑎᖃᖅᑲᑕ. ᖁᓚᙱᒪᖓ ᑕᐃᒪᐃᑦᑑᓱᒋᓪᓗᒋᑦ 
ᐊᓯᖏᑦ ᓄᓇᓕᐅᔪᑦ, ᐃᒃᓯᕙᐅᑖᖅ. 
 
ᑕᐃᒪᓕ ᖃᐅᔨᒐᓱᑐᐃᓐᓇᖅᑯᖓ ᖃᑦᑎᑲᓐᓂᕐᓂᑦ ᓄᓇᓕᓐᓂ ᐃᑲᔪᖅᑕᐅᕐᕕᓕᕆᔨᐅᔪᓂᑦ ᐃᖅᑲᓇᐃᔭᖅᑎᓂᑦ 
ᐸᕐᓇᐅᑎᖃᕐᒪᖔᖅᐱᑦ ᖄᖓᒍᒃᑲᓐᓂ ᐊᔾᔨᒌᙱᑦᑐᓄᑦ ᓄᓇᓕᐅᔪᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ, ᑕᒪᓐᓇ ᐊᑐᖅᑕᐅᓯᒪᕗᖅ ᖃᑦᑎᐅᓂᖏᓐᓄᑦ 
ᑲᒪᒋᔭᐅᔭᕆᐊᖃᕐᑐᑦ, ᐊᒻᒪᑦᓗᑕᐅᖅ ᐃᓛᓂᐅᙱᑦᑑᒐᓗᐊᖅ ᒪᓕᒐᓕᐅᖅᑎᒧᑦ, ᓄᓇᖁᑎᖓᓐᓄᑦ, ᑭᓱᒧᒃᑭᐊᖅ 
ᐱᔾᔪᑎᖃᕐᑐᒧᑦ, ᐱᔭᔅᓴᖃᓛᖑᔪᖅ ᐅᖃᐅᓯᕆᓪᓗᒋᑦ ᐱᕋᔭᑦᑕᐃᓕᒪᑎᑕᐅᓂᐅᔪᓂᑦ, ᐊᒻᒪᓗᑦᑕᐅᖅ ᐊᒥᓲᓗᐊᖅᑐᓄᑦ 
ᐱᕋᔭᒃᐸᑦᑐᓂᑦ ᑭᒡᒐᑐᕐᑕᖓᓂ, ᐃᓛᓂᐅᙱᑦᑑᒐᓗᐊᖅᑐ, ᑭᓯᐊᓂᓕ ᑕᐃᒪᓐᓇ ᐅᖃᕈᒪᙱᓚᖓ. 
 
ᑭᓯᐊᓂ ᑕᒪᓐᓇ ᐋᖅᑭᑦᑕᐅᓯᒪᒻᒪᑦ ᖃᑦᑎᐅᓂᖏᓐᓄᑦ ᐅᐊᑦᑎᒋᐊᖃᕐᑕᖏᓐᓂᑦ, ᐊᒻᒪᓗ ᐃᓕᓴᕐᓯᕗᒍᑦ 
ᐃᖃᓗᒃᑑᑦᑎᐊᕐᒥ ᐃᑲᔪᖅᑕᐅᔭᕆᐊᖃᕐᖓᑕ. ᓴᖅᑭᔮᖅᑎᑦᑎᓂᐊᖅᑯᒍᑦ ᒫᓐᓇᕈᓗᒃ ᐱᕋᔭᑦᑕᐃᓕᒪᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᐅᔪᒥᑦ. ᑕᒪᓐᓇ ᑐᖏᓕᕆᒻᒪᒍ ᐃᖃᓗᐃᑦ ᐱᕋᔭᑦᑕᐃᓕᒪᑎᑦᑎᓂᕐᒥᑦ, ᐊᒻᒪᓗ ᖃᐅᔨᒪᕗᒍᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᑕᒪᔅᓱᒧᖓ, ᑭᓯᐊᓂᓕ ᐊᓯᖏᓐᓂ ᓄᓇᓕᐅᔪᓂᑦ, ᖃᑦᑎᐅᓂᖏᑦ 
ᐅᐊᑦᑎᔭᐅᔭᕆᐊᖃᕐᑐᑦ ᐊᒥᓲᓗᐊᙱᒻᒪᑕ, ᐱᒡᒐᓇᖅᑯ ᑕᒪᓐᓇ ᐅᐊᑦᑎᔨᐅᒐᔭᖅᑐ ᑭᓱᓂᑦ 
ᐃᖅᑲᓇᐃᔭᖃᐅᔨᒪᔪᖓᔭᕐᒪᖔᖅ, ᐊᒥᓲᔪᓂᓪᓕ. 
 
ᑕᐃᒪ ᒫᓐᓇ, ᑐᙵᕕᖃᖅᑎᐸᑦᑕᕗᑦ ᖃᑦᓯᐅᓂᖏᑎᒍᑦ ᑭᓯᐊᓂᑦᑕᐅᖅ ᓇᐃᐱᑦᓯᒍᓐᓇᕐᓂᕈᑦᑕ 
ᑮᓇᐅᔭᖅᑑᑎᑦᓴᑲᓐᓂᖏᓐᓂᒃ ᐊᑐᕋᔭᖅᑕᑎᓐᓂᒃ ᑐᑦᓯᕋᖃᑎᖃᖃᑦᑕᖅᓯᒪᔪᒍᑦ ᑳᓇᑕᐅᑉ ᒐᕙᒪᖓᓂᒃ 
ᑭᓇᐅᔭᖅᑕᖃᒃᑲᓐᓂᖁᑦᓱᒍ ᐅᕙᒍᑑᙱᑦᑐᖅ ᐊᓯᖏᑦᑕᐅᖅ ᓄᓇᓖᑦ ᑲᓇᑕᒥ ᐊᔾᔨᒐᓚᖏᓐᓂᒃ 
ᐊᑲᐃᓪᓕᐅᕈᑎᖃᕐᒥᒻᒪᑕ ᑕᒪᑐᒧᖓ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᐅᒃ. ᑐᓴᕆᐊᖅ ᖁᕕᐊᓇᖅᑐᖅ 
ᐃᖅᑲᓇᐃᔭᖅᑎᑖᒃᑲᓐᓂᓛᕐᓂᐊᕋᕕᑦ ᐃᑲᓗᑦᑑᑦᓯᐊᕐᒥ. ᓇᓗᓇᙱᑦᑐᖅ ᖃᑦᓯᒐᓚᐃᒃᑭᐊᖅ ᓄᓇᓖᑦ ᐃᓄᖁᑎᓖᑦ 
ᖃᐅᔨᓴᖅᑕᐅᖏᓐᓇᕆᐊᓕᓐᓂᒃ ᑐᙵᕕᒋᓗᒋᑦ ᐸᓖᓯᒃᑯᑦ ᐅᓂᒃᑲᐅᑎᓕᐊᕆᓯᒪᔭᖏᑦ ᐅᖃᓕᒫᔪᔭᒃᑲ ᐱᓇᓱᐊᕈᓯᐅᑉ 
ᓄᙳᕆᔪᔭᖓᓂ, ᓇᑦᓯᖅ ᐅᖃᕐᕕᒋᔪᔭᖓ ᐱᓇᓱᐊᕈᓰᒃ ᒪᕐᕉᓕᖅᑑᒃ. 

ᐃᓚᖓᑦ ᑲᓱᔪᔭᑦᑕ ᐃᖃᓗᑦᑑᑦᓯᐊᕐᒥ ᐊᒻᒪᓗ ᓇᓗᓇᙱᑦᑐᖅ ᑕᐃᒪᐃᒻᒥᔪᑦ ᐊᓯᖏᓐᓂ ᓄᓇᓕᓐᓂ ᑲᑉᐱᐊᓇᖅᑐᓂᒃ 
ᐃᓄᖃᐅᖅᑐᖅ, ᓂᙵᐅᔾᔨᔨᓂᒃ ᐅᓗᕆᐊᓇᖅᑐᓂᒃ ᐅᑎᖅᐸᑦᑐᓂᒃ ᓄᓇᓕᓐᓄᑦ ᐊᒻᒪᓗ ᐋᕼᐊᓘᓇ ᐃᖅᑲᖅᑐᐃᔨᐅᑉ 
ᐱᕋᔭᑦᑕᐅᓕᒋᐊᖃᕐᓂᕋᕐᓗᓂᒋᑦ. ᐃᓅᒋᐊᓖᑦ ᐊᑐᐊᕆᒋᐊᖃᖅᓱᑎᒃ ᐊᑐᐊᕆᐊᓕᒻᒥᓐᓂᒃ. ᐃᓚᖏᑦ ᑖᒃᑯᐊ ᐊᑦᓱᐊᓗᒃ 
ᐅᓗᕆᐊᓇᖅᑐᑦ ᐋᓐᓂᖅᑎᕆᓯᑎᐊᓘᑦᓱᑎᓪᓗ ᓄᓇᓕᓐᓂᓗ ᑎᒍᔭᐅᒪᔪᓕᕆᔨᓂᒃ ᖃᐅᔨᓴᖅᑕᐅᖏᓐᓇᕆᐊᖃᖅᓱᑎᒃ. 
 
ᒥᓂᔅᑕ ᐅᖃᕈᓐᓇᖅᑐᑦᓴᐅᔪᖅ ᖃᓄᐃᑦᑐᓂᒃ ᒪᓕᒐᕋᓛᓕᐅᖃᑦᑕᕐᒪᖔᑦ ᑖᓐᓇ ᐱᓕᕆᕕᒃ ᐅᕝᕙᓗ 
ᐊᑐᐊᒐᓕᐅᖅᓯᒪᒻᒪᖔᖅ ᐋᖅᑭᑦᓱᖅᓯᒪᔪᓂᒃ ᓴᐳᒻᒥᔭᐅᔾᔪᑎᓄᑦ ᐃᑲᔫᑎᐅᒐᔭᖅᑐᓂᒃ ᑖᒃᑯᓄᖓ ᓄᓇᓕᓐᓂᑦ 
ᑎᒍᔭᐅᓯᒪᔪᓕᕆᔨᖏᓐᓄᑦ ᖃᐅᔨᓵᖃᓕᕋᑉᐸᑕ ᐅᓗᕆᐊᓇᖅᑐᒥᒃ ᐃᓄᒻᒥᒃ ᐅᑎᖅᐸᑦᑐᓂᒃ ᓄᓇᓕᖁᑎᑦᑎᓐᓄᑦ. 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᑦᓯᕙᐅᑖᖅ. ᑕᒪᓐᓇ ᐃᓱᒫᓘᑎᐅᓕᖅᓯᒪᔪᖅ ᑲᓇᑕᓕᒫᕐᒥ, ᑕᐃᒪ 
ᐊᖏᖃᑎᒌᒍᑕᐅᓯᒪᕗᖅ ᒪᓕᒐᖅ ᐊᓚᒃᑲᖅᑕᐅᔪᔪᖅ ᐊᒻᒪᓗ ᐊᑐᓕᖅᑎᑕᐅᓯᒪᓕᖅᐸᓪᓚᐃᔪᔪᖅ ᑏᓴᒻᕙᒥ, 
ᐊᑎᓕᐅᕐᖃᑎᖃᓛᖅᓱᑕᓗ ᐊᖏᕈᑎᓪᓇᕆᓐᓂᒃ ᑲᓇᑕᐅᑉ ᒐᕙᒪᖓᓂᒃ ᖃᐅᔨᒪᔪᐊᓐᓇᐅᖃᑦᑕᖁᓪᓗᑕ 
ᐅᓗᕆᐊᓇᖅᑐᑦ ᑎᑭᓐᓂᐊᓕᕋᐃᑉᐸᑕ ᓄᓇᓕᓐᓄᑦ ᖃᐅᔨᓴᑦᓯᐊᓂᖅᓴᐅᖃᑦᑕᕐᓂᐊᖁᓪᓗᑕ ᑕᐃᒪᐃᓕᖓᓕᕋᐃᑉᐸᑦ. 
 
ᑕᐃᒪ, ᓂᕆᐅᑉᐳᒍᑦ ᐊᖏᖃᑎᒌᒍᑎᓪᓚᕆᓐᓂᒃ, ᐱᓇᓱᐊᕈᓰᓐᓂ ᒪᕐᕉᓐᓂᐅᖁᓇᖅᐳᖅ ᑕᖅᑭᓂᓘᓐᓃᑦ. ᖁᔭᓐᓇᒦᒃ 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᙵ. ᖃᓄᐃᑦᑐᓂᒃ ᐅᔾᔨᑐᒃᑯᓐᓂᕈᑎᓂᒃ ᐱᓕᕆᕕᒃ 
ᐱᓇᔭᖅᐸ ᓴᐳᒻᒥᓂᐊᕐᓗᒋᑦ ᓄᓇᓕᖁᑎᒻᒥ ᑎᒍᔭᐅᓯᒪᔪᓕᕆᔨᖏᑦ ᖃᐅᔨᓴᖅᑎᓪᓗᒋᑦ ᐅᓗᕆᐊᓇᖅᑐᒥᒃ ᐅᑎᓯᔪᓂᒃ 
ᓄᓇᓕᓐᓄᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᕙᑦᑎᓐᓄᑦ, ᓄᓇᕗᒻᒥᐅᓄᑦ ᑭᓯᐊᓂ. ᑭᓯᐊᓂ ᐱᓕᕆᖃᑎᒌᒋᐊᖃᖅᑐᒍᑦ ᑲᓇᑕᐅᑉ 
ᒐᕙᒪᖓᓗ ᖃᐅᔨᒪᑎᑦᓯᖃᑦᑕᐅᑎᓗᑕ ᓇᓕᐊᓐᓂᑐᐃᓐᓇᖅ ᐅᓗᕆᐊᓇᖅᑐᓂᒃ ᐊᑦᑕᓇᖅᑐᒦᑦᑎᑦᓯᑐᐃᓐᓇᕆᐊᓕᓐᓂᒃ 
ᓄᓇᓕᓐᓂ. ᑕᐃᒪ ᑕᒪᓐᓇ ᐱᓕᕆᐊᕆᓂᐊᖅᑕᕗᑦ. 
 
ᒫᓐᓇ ᐊᓂᑦᓴᐅᑎᒋᓯᒪᔪᓕᕆᔨᖃᖅᑐᒍ ᒫᓂ ᑭᓯᐊᓂ ᐃᖃᓗᓐᓂ, ᕙᓪᓚᐃᔪᖅ. ᑕᐃᒪ, ᑲᓇᑕᒥ ᐱᕋᔭᑦᓯᒪᔪᓕᕆᓂᖅ 
ᐱᓕᕆᐊᕆᒋᐊᖃᖅᑕᕗᑦ ᓯᕗᓂᑦᓴᑎᓐᓂ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᐊᐱᖅᑯᑎᑦᓴᐃᕈᑦᑐᖓ, ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐃᖅᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ ᐊᐱᖅᑯᑎᑦᓴᖃᙱᒋᐊᖅ. ᐅᖃᕈᒪᑐᐃᓐᓇᖅᑐᖓ 
ᑎᒍᔭᐅᒪᔪᓕᕆᓂᕐᒧᑦ ᐃᑲᔪᖅᑐᖅᑐᖓᓗ ᐊᓯᕙᕈᔾᔭᐅᖃᑦᑐᑎᑦᓯᓂᕐᓂᒃ ᐅᕕᒃᑲᕐᓂᒃ. 
 
ᐅᖃᖅᑲᐅᒐᒪ, ᐃᖅᑲᓇᐃᔭᐊᑎᐊᖅᓯᒪᓂᕋᖅᓱᖓ ᐸᓖᓯᓂᒃ, ᐅᐊᑦᓯᒋᔭᐅᑦᓱᖓ, ᐃᖅᑲᓇᐃᔭᕐᕕᒋᑦᓱᒋᑦ ᐸᓖᓯᒃᑯᑦ 
ᓱᓕ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ. ᖃᐅᔨᑎᑐᐃᓐᓇᕐᓗᓯ, ᐅᕕᒃᑲᓛᑦ ᐱᕋᔭᓐᓂᑯᐃᑦ ᖁᕕᐊᖏᓐᓇᖃᑦᑕᔪᔪᑦ 
ᐊᐅᓪᓚᓯᒻᒥᒋᐊᖅ. ᐅᐊᑦᓯᐅᑦᓱᖓ ᒪᓕᑉᐸᔪᒐᒃᑭᑦ ᐅᕕᒃᑲᓛᑦ ᓄᓇᓕᑦᑎᓐᓃᙶᖅᑐᑦ ᔨᐊᓗᓇᐃᓕᐊᖅᓱᑕ ᐊᓱᐃᓪᓛᒃ 
ᔨᐊᓗᓇᐃᒦᙶᖅᓱᑕ ᑕᒪᐅᖓ ᐅᑎᕐᒥᑦᓱᑕ ᖃᐅᖓᓂ. 
 
ᐊᒻᒪᓗ, ᖁᕕᐊᖏᓐᓇᓲᑦ. ᐊᑭᖃᙱᑦᑐᒥᒃ ᐊᐅᓪᓚᕆᐊᖅ, ᓂᕿᑦᓯᐊᕙᓐᓂᒃ ᓂᕆᖃᑦᑕᕆᐊᖅ, ᓱᔭᑦᓴᖃᕋᑎᓪᓗ 
ᑎᒍᔭᐅᓯᒪᕕᒻᒥ. ᓂᕈᐊᖅᑕᐅᔪᒐᒪᓂᑦ ᐊᕐᕌᓂ, ᐃᖅᑲᖅᑐᐃᔨ ᐸᕋᐅᓐ ᐅᖃᖃᑎᖃᕈᒪᓚᐅᕐᒪᑦ ᐅᕙᓐᓂᑦ ᐱᓪᓗᒍ 
ᐊᒥᓱᑲᓪᓚᐅᓚᐅᕐᒪᑕ ᐅᑭᐅᑭᑦᑐᑦ ᐱᕋᔭᓯᒪᔪᑦ ᖁᕐᓗᖅᑑᕐᒦᓐᖔᖅᑐᑦ ᑕᒫᓂ ᐃᓱᒪᖅᓱᙱᑦᑐᒃᑯᕕᒻᒥ. 
ᐅᖃᐅᑎᓚᐅᖅᐸᕋᓗ ᐊᒥᓱᐊᖅᑎᖅ ᑕᒪᐅᖓ ᒪᓕᑦᑎᑕᐅᓯᒪᒐᒪ ᑲᒪᔨᐅᓪᓗᖓ ᐅᑭᐅᑭᑦᑐᓂᑦ, ᐊᒻᒪᓗ ᑕᒪᒃᑯᐊ 
ᖃᓄᐃᒋᙱᑦᑎᐊᖅᑐᒋᑦ ᐊᑭᖃᕆᐊᖃᙱᑦᑐᑦ ᐊᐅᓪᓚᕈᑎᒋᕙᑦᑕᒃᑲ. 
 
ᐅᖃᐅᑎᓕᓚᐅᖅᐸᕋᓕ ᐱᐅᓂᖅᐹᖑᒐᔭᕆᐊᖓ ᐱᑕᖃᕐᓂᖅᐸᑦ ᐅᑭᐅᑭᑦᑐᓄᑦ ᐅᐱᕐᖏᕕᓐᓂᑦ ᓯᓚᑖᓂᑦ 
ᓄᓇᓕᖓᑕ, ᐊᐅᓪᓚᖅᑎᑕᐅᑐᐃᓐᓇᖃᑦᑕᖏᓪᓗᑎᒃ ᐊᑭᖃᕆᐊᖃᙱᑐᒃᑯᑦ ᐊᑭᖃᕆᐊᖃᙱᑐᒃᑯᑦ 
ᐊᐅᓪᓚᖅᑎᑕᐅᖔᕐᓗᑎᒃ ᓄᓇᒧᑦ ᐅᐱᕐᖏᔭᖅᑐᕐᕕᓐᓄᑦ ᑕᐃᑲᓃᑎᑕᐅᓗᑎᒃ ᐃᓕᓐᓂᐊᖅᑎᑕᐅᓗᑎᓪᓗ ᐃᓄᐃᑦ 
ᐃᓅᓇᓱᐊᕈᓯᖓᓂᑦ ᐊᒻᒪᓗ ᐊᖑᓇᓱᓐᓂᕐᒥᑦ. 
 
ᑕᒪᓐᓇ ᐃᓚᒋᕚ ᐱᐅᓂᖓᑕ ᐃᓕᓐᓂᐊᙱᑉᐸᑕ ᓇᒻᒥᓂᖅ ᖃᓄᐃᓕᐅᕐᓂᐊᖅᐸᓪᓕ? ᑲᔪᓯᑐᐃᓐᓇᕐᓂᐊᖅᐹᑦ 
ᑕᐃᒪᐃᓕᐅᕐᓂᕆᕙᑦᑕᖏᓐᓂᑦ, ᕿᓂᕆᐊᖃᖅᐳᒍᓪᓕ ᓱᔭᔅᓴᕆᓂᐊᖅᑕᖏᓐᓂᑦ. ᐃᓕᓐᓂᐊᖅᑎᓪᓗᒋᑦ 
ᒥᑭᒋᔾᔨᐊᕐᓂᕐᒥᑦ ᐊᒻᒪᓗ ᐃᖃᓗᒐᓱᐊᕐᓂᕐᒥᑦ, ᓂᕿᓕᕆᒋᐅᖅᓴᓂᕐᒥᑦ ᓄᓇᓕᒻᒥᐅᓅᕐᓂᐊᖅᑐᓂᒃ. ᑕᒪᔾᔭᐅᕗᑦ 
ᐅᖃᐅᓯᕆᓯᒪᔭᒃᑲ ᐃᖅᑲᖅᑐᐃᔨ ᐸᕋᐅᓐᒧᑦ. 
 
ᑕᒪᒃᑯᐊ ᐃᑲᔫᑎᖃᕈᓐᓇᖅᑐᒻᒪᕆᐅᕗᑦ ᒪᒃᑯᑦᑐᓄᑦ ᐱᕋᔭᖃᑦᑕᖅᑐᓄᑦ ᐅᑭᐅᑭᓗᐊᖅᑐᓄᑦ. ᐅᖃᐅᑎᓯᒪᒐᕕᙵ 
ᐊᖓᔪᖅᑳᖅ ᐅᑲᓖᖅ ᐅᖃᖅᑐᑎᑦ ᖁᓪᓗᖅᑑᕐᒨᖃᑎᖃᕐᓂᐊᕐᓂᕋᖅᑐᑎᑦ ᐅᕙᓐᓂᑦ ᒪᑐᐃᖅᓯᓂᕐᒧᑦ ᐊᖑᑎᓄᑦ 
ᑎᒍᔭᐅᒪᕕᒻᒧᑦ, ᐊᒻᒪᓗ ᑕᐃᔅᓱᒪᓂ ᑭᖑᕐᖓᒍᑦ, ᑲᑎᒪᕕᔾᔪᐊᖅᑎᑦᑎᒍᓐᓇᓕᕋᔭᕋᑦᑕ ᑕᖅᑲᒃᑯᐊᓗ ᐊᐱᖅᓱᕈᒪᓪᓗᑎᒃ 
ᑕᐃᓐᓇ ᑎᒍᔭᐅᒪᕕᒃ ᐅᓗᕆᐊᓇᖅᑐᒦᓐᓇᖏᒃᑲᓗᐊᕐᒪᖔᖅ ᑕᖅᑲᒃᑯᓄᖓ. ᐅᖃᐅᓯᕆᓯᒪᒐᒃᑯ ᓄᓇᓕᖁᑎᒻᒥᐅᓐᓄᑦ 
ᑕᒪᓐᓇ, ᐱᕋᔭᓯᒪᔪᑦ ᑕᕝᕙᓃᖏᓐᓇᔾᔮᖅᑰᙱᒻᒪᑕ. ᐊᖑᑎᓄᑦ ᑎᒍᔭᐅᒪᕕᒻᒥᑦ. 
 
ᐃᒻᒪᖃ ᐋᖅᑮᒍᓐᓇᖅᐳᒍᑦ ᑲᑎᒪᖃᑎᖃᕐᓗᑕ ᐆᒪᔪᕐᓂᐊᖅᑎᒃᑯᓐᓂᑦ ᑕᒪᒃᑯᐊᖑᒻᒪᑕ ᓄᓇᓕᕋᓛᖃᖅᐸᑦᑐᑦ, 
ᓴᖅᑮᔪᒪᓚᐅᕐᒪᑕ ᐅᐱᕐᖏᕕᒻᒥᑦ ᐊᑕᐅᑦᑎᒦᑦᑐᒥᑦ ᑭᓯᐊᓂ ᐆᒪᔪᕐᓂᐊᖅᑎᒃᑯᑦ ᐊᖏᓚᐅᙱᒻᒪᑕ ᑕᐃᓐᓇ ᓄᓇᖓ 
ᐊᖑᓇᓱᕝᕕᑦᑎᐊᕙᐅᙱᓐᓂᖓᓄᑦ. ᐊᓯᐊᓂᑦ ᓄᓇᒥᑦ ᐊᑐᖁᔨᖔᓕᓚᐅᕆᓪᓗᑎᒃ, ᐃᓚᖏᑦ ᐅᖃᖃᑦᑕᖅᑐᑎᒃ 
ᐅᑭᐅᑭᑦᑐᓂᒃ ᐱᕋᔭᓯᒪᔪᓂᑦ ᐱᑕᖃᖁᔨᙱᑦᑐᒍᑦ ᐅᕙᒍᑦ ᐅᐱᕐᖏᕕᖏᑕ ᖃᓂᒋᔮᓂᑦ, ᐊᖑᓇᓱᕝᕕᒋᕙᑦᑕᑎᓐᓂᑦ. 
 
ᖃᐅᔨᒃᑲᖅᓯᒪᒋᐊᖃᖅᑰᕋᑦᑎᒍ ᒪᒃᑯᑦᑐᐃᑦ ᐱᕋᔭᓯᒪᔪᑦ ᐃᓱᒪᐃᓐᓇᕿᑐᐃᓐᓇᔾᔮᙱᒻᒪᑕ ᓇᒧᑐᐃᓐᓈᕈᓐᓇᕐᓗᑎᒃ 
ᐃᓄᑑᓗᑎᒃ, ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ 24-ᓂᒃ ᐃᑲᕐᕋᓂᒃ, ᑕᒪᓐᓇ ᐅᖃᐅᓯᕆᓯᒪᔭᕗᑦ. 
 
ᖁᕐᓗᖅᑑᕐᒨᕈᓐᓄᖅᑲᐃ ᑐᖏᓕᕆᓗᖓ, ᓇᓗᓇᙱᑦᑐᖅ ᑐᑭᓯᒋᐊᖅᑎᑕᐅᑦᑎᐊᕐᓂᖅᓴᐅᒐᔭᕋᕕᑦ ᑕᐃᓐᓇᓗ ᐃᓪᓗ 
ᓂᕆᐅᓇᖅᐳᖅ ᒪᑐᐃᓛᕆᐊᖓ ᐅᐱᕐᖔᒥᑦ ᐅᕝᕙᓘᓐᓃᑦ ᐅᐱᕐᖓᔅᓵᕐᒥᑦ. 

ᒫᓐᓇᐅᔪᖅ ᐃᓪᓗᔅᓴᐃᑦ ᓱᓕ ᕿᑲᑐᐃᓐᓇᖅᐳᑦ ᖁᕐᓗᖅᑑᕐᒥ ᓱᒋᐊᖅᑕᐅᓯᒪᓇᑎᒃ ᐱᓪᓗᒍ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ 
ᖁᕐᓗᖅᑑᕐᒥᐅᑦ ᐅᖃᖃᑦᑕᕐᒪᑕ ᑕᑯᒍᒪᙱᓐᓂᕋᖅᑐᑎᒃ ᐅᐱᕐᖏᕕᖏᑕ ᖃᓂᒋᔮᓂᑦ ᐅᑭᐅᑭᑦᑐᓂᑦ ᑲᒪᒋᔭᐅᕕᐅᔪᒥᑦ. 
 
ᑭᓯᐊᓂ ᐅᖃᐅᑎᓯᒪᕙᕗᑦ ᐃᓱᒪᖅᓱᑐᐃᓐᓇᔾᔮᙱᓐᓂᕋᖅᑐᒋᑦ, ᓯᑭᑑᑦ, ᑕᒪᒃᑯᐊᓕᒫᓪᓗ 
ᖃᐅᔨᓴᖅᑕᐅᑦᑎᐊᕐᓂᐊᖅᑐᑎᒃ, ᐅᓗᕆᐊᓇᙱᑦᑎᐊᖅᑐᑎᒃ, ᖃᐅᔨᓴᖅᑎᑕᖃᐅᕐᓂᐊᕐᒪᑦ, 
ᐃᓱᒪᖅᓱᖅᑐᖃᑐᐃᓐᓇᔾᔮᙱᒻᒪᑦ ᖃᐅᔨᓴᖅᑎᖃᙱᑦᑐᓂᒃ, ᑕᒪᓐᓇ ᐅᖃᐅᓯᕆᓯᒪᑦᑕᕆᕙᕗᑦ. 
 
ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᕋᒃᑯ ᐃᒻᒪᖃ ᐊᐃᐳᕈᕈᓚᐅᙱᓐᓂᖓᓂ ᑕᐃᑯᙵᓛᖅᐳᒍᑦ. ᑕᒪᓐᓇ 
ᐅᖃᐅᓯᕆᔪᒪᑐᓐᓇᕋᑖᕋᒃᑯᖁ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕕᒍᑕᐃᓚᒃ. ᑕᒪᓐᓇ ᐅᖃᐅᓯᔅᓴᑐᐃᓐᓇᐅᕋᑖᖅᐳᖅ. ᐊᖓᔪᖅᑳᖅ 
ᐅᖃᐅᓯᒃᓴᖃᖅᐲᑦ ᐅᖃᐅᓯᕆᕋᑖᖅᑕᖏᓐᓄᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᕕᐊᑦᑎᐊᖅᐳᖓ ᐅᐱᕐᖏᕕᑦᑕᖃᑐᐃᓐᓇᕆᐊᖃᕐᒪᑦ ᖁᕐᓗᖅᑐᕐᒥᑦ 
ᒪᑐᐃᖅᑕᐅᓂᐊᖅᑦᑐᒥᑦ. ᓇᓗᓇᐃᖅᓯᑦᑎᐊᕈᒪᕗᖓ ᑕᒪᒃᑯᐊ ᐅᐱᕐᖏᕖᑦ ᐃᑲᔫᑎᖃᑦᑎᐊᕐᒪᑕ, ᐊᒻᒪᓗ 
ᐅᓗᕆᐊᓇᖅᑐᒦᑎᑦᑎᕙᒐᑎᒃ ᐊᓯᖏᓐᓂᑦ ᐅᐱᕐᖏᔪᓂᑦ. ᑕᐃᒃᑯᐊ ᐊᐅᓚᑦᑎᔪᑦ ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᑎᒃ 
ᐅᕙᒍᑦ ᐊᓪᓚᕝᕕᖓᒍᑦ, ᑕᒪᔾᔭ ᐊᐅᓚᓂᖃᑦᑎᐊᖅᑐᑦ ᑐᓴᕋᔅᓴᐅᕗᑦ ᐊᔭᐅᕆᐊᕈᑎᒋᒋᐊᖃᖅᑕᕗᑦ, ᑭᓯᐊᓂ 
ᓱᖁᑕᐅᙱᓚᖅ ᓇᒦᒃᑲᓗᐊᕐᒪᖔᑕ. ᒫᓐᓇᓕ ᑕᓪᓕᒪᐃᓐᓇᐅᒻᒪᑕ, ᐊᒻᒪᓗ ᑕᑯᔪᒥᓇᖅᑐᓂ ᐊᒥᓱᒃᑲᓂᕐᓂᑦ 
ᑕᐃᒪᐃᑦᑐᓂᑦ ᓄᓇᓕᓕᒫᓂᑦ. ᑕᒪᓐᓇ ᑮᓇᐅᔾᔭᔅᓴᔾᔪᑕᐅᒥᒻᒪᑦ ᐃᓚᒌᓄᑦ ᐊᒻᒪᓗ ᐊᐅᓚᑦᑎᔪᓄᑦ ᑕᒪᒃᑯᓂᖓ 
ᐅᐱᕐᖏᕕᓐᓂᑦ ᑕᒪᓐᓇ ᑐᓴᕈᒥᓇᑦᑎᐊᖅᐳᖅ ᑭᒃᑯᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᕐᒦᑦᑐᒍᑦ, ᓄᓇᓕᓐᓂ ᐃᖅᑲᖅᑐᐃᓂᓕᕆᓂᖅ. ᑲᑎᑦᑐᒋᑦ 
ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ, $17,050,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᑕ E-14-ᒧᑦ. ᒪᓕᒐᓕᕆᔨᒃᑯᑦ ᓇᐃᓈᕐᓗᒋᑦ. ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᐋᖅᑭᒃᓱᐃᔩᑦ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᓱᕈᒪᓂᕋᑐᐃᓐᓇᕐᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᓇᓄᓕᒻᒥᒃ 
ᐊᐱᖅᑯᑎᒋᖅᑲᐅᔭᖓᓄᑦ ᐃᓄᐃᑦ ᑭᒃᑯᑐᐃᓐᓇᑦ ᐱᔪᓐᓇᐅᑎᖏᓐᓄᑦ ᐋᖅᑭᒃᓱᐃᔨᓂᒃ. ᖃᐅᔨᔪᒪᑐᐃᓐᓇᖅᑐᖓ 
ᖃᑦᑎᓂᒃ ᐃᖅᑲᓇᐃᔮᖅᑖᖅᑐᖃᕐᓂᕐᒪᖔᖅ ᑖᒃᑯᓄᖓ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐋᖅᑭᒃᓱᐃᔨᓄᑦ 
ᓴᓪᓕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓄᕖᕝᕙᐅᑎᓪᓗᒍ 
ᑲᒪᒋᓚᐅᖅᓯᒪᒐᓗᐊᕐᒥᔭᕗᑦ. ᐃᓄᒃ ᑕᐃᓐᓇ ᒫᓃᑦᑐᖅ ᒫᓐᓇ ᑕᐃᓐᓇ ᐊᓪᓚᕝᕕᒃᓴᖓᑦ ᐋᖅᑭᑦᑕᐅᓇᓱᐊᕐᓂᖓᓂᒃ 
ᐊᒻᒪᓗ ᐊᐅᓪᓚᐅᔾᔭᐅᒐᓱᐊᕐᓂᖏᓐᓂᒃ ᓱᓇᒃᑯᑑᑕᖏᑦ ᓴᓪᓕᓄᑦ ᐊᒻᒪᓗ ᓴᓇᔭᐅᒋᐊᕋᔭᖅᑐᓂ ᑕᐅᕙᓂ. 
ᐃᖅᑲᓇᐃᔭᖅᑐᖁᑎᖃᖅᑐᒍᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐋᖅᑭᒃᓱᐃᔨᓄᑦ ᑕᒫᓂ ᐃᖃᓗᓐᓃᑦᑐᓂ. 
ᐱᔭᕇᕐᔫᒥᑉᐸᑕ ᐊᐅᓪᓚᖅᑎᓛᖅᑕᕗᑦ ᓴᓪᓕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᓴᓚᒃ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱ, ᓇᑦᑎᖅ ᐊᐱᖅᓱᑦᑎᓐᓂᐊᕋᒃᑯ ᐅᕙᓃᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᖅᐱᒋᑦ ᐊᐱᖅᑯᑎᒃᑲ ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐱᖁᔭᖅ 
ᑲᒪᒋᒋᐊᖃᓚᐅᖅᓯᒪᒐᑦᑎᒍ ᓄᕖᕝᕙᐅᑎᓪᓗᒍ ᑖᓐᓇ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᑦ ᐋᖅᑭᒃᓱᐃᔨᖏᑦ. 
ᐱᔭᕇᖅᑕᐅᓚᐅᖅᓯᒪᓪᓗᓂ ᐊᒻᒪᓗ ᐊᓪᓚᕝᕕᖃᓕᖅᑐᑦ ᓴᓪᓕᓂ. ᑕᐃᒪᓕ ᑕᐃᓐᓇ ᐃᓄᒃ ᐃᖅᑲᓇᐃᔮᓕᒃ 
ᐅᖃᓗᓐᓃᑦᑐᖅ ᐃᒡᓗᒃᓴᐅᔪᑦ ᓴᓇᔾᔪᑎᒃᓴᐅᔪᑦ ᓴᓪᓕᓅᕋᓱᐊᕐᓂᖏᓐᓂᒃ ᑕᒫᓃᒃᑲᔭᖅᑐᓂ ᐊᒻᒪᓗ ᓴᓇᔭᐅᒌᖅᐸᑦ 
ᐊᓪᓚᕝᕕᒃᓴᖓᑦ ᑕᐅᕗᖓ ᐊᐅᓪᓛᓛᖅᑐᖅ. ᑕᐃᓐᓇ ᓴᓇᔭᐅᔭᕇᖅᐸᑦ, ᑕᐃᓐᓇ ᐃᓄᒃ ᐃᖅᑲᓇᐃᔭᖅᑐᖅ ᐃᖃᓗᓐᓂ 
ᑕᐅᕗᙵ ᐊᐅᓪᓚᖅᑎᑕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᕿᑦᑕᐃᖓᕕᐅᑎᒃᑲᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᕐᒦᑦᑐᒍᑦ E-14-ᒥ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕋᒪ E-18-ᒦᑦᑐᒥᒃ. ᐊᐱᖅᓱᕈᓐᓇᖅᐱᑕ E-18-ᓃᑦᑐᓂᒃ? 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᑯᙵᕈᑦᑕ ᒪᑉᐱᒐᕐᒧᑦ, ᐊᐱᖅᓱᕈᓐᓇᖅᓯᓂᐊᖅᑐᓯ ᖃᑦᑏᓐᓇᕈᓘᓕᕐᒪᑕ ᒪᑉᐱᒐᑦ 
ᑲᒪᒋᒋᐊᓕᕗᑦ. ᒪᑉᐱᒐᖅ E-18-ᒦᑦᑐᒍᑦ. ᒪᑉᓴᓚᒃ. 
 
ᒪᑉᓴᓚ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᑦᑐᐃᓐᓇᐅᙱᒻᒪᑕ ᒪᑉᐱᒐᖅ E-18-ᒥ ᑕᐅᕗᖓ 
ᑭᖑᓪᓕᖅᐹᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᑕᒪᒃᑯᓂᖓ ᐅᖃᐅᔾᔪᓐᓇᖅᑳ 
ᑖᒃᑯᐊ ᒪᒃᐱᖅᑐᒐᐅᔪᑦ ᐊᔾᔨᒌᓐᓂᖃᖅᑳ. ᑕᕝᕙᓃᑉᐳᒍᑦ E-14 ᐊᒻᒪᓗ ᒪᑉᓴᓛᒃ ᐊᐱᕆᕗᖅ E-14-19 
ᐊᔾᔨᒌᓐᓂᖃᕐᒪᖔᑕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ ᑖᒃᑯᐊ ᐊᔾᔨᒌᓐᓂᖃᙱᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. E-14. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑦᑕᐃᐸᓪᓕᐊᑐᐃᓐᓇᖅᑯᖓ, ᑕᐃᒪᓕ ᐊᐱᕆᔪᒪᓕᖅᑯᖓ. 
 
ᐃᖅᑲᓇᐃᔭᖅᑎᐅᔪᑦ ᓴᓪᓖᑦ ᐊᓪᓚᕝᕕᖓᓂ ᐊᐅᓚᓕᖅᑲ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᖁᓚᙱᓚᖓ 
ᓴᓪᓕᓅᕆᐊᖃᓛᕐᖓᑦ. ᑖᓐᓇ ᐃᖅᑲᓇᐃᔭᖅᑎᐅᔪᖅ ᐃᓕᓐᓂᐊᑎᑦᑎᔪᓐᓇᕋᔭᖅᑳ ᐃᓕᓐᓂᐊᕐᑎᓂᑦ ᐅᕝᕙᓘᓐᓃᑦ  

ᐃᓕᓴᑎᑦᑎᓗᓂ ᐃᓕᓐᓂᐊᕐᑎᓂᑦ. ᑖᓐᓇ ᐃᓄᒃ ᐃᓕᓐᓂᐊᑎᑦᑎᔪᓐᓇᕋᔭᖅᑲ ᐃᓄᒻᒥ ᐃᖅᑲᓇᐃᔭᖅᑎᐅᓂᐊᓕᖅᑐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑐᒥᓪᓕ ᑕᑯᔪᒪᒻᒪᕆᑉᐳᒍᑦ ᐊᒻᒪᓗ 
ᐸᕐᓇᐅᑎᒋᔪᒪᕙᕗᑦ. ᐊᐅᓚᑦᑎᔨᐅᔪᖅ ᑕᐃᑲᓃᑐᐃᓐᓇᕐᖓᑦ. 
 
ᖃᓄᐃᔅᓴᙱᓚᕐᓕ ᓄᓇᓕᓐᓅᖅᑲ ᐊᒻᒪᓗ ᑕᐃᑲᓂ ᐱᖓᓱᓂ ᐃᖅᑲᓇᐃᔭᖅᑎᖃᕐᓂᐊᖅᑯ ᐊᓪᓚᕝᕕᖓᓂ. ᒪᕐᕉᔫᒃ 
ᐅᓪᓗᓕᒫᖅ ᐃᖅᑲᓇᐃᔭᖅᑎᐅᓗᑎᒃ ᐊᒻᒪᓗ ᐃᓕᓐᓂᐊᕐᑎᑦᑎᓗᓂᒃ ᑕᒪᔅᓱᒪ ᐊᑐᖅᑕᐅᓂᐊᕐᑐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᕕᐊᒻᒪᕆᑉᐳᖓ ᑕᒪᓐᓇ ᑐᓴᕆᐊᔅᓴᖅ. ᓂᕆᐅᒋᔭᕋᓕ ᑖᒃᑯᐊ ᐃᓄᐃᑦ 
ᑎᑭᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᑕᕝᕙᓃᑉᐳᒍᑦ ᐱᓕᕆᕕᒻᒥ ᒪᓕᒐᓕᕆᔨᒃᑯᓐᓂ, ᓇᐃᓈᕐᓗᒍ. 
ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐊᖅᑭᔅᓯᔨᐅᔪᓄᑦ. ᑲᑎᑦᑐᒋᑦ ᐊᐅᓚᑕᐅᓂᖓᓂ ᐊᒻᒪᓗ ᐋᖅᑭᐅᒪᑎᑕᐅᓂᖓᓂᑦ, $589-
ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᒍ. ᑐᑭᓯᒋᐊᕈᑎᖃᕋᓗᐊᖅᑎᓪᓗᒋᑦ ᑎᑎᕋᖅᓯᒪᔪᑦ. ᐃᖅᑲᓇᐃᔮᖃᕐᓂᖏᖅ 
ᑭᒡᒐᑐᕐᓗᒋᑦ ᐊᓯᖏᑦ. ᑐᑭᓯᓇᕐᓂᖏᑦ ᐃᖅᑲᓇᐃᔮᖑᔪᑦ ᑭᒡᒐᑐᐃᓪᓗᑎᑦ ᐊᓯᖏᓐᓄᑦ ᓯᓚᑖᓃᑦᑐᓄᑦ. E-15, 16, 
17, 18 ᐊᒻᒪᓗ 19. 
 
ᑐᑭᓯᒋᐊᕈᑎᑐᐃᓐᓇᐅᕗᑦ ᑎᑎᕋᖅᓯᒪᔪᑦ. ᐊᐱᖅᑯᑎᔅᓴᖃᕈᔅᓯ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᑕᕝᕙᓂ E-18, ᐃᓄᓐᓄᑦ ᐃᖅᑲᓇᐃᔭᖅᑎᑖᕋᓱᓐᓂᕐᒥ, ᖃᑦᑏᓐᓇᕈᕆᐊᖅᓯᒪᒻᒪᕆᑉᐳᖅ 
ᑎᑎᕋᖅᓯᒪᔪᒥᑦ. ᖃᐅᔨᒍᒪᑐᐃᓐᓇᖅᑯᖓᓕ ᑭᓱᒥᑦ ᐱᔾᔪᑎᖃᕐᒪᖔᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐅᑲᓕᖅ. ᐊᐱᕆᕋᑖᖅᑯ ᑖᔅᓱᒧᖓ E-18, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖃᕐᑎᑦᑎᓂᖅ ᖃᐃᑕᐅᕙᑉᐳᑦ ᑲᓇᑕᒥ 
ᒐᕙᒪᒃᑯᓐᓂ ᖃᑦᑏᓐᓇᕈᕆᐊᖅᓯᒪᒻᒪᑦ, ᑭᓯᐊᓂᓕ ᒐᕙᒪᒃᑯᑦ ᓄᓇᕗᒻᒥ ᐊᑐᐃᓐᓇᐅᑎᑦᑎᓂᖅᓴᐅᕗᑦ ᐃᑲᔫᑎᐅᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᑕᐅᒃᑲᓂᖅᑐᖅ ᐊᑐᐃᓐᓇᐅᑎᑕᓯ, ᓇᑭᑦ ᓇᓂᒍᓐᓇᖅᑲᕗᑦ, 
ᓇᓕᐊᓐᓂ ᑎᑎᕋᖅᓯᒪᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑉᐳᑦ ᐊᑖᓂ ᐸᓖᓯᖃᕐᑎᑦᑎᓂᕐᒥᑦ, 
ᑭᓯᐊᓂᓕ ᐅᖃᖅᓯᒪᙱᓚᑦ ᖃᑦᑎᐅᒻᒪᖔᑕ ᐊᒥᓱᕈᕆᐊᖅᑕᐅᓯᒪᔪᑦ, ᑕᕝᕙᓃᑦᑑᒐᓗᐊᑦ $91-ᑕᐅᓴᓐ ᐊᑖᓂ 
ᐸᓖᓯᖃᕐᑎᑦᑎᓂᕐᒥ ᐊᒻᒪᓗ ᐊᑐᐃᓐᓇᐅᑎᑦᑎᓂᐊᖅᑯ ᐊᐅᓚᑦᑎᓂᕐᒥᑦ ᑮᓇᐅᔭᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. E-18-ᒦᑉᐳᖅ, ᖃᐅᔨᒪᓪᓚᑦᑖᙱᓚᖓ. ᐱᔾᔪᑎᒋᓪᓗᒍ ᐹᓇᐸᔅ 
ᐅᖃᐅᓯᕆᖅᑲᐅᔭᖓ, ᐃᓚᖏᑦ ᐊᐃᑉᐸᕇᑦ ᐃᖅᑲᖅᑐᐃᕕᒃᑯᑎᒍᑦ ᑕᑯᖃᑦᑕᐅᑎᒋᐊᖃᖅᑎᑕᐅᕙᙱᒻᒪᑕ 
ᐱᑦᑎᐊᖃᑦᑕᐅᑎᒍᓐᓃᕋᐃᒻᒪᑎᒃ, ᓄᓕᐊᖓᓗ ᐊᐅᓪᓚᖅᑎᑕᐅᓪᓗᓂ ᕿᒫᕕᒻᒧᑦ ᓄᓇᓕᖓᑕ ᐊᓯᐊᓄᑦ. ᐊᕐᓇᖅ 
ᐊᐅᓪᓚᖅᑎᑕᐅᙱᒐᐃᒻᒪᑦ ᕿᒫᕕᒻᒧᑦ, ᑕᑯᖃᑦᑕᐅᑎᒋᐊᖃᙱᑦᑎᑕᐅᕙᒻᒪᑎᒃ, ᐊᓈᓇᒃᑯᒥᓐᓄᓪᓗ ᐸᓂᖏᑦ 
ᐱᔭᐅᓕᖅᐸᑦᑐᑎᒃ.  
 
ᑕᒪᓐᓇ ᐊᑲᐅᙱᓕᐅᕈᑎᐅᒻᒪᑦ ᑕᑯᔪᒥᓇᕐᓇᓂᓗ. ᐊᒥᓱᑦ ᐃᓄᐃᑦ ᐅᖃᐅᔾᔨᖃᑦᑕᖅᓯᒪᕗᑦ ᐅᕙᓐᓄᑦ ᐱᓗᐊᖅᑐᒥᑦ 
ᐅᕙᖓ ᓄᓇᓕᖁᑎᖓᓐᓂᑦ. ᓄᓇᓕᕗᑦ ᑕᑯᔪᒪᒻᒪᑕ ᐅᓗᕆᐊᓇᙱᑦᑐᒥᑦ ᕿᒫᕕᒻᒥᑦ ᑕᒪᒃᑯᓄᖓ ᐊᐃᑉᐸᕆᔭᐅᔪᓄᑦ 
ᐱᓪᓗᒍ ᑕᑯᖃᑦᑕᐅᑎᑦᑕᐃᓕᑎᑕᐅᒐᐃᒻᒪᑕ ᐊᐃᑉᐸᕇᑦ ᑕᑰᑎᒋᐊᖃᕈᓐᓃᖅᐸᒻᒪᑎ ᐃᖅᑲᖅᑐᐃᕕᒃᑯᑎᒎᖅᑐᖅ 
ᐱᔾᔪᑎᒋᓪᓗᒍ. ᑕᒪᓐᓇ ᓴᖅᑮᕙᒻᒪᑦ ᐊᑲᐅᙱᓕᐅᕈᑎᓂᑦ ᑕᒪᒃᑯᐊᓗ ᐊᑲᐅᙱᓕᐅᕈᑎᐅᔪᑦ ᐊᓈᓇᒋᔭᐅᔪᓄᑦ 
ᐊᑖᑕᒋᔭᐅᔪᓅᖅᑕᐅᑐᐃᓐᓇᖅᐸᑦᑐᑎᒃ. ᑕᐃᒪᐃᑉᐸᓪᓕᐊᓕᕐᒪᑦ ᑕᒪᓐᓇ. 
 
ᖃᐅᔨᔪᒪᑐᐃᓐᓇᖅᐳᖓᓕ ᐃᓱᒪᔅᓴᖅᓯᐅᕈᑎᒋᓯᒪᒻᒪᖔᖅᓯᐅᒃ, ᑕᒪᓐᓇ ᐅᖃᐅᓯᕆᔪᒻᒥᔭᕋᓗᐊᕋ ᑭᖑᓪᓕᕐᒥ 
ᑲᑎᒪᓂᖃᖅᑎᓪᓗᑕ ᒪᓕᒐᓕᐅᖅᑏᑦ, ᐃᒻᒪᖃ ᐊᖓᔪᖅᑳᖅ ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᒻᒪᓄᖔᖅ 
ᕿᒫᕕᑦᑕᖃᖁᓗᒍ ᓄᓇᓕᓐᓂᑦ ᐊᐱᕆᔪᒪᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳᖅ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᖃᐅᔨᒋᐊᒃᑲᓂᖅᓯᒪᕙᕗᑦ, 
ᐱᓕᕆᐊᖑᓚᐅᖅᐳᕐᓗ ᑲᖏᖅᖠᓂᕐᒥ. ᑕᒪᓐᓇ ᐱᓕᕆᐊᖅ ᐃᑲᔪᖅᓱᖅᑕᐅᓯᒪᕗᖅ ᐃᑲᔫᑎᖃᖅᑐᓂᓗ 
ᓄᓇᓕᒻᒥᐅᓄᑦ, ᑭᓯᐊᓂ ᖃᐅᔨᒍᑦᑎᒍ ᐃᑲᔫᑎᖃᑦᑎᐊᕋᓗᐊᕐᒪᖔᖅ ᓄᓇᓕᒻᒥᐅᓄᑦ ᐊᖏᓪᓕᒋᐊᖅᑎᒍᓐᓇᕋᑦᑎᒍ 
ᐊᓯᖏᓐᓄᑦ ᓄᓇᓕᓐᓄᑦ. 
 
ᑕᐃᒪᐃᒻᒪᑦ ᕿᒥᕐᕈᑲᓐᓂᕈᒪᕙᕗᑦ, ᐊᖓᔪᖅᑳᖑᖃᑎᒃᑲᓗ ᑕᐹᕐᔪᒃ, ᓴᓂᕐᕙᐃᓂᐊᖅᐳᒍᑦ ᑮᓇᐅᔭᓂᒃ 
ᐊᑐᖅᑕᐅᓂᐊᖅᑐᓂᒃ ᐃᓄᐃᑦ ᐅᑉᐱᕆᔭᖏᓐᓄᑦ ᐃᓕᖅᑯᓯᑐᖃᖏᓐᓂᓪᓗ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ. 
ᑕᐃᒪᐃᒻᒪᑦ ᐱᓕᕆᖃᑎᒋᓂᐊᖅᐸᕋ ᑕᒪᑐᒥᖓ ᐊᒻᒪᓗ ᖃᐅᔨᒋᐊᕐᓗᒍ ᐊᐱᖅᑯᑎᒋᕋᑖᖅᑕᐃᑦ. ᐊᑐᕈᒪᒐᑦᑕ ᐃᓄᐃᑦ 
ᐅᑉᐱᕆᔭᖏᓐᓂᑦ ᐊᒻᒪᓗ ᐃᓕᖅᑯᓯᑐᖃᖏᓐᓂᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑎᐊᖅᐳᖓ ᑕᒪᑐᒥᖓ ᑐᓴᕆᐊᖓ; ᑕᒪᓐᓇ ᐊᑯᓂᐅᔪᖅ 
ᓂᕆᐅᒋᓯᒪᓕᕋᑦᑎᒍ, ᐊᒻᒪᓗ ᐱᑕᖃᕆᐊᖃᓪᓚᑦᑖᖅᑐᑕ ᕿᒫᕕᒻᒥᑦ, ᐊᒻᒪᓗ ᕿᒫᕕᑦᑕᖃᕆᐊᖃᖅᑐᓂ ᓄᓇᓕᓕᒫᓂᑦ 
ᓄᓇᕗᒻᒥ. ᓇᓗᓇᙱᑦᑐᖅ ᑕᒪᓐᓇ ᓲᔪᕆᔭᐅᒻᒪᑦ ᒐᕙᒪᒃᑯᓐᓄᑦ ᑕᕝᕙᓂ ᓲᔪᖅᓴᕐᓂᐊᕋᑦᑕ 
ᕿᒫᕕᑦᑕᖃᕆᐊᖃᓪᓚᑦᑖᕐᓂᖓᓂᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᑦ. ᐅᑎᕐᓂᐊᖅᐳᒍᑦ E-4-ᒧᑦ 
(ᑐᓵᔨ ᓄᖅᑲᖅᐳᖅ) ᐃᖅᑲᖅᑐᐃᕕᓕᕆᔨᒃᑯᑦ ᐊᖓᔪᖅᑳᖃᕐᕕᖓᓐᓄᑦ ᓇᐃᓈᖅᓯᒪᔪᑦ. ᓇᓗᓇᐃᖅᓱᖅᓯᒪᓂᖏᑦ 
ᐊᑭᓕᐅᑕᐅᔪᑦ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $54,589,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᐃᖅᑲᖅᑐᐃᕕᓕᕆᔨᒃᑯᑦ ᐱᔭᕇᕐᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐅᑲᓕᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ ᖃᐃᔪᓐᓇᖅᑲᐅᒐᔅᓯ 
ᑲᑎᒪᔨᕋᓛᑦ ᑲᑎᒪᓐᓇᖓᓐᓄᑦ. ᓄᖅᑲᕈᓯᕐᓂᕐᒧᑦ ᐅᖃᐅᓯᒃᓴᖃᖅᐲᑦ? ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᕋᑖᖅᑕᓯ ᑐᓴᖅᑕᐅᑦᑎᐊᖅᐳᑦ ᐊᒻᒪᓗ 
ᐃᓱᒪᒋᑦᑎᐊᕐᓂᐊᖅᐸᕗᑦ ᐅᖃᐅᓯᕆᔭᓯ. ᓇᓗᓇᙱᑦᑐᖅ ᓱᒃᑲᐃᑦᑐᒥᑦ ᑲᔪᓯᕙᓪᓕᐊᒐᓗᐊᖅᑎᓪᓗᑕ ᓄᓇᕗᒻᒥᐅᑦ 
ᓴᖅᑭᖁᔭᖏᓐᓄᑦ, ᑭᓯᐊᓂ ᓱᒃᑲᐃᑦᑑᒻᒪᑦ. ᖁᔭᓐᓇᒦᒃ, ᐃᖅᑲᓇᐃᔭᖃᑎᒃᑲ ᐊᒻᒪᓗ ᐃᕝᕕᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐅᑲᓕᖅ. ᓴᐃᒃᔅ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᑎᑦ. 
ᐊᖏᕈᑎᖃᕋᑖᕋᕕᑦ ᑲᔪᓯᒋᐊᕐᓂᐊᖅᐳᒍᑦ ᑮᓇᐅᔭᓕᕆᔨᒃᑯᓐᓄᑦ. (ᑐᓵᔨ ᓄᖅᑲᖅᐳᖅ) ᐊᐱᕆᔪᒪᓕᖅᐸᕋᓕ 
ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖅ ᐱᒋᐊᕈᑎᖏᓐᓄᑦ ᐅᖃᐅᓯᔅᓇᖃᕐᒪᖔᖅ. ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᐅᕙᓃᒍᓐᓇᕋᒪ ᐅᓪᓗᒥ 
ᐅᖃᐅᓯᖃᕐᓂᐊᕐᓗᖓ 2005-06 ᓇᓚᐅᑦᑖᖅᑕᐅᓯᒪᔪᓄᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ 
ᑮᓇᐅᔭᓕᕆᔨᒃᑯᓐᓄᑦ. ᐱᒋᐊᕈᑎᖃᕐᓂᐊᖅᐳᖓ ᓇᐃᓈᖅᓯᒪᔪᓂᑦ ᒥᓂᔅᑕᐅᕝᕕᒻᒧᑦ ᑮᓇᐅᔭᑎᒍᑦ ᐸᕐᓇᐅᑎᓕᕆᓗᖓ.  
 
ᐊᕐᕌᒎᓐᓄᒃ 2005-2006-ᒧᑦ ᑮᓇᐅᔭᓕᕆᔨᒃᑯᑦ ᐃᓕᓯᓯᒪᕗᑦ $48.3 ᒥᓕᐊᓐ ᑮᓇᐅᔭᓂᒃ ᐊᐅᓚᓂᖏᓐᓄᑦ 
ᐋᖅᑭᐅᒪᐃᓐᓇᕈᑎᖏᓪᓄᓪᓗ ᐊᑐᖅᑕᐅᓂᐊᖅᑐᑦ 2004-2005-ᖑᑎᓪᓗᒍᓕ $52.5 ᒥᓕᐊᓐ ᑮᓇᐅᔭᑦ 
ᐋᖅᑭᒃᑕᐅᓯᒪᓚᐅᖅᓯᒪᒐᓗᐊᕐᒪᑕ ᓇᓚᐅᒃᑖᕆᐊᙵᖅᑕᐅᓯᒪᔪᓂᒃ.  
 
ᑖᒃᑯᐊ ᐱᒻᒪᕆᐅᓂᖏᑦ ᐃᓗᓕᖏᑦᑕ ᐱᓕᕆᕝᕕᑉ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐊᒥᓲᓛᖏᑦ $16.5 ᒥᓕᐊᓐ ᑮᓇᐅᔭᑦ 
ᐊᑭᓕᐅᑎᓄᑦ ᐊᒻᒪᓗ ᐃᑲᔫᑎᒃᓴᓄᑦ ᐃᓕᔭᐅᓯᒪᕗᑦ. $28.4 ᒥᓕᐊᓐ ᑮᓇᐅᔭᑦ ᐊᐅᓚᑎᑕᐅᔪᓐᓇᖁᕐᓗᒋᑦ 
ᐱᓕᕆᐊᖑᔪᑦ ᐊᒻᒪᓗ ᐊᑭᓕᐅᑎᖏᒃ ᐃᓚᓕᐅᔾᔨᕗᑦ $10.6-ᒥᓕᐊᓐ ᑮᓇᐅᔭᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 
ᐃᑲᔫᑎᒃᓴᖏᓐᓄᑦ ᓲᕐᓗᒃ ᑖᒃᑯᓄᖓ ᑭᒍᓐᓂᐊᖅᑎᓕᐊᕐᓂᕐᒧᑦ ᐊᑭᓕᐅᑎᐅᕙᑦᑐᑦ ᐊᑭᓕᐅᑎᑐᐃᓐᓇᐅᙱᖔᕐᓗᑎᑦ 
ᓇᓪᓕᐅᒃᑯᒫᑦ ᐊᑭᓕᐅᑎᒋᒋᐊᖃᓲᖑᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᐊᐅᓪᓚᖅᑎᑕᐅᔭᕆᐊᖃᓕᕋᐃᒻᒪᑕ 
ᐋᓐᓂᐊᕐᕕᓕᐊᕐᓗᑎᑦ. 
 
$10.5 ᒥᓕᐊᓐ ᑮᓇᐅᔭᑦ ᐊᑐᖅᑐᐊᕐᓂᕐᒧᑦ ᐃᒡᓗᓂᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐊᓯᖏᓐᓄᑦ ᐊᓪᓚᒡᕕᐅᔪᓄᑦ 
ᓴᓇᔭᐅᔪᓄᑦ ᓄᓇᕗᑦ ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᐄᐳᕈᓪ 1, 1999-ᕈᓚᐅᖅᑎᓐᓇᒍ. $5 ᒥᓕᐊᓐ 
ᑮᓇᐅᔭᑦ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ ᐃᑲᔫᑎᐅᕙᑦᑐᑦ. $2.3 ᒥᓕᐊᓐ ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᓇᓪᓕᐅᒃᑯᒫᖅᓯᒪᓂᖏᑦ ᐊᑭᓕᐅᑎᐅᒋᐊᖃᓲᑦ ᐊᒻᒪᓗ $2.3 ᒥᓕᐊᓐ ᑮᓇᐅᔭᑦ ᐊᓯᖏᓐᓄᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑭᖏᑦ. 
 
2004, 2005-ᖑᑎᓪᓗᒍᓕ ᓇᓚᐅᒃᑖᖅᑕᐅᕆᐊᙵᖅᓯᒪᔪᑦ ᐊᓯᔾᔨᖅᓯᒪᓂᖃᕖᙵᖅᑐᑦ $10-ᒥᓕᐊᓐ ᑮᓇᐅᔭᑦ 
ᖃᑦᑏᓐᓇᕈᕆᐊᖅᓯᒪᔪᑦ ᑖᒃᑯᓇᙵᑦ ᐃᓚᒋᐊᖅᑕᐅᓯᒪᓂᖏᑦ ᐃᑲᔫᑏᑦ ᓄᓇᕘᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᑦ 2004-ᒥ, 2005. $3.2 ᒥᓕᐊᓐ ᑮᓇᐅᔭᑦ ᐊᒥᓱᕈᕆᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᓄᑦ ᐊᑭᓕᐅᑕᐅᕙᑦᑐᑦ, ᑭᒍᓐᓂᐊᖅᑎᓕᐊᕐᓂᕐᒧᑦ ᐊᑭᓕᐅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐊᐅᓪᓚᖅᑎᑕᐅᔭᕆᐊᖃᓕᕋᐃᒻᒪᑕ ᐋᓐᓂᐊᕐᕕᓕᐊᖅᑐᑎᒃ. 

$1.2 ᒥᓕᐊᓂᒃ ᑮᓇᐅᔭᓂᒃ ᐊᒥᓱᕈᕆᐊᖅᑕᐅᓯᒪᔪᑦ ᐊᑦᑐᖅᑕᐅᓯᒪᓂᖏᓐᓄᑦ ᓄᓇᕘᒥ ᐃᖅᑲᓇᐃᔭᖅᑐᓄᑦ ᔫᓂᐊᓐᑯ 
ᐊᖏᕈᑎᖓᓂ, $.5 ᒥᓕᐊᓐ ᑮᓇᐅᔭᑦ ᐊᒥᓱᕈᕆᐊᖅᑕᐅᖁᓪᓗᒋᑦ ᑮᓇᐅᔭᑦ ᑐᓂᔭᐅᕙᑦᑐᑦ ᖃᓄᐃᓕᐅᕈᑕᐅᕙᑦᑐᑦ 
ᐃᒥᐊᓗᓕᕆᔨᒃᑯᑦ ᓚᐃᓴᖏᓐᓄᑦ ᑲᑎᒪᔨᒃᑯᖏᓐᓄᑦ. 500-ᑕᐅᓴᓐ ᑮᓇᐅᔭᐅᖔᖅᑐᑦ. 
 
ᑮᓇᐅᔭᓕᕆᔨᒃᑯᑦ ᐊᕕᑦᑐᖅᓯᒪᓂᖃᕐᒪᑕ 6-ᓂᒃ. ᑎᓕᔭᐅᓯᒪᔪᑦ ᐊᕐᕌᒍᒧᑦ ᑮᓇᐅᔭᑦ ᐊᐅᓚᑕᐅᓂᖏᑦ 
ᖃᐅᔨᓴᖅᑎᐅᕙᑦᑐᑦ ᑕᒻᒪᖅᓯᒪᔪᕐᓂᐊᖅᑎᒃᑯᑦ. ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑦ, ᑲᒪᒋᔭᐅᓂᖏᑦ ᑮᓇᐅᔭᑦ 
ᑐᓂᕐᕈᑎᑦ ᐊᒻᒪᓗ ᐃᒥᐊᓗᓕᕆᓂᕐᒧᑦ ᐊᐅᓚᓂᖏᑦ. ᐱᓕᕆᕝᕕᐅᔪᖅ ᐃᓚᒋᐊᖅᓯᓯᒪᓕᖅᐳᑦ 159-ᓂᒃ 
ᐃᖅᑲᓇᐃᔭᖅᑎᓂᒃ ᐊᕐᕌᒍᒧᑦ ᐃᓚᓕᐅᔾᔨᓪᓗᑎᓪᓗ 115-ᓂᒃ ᐃᖅᑲᓇᐃᔭᖅᑎᓂᒃ ᐊᒡᓚᕝᕕᓪᓗᐊᑕᖓᓂᒃ. 15 
ᐃᖅᑲᓇᐃᔭᖅᑏᑦ ᕿᑭᖅᑖᓗᒻᒥ, 16 ᑭᕙᓪᓕᕐᒥ, ᐊᒻᒪᓗ 13 ᕿᑎᕐᒥᐅᓂ. ᐊᒻᒪᓗ 8-ᖑᔪᑦ ᐃᖅᑲᓇᐃᔮᕆᔭᑦ 
ᑮᓇᐅᔭᖃᖅᑎᑕᐅᓪᓗᑎᑦ ᐃᒥᐊᓗᓕᕆᔨᒃᑯᑦ ᑮᓇᐅᔭᑦ ᐃᓯᖅᐸᓪᓕᐊᔪᓂ. 
 
ᐱᓕᕆᕝᕕᐅᔪᑉ ᖃᓄᐃᓕᐅᓪᓗᐊᑕᕆᓂᐊᖅᑕᒋᑦ 2005-2006-ᖑᑎᓪᓗᒍ ᑲᔪᓯᓂᖃᐃᓐᓇᕐᓂᐊᖅᑐᑦ ᐱᓕᕆᕝᕕᑉ 
ᐱᔨᑦᑎᕋᖅᑎᐅᓗᓂ ᐃᓚᓕᐅᔾᔨᓪᓗᑎᑦ ᐱᓕᕆᐊᖏᑦ ᐃᑲᔪᖃᑦᑕᕐᓗᑎᑦ ᑮᓇᐅᔭᓕᕆᓂᕐᒧᑦ ᐊᐅᒪᓂᖏᑦ 
ᑲᑎᒪᔨᖏᓐᓂᒃ, ᐊᐅᓚᑕᐅᓗᑎᑦ ᒐᕙᒪᒃᑯᑦ ᑮᓇᐅᔭᖁᑎᖏᑕ ᖃᓄᐃᓕᖓᓂᖏᑦ ᐊᒻᒪᓗ ᑲᒪᒋᔭᐅᒻᒥᓗᑎᑦ ᑮᓇᐅᔭᑦ 
ᐋᖅᑭᒃᓯᒪᓂᖏᑦ ᐊᒻᒪᓗ ᑮᓇᐅᔭᓕᕆᓂᐅᔪᑉ ᐊᐅᓚᓂᖏᑦ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᖃᑕᐅᔪᑦ ᐅᔾᔨᕆᔭᖃᕐᓂᐊᕐᒪᑕ ᓇᓚᐅᒃᑖᕆᐊᙵᖅᑕᐅᓯᒪᔪᑦ ᐃᓚᓕᐅᔾᔨᒻᒪᑕ 2003-
2004 ᑮᓇᐅᔭᑦ ᐊᑭᓕᐅᑎᒃᓴᓂᒃ. ᑕᒪᓐᓇ ᓯᕗᓪᓕᖅᐹᖑᕗᖅ ᐊᕐᕌᒍᒥ ᐊᑐᕆᐅᖅᕼᕗᑦ ᑖᒃᑯᐊ ᐊᑭᓕᐅᑕᐅᔪᑦ 
ᐃᓚᓕᐅᔾᔭᐅᓯᒪᓪᓗᑎᑦ. ᒪᓕᒐᓕᐅᖅᑎᐅᖃᑕᐅᔪᖅ ᐅᔾᔨᕈᓱᓐᓂᐊᖅᐳᑦ ᐃᓚᖏᓐᓂᒃ ᐊᔾᔨᒌᙱᓐᓂᖃᐅᕐᒪᑕ ᑕᒪᒃᑯᐊ 
2003-2004-ᓃᑦᑐᓂᒃ ᑎᑭᑦᑐᒍ 2004, 2005 ᐊᒻᒪᓗ 2005-2006 ᑮᓇᐅᔭᑦ ᐋᖅᑭᒃᑕᐅᓯᒪᔪᓂ. 
 
ᑕᒪᒃᑯᐊ ᐱᔾᔪᑎᒋᔭᖏᑦ ᑎᑎᕋᖅᑕᐅᓯᒪᒻᒪᑕ ᐊᕐᕌᒍᑉ ᑮᓇᐅᔭᓕᕆᓐᓇᑉ ᓄᙳᐊᓂ ᐊᒥᓱᕈᕆᐊᖅᓯᒪᓂᖏᑦ 
ᐃᓚᖏᓐᓄᑦ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓃᑐᒥᓂᐅᓂᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᒋᐊᖅᐸᑕ 
ᐊᒥᓱᕈᕆᐊᖅᓯᒪᔪᓂᒃ ᑐᙵᕕᓖᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, ᐊᕐᕌᒎᓛᖅᑐᒥ ᒪᕐᕉᓐᓂᓪᓗᑭᐊᖅ ᐊᕐᕌᒎᓛᖅᑑᓐᓂᒃ 
ᑕᒪᒃᑯᐊ ᐊᔾᔨᒌᙱᓐᓂᖏᑦ ᐲᖅᑕᐅᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᐅᔪᑦ ᐊᒻᒪᓗ 
ᑐᙵᓱᐊᑎᓐᓂᐊᖅᐸᒃᑲ ᐅᖃᐅᓯᒃᓴᕆᔭᓯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓘᒃᑲᖅ. ᐊᐱᖅᓱᖅᑕᐅᒋᐊᖅᑐᖁᑎᖃᖅᐱᓯ ᑕᒪᐅᙵᖁᔭᔅᓯᖕᓂ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᐊᒡᒋᖅᑐᒃᓴᐅᓕᖅᑐᑦ. ᑲᔪᓯᓂᖃᕈᓐᓇᕈᕕᑦ ᒪᑐᐃᕆᐊᙵᕈᑎᖕᓂ 
ᐊᒡᒋᐸᓪᓕᐊᓇᓱᐊᕐᓂᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᐅᔪᖅ ᑲᑎᒪᔨᕋᓛᓂᒃ ᒪᑐᐃᕆᐊᙵᕈᑎᖃᖅᐸ ᐅᖃᐅᓯᒃᓴᓂᒃ? 
ᐲᑕᓴᓐ. 
 
ᐲᑕᓴᓐ: ᐄ', ᒪᑐᐃᕆᐊᙵᕈᑎᓂᒃ ᐅᖃᐅᓯᒃᓴᖃᖅᑐᖓ ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᑲᑎᒪᔨᕋᓛᑦ ᐅᖃᐅᓯᒃᓴᖃᕈᑎᒋᔪᓐᓇᕋᒃᑭᑦ 2005-2006 
ᓇᓚᐅᒃᑖᖅᑕᐅᒋᐊᙵᖅᓯᒪᔪᓂᒃ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ ᑮᓇᐅᔭᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᖑᔪᑦ ᖃᐅᔨᒪᕗᑦ ᐱᓕᕆᕝᕕᐅᔪᑉ ᐋᖅᑭᒃᓯᒪᓂᕆᖁᔭᖏᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᑦ $48,338,000 
ᐊᒥᓲᓂᖅᓴᐅᒻᒪᑕ 75-ᐳᓴᓐᑎᓂᒃ ᑐᕌᖅᑎᑕᐅᒋᐊᙵᖅᑐᒥᓂᐅᒐᓗᐊᖅᑐᑎᒃ $27,548,000 1999-2000-ᒥ. 
ᐱᓕᕆᕝᕕᑉ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᑦ ᖃᑦᑏᓐᓇᕈᕆᐊᖅᓯᒪᕗᑦ 2004-2005-ᒥ, ᐱᔾᔪᑎᒋᓗᐊᖅᑐᒋᑦ ᑕᒪᒃᑯᐊ 
ᐃᑲᔫᓯᐊᖅᑖᕐᓂᙱᓐᓂᖏᓐᓄᑦ ᑖᒃᑯᓇᓂ ᓇᓚᐅᒃᑖᖅᑕᐅᒋᐊᙵᖅᓯᒪᔪᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᓐᓂᒃ. 
 



ᓯᑕᒻᒥᖅ, ᒫᑦᓯ 10, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ ᐱᓕᕆᕝᕕᐅᔪᑉ ᐊᒥᓲᓂᖏᑕ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᑦ ᑐᕌᖅᑎᑕᐅᒻᒪᑕ 
ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑐᑎᒃ ᓲᕐᓗᒃ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᑦ, ᓂᐅᕕᐊᒃᓴᖃᖅᑐᓄᑦ ᐊᑐᖅᑐᐊᕈᑎᓄᑦ, 
ᓇᓪᓕᐅᒃᑯᒫᑦ ᐊᒻᒪᓗ ᐆᒻᒪᖅᑯᑎᓄᑦ ᐃᑲᔪᖅᓲᑕᐅᔪᓄᑦ. ᑲᑎᒪᔩᑦ ᐃᓕᑕᖅᓯᕗᑦ ᐱᓕᕆᐊᖏᓐᓂᑦ ᒥᓂᔅᑕᐅᕝᕕᐅᑉ 
ᑐᑦᑕᕐᕕᐅᓪᓗᓂ. ᐃᓚᖏᑦ ᐱᒻᒪᕆᐅᓂᖅᓴᐅᕗᑦ ᐊᐅᓚᓂᐅᔪᓂᑦ ᒥᓂᔅᑕᐅᕝᕕᐅᑉ ᐱᓕᕆᐊᖏᓐᓂᑦ ᐊᐅᓚᑦᑎᓂᖅ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐱᓕᕆᐊᖑᕙᓪᓕᐊᓂᖏᓐᓄᑦ ᐊᒻᒪᓗ ᐅᐸᓗᖓᐃᔭᖅᑕᐅᓂᖏᓐᓄᑦ ᐊᕐᕌᒍᑕᒫᑦ 
ᓇᓚᐅᑦᑖᖅᑕᐅᕙᑦᑐᑦ ᑎᑎᕋᖅᑕᐅᕙᓐᓂᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓕᖓᔪᓄᑦ ᑮᓇᐅᔭᓄᑦ. 
 
ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ ᒪᓕᒐᓕᐅᖅᑏᑦ ᐊᐱᖅᑯᑎᖃᖃᑦᑕᖅᓯᒪᒻᒪᑕ ᒥᓂᔅᑕᐅᕝᕕᒃ ᐋᖅᑮᒋᐊᖁᓪᓗᒍ 
ᓴᖅᑭᔮᑎᑎᑦᑎᐊᕐᓂᖏᓐᓂᑦ ᐊᒻᒪᓗ ᐊᑑᑎᖃᑦᑎᐊᕐᓂᖓᓂᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᑕᒪᒃᑯᓂᖓ 
ᖃᐅᔨᒪᓴᒋᐊᖅᑐᑎᒃ ᒐᕙᒪᒃᑯᑦ ᑮᓇᐅᔭᖏᑦ ᓇᓗᓇᐃᖅᓱᖅᓯᒪᔪᑦ ᐅᖃᓕᒫᖅᑕᐅᕙᒃᑲᓗᐊᕐᒪᖔᑕ ᒪᓕᑦᑐᓂᒃ 
ᖃᖓᒃᑰᓂᐊᕐᓂᖏᓐᓂᑦ ᐋᖅᑭᑦᑕᐅᕙᑦᑐᓂᒃ ᒪᓕᖓᒃᑯᑦ, ᐊᒻᒪᓗ ᐊᖏᓪᓕᒋᐊᖅᑕᐅᓗᑎᒃ ᓇᓗᓇᐃᖅᓱᖅᓯᒪᓂᖏᑦ 
ᐃᓗᓕᖏᑕ ᓇᓚᐅᑦᑖᖅᑕᐅᕙᑦᑐᑦ, ᐃᓚᓕᐅᑎᓪᓗᒋᑦ ᐊᕐᕌᒎᓚᐅᖅᑐᒥᑦ ᖃᑦᑎᓪᓚᑦᑖᓂᒃ ᐊᑭᓕᖅᓱᐃᓚᐅᕐᒪᖔᑕ. 
 
ᑲᑎᒪᔩᑦ ᖁᕕᐊᑦᑎᐊᖅᐳᑦ ᑕᑯᒋᐊᖓ 2005-06 ᓇᓚᐅᑦᑖᖅᑕᐅᓯᒪᔪᓂᑦ, ᓯᕗᓪᓕᖅᐹᑦᑎᐊᕐᒥᑦ ᐃᓚᖃᕐᒪᑕ 
ᑐᑭᓯᒋᐊᕈᑎᒃᓴᓂᒃ ᒐᕙᒪᒃᑯᑦ ᐊᕐᕌᒎᓚᐅᖅᑐᒥᑦ ᖃᑦᑎᓪᓚᑦᑖᓂᑦ ᑮᓇᐅᔭᐃᕐᓂᕐᒪᖔᑕ. ᑕᒪᓐᓇ ᐋᖅᑭᒋᐊᖅᑕᐅᓯᒪᔪᖅ 
ᖁᕕᐊᒋᔭᒻᒪᕆᐅᕗᖅ, ᑲᑎᒪᔩᑦ ᓂᕆᐅᑉᐳᑦ ᑕᑯᒋᐊᖓ ᑕᐃᒪᐃᑦᑐᐸᓗᓐᓂᑦ ᑐᑭᓯᒋᐊᕈᑎᒃᓴᓂᑦ 2006-07-
ᖑᓂᐊᖅᑐᒧᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓂᐊᖅᑐᓄᑦ ᐱᓪᓗᒋᑦ ᐊᑭᓪᓚᑦᑖᖏᑦ ᐊᑭᑐᔪᓄᑦ ᐱᓕᕆᐊᑦ 
ᐊᖏᕈᑕᐅᒌᖅᓯᒪᔪᑦ ᒪᓕᒐᓕᐅᕐᕕᒻᒥᑦ. 
 
ᐃᒃᓯᕙᐅᑖᖅ, ᑭᖑᕙᖅᑐᒃᑯᑦ ᐅᖃᓕᒫᖅᑕᐅᓂᖏᑦ ᓄᓇᕗᒻᒥ ᒐᕙᒪᒃᑯᑦ ᑕᖅᑲᒃᑯᓄᓐᖔᖓᔪᑦ ᑮᓇᐅᔭᐃᑦ 
ᐃᓱᒫᓘᑕᐅᖏᓐᓇᕐᒪᑦ ᓱᓕ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᖃᐅᓯᖃᖅᓯᒪᕗᑦ ᑕᒪᑐᒥᖓ ᐅᓂᒃᑳᓕᐊᒥᓂᒃ ᐊᕐᕌᓂ 
ᓅᕖᕝᕙᐅᓚᐅᖅᑐᒥᑦ. ᑲᑎᒪᔩᑦ ᓂᕆᐅᑦᑎᐊᖅᐳᑦ ᑕᑯᓛᕆᐊᖓ ᒐᕙᒪᒃᑯᑦ ᑭᐅᔾᔪᑎᒋᓂᐊᖅᑕᖏᓐᓂᑦ, ᐊᒻᒪᓗ 
ᖃᐅᔨᒃᑲᐃᓪᓗᑎᒃ ᐱᔭᕇᖅᓯᒪᒋᐊᖃᕐᒪᑕ ᒫᔅᓯᒥᑦ. 
 
ᐃᒃᓯᕙᐅᑖᖅ, ᐃᓚᖏᑦ ᐱᓇᓱᐊᖅᑕᐅᔪᑦ ᐊᖏᕈᑕᐅᓯᒪᔪᑦ ᒪᓕᒐᓕᐅᖅᑎᓕᒫᓄᑦ ᐊᕐᕕᐊᓂᑦ 
ᑲᑎᒪᓂᕆᕋᑖᓚᐅᖅᑕᑎᓐᓂᑦ ᐊᐅᓚᑦᑎᓪᓗᑕ ᓄᓇᕗᒻᒥ ᑮᓇᐅᔭᖅᑖᕈᓯᐊᕐᕕᔅᓴᓂᑦ ᐱᓕᕆᐊᖃᑦᑎᐊᖅᑐᑕ 
ᐃᓱᒪᓕᐅᖅᑐᑕ ᒪᓕᑦᑐᓂᒃ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᐅᖃᐅᓯᕆᓚᐅᖅᑕᖏᓐᓂᑦ ᐊᒻᒪᓗ ᒪᓕᒐᓕᐅᕐᕕᒻᒥ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓴᙱᓕᖅᐹᓪᓕᖅᑐᑎᒃ ᑮᓇᐅᔭᓕᕆᓃᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓂᑦ ᐊᒻᒪᓗ 
ᑯᐊᐳᕋᐃᓴᓪᓗᐊᑕᐃᑦ. ᑲᑎᒪᔩᑦ ᖃᐅᔨᓴᕐᓂᐊᖅᐳᑦ ᐱᓕᕆᐊᖑᕙᓪᓕᐊᔪᓂᑦ ᑖᒃᑯᓄᖓ ᐱᓇᓱᐊᖅᑕᐅᔪᓄᑦ 
ᖃᐅᔨᒪᑦᑎᐊᕋᓱᐊᕐᓗᑎᒃ. 
 
ᒪᐃ 18, 2004-ᒥ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ ᑕᖅᑲᒃᑯᓄᖓ ᓴᖅᑮᓚᐅᖅᐳᖅ ᓄᓇᕗᒻᒥ ᒐᕙᒪᒃᑯᑦ $57-
ᒥᓕᐊᖃᑐᐃᓐᓇᕐᓂᕋᖅᑐᓂᒋᑦ ᐊᒥᐊᒃᑯᓂᑦ $200-ᒥᓕᐊᓂᒃ ᐊᑐᖅᑕᐅᖅᑕᐅᔪᓐᓇᖅᑐᓂᒃ 
ᐋᖅᑭᑦᑕᐅᒋᐊᕐᖓᓚᐅᖅᑐᓂᑦ ᓄᓇᕗᒻᒧᑦ ᒐᕙᒪᑐᖃᒃᑯᑦ ᐊᐅᓚᑕᖏᒍᑦ. ᖃᐅᔨᓚᐅᖅᐳᒍᓪᓕ ᐱᓇᓱᐊᕈᓯᐅᓚᐳᖅᑐᒥᑦ 
ᖃᑦᑏᓐᓇᕈᕆᐊᖅᓯᒪᒻᒪᑕ $53.5-ᒥᓕᐊᓄᑦ. ᖁᐊᖅᓵᕐᓇᕆᕗᖅ ᑲᑎᒪᔨᓄᑦ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ 
ᐅᓂᒃᑳᓕᐊᖏᑦ ᐅᖃᖅᓯᒪᒻᒪᑕ ᐱᓕᕆᒃᑲᓐᓂᕆᐊᖃᕐᓂᕋᐃᓪᓗᓂ ᓇᓴᐃᖅᓱᖅᑕᐅᑦᑎᐊᖁᓪᓗᒍ ᖃᑦᑎᓪᓚᑦᑖᓂᑦ 
ᐊᑭᓕᔅᓴᖃᕐᒪᖔᑦᑕ. 
 
ᑲᑎᒪᔨᕋᓛᑦ ᑕᑯᒍᒪᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᑲᑎᑎᖅᑕᐅᓯᒪᔪᓂᑦ ᑮᓇᐅᔭᐃᑦ ᓇᓗᓇᐃᖅᓱᖅᓯᒪᔪᓂᑦ 
ᐃᓚᓕᐅᑎᓪᓗᒋᑦ ᐃᓗᐃᒃᑲᐃᑦ ᑐᑭᓯᒋᐊᕈᑏᑦ ᐊᑐᖅᑐᐊᖅᑎᑦᑎᓂᕐᒧᑦ ᐊᒻᒪᓗ ᐊᑐᖃᑦᑕᕐᓂᐅᔪᑦ ᐃᓗᐊᓂ ᐃᓚᖓᑕ 
27 ᓄᓇᕗᒻᒥ ᒪᓕᒐᕐᒥᑦ, ᐊᒻᒪᓗ ᑐᑭᓯᒋᐊᕈᑏᑦ ᐃᓚᖃᕋᓗᐊᕐᒪᖔᑕ ᓇᓗᓇᐃᖅᓱᑦᑎᐊᖅᓯᒪᔪᓂᑦ ᒐᕙᒪᒃᑯᑦ 
ᐊᑐᖅᑐᐊᕐᓂᕆᔪᓐᓇᖅᑕᖏᓐᓂᑦ. ᑲᑎᒪᔩᑦ ᑕᑯᔪᒪᒋᕗᑦ ᐊᖓᔪᖅᑳᖅ ᓇᓗᓇᐃᖅᓯᑦᑎᐊᖅᑎᓪᓗᒍ ᒫᓐᓇᐅᔪᖅ 
ᒐᕙᒪᑐᖃᒃᑯᓐᓅᖅᑐᔅᓴᐅᓕᕐᒪᖔᑕ ᐊᑭᑦᑐᕆᐊᖁᓪᓗᒍ ᐊᑐᖅᑐᐊᕐᓂᕆᔪᓐᓇᖅᑕᕗᑦ. 

ᐃᒃᓯᕙᐅᑖᖅ, ᑲᑎᒪᔩᑦ ᖃᐅᔨᒪᒐᓱᐊᑦᑎᐊᖅᓯᒪᕗᑦ ᐊᖏᔪᒥᑦ ᐊᓯᔾᔨᕐᓂᐅᓯᒪᓕᖅᑐᑦ ᐊᕐᕌᒎᓕᖅᑐᒥᑦ ᓄᓇᕗᒻᒥ 
ᑮᓇᐅᔭᓕᕆᔾᔪᓯᒃᑯᑦ. ᑭᖑᓂᑦᑎᓐᓂᑦ ᑕᒪᒃᑯᐊ ᒪᓕᖃᑦᑕᓚᐅᕐᒪᑕ ᑐᓂᕐᕈᑕᐅᔪᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᒐᕙᒪᑐᖃᒃᑯᓐᓂᑦ ᑐᓂᔭᐅᔪᓂᑦ ᐋᖅᑭᑦᑕᐅᓯᒪᔪᒃᑯᑦ ᑮᓇᐅᔭᓕᕆᓂᕐᒧᑦ ᐊᖏᕈᑎᒃᑯᑦ ᐋᑑᕚᒥᑦ ᐊᒻᒪᓗ ᐃᖃᓗᓐᓂᑦ. 
ᒫᓐᓇᓕ ᐱᔾᔪᑎᒋᓪᓗᒍ ᑲᔪᓯᑎᑕᐅᓂᖓ ᒪᓕᒐᔅᓴᐅᑉ C-24, ᐊᕐᕌᒍᑕᒫᖅᓯᐅᑏᑦ ᐊᑐᓂᑦ ᐱᖓᓱᓄᑦ ᓄᓇᓖᑦ 
ᐊᕕᑦᑐᖅᓯᒪᔪᓄᑦ (ᓄᓇᕗᑦ, ᓄᓇᑦᓯᐊᖅ, ᔫᑳᓐ) ᑐᓂᔭᐅᕙᑦᑐᓄᑦ. 
 
ᐊᑦᑑᕙ 2004-ᒥ ᓇᓗᓇᐃᖅᑕᐅᓚᐅᖅᐳᖅ ᑲᓇᑕᒥ ᐊᑦᑕᑎᖃᙱᑦᑐᑦ ᖃᐅᔨᒪᔪᒻᒪᕇᑦ ᐱᓕᕆᔪᑦ 
ᓴᖅᑭᑕᐅᓛᕐᓂᐊᕐᓂᖏᓐᓂᑦ ᕿᒥᕐᕈᓂᐊᖅᑐᓂᒃ ᖃᓄᖅ ᐊᔾᔨᒌᓕᖅᑎᑦᑎᔪᓐᓇᕐᒪᖔᑕ ᓄᓇᐃᑦ ᐊᕕᑦᑐᖅᓯᒪᔪᓂᑦ 
ᑮᓇᐅᔭᓕᕆᓂᕐᒧᑦ ᑐᓂᐅᖅᑲᖅᑕᐅᓂᐊᖅᑐᓄᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓄᑦ 2006-07-ᒧᑦ ᐊᒻᒪᓗ 
ᐊᕐᕌᒎᓂᐊᖅᑐᓄᑦ. 
 
ᑕᐃᒃᑯᐊ ᐱᓕᕆᑎᑕᐅᔪᑦ ᐅᓂᒃᑳᕆᐊᖃᖅᐳᑦ ᑕᒪᑐᒪᓂ ᐊᕐᕌᒎᑉ ᓄᙳᐊᓂ. ᑲᑎᒪᔨᕋᓛᑦ ᐊᔭᐅᖅᓯᒋᐊᖅᐳᑦ 
ᓄᓇᕗᒻᒥ ᒐᕙᒪᒃᑯᓐᓂᑦ ᑲᔪᓯᖁᓪᓗᒋᑦ ᓴᙱᔪᒥᑦ ᓯᕗᒨᖅᐸᓪᓕᐊᑎᓪᓗᒋᑦ ᐊᔾᔨᐅᙱᑦᑐᓂᒃ ᐱᑕᖃᕆᐊᖃᖅᑐᓄᑦ 
ᐊᒻᒪᓗ ᐃᓚᑰᔪᓄᑦ ᐃᓚᖏᓐᓂᑦ ᓲᕐᓗ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓄᑦ ᐊᒻᒪᓗ ᐃᓪᓗᓕᕆᓂᖅ 
ᐃᓕᑕᕆᔭᐅᒋᐊᖃᕐᓂᖓᓄᑦ. 
 
ᐃᒃᓯᕙᐅᑖᖅ, ᒥᓂᔅᑕᐅᕝᕕᒃ ᐃᑲᔪᖅᓱᖃᑦᑕᖅᐳᖅ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ. ᐱᔾᔪᑎᒋᓪᓗᒍ ᓄᓇᕗᒻᒥ 
ᒐᕙᒪᒃᑯᓕᒫᕐᒥᑦ ᐊᑦᑐᖅᑕᐅᔪᓄᑦ ᐅᖃᐅᓯᖃᕈᒪᒐᒪ ᐅᓪᓗᒥ ᐃᓱᒫᓘᑎᐅᔪᓄᑦ ᐊᒻᒪᓗ ᐱᕈᖅᐸᓪᓕᐊᓂᖏᓐᓄᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᑕᐃᒪᙵᓂᑦ ᓄᓇᕗᑖᓚᐅᕋᑦᑕ 1999-ᒥ. 
 
ᒪᓕᑦᑐᒍ ᓄᓇᕗᒻᒥ ᒐᕙᒪᒃᑯᑦ ᓇᒻᒥᓂᖅ ᒥᓂᔅᑕᐅᕝᕕᒻᒥᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ, ᐊᒥᓲᓂᖏᑦ ᐃᖅᑲᓇᐃᔮᔅᓴᖅ 
ᐊᕐᕌᒍᒧᑦ 2004-05-ᒥ 3.040.2-ᖑᓚᐅᕐᒪᑕ ᐃᓚᓕᐅᑎᓐᓇᒋ5 148 ᐃᖅᑲᓇᐃᔭᖅᑏᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᒥᓲᓂᖏᑦ ᐃᖅᑲᓇᐃᔮᔅᓴᖅ ᐊᕐᕌᒍᒧᑦ 2005-06-ᒥ ᓂᕆᐅᒋᔭᐅᕗᑦ 3.255.9-
ᖑᓂᐊᕆᐊᖏᑕ. 
 
ᑕᒪᓐᓇ ᐊᖏᓪᓕᒋᐊᕐᓂᐅᕗᖅ 7%-ᒥᑦ ᐊᑕᓰᓐᓇᕐᒥᑦ ᑮᓇᐅᔭᑎᒍᑦ ᐊᕐᕌᒍᒥᑦ. ᒪᓕᑦᑐᒋᑦ ᓇᒻᒥᓂᖅ ᓄᓇᕗᒻᒥ 
ᒐᕙᒪᒃᑯᑦ ᖃᑦᑎᐅᓂᖏᓐᓄᑦ ᐊᕐᕌᒎᑉ ᑎᓴᒪᐃᕋᖅᑎᖅ ᐃᓗᐊᓂᑦ ᐅᓂᒃᑳᓕᐊᖑᕙᑦᑐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ, 2,664-ᖑᓚᐅᖅᐳᑦ ᐃᖅᑲᓇᐃᔮᔅᓴᖅ ᐊᕐᕌᒍᒧᑦ ᔮᓐᓄᐋᕆ 2000-ᒥ. ᑕᓪᓕᒪᐃᓐᓇᕐᓂᑦ 
ᐊᕐᕌᒍᓂᑦ ᐊᒥᓱᕈᕆᐊᖅᓯᒪᕗᑦ 20%-ᒥᑦ. 
 
ᐃᓱᒫᓗᒋᓇᕐᓂᖅᓴᐅᒻᒥᔪᖅ ᐊᒥᓱᙳᐸᓪᓕᐊᓂᖏᑦ ᐊᐅᓚᑦᓯᔨᓄᑦ ᐃᖅᑲᓇᐃᔮᑦᓴᐃᑦ. 
 
ᔮᓄᐊᕆᒥ 2000 233-ᓂᒃ ᐃᖅᑲᓇᐃᔮᖅᑕᖃᔪᔪᖅ ᓇᓗᓇᐃᖅᑕᐅᓯᒪᓂᓕᓐᓂᒃ ᑭᑎᖅᑯᓯᒪᔪᒥᒃ ᐊᐅᓚᑦᓯᔨᐅᓂᕐᒥᒃ. 
ᐊᒥᓱᙳᐸᓪᓕᖅᓯᒪᓕᖅᑐᑦ ᑕᐃᒪᙵᓂᑦ ᒥᑦᓴᐃᓐᓂ 410 ᐃᖅᑲᓇᐃᔮᑦ, ᐊᒥᓱᙳᐸᓪᓕᕐᓂᓖᑦ ᐅᖓᑖᓅᖓᔪᓂᒃ 74-
ᐳᓴᐃᑦ. ᑕᒪᓐᓇ ᑕᐅᑐᓪᓗᒍ, ᐊᖓᔪᖅᑲᐅᑎᓂᒃ ᐃᑲᔪᖅᑏᑦ ᐃᖅᑲᓇᐃᔮᖏᑦ ᐃᓄᐃᓴᓪᓕᕙᓪᓕᖅᓯᒪᙱᓪᓚᕆᑦᑐᑦ 
ᒥᑦᓴᐃᓐᓂ 20-ᕈᓴᐃᑦ. 
 
ᐋᕼᐊᓘᓇ, ᓯᑉᑕᒻᕙ 30-ᒥᓂᑦ ᑏᓴᒻᕙ 31-ᒧᓄᑦ 2004-ᒥ, ᖃᑦᓯᐅᓂᖏᑦ ᑭᑎᖅᑯᓯᒪᔪᒥᒃ ᐊᐅᓚᑦᓯᔩᑦ 
ᐃᖅᑲᓇᐃᔮᖏᑦ ᐊᒥᓱᙳᐸᓪᓕᑲᓪᓚᔪᔪᑦ 380-ᐅᓚᐅᖅᓱᑎᒃ 410-ᒧᑦ, ᐊᖏᓪᓕᕙᓪᓕᕈᑎᖓ 8-ᐳᓴᑲᓴᐃᑦ ᑕᖅᑭᓂ 
ᐱᖓᓱᐃᓐᓇᕐᓂ ᑮᓇᐅᔭᐃᑦ ᐊᕐᕌᒍᐊᓐᓂ. ᐊᕐᕌᒍᓂ ᑕᓪᓕᒪᓂ, ᖃᑦᓯᐅᓂᖏᑦ ᐊᖓᔪᖅᑕᐅᑎᓪᓚᕇᑦ 
ᐃᖅᑲᓇᐃᔮᖏᑕ ᐊᖏᓪᓕᕚᓪᓕᖅᓯᒪᔪᑦ ᐅᖓᑖᓂ 50-ᐳᓴᐃᑦ, ᐱᖓᓱᐃᕋᓗᐊᖅᑐᑦ ᐊᓚᒃᖃᐸᓪᓕᐊᒻᒪᑕᓂᑦ 
ᐊᐅᓚᑦᓯᔨᐅᓂᕐᓅᖓᙱᑦᑐᑦ ᐃᖅᑲᓇᐃᔮᑦ. ᖃᐅᔨᔭᐅᓯᒪᓕᖅᑐᖅ ᑲᑎᒻᒪᔨᕋᓚᑦᑎᓐᓄᑦ ᑕᒪᓐᓇ ᖃᓄᖅ ᐊᐅᓚᑦᓯᓂᖅ 
ᐱᐅᓂᖅᓴᒥᒃ ᐱᑕᖃᖅᑎᑦᓯᒪᑦᑕᕋᓗᐊᕐᒪᖔᖅ ᐱᓕᕆᐊᓂᒃ ᐱᔨᑦᓯᐅᑎᓂᓪᓗ ᐃᓄᑯᑎᑦᑎᓐᓄᑦ 
ᓄᓇᓕᖁᑎᑦᑎᓐᓄᓪᓗ. 
 
ᒐᕙᒪᖓ ᑮᓇᐅᔭᓕᕆᔩᑦ ᐊᑭᓕᐅᔾᔨᓯᒪᓕᖅᑐᑦ 300-ᒥᓕᐊᑲᓴᓐᓂᒃ ᐊᕐᕌᒍᐊᓂ 2005/06 ᑕᐅᖅᓰᒍᑎᒍᑎᓄᑦ 
ᐃᑲᔪᖅᑕᐅᒍᑎᓄᓪᓗ. ᓇᓗᖅᑲᖅ ᒥᑦᓯᖏᓐᓃᒃᑲᐃᔪᖅ 30-ᐳᓴᐃᑦ ᐊᑭᓕᖅᑐᐃᒍᑎᓕᒫᓃᙶᖅᑐᓂᒃ. ᐱᒻᒪᕆᒃ 
ᐃᓱᒪᒋᖏᓐᓇᕐᓗᒍ 1-ᑖᓚ ᐊᑭᓕᐅᑦᑐᖅ ᑕᐅᖅᓯᐅᑎᓄᑦ  

ᐃᑲᔪᖅᑕᐅᒍᑎᖏᓄᓪᓗ ᐃᖅᑲᓇᐃᔭᖅᑎᐅᑉ ᐊᑐᐃᓐᓇᐅᕕᖃᕋᓂ ᐊᓯᖏᓐᓂᒃ, ᒪᑯᓄᖓᒐᓚᑦ ᐊᑭᑐᔫᑎᑖᕈᑎᖏᓐᓄᑦ 
ᓄᓇᓖᑦ, ᐅᕝᕙᓗ ᐃᑲᔪᖅᑕᐅᒍᑎᖏᓐᓂᒃ ᐅᕕᒃᑲᐃᑦ ᓯᓚᑦᑐᓴᕐᕕᓕᐅᕈᑎᖏᓐᓂᑦ. 
 
ᐃᑦᓯᕙᐅᑖᖅ, ᐱᓇᓱᐊᕐᓗᒋᑦ ᒐᕙᒪᓂ ᐱᓕᕆᐊᕆᒋᐊᓕᓕᒫᑦ, ᑮᓇᐅᔭᓕᕆᔩᑦ ᑲᑎᒻᒪᔨᖏᑦ ᐃᓱᒪᕕᖃᑦᓯᐊᕆᐊᓖᑦ 
ᓯᓚᑐᓈᑦᓯᐊᓕᕋᓗᐊᕐᒪᖔᖅ ᐱᔪᓐᓇᖅᑏᓐᓇᕐᓂᐊᕐᓗᒋᑦ ᐱᓕᕆᕖᑦ ᐊᖏᓪᓕᒋᐊᕐᓗᒋᑦ ᐱᕈᐃᕙᓪᓕᐊᓂᖏᑦ ᐃᓅᑉ 
ᐊᕐᕌᒍᓕᐊᖏᓐᓂᒃ ᑎᒥᖁᑎᐅᑉ ᓴᓇᒻᒪᐅᓯᖓᓂ ᐊᑕᐅᓯᖅ ᐋᒥᓯᒪᖃᑦᑕᑎᓪᓗᒍ ᑕᓪᓕᒪᐅᓕᑐᐊᕋᐃᒻᒪᑕ ᐃᖅᑲᓇᐃᔮᑦ 
ᐃᓐᓄᑦᓯᒪᙱᑦᑐᑦ ᓱᓕ. ᑭᖑᓂᑦᑎᓐᓂ, ᒐᕙᒪᖓ ᓄᓇᕗᑦ ᐊᑐᕈᓐᓇᖃᑦᑕᖅᓯᒪᔪᖅ ᐋᓱᖅᓯᒪᙱᑦᑐᓂᒃ 
ᑭᓇᐅᔭᑦᓵᖑᒋᐊᓕᒥᓂᕐᓂ ᐃᖅᑲᓇᐃᔭᖅᑎᐅᒋᐊᓕᒥᓂᕐᓄᑦ ᐊᓯᖏᓐᓂᒃ ᐊᑭᓖᒍᑎᒋᑦᓱᒋᑦ. ᐃᓚᖓᒍᑦ, ᑕᒪᓐᓇ 
ᐊᔭᐅᖅᑐᐃᓯᑐᐃᓐᓇᕆᐊᓕᒃ ᐱᐅᓈᖅᓯᒪᙱᑦᑐᒥᒃ ᐊᐅᓚᑦᓯᓂᕐᒥᒃ, ᑕᒪᓐᓇ ᑲᔪᓯᖏᓐᓇᕐᒪᑦ 
ᐃᖅᑲᓇᐃᔭᖅᑎᖃᙱᓐᓂᖅ ᐃᖅᑲᓇᐃᔮᓂ ᒪᑐᐃᖓᔪᓂ ᓇᓗᓇᐃᒃᑯᓯᐅᑎᒻᒪᑦ ᑮᓇᐅᔭᐃᑦ ᐊᑐᖅᑕᐅᓂᐊᙱᒋᐊᖏᑦ 
ᐊᑐᐃᓐᓇᐅᓕᕐᓗᑎᒃ ᐊᓯᖏᓐᓄᑦ ᐊᑭᓕᕆᐊᓕᓐᓄᑦ ᐃᓱᐊᓂ ᑮᓇᐅᔭᐃᑦ ᐊᕐᕌᒍᐊᑕ. ᖃᐅᔨᔪᑦᓴᕈᖅᑐᒍᑦ ᒫᓐᓇ 
ᒐᕙᒪᓕᕆᔨᐅᓂᖅ ᐱᕈᕈᓐᓇᙱᒋᐊᖓ ᐃᓱᖃᙱᑦᑐᒧᑦ, ᓇᓗᓇᐃᔭᖅᓯᒪᑦᓯᐊᕆᐊᖃᓕᖅᑐᑦ. 
 
ᐃᑦᓯᕙᐅᑖᖅ, ᐅᖃᖅᑲᐅᒐᒪ, ᐃᓚᐸᐅᔭᑲᓪᓛᓗᖏᑦ ᐲᓕᕆᕕᒻᒧᑦ ᑭᓇᐅᔭᐃᑦ ᐊᑐᖅᑐᑦᓴᐃᑦ ᑐᕌᖅᑎᑕᐅᓯᒪᔪᑦ 
ᐊᑭᓕᐅᑎᔪᑦᓴᒫᖑᑦᓱᑎᒃ ᒐᕙᒪᖓᑕ ᓄᓇᕗᑦ ᑮᓇᐅᔭᓕᐅᕋᓱᐊᕈᑎᓅᖓᔪᓂᒃ ᐊᑐᖅᑐᐊᑎᑦᓯᓂᕐᒧᑦ 2005-2006-
ᒥᓗ.. ᐅᖓᑖᓃᑦᑐᑦ 10-ᒥᓕᐊᓐ ᑐᕌᖅᑐᑦᓴᒫᖑᑎᑕᐃᑦ ᑕᒪᑐᒧᖓ. ᐃᓱᒫᓘᑕᐅᓪᓚᕆᑦᓯᒪᔪᑦ ᑭᖑᓂᕆᓕᖅᑕᑎᓐᓂ 
ᐊᓚᒃᑲᐅᒪᓂᖅᓴᐅᒋᐊᖃᕆᐊᖏᑦ ᐊᑕᔪᑦ ᒐᕙᒪᐅᑉ ᐊᑐᖅᑎᑦᓯᓂᖏᑦ ᓄᓇᓂᒃ, ᑲᑎᒻᒪᔨᕋᓛᓪᓗ ᑎᓕᐅᕆᕗᑦ 
ᐱᓕᕆᕕᒻᒥᒃ, ᐱᓕᕆᕕᐅᓗᐊᕐᓗᓂ, ᐊᓚᒃᑲᐅᒪᓂᖅᓴᐅᖃᑦᑕᑯᓪᓗᒋᑦ ᐃᕐᕈᔾᔨᓯᒪᙱᓪᓗᑎᒃ. 
 
ᑕᒪᓐᓇ ᐊᑐᖅᑐᖃᑎᑦᓯᓂᖅ ᓂᐅᕕᐊᖑᕙᓪᓕᐊᑎᓪᓗᒍ ᐊᐱᖅᑯᑕᐅᓯᒪᔪᖅ ᑲᑎᒻᒪᔨᕋᓈᑦ ᐃᓄᓐᓂᒃ 
ᖃᑎᒻᒪᑎᑦᓯᑎᓪᓗᒋᑦ ᔫᓂᒥ ᐊᕐᕌᓂ. ᑕᒪᒃᑯᐊ ᑐᓴᖅᑕᐅᒍᑕᐃᓐᓂ, ᑐᖓᓕᖓ ᒥᓂᔅᑕᐅᑉ ᒐᕙᒪᖓᓂ ᓄᓇᕗᑦ 
ᐅᖃᐅᔾᔨᓯᒪᔪᑦ ᑲᑎᒻᒪᔨᕋᓛᓂᒃ, ᐃᓄᓐᓄᑦ ᓇᓗᓇᐃᖅᓯᒪᓂᐊᖅᑎᓪᓗᒍ, ᑐᐃᒃᑯᐊ ᑐᑭᓯᓐᓇᕐᓗᑎᒃ ᑎᑎᖅᑲᐃᑦ 
ᒐᕙᒪᖓᓂ ᓄᓇᕗᑦ ᓂᐅᕕᖓᖑᕙᓪᓕᐊᔪᑦ ᓄᓇᖁᑏᑦ ᐸᕐᓇᑦᑕᐅᓂᑯᐃᑦ ᑐᓂᔭᐅᒐᔭᖅᓱᑎᓪᓗ ᑕᐃᑯᖓᑦᓯᐊᖅ 
ᒥᓂᔅᑕᒧᑦ ᐊᐅᔭᖓᓂ 2004. 
 
ᑕᖅᑮᑦ ᖁᓕᐅᙱᒐᖅᑐᓪᓚᕇᑦ ᐅᖃᐅᔾᔭᐅᓂᑰᒍᑎᒋᓕᖅᑕᕗᓐᓂ , ᐃᓄᐃᑦ ᖃᔨᒪᑎᑕᐅᕙᔾᓕᖏᑦᑐᑦ 
ᓴᒧᙶᓪᓚᕆᓕᕋᓗᐊᕐᒪᖔᑕ ᒥᓕᐊᕋᓴᖁᑎᖏᑦ. ᑲᑎᒻᒪᔨᕋᒫᑦ ᑕᐃᒫᑦᑕᐃᓐᓇᓕᔪᑦ ᖄᒃᑯᐊ ᒐᕙᒪᐃᑦ 
ᐱᑐᐃᓐᓇᐅᙱᓈᓪᓚᕆᓪᓗᒍ ᐃᓱᒪᕕᒋᒋᐊᖃᓕᕆᐊᖓᒍ ᐊᔪᓕᖅᓯᒪᒍᑎᓂ ᑐᓴᖅᑎᑦᓯᓯᒪᑦᓯᐊᖃᑦᑕᖏᓐᓂᖅ 
ᐃᕐᕈᔾᔨᓯᒪᖃᑦᑕᕐᓂᕐᓗ. 
 
ᐃᑦᓯᕙᐅᖕᑕᖅ, ᐱᔾᔪᑎᒋᓗᒍ ᑯᐃᑉ ᐱᖁᑎᖏᑦᑕ ᒐᕙᒪᑕᐅᓂᖏᑦ ᐅᖃᓕᒪᐅᑕᐅᒋᐊᓪᓚᑦᑎᑦᓯᓯᒪᔪᖅ 
ᑕᖅᑭᐅᕋᑖᓚᐅᖅᑐᓂ ᑕᒪᐃᒍᑦ ᓄᓇᕗᑦᑎᒍ ᑲᓇᑕᑎᒍᓪᓗ ᒐᕙᒪᖏᓐᓂ. ᐃᖅᑲᓇᐃᔮᖑᓂᖏᑦ 
ᐱᔭᕇᖅᑕᐅᓪᓚᕆᓐᓂᖏᓪᓗ ᒐᕙᒪᖓᑕ ᓄᓇᕗᑦ ᑲᑎᒻᒪᔨᖏᓐᓄᑦ ᐅᖃᐅᑎᒋᓗᒋᑦ ᐃᓱᒫᓘᑎᒋᔭᑦ 
ᐊᐅᓚᑕᐅᓂᖏᓐᓄᑦ ᒐᕙᒪᑎᒍᑦ ᑎᒥᖁᑏᑦ ᑕᐅᑐᒐᐅᓪᓚᕆᓐᓂᐊᖅᑐᑦ ᐊᕐᕌᒎᓂᐊᖅᑐᒥ. 
 
ᖃᐅᔨᓇᕆᐊᖃᓪᓚᕆᑦᑐᖅ, ᐃᑦᓯᕙᐅᑖᖅ, ᐅᓐᓃᑦ ᒐᕙᒪᖓ ᓄᓇᕗᑦ ᐱᑕᖃᖅᑎᑦᓯᒐᓗᐊᖅᑎᓪᓗᒍ ᒥᓕᐊᕋᓴᓐᓂᒃ 
ᑮᓇᐅᔭᓂᒃ ᑮᓇᐅᔭᖅᑑᑎᒋᓪᓚᕆᓐᓂᐊᖅᑕᖏᓐᓂᒃ ᓄᓇᕗᑦ ᐱᖁᑎᖏᑕ ᐊᕐᕌᒍᑕᒫᑦ ᐊᖅᑯᑎᒋᓗᒋᑦ ᑮᓇᐅᔭᐃᑦ 
ᒥᑦᓴᐅᓯᑦᑕᐅᓂᖏᑦ, ᐱᓕᕆᐊᑦᓴᖏᓐᓂᒃ ᐸᕐᓇᐅᑏᑦ ᑕᒪᒪᒃᑯᓄᖓ ᑎᒥᖁᑎᓄᑦ ᕿᒥᕐᕈᔭᐅᑦᓯᐊᕋᔪᐃᑦᑐᑦ 
ᑮᓇᐅᔭᖅᑑᑎᑦᓴᐃᑦ ᓂᕈᐊᖅᑕᐅᖏᓐᓂᖏᓐᓂ. ᑲᑎᒻᒪᔨᕋᓛᑦ ᐊᕐᕌᒍᑕᒫᑦ ᐸᕐᓇᐅᑎᓂᒃ ᑕᑯᖃᑦᑕᕈᒪᔪᑦ ᒐᕙᒪᐅᑉ 
ᑯᐊᐳᕋᐃᓴᖏᓐᓂ ᐊᓚᒃᑲᖅᑕᐅᕙᓪᓗᑎᓪᓗ ᑕᐃᑦᓱᒨᓇᑦᓴᐃᓐᓇᖅ ᑮᓇᐅᔭᐃᑦ ᒥᑦᓴᐅᓯᑦᑕᐅᒍᑕᐃᓐᓂ ᐊᑐᖅᑐᑦᓴᐃᓪᓗ 
ᑎᑎᕋᖅᓯᒪᔪᖏᓐᓂ.. 
 
ᑲᑎᒻᒪᔨᕋᓛᑦ ᐅᖃᐅᓯᖃᒃᑲᓐᓂᕐᒥᔪᑦ ᐱᑎᑕᐅᒍᒪᑦᓱᑎᒃ ᒥᓂᔅᑕᐃᑦ ᐊᑐᐊᒐᖏᓐᓂᒃ, ᑎᓕᐅᕆᒍᑎᖏᓐᓂᒃ, 
ᑎᑎᖅᑲᖏᓐᓂᒃ ᓂᕆᐅᒍᑎᓂᒃ ᐊᒻᒪ ᐊᓯᖏᑦ ᐃᖅᑲᓇᐃᔭᐅᑎᖏᑦ ᑐᕌᕐᕕᓖᑦ ᒐᕙᒪᐅᑉ ᐱᖏᓐᓂᒃ 
ᐊᓚᒃᑲᖅᑕᐅᖁᑦᓱᒋᑦ ᐅᕙᓂ ᒪᓕᒐᓕᐅᕐᕕᒻᒥ. 

ᐃᑦᓯᕙᐅᑖᖅ, ᐆᒻᒪᖅᑯᑎᓕᕆᓃᑦ ᐃᑯᒪᐅᑎᓂᒃ ᐃᓱᒫᓘᑕᐅᓗᐊᖅᓯᒪᔪᑦ ᖄᖏᖅᑐᒥ ᐊᕐᕌᒍᒥ. ᑕᐃᒫᒃ 
ᐃᖅᑲᐃᓂᐊᕋᕕᑦ, ᑲᑎᒪᔨᕋᓛᖑᐃᓐᓇᖅᑐᑦ ᐊᑲᐅᑦᓴᔪᙱᒻᒪᑕ ᐊᕐᕌᓂ ᒐᕙᒪᖓ ᓄᓇᕗᑦ 17-ᑐᐃᓐᓇᕐᓂᒃ 
ᐅᖃᐅᓯᕐᓂᒃ ᑎᑎᕋᖅᓯᒪᔪᒻᒪᑕ ᑮᓇᐅᔭᐃᑦ ᒥᑦᓴᐅᓯᑦᑕᐅᓂᖏᓐᓅᖓᔪᓂᒃ ᓇᓗᓇᐃᕐᓗᒋᑦ ᑐᒃᓯᕌᕆᔭᒥᓃᑦ $10 
ᒥᓕᐊᓂᒃ ᑮᓇᐅᔭᓂᒃ ᑖᒃᑯᐊ ᑮᓇᐅᔭᖃᕈᓐᓇᖁᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ. 
ᐱᔾᔪᑎᖃᑦᑎᐊᖅᑐᑎᒃ ᑐᒃᓯᕌᒥᓂᒃ $10-ᒥᓕᐊᓂᒃ ᑮᓇᐅᔭᖅᑖᖅᑎᑕᐅᓗᑎᑦ ᖁᓪᓕᒃᑯᑦ. ᑕᒪᒃᑯᐊ ᑮᓇᐅᔭᑦ ᑐᓂᔭᐅᔪᑦ 
ᓇᓗᓇᐃᖅᑕᐅᓚᐅᖅᓯᒪᒐᓗᐊᖅᑐᑎᑦ, ᐊᒻᒪᓗ ᐅᖃᓕᒫᕐᓂᐊᕋᒪ, "ᐊᖏᕐᕋᓄᒃ ᐊᒻᒪᓗ ᓇᒻᒥᓂᖁᑎᒋᔭᐅᔪᓄᑦ 
ᐱᓕᕆᕝᕕᓂᒃ ᐃᑲᔫᓯᐊᖑᖃᑦᑕᕋᔭᕐᓗᑎᑦ ᐆᒻᒪᖅᑯᑎᓄᑦ ᑖᒃᑯᓄᖓ ᐆᒻᒪᖅᑯᑎᓂᒃ ᐊᑐᖅᐸᑦᑐᓄᑦ, ᐅᖅᓱᐊᓘᑉ 
ᐊᑭᖏᓐᓂᒃ ᐊᓯᔾᔨᓗᐊᖅᑕᐃᓕᑎᑦᑎᓂᐊᕐᓗᑎᑦ," ᐱᓇᓱᐊᕐᓂᖏᑦ ᒪᓕᒐᓕᐅᖅᑎᐅᔪᑦ ᐅᕙᓂ ᑲᑎᒪᕕᒻᒥ ᒐᕙᒪᒃᑯ 
ᐱᔾᔪᑎᒋᓚᐅᖅᓯᒪᔭᖏᑦ ᑕᒪᔅᓱᒥᖓ ᐊᖏᕐᒪᑕ ᓈᒻᒪᒃᓴᖅᑐᑎ; ᒪᓕᑦᑕᐅᔭᕆᐊᖃᖅᑐᓂ ᐃᑲᔫᑎᓄᑦ 
ᐊᖏᕈᑎᐅᓚᐅᖅᓯᒪᔪᖅ ᖁᓪᓕᒃᑯᓐᓄᑦ, ᐊᑎᓕᐅᖅᑕᐅᓚᐅᖅᓯᒪᓪᓗᓂ ᐋᒡᒌᓯ 4, 2004-ᒥ. 
 
ᑖᒃᑯᐊ ᖁᓪᓕᒃᑯᓐᓄᑦ ᑐᕌᖓᓂᖃᕆᐊᖃᙱᒃᑲᓗᐊᖅᑎᓪᓗᒋᒃ ᑮᓇᐅᔭᑦ ᑐᓂᔭᐅᔪᑦ ᑕᕝᕙᓂ ᐊᕐᕌᒍᒥ ᐱᓕᕆᕝᕕᒧᑦ 
ᑮᓇᐅᔭᑦ ᐋᖅᑭᒃᑕᐅᓯᒪᔪᑦ, ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ ᐃᓚᒋᐊᖅᑕᐅᑐᐃᓐᓇᕆᐊᖃᕐᒪᑕ ᑕᕝᕙᓂ ᐊᕐᕌᒍᒥ 
ᑮᓇᐅᔭᖃᖅᑎᒃᑲᓐᓂᖁᓪᓗᒋᑦ ᖁᓪᓕᒃᑯᑦ ᑖᒃᑯᐊ ᐆᒻᒪᖅᑯᑎᑦ ᐊᑭᑦᑐᕆᐊᖅᑕᐅᓛᕐᓂᖏᓐᓄᑦ ᑐᓴᖅᑎᑦᑎᔪᖃᓚᐅᕐᒪᑦ 
ᐊᒻᒪᓗ ᒐᔭᒪᒃᑯᑦ ᐆᒻᒪᖅᑯᑎᓄᑦ ᐃᑲᔫᓯᐊᖅᑎᑦᑎᓂᖏᓐᓂᒃ ᐱᓕᕆᐊᖓᓂᒃ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ ᐊᐅᓚᑎᑦᑎᓇᓱᐊᖅᑐᓂ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐱᒻᒪᕆᐅᓘᒻᒪᑦ 
ᐊᐅᓚᑕᐅᔭᕆᐊᖃᕐᓂᖓᑦ. ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒪᒻᒪᑕ ᐊᒥᓱᐊᓗᓐᓂᒃ ᑖᒃᓯᔅᖑᔪᑦ ᓇᑲᑕᐅᓯᒪᒻᒪᑕ 
ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᑦ ᐊᒻᒪᓗ ᑲᔪᓯᑎᑕᐅᓚᐅᖅᑐᑎᑦ ᒪᓕᒐᓕᐅᕐᕕᒻᒥ 2002-ᖑᑎᓪᓗᒍ, ᐊᒻᒪᓗ 
ᐊᔭᐅᕆᐊᖅᐸᒃᑲ ᐱᓕᕆᕝᕕᐅᔪᖅ ᖃᐅᔨᓴᑦᑎᐊᖃᑦᑕᕐᓗᑎᑦ ᐊᒻᒪᓗ ᐅᓂᒃᑳᓕᐅᖃᑦᑕᕐᓗᑎᑦ, ᑕᒪᒃᑯᓂᖓ 
ᐊᑐᐊᒐᓕᐅᑦᑎᐊᕋᓗᐊᕐᓚᖓᑕ ᓇᒻᒥᓂᖃᖅᑎᐅᔪᓂᒃ ᓴᖅᑭᔮᖅᑎᑦᑎᒐᓱᐊᖅᑎᓪᓗᒋᑦ ᑕᒫᓂ ᓄᓇᕘᒥ. 
 
ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᔪᒪᓂᖃᖅᑐᑎᒃ ᐱᓕᕆᕝᕕᐅᑉ ᐸᕐᓇᒍᑎᓕᐊᕆᓯᒪᔭᑦ ᓇᓗᓇᐃᖅᓯᓂᖃᕐᒪᑕ ᓄᑖᕐᒥᒃ 
ᓄᓇᕗᑦ ᒐᕙᒪᒃᑯᑦ ᐊᑭᑐᔫᑎᓄᑦ ᐸᕐᓇᐸᓪᓕᐊᔾᔪᓯᖏᑦ ᐋᖅᑭᒃᓱᖅᑕᐅᒻᒪᑕ, ᐊᒻᒪᓗ ᐊᑐᓕᖁᔭᐅᔪᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓴᖅᑭᖅᑎᑕᐅᓛᖅᑐᑎᒃ. 
 
ᐱᒻᒪᕆᐅᓂᖓᓄᑦ ᓄᓇᓕᑦᑎᓐᓄᑦ ᐊᑭᑐᔫᑎᓄᑦ ᐸᕐᓇᒍᑎᐅᔪᑦ, ᑲᑎᒪᔨᕋᓛᑦ ᓂᕆᐅᓐᓂᖃᑦᑎᐊᖅᐳᑦ 
ᐅᖃᕈᓐᓇᖅᑎᑕᐅᓂᐊᕐᒪᑕ ᐃᓱᒪᒋᔭᒥᓂᒃ ᓄᓇᖃᖅᑐᑦ ᓄᑖᕐᖑᔪᒧᑦ ᐊᐅᓚᓂᕐᒧᑦ ᐱᔭᕇᖅᑕᐅᓚᐅᙱᓐᓂᐊᓂᒃ 
ᐊᒻᒪᓗ ᐊᑐᓕᖅᑎᑕᐅᓚᐅᙱᓐᓂᖓᓂᒃ. ᒪᓕᒐᓕᐅᖅᑎᐅᔪᑦ ᖃᐅᔨᒪᒐᓗᐊᖅᑎᓪᓗᒍᖏᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ 
ᐊᒥᒐᖅᓯᓗᐊᕐᒪᑕ ᐊᒻᒪᓗ ᐱᓕᕆᐊᓕᒫᑯᓗᒃ ᑮᓇᐅᔭᖃᖅᑎᑕᐅᖃᑦᑕᔾᔮᙱᒻᒪᑦ, ᓄᓇᓕᐅᔪᑦ ᓱᖅᑯᐃᓇᑦᑎᐊᖅᑐᒥᒃ 
ᐱᔪᓐᓇᖅᓯᑎᑕᐅᖃᑦᑕᕆᐊᖃᖅᐳᑦ ᐃᓱᒪᒋᔭᒥᓂᒃ ᑕᒪᐅᓐᓄᑦ ᐸᕐᓇᒍᑎᓕᐅᕐᓂᕐᒧᑦ ᐊᐅᓚᓂᖓᓂᒃ ᑕᒪᒃᑯᐊ 
ᓄᓇᓕᐅᔪᓂᒃ ᓯᕗᓪᓕᐅᔾᔭᐅᖁᔭᐅᔪᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ. 
 
ᐅᐊᑦᑎᐊᕈ, ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒪᖃᑦᑕᖅᓯᒪᕗᑦ ᐃᓱᒫᓘᑎᒋᔭᐅᔪᓂᒃ ᐊᐅᓚᑕᒃᓴᐅᙱᑦᑐᓂᒃ 
ᐊᒥᓱᖅᐸᓪᓕᐊᓂᖏᑦ ᖃᕋᓴᐅᔭᓕᕆᓂᕐᒧᑦ ᐊᑭᓕᐅᑎᐅᕙᑦᑐᑦ ᒐᕙᒪᒃᑯᓐᓄᑦ. ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ 300-
ᐳᓴᓐᑎᓂᒃ ᐊᒥᓱᕈᕆᐊᖅᓯᒪᒻᒪᑕ ᑕᐃᒪᙵᓂᒃ ᐊᕐᕌᒎᓐᓄᒃ 2003-2004-ᒧᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᑦ 
ᐋᖅᑭᒃᑕᐅᓯᒪᔪᖏᓐᓂᒃ ᑕᒪᒃᑯᐊ ᐃᑲᔪᕈᓐᓇᖁᓪᓗᒋᑦ ᑮᓇᐅᔭᓂᒃ ᐊᐅᓚᑦᑎᑎᓪᓗᒋᑦ, ᐱᖃᓯᐅᑎᔭᐅᓪᓗᓂ 
ᐊᑐᓕᖅᑎᑕᐅᓯᒪᔪᖅ ᓄᑖᖅ ᐊᑭᓕᐅᓯᕆᔾᔪᓯᖏᑦ ᓯᒃᑭᓕᐅᕆᔾᔪᓰᑦ. ᐱᒻᒪᕆᐅᒻᒪᑦ ᑕᒪᒃᑯᐊ ᐊᑭᓕᕆᐊᓕᐅᔪᑦ 
ᐊᒥᓱᕈᖅᑎᓗᐊᕌᓗᑦᑕᐃᓕᒪᒋᐊᖃᕐᒪᑕ. 
 
ᐃᒃᓯᕙᐅᑕᖅ, ᐊᐅᓚᓂᖏᑦ ᓄᓇᕘᒥ ᐃᒥᐊᓗᓕᕆᔨᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᖃᕐᒪᑦ ᐱᖁᔭᖅ 
ᒪᓕᓪᓗᒍ. ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ ᓄᓇᕗᑦ ᒐᕙᒪᒃᑯᖏᑕ ᑐᓴᖅᑎᑦᑎᓂᕆᕋᑖᔪᔭᖏᑦ ᔮᓐᓄᐊᕆ 24-
ᖑᑎᓪᓗᒍ ᐊᐅᓪᓛᖅᑕᐅᓂᖃᖅᓯᒪᓕᕐᒪᑕ ᑲᒪᒋᔭᐅᔭᕆᐊᓖᑦ ᓄᓇᕘᒧᑦ ᑕᒪᒃᑯᐊ ᐃᒥᐊᓗᓕᕆᓂᐅᔪᑦ 
ᓂᐅᕕᐊᖑᓂᖏᑦ ᐊᒻᒪᓗ ᐊᐅᓪᓚᖅᑎᑕᐅᓂᖏᑦ ᐱᔭᕇᖅᓯᒪᓂᖃᓕᖅᐳᑦ.  
 
ᑕᒪᓐᓇ ᐱᔾᔪᑎᐅᔪᖅ ᐃᒥᐊᓗᑖᕈᓐᓇᕐᓂᖅ ᐊᐃᕙᐅᑎᒋᔭᐅᖃᑦᑕᕐᒪᑦ, ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ 
ᐊᔾᔨᒌᙱᑦᑐᑦ ᓄᓇᓖᑦ, ᐊᔾᔨᒌᙱᑦᑐᓂᒃ ᑕᑯᔪᒪᓂᖃᕐᒪᑕ ᐃᒥᐊᓗᖃᕆᐊᖃᕋᔭᕐᒪᖔᑦ ᖃᑦᑎᓂᓪᓘᓐᓃᑦ 



ᓯᑕᒻᒥᖅ, ᒫᑦᓯ 10, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒥᐊᓗᖃᕈᓐᓇᕋᔭᕐᒪᖔᑦ ᐃᒥᐊᓗᖃᕆᐊᖃᙱᒻᒪᖔᑕᓘᓐᓃᑦ ᓄᓇᖏᑦ. ᒪᓕᒐᓕᕆᔨᐅᔪᑦ ᖃᐅᔨᒪᒋᕗᑦ ᑖᒃᑯᓇᓂ 
ᓄᓇᓕᐅᔪᓂᒃ ᐃᒥᐊᓗᖃᕈᓐᓇᖅᑐᓂᒃ, ᐃᒥᓗᐊᖅᐸᑦᑐᑦ  
 
ᒪᓕᒐᓕᐅᖅᑏᓪᓗ ᖃᐅᔨᒪᕗᑦ ᑖᒃᑯᓂᖓ ᓄᓇᓕᓐᓂ ᐃᒥᐋᓗᖃᕐᕕᔅᓴᐅᔪᓂᑦ, ᓄᖅᑲᑦᑕᖅᑐᖃᓗᐊᖅᑎᓪᓗᒋᑦ 
ᑎᑭᑎᑦᑎᓂᕐᒥᑦ ᐊᒻᒪᓗ ᓂᐅᕕᕐᓂᕐᒥᑦ ᐃᒥᐋᓗᓐᓂ ᓴᖅᑭᑎᑦᑎᔪᓐᓇᕐᖓ ᐱᒋᐊᖅᑐᒥᓂᐅᙱᒃᑲᓗᐊᖅᑎᓪᓗᒍ ᐃᓄᐃᑦ 
ᓂᐅᕕᖃᑦᑕᓕᕐᓂᖏᓐᓄᑦ ᐃᒥᐋᓗᓐᓂ ᓂᐅᕕᐊᔅᓴᖃᕐᐸᑦᑐᓄᑦ. 
 
2003-ᖑᑎᓪᓗᒍ, ᒐᕙᒪᒃᑯᑦ ᓴᖅᑮᓚᐅᖅᑯᑦ ᐋᖅᑭᒋᐊᕈᑎᒻᒪᕆᐅᔪᓂᑦ ᓄᓇᕗᑦ ᐃᒥᐋᓗᓕᕆᓂᕐᒧᑦ ᐱᖁᔭᖅ, 
ᐱᖃᓯᐅᔾᔨᓪᓗᓂ ᐊᑭᑐᓂᖅᓴᓂᑦ ᐊᑭᓕᐅᑎᐅᒋᐊᓖᑦ ᐊᒻᒪᓗ ᓱᕋᑦᑎᓂᕐᒥᑦ ᒪᓕᒐᕐᒥᑦ. ᑭᐅᔾᔪᑎᐅᔪᒥᑦ ᑎᑎᖅᑲᒃᑯᑦ 
ᐊᐱᖅᑯᑎᐅᓚᐅᖅᑐᒥ ᒪᓕᒐᓕᐅᕐᕕᑎᓐᓄᑦ ᓅᕖᕝᕙᐅᑎᓪᓗᒍ ᐊᕐᕌᓂ. ᖃᐅᔨᓇᖅᓯᓚᐅᖅᑯ ᒐᕙᒪᒃᑯᑦ ᓄᓇᕗᒻᒥ 
ᐱᖃᕐᐸᖏᓐᓂᖏᓐᓂ ᑎᑎᖅᑲᐅᔪᓂᑦ ᓱᕋᑦᑎᕙᑦᑐᓂᑦ ᐃᒥᐋᓗᓕᕆᓂᕐᒧᑦ ᐱᖁᔭ-ᒥ ᐅᕝᕙᓘᓐᓃᑦ ᖃᑦᑎᐅᓂᖏᓐᓂ 
ᐊᑭᓕᐅᑎᐅᕙᑦᑐᓂᑦ. 
 
ᓇᓗᓇᖅᑯᕐᓕ ᑖᒃᑯᐊ ᒐᕙᒪᒃᑯᑦ ᐱᓇᓱᐊᕐᓚᐅᕐᓂᖓᓂᑦ ᐋᖅᑮᓂᕐᒥᑦ ᒪᓕᒐᐅᔪᒥᑦ ᑖᔅᓱᒥᖓ, ᑎᑎᕋᖅᓯᒪᑎᑦᑎᓐᓇᑎ 
ᐊᑦᑐᐃᓂᐅᔪᒥᑦ ᒪᓕᒐᖓᓂ. ᑲᑎᒪᔨᕋᓛᖑᔪᑦ ᓂᕆᐅᓐᓂᖃᖅᑯᑦ ᑖᒃᑯᐊ ᐊᐅᓚᑕᐅᓂᖏᓐᓂ ᐅᑎᖅᑎᑦᑎᓂᕐᒥᑦ 
ᐱᔪᓐᓇᑎᑦᑎᓂᐊᖅᑯ ᐱᐅᓂᖅᓴᐅᔪᒥᑦ ᐃᖅᑲᓇᐃᔮᖃᕐᓂᕐᒥᑦ, ᐊᒻᒪᓗ ᐊᖏᓪᓕᕚᓪᓕᑎᑦᑎᓗᓂ 
ᐃᖅᑲᓇᐃᔮᖃᕐᓂᖏᓐᓄᑦ ᐸᓖᓯᒃᑯᓐᓂ ᓄᖅᑲᑎᑦᑎᓇᓱᐊᕐᓂᕐᒥᑦ ᐃᓄᓐᓂ ᓂᐅᕕᐊᔅᓴᖃᕐᐸᑦᑐᓂᑦ ᐃᒥᐋᓗᓐᓂ. 
ᐃᒃᓯᕙᐅᑖᖅ, ᐅᖃᓕᒫᖅᑐᒋᑦ ᐸᓖᓯᒃᑯᑦ 2004 ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂ, ᑲᑎᑦᑐᒋᑦ 3,506_ᐃᒥᐋᓗᒻᒥ 
ᐱᖁᔭᒥᑦ ᓱᕋᐃᓂᑰᔪᑦ ᑎᑎᖅᑕᐅᓯᒪᓚᐅᖅᑯᑦ 2001-ᒥᑦ 2003-ᒧᑦ. ᖃᐅᔨᒪᓇᙱᓚᕐᓕ ᖃᑦᑎᐅᓂᕐᒪᖔᑕ 
ᑲᑎᑦᑐᒋᑦ ᐊᑭᓕᐅᑎᒥᓂᐅᔪᑦ ᓱᕋᐃᓯᒪᔪᓄᑦ. 
 
ᑕᒪᓐᓇ ᐃᓱᒪᒋᔭᐅᔪᖅ ᐊᑐᕐᓂᕐᒥᑦ ᑮᓇᐅᔭᓂᑦ ᐃᓯᖅᐸᓪᓕᐊᔪᓂᑦ ᑕᕝᕗᖓᓪᓗᐊᖅ ᐸᓂᖅᓰᕕᓐᓄᑦ ᐊᒻᒪᓗ 
ᐅᔾᔨᕈᓱᑦᑎᑦᑎᓂᕐᒥᑦ ᐱᓕᕆᐊᖑᔪᑦ ᐃᓱᒪᔅᓴᖅᓯᐅᕈᑕᐅᔭᕆᐊᖃᖅᑯ. ᐆᑦᑑᑎᒋᓗᒍ, ᐃᒃᓯᕙᐅᑖᖅ. ᑖᓐᓇ ᑲᓇᑕᒥ 
ᒐᕙᒪᒃᑯᓐᓂ ᒪᓕᒐᒃᓴᖅ C--15, ᐋᖅᑮᓂᐅᔪᖅ ᑲᓇᑕᒥ ᐊᕙᑎᓂᑦ ᓴᐳᔾᔨᓂᕐᒥᑦ ᐱᖁᔭᖅ ᐊᒻᒪᓗ ᑎᒻᒥᐊᑦ ᑐᓛᔭᖅᑐᑦ 
ᐅᐸᒐᖏᓐᓄᑦ ᐱᖁᔭᖅ, ᐱᖃᓯᐅᔾᔨᕗᖅ ᑎᑎᕋᖅᓯᒪᑦᑎᐊᖅᑐᒥᑦ ᑖᒃᑯᐊ ᐊᑭᓕᐅᑎᐅᔪᑦ ᓱᕋᑦᑎᓂᕐᒥᑦ ᒪᓕᒐᐅᔪᓂᑦ 
ᑐᕌᖅᑎᑕᐅᓕᖔᖅᑐᑎᑦ ᑲᓇᑕᒥ ᐊᕙᑎᓂᑦ ᓱᕋᑦᑕᐅᓯᒪᔪᓄᑦ ᑮᓇᐅᔭᖃᕐᕕᒻᒥ ᐊᒻᒪᓗ ᐊᑐᖅᑕᐅᓪᓗᑎᑦ ᑖᒃᑯᓄᖓ 
ᓴᐳᔾᔨᓂᕐᒥᑦ ᐊᒻᒪᓗ ᓱᕋᑦᑕᐃᓕᒪᑎᑦᑎᓂᕐᒥᑦ ᐊᕙᑎᑦᑎᓐᓂ. 
 
ᐃᒃᓯᕙᐅᑖᖅ, ᑕᐃᒪᐃᑦᑐᐸᓗᒻᒥ ᐱᓇᓱᐊᕐᓂᐅᔪᒥᑦ ᐃᑲᔪᕋᔭᖅᑯ ᐅᖃᐅᔾᔨᒐᔭᖅᑯ ᐱᒻᒪᕆᐅᑎᒃᑲᑦᑎᒍ 
ᐊᖓᔮᕐᓇᑐᖅᐸᑦᑐᓂᑦ ᐊᔪᕈᑎᓕᓐᓂ. ᑕᒪᓐᓇ ᐃᑲᔪᕋᔭᖅᑯ ᑲᒪᒋᔭᐅᓂᕐᒧᑦᑕ ᓇᓗᓇᕈᑎᐅᓚᐅᖅᑐᒥ ᓴᖅᑭᓚᐅᖅᑐᒥᑦ 
ᒐᕙᒪᒃᑯᑦ ᑐᓴᖅᑎᑎᔾᔪᑎᒥᑦ ᔮᓐᓄᐊᕆᐅᑎᓪᓗᒍ. ᑕᐃᔅᓱᒪᓂ ᑐᓴᕈᑎᐅᔪᒥᑦ, ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᐊᖓᔪᖅᑳᖓ ᐅᖃᖅᑐᒥᓂᐅᓂᕋᖅᑕᐅᓪᓗᓂ ᑖᒃᑯᐊ ᑮᓇᐅᔭᐃᑦ 
ᐃᓯᖅᐸᓪᓕᐊᓂᖅᓴᐅᔾᔪᑎᒋᓂᐊᖅᑕᖏᑦ ᐅᑎᖅᑎᑦᑎᓂᕐᒥᑦ ᐃᒥᐋᓗᐃᑦ ᐊᐅᓚᑕᐅᓂᖏᓐᓂ ᐃᑲᔪᕐᓂᐊᖅᑐᑎᑦ 
ᐊᑦᑐᐃᓂᖃᑲᒻᒪᖃᑦᑕᕐᓂᐅᔪᑦ ᖃᓄᐃᓕᐅᕈᑕᐅᔪᓄᑦ ᐃᓄᓐᓄᑦ ᐃᒥᐋᓗᒃ ᐱᔾᔪᑎᒋᓪᓗᒍ. 
 
ᑖᓐᓇ ᐅᖃᐅᓯᖓ ᑐᑭᓯᓇᑦᑎᐊᑎᓪᓗᒋᑦ ᑐᑭᒋᔭᖓ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᒥᓲᓂᖅᓴᐅᓂᐊᖅᑎᓪᓗᒋᑦ 
ᒐᕙᒪᒃᑯᓐᓄᑦ ᓄᓇᕗᒻᒥ ᓂᐅᕕᐊᔅᓴᖃᕐᓂᕐᒧᑦ ᐃᒥᐋᓗᓐᓂ ᑕᕝᕗᖓᑦᑕᐅᑎᒋᓂᐊᕐᓄᑦ ᐸᓂᖅᓰᕕᓐᓄᑦ ᐊᒻᒪᓗ 
ᐅᔾᔨᕈᓱᓐᓂᖅᓴᐅᔾᔪᑎᐅᔪᓂᑦ ᐱᓕᕆᐊᖑᔪᓄᑦ, ᑐᓴᖅᑎᑦᑎᔾᔪᑎᐅᔪᑦ ᐅᖃᖅᓯᒪᓚᐅᖅᑯ ᑕᐃᒪᐃᙱᒻᒪᑦ, ᐃᒫᓪᓕ, 
ᐃᒃᓯᕙᐅᑖᖅ, ᑖᒃᑯᐊ ᓇᓗᓇᖅᑐᓂᑦ ᐅᖃᐅᓯᐅᔪᑦ ᐃᓄᖁᑎᑦᑎᓐᓄᑦ ᐱᔪᒥᓇᙱᒻᒪᑕ. 
 
ᑕᒪᓐᓇ ᓄᖑᑉᐳᖅ ᒪᑐᐃᕈᑎᒋᔭᓐᓄᑦ ᐅᖃᐅᓯᔅᓴᓐᓄᖅ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᑦ ᐊᐱᖅᑯᓯᖃᖅᑲᑕ 
ᓇᒻᒥᓂᖅ ᐊᐱᕆᔪᓐᓇᖅᑯ ᐊᒻᒪᓗ ᐃᓱᒫᓘᑎᐅᔪᓂᑦ ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᖃᓄᐃᓕᖓᒍᒪᕙᑦ ᑲᑎᒪᔨᐅᔪᑦ? ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᓂᓐᓂ ᓄᖅᑲᕈᒪᓕᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᖁᔨᕗᖔᓕᐅᖅᓯᒪᔪᖃᖅᑯ ᓄᖅᑲᕈᒪᓕᕐᓂᕐᒧᑦ ᐊᒻᒪᓗ ᑕᒪᓐᓇ ᐋᔩᒍᑕᐅᔪᓐᓇᕋᓂ. ᓈᒻᒪᓴᖅᑐᑦ 
ᐱᖁᔨᕗᖔᒧᑦ, ᐊᒡᒐᓯ ᖁᒻᒧᐊᑎᔅᓯᐅᒃ. ᓈᒻᒪᓴᙱᑦᑐᑦ. ᐱᖁᔨᕗᖔᖅ ᑲᔪᓯᕗᖅ. ᓂᑯᕕᓐᓂᐊᓕᖅᑯᖓ ᓄᖅᑲᓂᕐᒧᑦ. 

ᐅᖃᖅᑎ (ᑐᓵᔨᒃᑯᑦ): ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐅᔪᓄᑦ ᐅᓪᓗᒥᒧᑦ. ᑲᑎᒪᔾᔪᑎᔅᓴᖅ 20. ᑲᑎᒪᔨᕋᓛᑦ ᑕᒪᐃᓐᓄᑦ 
ᐅᓂᒃᑳᖓᑦ. ᐋᕆᐊᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᖅ 8 ᐊᒻᒪᓗ ᑮᓇᐃᔭᐃᑦ 
ᐊᑐᖅᑐᔅᓴᐃᑦ ᐊᒻᒪᓗ ᓄᖅᑲᕈᒪᓕᖅᑐᑎᑦ. ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑕᒪᐃᓐᓄᑦ 
ᐅᓂᒃᑳᖓ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖓᕐᒥ ᐱᒋᐊᖅᑎᑦᑎᓯᒪᔪᖃᖅᑯ. ᐊᐃᑉᐱᖅᑕᐅᕚ ᐱᖁᔨᕗᖔᒧᑦ? ᐹᓇᐹᓯ. 
ᐱᖁᔨᕗᖔᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᖅ ᑲᔪᓯᓂᖃᖅᑯ. ᑲᑎᒪᔾᔪᑎᔅᓴᖅ 
21. ᐱᖓᔪᐊᓐᓂ ᒪᓕᒐᒃᓴᐅᔪᑦ ᐅᖃᓕᒫᖅᑕᐅᓂᖏᑦ. ᐱᖓᔪᐊᓐᓂ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 
ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 

ᑲᑎᒪᔾᔪᑎᔅᓴᐃᑦ ᐅᓪᓗᑐᐃᓐᓇᕐᒧᑦ, ᒫᑦᓯ 11, 2005: 
 

1. ᑐᔅᓯᐊᕐᓂᖅ 
 

2. ᐊᖓᔪᖅᑳᑉ ᐅᖃᐅᓯᖏᑦ 
 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

5. ᐃᓕᑕᕐᓯᓂᖅ ᑐᓵᔭᖅᑐᓯᒪᔪᓄᑦ 
 

6. ᐅᖃᐅᓯᒃᑯᑦ ᐊᐱᖅᑯᑎᑦ 
 

7. ᑎᑎᖅᑲᒃᑯᑦ ᐊᐱᖅᑯᑎᑦ 
 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 

9. ᑭᐅᔾᔪᑎ ᒪᑐᐃᕈᑎᒧᑦ 
 

10. ᐊᑎᓕᐅᕈᑕᐅᓯᒪᔪᑦ 
 

11. ᑲᑎᒪᔨᕋᓛᓂᑦ ᐅᓂᒃᑳᒃ 
 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᖁᔩᑦ ᐅᓂᒃᑳᖏᑦ 
 

13. ᑎᑎᖅᑲᓂ ᓴᖅᑭᑎᑦᑎᓂᖅ 
 

14. ᖃᐅᔨᒃᑲᐃᒍᑎ ᐱᖁᔨᕗᖔᓂᑦ 
 

15. ᖃᐅᔨᒃᑲᐃᒍᑎ ᐱᖁᔨᕗᖔᓂᑦ ᓯᕗᓕᖅᐹᒧᑦ ᐅᖃᓕᒫᖅᑕᐅᓂᕐᒧᑦ 
 

16. ᐱᖁᔨᕗᖔᑦ 
 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖅ ᒪᓕᒐᒃᓴᓂ 

• ᒪᓕᒐᒃᓴᖅ 9 
• ᒪᓕᒐᒃᓴᖅ 10 

 
18. ᐊᐃᑉᐹᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ 
 
19. ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

• ᓴᖅᑭᑎᑕᐅᓯᒪᔪᖅ ᑎᑎᕋᖅᓯᒪᔪᖅ 52 - 2(2) 
• ᒪᓕᒐᒃᓴᖅ 8 

 
20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
21. ᐱᖓᔪᐊᓐᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂ 
 
22. ᑲᑎᒪᔾᔪᑎᔅᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᓄᖅᑲᖓᓂᐊᖅᑯᑦ ᐅᓪᓗᑐᐃᓐᓇᕈᕋᓱᓐᓂᖓᓂ ᒫᑦᓯ 11, 2005 ᐅᓪᓛᒃᑯᑦ 
10:30-ᐸᑦ. 
 
ᐃᖅᓱᒃᑎ. 
 
>>ᑲᑎᒪᔪᑦ ᓄᖅᑲᖅᑯᑦ 17:59-ᒨᑎᓪᓗᒍ 
 
 
 



 

 

 


